
“TÜRK SİVİLİZASİYASI” 
ANLAYIŞI

Türk sivilizasiyası – dünyanın fundamental dəyərlərə ma-
lik ən seç   kin sivilizasiyalarından biridir. Eramızdan əvvəlki mi-
nilliklərdə Av rasiyanın mərkəzində yaranmış bu sivilizasiya şərq 
və qərb, şimal və cə nub istiqamətlərində daim genişlənmə və ye-
ni keyfiyyətlər əldə etmə xüsusiyyətləri daşımışdır. Ümumtürk 
mədəniyyətinin özülündə təşəkkül tapan türk sivilizasiyası min 
illər ərzində bütün özək sivilizasiyalarla (Çin, yapon, hind, ərəb, 
İran, Avropa, slavyan) davamlı münasibətlərdə ola  raq, Av   ra-
si      yanın transkontinental arxitektonikasını və multikul tu ra lizm 
mə    kanını yaratma funksiyasını yüksək səviyyədə həyata ke çir   -
miş, çoxirqli, çoxdilli, çoxmədəniyyətli və çoxdinli türk şə hər   lə-
rinin multikulturalist dünyagörüşünün təcəssümü olaraq in ki şaf 
etmişdir. Məlumdur ki, tarix səhnəsindən getmiş bir çox qə dim 
dünya sivilizasiyaları (Misir, Şumer, Mayya və s.) yeni si vi li za-
siyalara transformasiya olunmuşlar. Türk si vilizasiyası isə antik 
dövrlərdən müasir dövrümüzədək mövcudluğunu da vam etdirən 
unikal sivilizasiyalar sırasındadır.

Lakin qeyd etməliyik ki, sivilizasiya problemləri ilə bağ  -
lı meydana çıxan bir sıra nəzəriyyə və konsepsiyalarda dün-
y  a sivilizasiyaları təsnif edilərkən türk sivilizasiyası hadi-
sə       si müəyyən siyasi mövqeləri əks etdirən maraqlara görə 
bi           lə    rək   dən elmi diqqətdən kənarda saxlanılır. Bir çox hallarda 
isə bu sivilizasiyanın dünyanın siyasi-mədəni tarixindəki ro lu     nu 
azaltmaq və ya heçə endirmək cəhdləri müşahidə olunur. Bə      şər 
ta    rixinin yetişdirdiyi ən möhtəşəm sivilizasiyalardan biri olan 
türk si vilizasiyasının görməməzliyə vurulmasının aydın bir sə-
bə bi var. Türk si vilizasiyasının tarixi, bu günü və gələcək pers -

pek tivlərinin daha intensiv şəkildə elmi araşdırmalara cəlb edil-
məsi onun qlobal mədəni-humanitar məkan bütövlüyünü bu gün 
də qoruyub saxlaması faktını ortaya çıxarır və bu məkanın si yasi 
bütövlüyünün bərpa olunması onun yeni güc mərkəzinə çev ril-
mək ehtimalını artırır. Halbuki qloballaşma proseslərinin in ten-
sivləşdiyi müasir dövrdə ümumdünya sivilizasiyasının tərkib 
his səsi kimi türk sivilizasiyasının da öyrənilməsi qloballaşma 
ten   densiyalarını və onun perspektivlərini dəyərləndirmək baxı-
mın   dan böyük aktuallıq kəsb edir.

“İrk Bitik” (“İlk kitab”)
– erkən türk mifologiyasının qaynağı (X əsr)

Türk sivilizasiyasının varlığını şərtləndirən ən mühüm 
amil onun dünya dil ailələrindən fərqli linqvistik sistemə – Al-
tay dilləri qolunda türk dilləri ailəsinə mənsub superetnosun si-
vi lizasiyası kimi təşəkkül tapmasıdır. Bütün böyük dil ailələrinə 
mənsub xalqlar (Hind-Avropa, Se mit, Çin-Tibet və s.), əsasən, 
elə həmin dillərin etnomədəni sferasında öz sivilizasiya məkanını 
ya ratmışlar. Bu qanunauyğunluq ümumtürk tarixinin sivilizasion 
inkişafı prosesində də eyni şərtlərlə baş vermişdir.

Türk sivilizasiyası tarixdə ayrı-ayrı təzahürlər şəklində de -
yil, sis tem və proses şəklində mövcud olmuşdur (79). O, müx-
tə lif si vili za si yaların Avrasiya boyunca nəsil dəyişmələrinin 

ge     ne  ratoru funksi yasında bu dəyişmələrdən bəhrələnmiş, ye ni 
do  ğulan sivilizasiyalara im puls ver mişdir. Deməli, türk sivili za-
siyası – təkcə özünüyaradan bir sis tem de yil, həm də dünya si vi-
lizasiya quruculuğunun başlıca determi nant ların dandır.

Türk sivilizasiyasının varlığını bu və ya digər şəkildə in-
kar edən lərin fikrincə, türklərin yalnız mədəniyyəti təşəkkül tap-
mış, onlar sivilizasiya yaratmaq səviyyəsinə çata bilməmişlər. 
Bu, tamamilə yanlış mövqedir. Çünki mədəniyyət içərisində 
mə    də niyyətlərin olması faktını təsdiq et mək ümumiyyətlə müm-
kün deyil. Müəyyən bir sivilizasiya sistemi da xilində onun in-
ki  şafının zəruri mərhələləri kimi ayrı-ayrı mədəniyyətlər for-
ma  laşır. Türk sivilizasiyası da öz içərisində tarixi inkişafın 
mən      tiqi ilə bir-biri ilə genetik bağlılıqda fərqli mədəniyyətlər 
ye   tişdirmişdir. Bu milli mədəniyyətlər (türk, Azərbaycan, qazax, 
qırğız, özbək, türkmən, uyğur, başqırd, tatar və s.) yüzillər ər zin-
də özünəməxsus keyfiyyətlər əldə edərək, identikləşmişlər. Ey ni 
zamanda, onlar türk sivi lizasiyasının içərisində universal də yər-
lərə malik mədəniyyətlər kimi şəbəkələnmişlər.

Dünyada mövcud olan mədəniyyət və sivilizasiyaların qar-
şılıqlı münasibətləri prosesində “türk sivilizasiyası” anlayışının 
özünə topladığı funksional keyfiyyətlər aşağıdakılardır:

1. Təbiətin mədəniyyət düşüncəsində arxetipikləşməsi: tə-
biət – türklər üçün hər yerdə Vətəndir.

2. Dilin inkişafı prosesində onun öz linqvistik “özəyini”
və təkamül qanunlarını qoruması: qarşılıqlı sivilizasiya müna si -
bətlərində türk dilinə nə qədər gəlmə sözlər daxil olsa da, bu kə-
miy yət artımı onun struktur spe sifikasını zədələmir, əksinə, bu, 
di lin keyfiyyət göstəricisinə çevrilir.

3. Mifik dünyagörüşü türk sivilizasiyasının təşəkkül pro-
sesində onun “poetik arxitekturasını” yaradır: türk epos mə də  niy-
yətinin arxetipləri bədii-estetik inkişafın sonrakı mərhə lə lərində 
də yeni ifadə formalarında təzahür edir.

4. Xalq yaratdığı sivilizasiyanın bütün dönəmlərində özünü
döv lətinin ayrılmaz parçası kimi göstərir: türk tarixində də ulus 

– dövlət sin tezi türk siyasi-mədəni özünütəşkilinin sinergetik qa-
nu nauyğunluğu kimi çıxış edir.

5. Türk xalqlarının mədəni, sosial və siyasi mənada mü-
asirləşməsi – onların öz köklərindən ayrılmasına gətirib çıxar-
mır: ənənə və novatorluq – türk sivilizasiyasının həyat prinsipi 
ola  raq özünü doğruldur və daim qoşa addımlayır.

6. Türk sivilizasiyası həm öz daxilində, həm də başqa si-
vilizasiyalara münasibətdə daim harmoniyayaradıcı başlanğıca 
can atır. Mübadilə mə də niyyətindəki tolerantlıq bu sivilizasiyanın 
daxili tarazlığını və müva zinətini qoruyur.

7. Türklər geniş Avrasiya məkanında dövlət və imperiyalar
ya  rat salar da və bu siyasi quruluşlarda tarixən ayrı-ayrı milli 
mə    dəniyyətlər for malaşsa da, bu tarixi-etnik, siyasi-mədəni di-
fe  rensiasiya türk sivili za siyasının nüvəsini dağıtmamışdır. Türk 
sivilizasiyası – tarixin bütün zamanlarında türk milli mə də niy-
yətlərinin birləşdirici bazası olaraq qalmış və həmin “cərə yan-
lardan” gələn enerji ilə daim güclənmək, daha sarsılmaz tə-
məl    lərə malik olmaq imkanları əldə etmişdir. Bu mənada türk 
dün       yasının vəhdəti – türk sivilizasiyasının vəhdəti, bölünməzliyi 
de  məkdir.

Türk sivilizasiyasının yarandığı məkan – Altay çevrəsi

Altay türklərinə məxsus petroqliflər

Türk sivilizasiyası bütün funksionallığı ilə Avrasiyanın 
zən      gin tə bi ətini, etnosfer rəngarəngliyini, folklor arxetiplərini öz 
məğ  zində ta rix boyu yaşada və onların vəhdətini mənəvi ener ji yə, 
hərbi-siyasi mü təşəkkillik qüdrətinə çevirə bildiyi üçün, sö zün əsl 
mənasında passionar sivilizasiyadır.

Türklər həmişə dünya mədəniyyətində universallaşdırıcı 
pro    ses lə ri irəlilətmiş, mədəniyyətlərarası münasibətlərin çox dil-
li lik bünöv rə   si ni yaratmışlar. Humanizm fəlsəfəsini, ilahiy ya-
tın (teologiyanın) ra sionallığını, ümumbəşəri dəyərlərin bü tün 
in     sanlığa məxsus olması ide  yasını, siyasi hakimiyyətin, icti mai 
qanunların ədalətliliyini, əxlaqi və cismani gözəlliyi, ailə də yər-
lərini, ilahi məhəbbətin füsunkarlığını ən yüksək bədii sənət kar lıq 
və elmi məntiqlə aça bilən ümumtürk poezi yasının, elm və fəl-
sə fəsinin klassikləri dünya mədəniyyətinin inkişafında yeni bir 
İntibah erasına təkan vermişlər.

Türk-islam dövlətlərinin Yaxın və Orta Şərq siyasətini 
ida  rə etməsi bu regionda yaşayan xalqların və onların mə də-
niy      yətlərinin məhz türk və islam sivilizasiyaları nüvəsində in-
te q     rasiyasına meydan açmışdır. Türklərin siyasi dominantlığı 
İs    lamı din, sivilizasiya və siyasət olaraq öz tarixinin ən parlaq 
mər    hələsinə çıxarmışdır (10). Çiçəkləndiyi dövrdə qarşılıqlı mü-
na sibətlərdə olduğu Hind, Çin, islam, Qərb və slavyan si vi li za-
si yaları çevrəsində türk sivilizasiyasının konsentrasiyayaradıcı 
funk  siyası onun bəşəriyyətin tarixi inkişafını mütərəqqi bir isti-
qamətə yö nəltmə təşəbbüslərində özünü bütün məqsəd yönlülüyü 
ilə ifadə et mişdir. Tarixin yaddaşında qalan ən mühüm faktlardan 
biri də budur ki, türk imperiyalarının heç birində millətlərarası 
diskriminasiyaya yol verilməmiş, əksinə, digər millətlərin, din 
və sivilizasiyaların nüma yən dələri dövlət işlərində irəli çəkilmiş, 
hət ta ali hakimiyyətdə təmsil olun muşlar.

Türk dünyasının təkcə ictimai-siyasi baxımdan deyil, həm 
də bədii-estetik mədəniyyət baxımından orqanikliyi, bütöv lü yü 
və rəngarəngliyi digər sivilizasiya və onun yaradıcılarına xoş -
məramlı münasibətdə bütün gözəl cəhətləri ilə üzə çıx mış dır. 

Türklər siyasi cəhətdən digər millətlərə, dinlərə qarşı dis kri mi-
nasiyaya yol vermədikləri kimi, digər xalqların əxlaq və mə nə-
viy  yat qanunlarına, sənət texnologiyalarına, tarixi abi də  lə rinə də 
eh tiramla yanaşmışlar. Məsələn, Mərkəzi Asiya dan Anadoluya 
qə dər bü tün türk məmləkətlərində antik sivi li  zasiyaların bütün 
izləri toxunulmaz qalmış, qorunub saxlan mış dır. Türklər özlərini 
dünyaya yüksək soya, nəcabətə ma lik insanlar olaraq təqdim et-
dikləri kimi, başqa cəmiyyət və mədə niyyətlərdən, onların ya ra-
dıcılıq üslublarından, qabaqcıl həyat təcrü bələrindən də bəh rə-
lənməyə çalışmışlar.

Müasir dünyada türk milli dövlətlərinin birliyi ideyasının 
kökündə də bu dövlətləri yaratmış türk xalqlarının etnogenetik 
tə məli, ulu sivili zasiya qaynaqları, böyük dövlətçilik təcrübəsi 
və ənənəsi, bütün tarix boyu davam etmiş etnomədəni əlaqələri, 
ta rixi diferensiasiya proseslərində itirmədikləri, qoruyub sax-
ladıqları və daim inkişaf etdirdikləri ortaq də yər ləri dayanır. Bu 
elə bir möhkəm özüldür ki, tarixin ən mürəkkəb dövr lərində be lə 
sarsılmamış, məqam düşdükcə bərkimiş, hazırda isə güclü ener-
getik potensiyasını yenidən və daha məqsədyönlü şəkildə hərə-
kətə gətirmək qüdrətindədir.

Türk və Hind-Avropa sivilizasiyalarının ilk kontakt coğrafiyası. 
E.ə. IV-III minilliklər

“TÜRK” ETNONİMİ

 Eramızdan əvvəl birinci minilliyin başlanğıcından əsa sən 
hun an tikliyi ilə dünya tarixində görünməyə başlayan və bi  zim 
eranın 542-ci ilinə aid Çin salnamələrində artıq qüdrətli dövlət-
imperiyasını yaratmış böyük və rəqib superetnos kimi sə ciy yə-
lən dirilən, VII-VIII əsrlərdə isə yaratdıqları yazılı abi də lərlə 
(Or  hon-Yenisey, yaxud Ötükən Türk Ki tabələri) soy tarixini sə-
nəd ləşdirən türklər (“türk budun”) bu anlayışla bütün türk soy lu-
la  rın (oğuz, qıpçaq, qırğız, uyğur və s.) ittifaqını nəzər də tut muş-
lar.

Türk petroqlifi. VI-VIII əsrlər

Eramızdan əvvəlki III əsr Çin mənbələrində və daha son-
rakı qaynaq larda “tu-u, tukyu, tukyuye, türküt, törük, türük” və 
nəhayət, dəqiq adı ilə – “türk” adlandırılan TÜRK Avrasiyanın 
xü susilə son 1500 illik tarixində arxaik dövlətçiliyi modern döv-
lətçiliyə qədər inkişaf etdirən, öz taleyini qədim dünyanın, demək 
olar ki, bütün xalqlarının taleyi ilə bağlayan bir ulus olmuşdur 
(309; 280; 95;121).

“Türk” etnoniminin etimologiyası üzrə müxtəlif versiyalar 
irəli sü rülsə də, XIX əsrin görkəmli macar türkşünası Arminius 
Vamberi (530) və professor Faruq Sümər (80) onun“törəmək” 
(sözün kökü – “törə”, “töru”) məsdərindən əmələ gəldiyini həqi-
qə  tə daha yaxın hesab edir. IX əsrin böyük türk mütəfəkkiri və 
en siklopedik dilçisi Mahmud Kaşğarlı “Divanü Lüğat-it-Türk” 
adlı klassik əsərində “Türk” adının türklərə Tan    rı tərəfindən ve-
rildiyini” söyləmiş və bu sözün “gənclik, yetkinlik, qüdrət və 
qüv     vət” mənaları üzərində dayanmışdır (15; 62). X əsrin uyğur 
mətn  lərində də “türk” kəlməsinin “güc, qüvvət” anlamı daşıması 
qə naəti möhkəmləndirilir. XX əsrin əvvəllərində yaşamış alman 
arxeoloqu və tür koloqu Albert Von Le Coq da həmin qənaətin 
doğru olduğunu təsdiq edir (243).

Türk siyasi mədəniyyətinin təsiri altında yazılmış İran qay-
naqlarında “türk” kəlməsinin “gözəl insan” mənası açılır. Ta rixi 
faktdır ki, türk soybirləşmələrində “türk” həm də nəcabət bil di-
rən söz kimi işlənmiş, türk aristokratiyasının yüksək çinli nü-
ma  yəndələrinə, ordu sərkərdələrinə şamil edilmişdir. Məsələn, 
av  rasiyaşünas Lev Qumilyovun şərhinə görə, Göy Türk (yaxud 
Bö yük Türk) Kağanlığının (552-745) qurucu-sərkərdələrindən 
bi rinin “Qara Çurin Türk” adını daşıması təsadüfi deyil (104, 
s.118-119). Orhon-Yenisey abidələrində bu semantika xüsusilə
qa  bardılır. “Türk” sözünün başqa dillərdən gəlmədiyi və başqa
dil lərdə heç bir məna bildirmədiyi də dəqiq məlumdur. Türklər
öz ləri özlərinə bu adı vermişlər. Sonra dünya da onu qəbul et-
mişdir. VI-VIII əsrlərdən başlayaraq, “türk” sözü etnik, kultu ro-
loji və siyasi anlamda türklərin özlərinin və digər xalqların qay-
naq larına (ən çox Çin və ərəb, daha sonra İran, Bizans, Ro ma,
Su    riya, Tibet, sanskrit və s.) möhkəm və silinməz şəkildə həkk
olunmuşdur. “Türk” etnonimi ümumtürk etnostrukturlaşmasının
bü  tün ta rixi mərhələlərində bu prosesin aparıcı sivilizasion, mə-
dəni, siyasi inkişafının avanqard funksionallığını daşımışdır.

“Türk” etnoniminin daha əsaslı şəkildə öyrənilməsinə 
kö     mək edə biləcək, lakin hələ yetərincə araşdırılmamış etibarlı 

mən    bələr var. Mə sələn, “tarixin atası” Herodotun [e.ə.484-425] 
“Tarqitas” əsəri, bizim eranın I əsrində yaşamış antik Roma ta-
rixçi və coğrafiyaşünasları Pom ponius Меlаnın “Təsviri coğ-
ra fiya” və Qay Plinius Sekundun “Təbii tarix” əsərləri. Son iki 
mü  əllif “Turcae” və ya “Tyrcae” – cəm halda “türk lər” adlan dır     -
dıqları etnobirləşmələrin Azak ərazisində – indiki Azov çev rə sin-
də, Qara dənizin şimal bölgələrində yaşadığını bildirirlər.

Antik türklər

“ULUS”, “TÖRƏ”, “DAMĞA”,
“KAĞANLIQ”, “GƏNƏŞƏK” ANLAYIŞLARI

Türk mədəniyyətinin, ictimai-siyasi yaşam tərzinin tari-
xən təşəkkül tapmış və dayanıqlı xüsusiyyətlər əldə etmiş bir 
çox mühüm dəyərləri vardır ki, onların içərisində türk sivili za si-
yasının özü qədər qədim “ulus”, “törə”, “damğa”, “kağan lıq”, 
“gə nəşək” anlayışları önəmli yer tutur. Bu anlayışlar tari xin son   -
rakı proseslərində bəzi türk xalqlarında müəyyən dəyişik lik lə  rə 
uğ ramış, bəzilərində isə eyni şəkildə qalmışdır.

Antik türk silahları. I minilliyin əvvəlləri

“Ulus” – ən qədim türk yazılı mətnlərində işlənmiş söz-
dür: o, prototürkcədə “il” [el] kökündən yaranmış, sonrakı se-
mantik və lek sikoloji inkişafında daha da zənginləşmiş, “el”, 
“etnos”, “xalq” və “öl kə”, “dövlət”, “toplumsal-siyasi quruluş” 
an   la yışlarını sintez şəklində ifadə etmişdir. Türk dövlətçiliyi ge-
ne zisinin araşdırılmasından doğan ilk mühüm qənaət də bu mü-
hüm mental-kulturoloji fakta söykənir: sanki türk lər bir el, ulus 
olaraq elə öz dövlətləri ilə bir yerdə tarix meydanına gəlir, tarixi 
zaman və məkanda öz yerlərini müəyyən etməyə çalışırlar. Bir et-
nos kimi onların tarixi – elə dövlətlərinin tarixi ilə başlayır. Türk-
lərin dövlət həyatının bu kardinal səciyyəsinə macar tarixçisi 
Luis Ligeti də diqqəti cəlb edir: “Türk milləti yayımcıl bir əsgər-
ulusdur. O, bu işin tam sahibi və ən mükəmməl örnəyidir. Onun 
təşkilatlanma gücünə, döv lətqurma qabiliyyətinə nə qədər heyran 
qalsaq, azdır” (68, s.34). Ulusun (qövmün, xalqın, millətin) döv-
lət, dövlətin ulus kimi qavranılması – türklərin sosial-siyasi dü-
şüncə sisteminin mahiyyətindədir. Ulus – döv lətin ordusu, etnik 
bütövlüyü, qoruyan və qorunan sərhədidir. Dövlət panteonu – 
“əsgər-ulusdan” tikilir. Buna görə də hərbi qüvvət, ordu ta rix də 
mövcud olmuş türksoylu dövlətlərin “bel sümüyünü” təşkil edir. 
Yə qin bu səbəbdən, türklər hara getmişlərsə, dövlətlərini də, ya 
da “dövlət arxitekturasının yaddaş layihələrini” də özləri ilə apar-
mışlar. Türklərin tarix boyu Avrasiyada yaratdığı dövlətlərin ar-
xetipik oxşarlığa – ulusal identifikasiyaya malik olması da məhz 
bu nunla izah oluna bilər.

Türk superetnosunun bir mühüm xüsusiyyəti də həlledici 
əhəmiyyət kəsb edir: türk superetnosu əzəldən yekcins olmamış, 
həm daxili etnik quruluşunu təkamül etdirməkdə, həm də yabançı 
ulusları öz etnik sisteminin ayrılmaz bir parçasına çevirməkdə 
açıq universallıq ölçülərindən çıxış etmişdir. Lakin hər zaman 
dövlətyaratmanın əsas məsuliyyətini türklər öz üzərinə götür-
müş lər. Yaratdıqları dövlətlərdə avanqard ulus kimi məhz türklər 
etnosistemin sütunu və birləşdirici komponenti olmuşlar. Nə za-
man ki, etnosistemin bu “qızıl qaydası” itirilmiş, dövlət-ulusun 

dayaqları da dağılmışdır. Etnosistemin türk passionarlığı – onu 
hər zaman ulusyaradıcı, dövlətyaradıcı fəaliyyətlərin böyük mey-
danına çıxarmış, ona cahangirlik və fatehlik missiyası vermişdir.

“Törə” – qədim zamanlardan müasir dövrümüzə qədər ək-
sər türk dil lərində fonetik fərqliliklə işlənməkdə davam edən ana 
kəlmələrdəndir, “törəmək” felinin isimləşmiş formasıdır: türk 
ulusunun ictimai, siyasi, mənəvi, əxlaqi həyatının universal ni-
zamını yaradan, özünütəşkil qay dalarını sistemləşdirən adət, ənə-
nə və davranışların toplusudur, – sanki türk varlığının söy kəndiyi, 
dayaqlandığı etik konstitusiyasıdır. Ayrı-ayrı türk soyları, ulusları 
məhz “törəçilik” zəminində, vahid dövlətçilik ideyası ətrafında 
bir ləşə bilirlər. “Türk budun” (türk xalqı) – artıq türk tayfa itti-
faq   larının birləşməsi və vahid millət olaraq təşəkkül tapması, 
ulu  sal prosesi inkişaf etdirməsi və “törə” nizamında yeni quruluş 
al  ması de məkdir.

“Damğa” [“tamğa”] – türklərin genealoji soy kodudur. 
Hər bir türk soyunun öz nəsil damğası olmuşdur. Məsələn, oğuz, 
qı  nıq, kayı, ba    yandır, yıva, salğur, əfşar, bəydili, bükdüz, bayat, 
yazqır, eymür, qa rabölük, alkabölük, iqdır, ürəgir, tutırqa və s. 
türk boyları uzun əsrlər bo yu damğalarını hifz etmişlər. Soy bö-
yüyüb inkişaf etdikcə, yeni boylara ayrıldıqca, ya öz damğasını 
olduğu kimi saxlamış, ya ona zəruri elementlər əlavə etmiş, ya da 
onu dəyişərək yenisini qəbul etmişdir.

              Qınıq boyunun damğası

Bayat boyunun damğası

Kayı boyunun damğası

Damğalar türklərdə hələ yazının olmadığı zamanlarda mey-
dana gəlmiş, antik zamanlardan müasir dövrümüzədək türk etnik 
qrupları tərə fındən bir simvol olaraq işlədilmişdir. Ayrıca olaraq 
bu damğaların bəziləri türklərin Orhon-Yenisey abidələrinin ilk 
özgür yazısı olan runi əlifbasının bəzi hərflərini meydana gə tir -
mişdir. Qədim türklərin xalı, kilim, məzar daşı kimi maddi mə də-
niyyət nümunələrinə vurduqları damğalar bəzən hərf, bə zən sim-
vol, bəzən ornament, bəzən də bir sirr olaraq bizə gəlib çat mışdır.

Üzərində at, ay və günəş olan türk damğası

Hal-hazırda elmi dövriyyədə Avrasiyanın bitdiyi yerdən – 
Be rinq boğazından keçib Amerikaya köç edən ilk insanların türk-
lər və ya asi yalılar olduqları barədə fərziyyə də mövcuddur. Bu 
fərziyyəni müdafiə edən elm adamları bunun ən önəmli sübutu 
kimi Amerika hindularının damğalarının əski türk damğaları ilə 
oxşarlığını və ya bəzi hallarda ey niliyini ortaya qoyurlar. Doğru-
dan da, qızıldərililərin adət-ənənələri və işlətdikləri damğalar əs-
ki türk etnosistemi və mədəniyyətinin izləri ilə önəmli dərəcədə 
çar pazlaşır və üst-üstə düşür.

Damğa simvolları türk xalqlarının mədəniyyətində çox 
önəmli olan nişanlar, əlamətlər toplusudur. Türklər üçün damğa 
sim   volları həm bir seçkinlik, müstəqillik, həm də bir bəzək və sə-
nət nümunəsi olmaqla arxetipik-mifoloji özəlliklərə də ma likdir.

Tac-Mahal üzərində Moğol imperiyasının damğası

“Kağan” söz-kökündən yaranan “Kağanlıq” anlayışı – 
Göy Türk (yaxud Böyük Türk) Kağanlığının (552-745) mövcud 
ol duğu zamanlardan türk siyasi mədəniyyətinin mühüm tərkib 
hissəsi olmuş, Orhon-Yenisey abidələrində “kağanın qurduğu 
döv lət və ya imperiya” mənasında işlə dil mişdir. “Kağanlıq” – 
ma    hiyyətcə Avropa ənənəsində “Krallıq” (“Kingdom”) an la -
yı   şı na (kralın qurduğu dövlət və ya imperiya) uyğun gəlir. Eti-
mo   logiyasına görə, “böyük, başçı, rəhbər” mənasını daşıyan 
“Ka  ğan” sözü sonrakı əsrlərdə fonetik transformasiyaya uğra-
ya   raq, “Xaqan” şəklini almışdır. Hər iki forma bu günədək türk 
dil    lərində işlə dilir. Türklər yüzilliklər ərzində öz imperiyalarına 
– “Kağanlıq” və ya “Xaqanlıq” demişlər.

“Gənəşək” – müasir Azərbaycan türkcəsində və bir sıra türk 
dil  lə  rində bu və ya digər formada işlədilən sözdür, “gənəşmək” 
– (yəni “məsləhətləşmək, çözümü daha geniş [geneş] arenaya çı-
xar maq”) felindən yaranmışdır. Mühüm ictimai-siyasi məzmun
da şıyan bu söz klassik türk dövlətçiliyinin dəyərlərini özündə
eh  ti va edir: Bilgə Kağanlar (Bilikli Başçılar) ali hakimiyyət sə-

viy yəsində gənəşək – məşvərət keçirdikdən sonra qərar qəbul 
edirdilər. Türk dövlətçiliyini inkişaf etdirmiş, imperiyanı geniş-
ləndirmiş türk hökmdarları – kağanlar öz iradələrini yalnız mütlə-
qiyyətçilik əsasında həyata keçirən tiranlar deyildilər və idarəetmə 
işlərində bir qayda olaraq gənəşəyə üstünlük verirdilər.

Hərbi səfər və müharibələrlə dolu həyatında tarixi qə rar-
lar verən, zəmanəsinin ən güclü hökmdarları ilə döyüş mey dan-
larında vuruşan, əc dadı Çingiz xandan sonra Avrasiyada ən bö-
yük əraziləri fəth etmiş Əmir Teymurun (Teymur-Ləngin) müasir 
anlamda parlamenti və hərbi şuranı əvəz edən Gənəşəyi vardı. 
Dövlət və ordu rəhbərləri Gənəşəkdə top laşıb müzakirə aparır, 
məs ləhətləşir (“gənəşir”), hökmdara son qərarı qəbul etmək üçün 
tə limat verirdilər. Qələbə yalnız ölçülüb-biçilmiş və ziy yətlərin 
təhlilindən ibarət olan təlimata qəti şəkildə əməl edilməsi sa yə-
sində qazanılırdı. Türk cəmiyyətində Gənəşəyin sosial modeli ki-
mi mülki problemləri araşdıran Qurultaylar da tarixi əhəmiyyət 
daşıyır. “Qurultay” sözü etimologiyasına görə “qurulmaq, quru-
luş almaq, qu rul muş bir məkanda taylaşmaq, bərabərləşmək, 
tə   rəf-müqabil olmaq” mənalarını ehtiva edir. Beləliklə, türk si-
ya  si-ictimai və mədəni-sosial hə ya tının əsasında dayanan bu an  -
la yışların mövcudluğu bəzi qərəzli araş dırmaçıların qədim türk 
dövlətçiliyinin mütləqiyyətçiliyə və tirançılığa əsaslanması haq-
qında irəli sürdükləri iddiaları tamamilə təkzib edir. Əl bəttə, ti-
rançılığa əsaslanmaqla bu qədər azman dövlətləri idarə etmək, 
döv   lətin sosial-iqtisadi bazasını yaratmaq mümkün olmazdı.

Beləliklə, ulus – törə – damğa – kağanlıq – gənəşək tari-
xən, türk lə rin ictimai-siyasi həyatında bir-biri ilə bağlı olan fə a-
liy yətlərin ma hiyyətində əksini tapmış dəyərlərdir: Ulus – döv-
lətini qurur, Törə – yaşam qaydalarını müəyyən edir, Dam ğa 
– so   yun etnosistemdəki yerini təyin edərək rəmzləşdirir, Ka ğan-
lıq – siyasi hakimiyyətin quruluşu kimi təsis olunur, Gənəşək – 
ida   rəetmənin əsasında dayanır.

TÜRK ETNOCOĞRAFİYASININ
HÜDUDLARI

Türklər e.ə. I minilliyin əvvəllərindən Mərkəzi Avrasiyanın 
qüd rət li etnosu kimi tarix səhnəsinə gəlmişlər: onların yaşadığı 
ilk yurd Avra siyanın 145-150º en dairələri arasındakı arealı – in-
diki Monqolustanın şimal-şərq və şimal-qərb hüdudları, Altay 
dağ larının ətrafı, Yenisey və Selenqa çayları boyunca Abakan, 
Tu ba və Ötükən əraziləridir. Əski türklər özləri ana yurdlarının 
sərhədlərini şimaldan Hindukuş dağları, şərqdən Kinqan dağ-
ları (müasir Çinin Koreyaya yaxın şimal hissəsi), qərbdən Xə-
zər dənizi, şimaldan Sibir ovalıqları arasında göstərmişlər. An caq 
bü tün böyük xalqların tarixi həyatında olduğu kimi, türk su pe ret-
nosunun da yaşadığı coğrafiya dəyişmələrə, dəfələrlə geniş lənmə 
və daralmalara məruz qalmışdır.

Prototürklərin genişlənmə arealı

Türk superetnosunun Göy Türk imperiyasından Osmanlı 
im   peri yasına qədər davam edən 1500 illik möhtəşəm siyasi ta-
ri  xində (VI əs rin or talarından XX əsrin əvvəllərinədək) qur du ğu 
döv lətlərin və məskun laş dığı məkanın ümumi ərazisi bütün Av-
rasiyanın təqribən üçdə birini təşkil etmişdir. Təkcə Göy Türk, 
Türk-Monqol, Osmanlı, Səfəvi və Moğol imperiyalarının ümumi 
ərazisi 64 milyon kv.km. olmuşdur (Müqayisə üçün deyək ki, 
bu gün Avrasiyanın ən böyük dövləti – türk xalqlarının da xeyli 
hissəsinin çox böyük arealda yaşadığı Rusiya Federasiyasının 
əra zisi 17 milyon kv.km.-dir). Müasir dövrümüzdə türk etno coğ-
ra  fiyasının hüdudları – müstəqil türk dövlətlərinin, muxtar türk 
respublikaları və vilayətlərinin, hazırda başqa dövlətlərdə kom -
pakt halda yaşayan türk xalqlarının və toplumlarının əra zi lə rin-
dən ibarətdir.

Türklərin, çevrəsi ilə daha intensiv hərəkət etdikləri bölgə-
nin – Xə   zər dənizinin həm şərq, həm də qərb hüdudlarında 
ya     rat dığı etno si yasi coğrafiyanın xarakteri tarixən elə müəy-
yən  ləşmişdir ki, bu mə kan lap əvvəldən türk birliyinə doğru tə-
kamülü getdikcə daha çox op timallaşdırmışdır.

Avrasiya qurşağında yerləşən müstəqil türk dövlətləri dün-
ya xəri təsində səpələnmiş halda deyil, bir yerdədir, onlar bir-
birinə quru və ya dəniz üzərindən dövlət sərhədləri ilə bağlanırlar. 
Başqa dövlətlərin ərazisindəki türksoylu xalqlar da müəyyən 
siyasi statuslarla həmin sər həd lərin təmas qurşağında, kompakt 
halda yaşayırlar. Türksoylu xalq ların daha geniş etnik coğrafiyası 
müstəqil türk dövlətlərinin siyasi coğrafiyasının sərhədlərini 
əhatələyir və bununla da toplum şəklində yaşayan soydaşlarımıza 
gə ləcəyin real siyasi perspektivində öz müstəqillik iradəsini real-
laş  dırmaq şansını saxlayır.

Ərazisinə görə dünyanın ən böyük doqquzuncu ölkəsi olan 
(təqribən, Şərqi Avropanın ümumi ərazisinə bərabər) Qazaxıstan 
Respublikası ilə Mərkəzi Asiyanın ilk türk dövləti başlayır. Qa-
za xıstan şimaldan və qərbdən Rusiya Federasiyası ilə, şərqdən 

Çinlə, cənubdan Qırğızıstan, Özbəkistan və Türkmənistanla həm -
sərhəddir.

Qırğızıstan Respublikası iki türk dövləti ilə – şimaldan Qa-
zaxıstan və qərbdən Özbəkistanla, cənub-qərbdən Tacikistan və 
cə nub-şərqdən Çinlə həmsərhəddir.

Orta Asiyanın mərkəzində yerləşən Özbəkistan Respub li-
kası şərq dən Qırğızıstan, şimal-şərqdən və şimal-qərbdən Qa za-
xıstan, cənub-qərb dən Türkmənistan, cənubdan Əfqanıstan, cə-
nub-şərqdən Tacikistanla həm   sərhəddir.

Türkmənistan Respublikası cənubdan Əfqanıstan və İranla, 
şimaldan Qazaxıstan və Özbəkistanla, Xəzər dənizi boyunca isə 
Azərbaycanla həm sərhəddir. Deməli, Qazaxıstan, Özbəkistan və 
Türkmənistanın həmsərhəd olduğu beş dövlətdən üçü türk res-
publikasıdır.

Azərbaycan Respublikası şimaldan Rusiya və Gürcüstan, 
qərbdən Türkiyə və Ermənistan, cənubdan İran, şərqdən isə Xə-
zər dənizi boyunca Türkmənistanla həmsərhəddir.

Türkiyə Respublikası şərqdən Azərbaycan, Ermənistan və 
Gürcüs tanla, cənubdan İraq və Suriya ilə, qərbdən Yunanıstan 
və Bolqarıstanla, Qara dəniz boyunca Rusiya ilə həmsərhəddir. 

Müasir dövrdə türk etnocoğrafiyası

Tür kiyənin sərhədlərini Atlantik okeana çıxışı olan dörd dəniz 
– Qara dəniz, Aralıq dənizi, Egey dənizi və Mərmərə dənizi ta-
mamlayır.

Eyni zamanda, nəzərə almaq lazımdır ki, müasir türk döv-
lətlərinin sərhədlərinin çevrəsində Çindən Bolqarıstana qədər 
milyonlarla kv.km. ərazidə digər türksoylu xalqlar da yaşayır. 
Bu coğrafi mənzərədə – türk dünyasının bütövlüyü öz təbii koor-
dinatlarında aydın görünür və onun Avrasiyanın mərkəzi xəttini 
yaradan tarixi və müasir geostrateji mövqeyi bu gün də dünyanın 
diqqət mərkəzindədir.

HUN VARİSLİYİ

Türk etnogenezisinin mühüm cəhəti bundan ibarətdir ki, 
onun tə şəkkülündə bir çox əski etnoslar iştirak etmiş, xüsusilə 
əv vəl hunnu, son ralar isə daha çox hun adlandırılan etnos isə ara-
larındakı varislik münasibətlərində həlledici rol oynamışdır. Qə-
dim türklərin eramızın V əsrinə qədər təqribən iki minillik et nik 
tə  kamülünü əks etdirən genealoji proses, əsasən, bu şəkildə in-
kişaf etmişdir: sak, yueçji, usun, kyan, jundi, di, çidi, tele, hor, 
syanbi, jujjan, dinlin, qyanqun, qırğız, qıpçaq, şərqi və qərbi sar-
mat, alan, uqor, yueban şaxələnmələri içərisində bir güclü bu daq 
da ayrılır – hunlar – aşina – türklər.

Mərkəzi Asiyada ən qədim dövlətlərin əsasını qoymuş 
“türk  dilli hunlar” haqqında ilk tarixi məlumatları antik Çin qay-
naq ları (etnos adı olaraq, hu, hun, hunnu, hyunq-su, hsyung-nu, 
hyanyun, hunyuy şəklində) vermişdir (309, s.26-30). Hunlar ar-
tıq bizim eranın ilk minilliyinin təqribən VI əsrində, əsasən, 
türk superetnosuna transformasiya olaraq, tarix səhnəsindən çə -
kil  mişdilər. Bir xalq kimi mövcud olduqları zaman kəsiyi ta rix-
də qoyduqları zaman yaddaşından qısa olan hunlar ilk də fə e.ə. 
1764-cü ilə, daha sonra e.ə. 822 və 304-cü illərə aid Çin xro ni-
ka larında xatırlanır (106, s.27-28). Lakin iki eranın iki mi nil-
li yini qovuşduran yüzilliklərdə həm Asiya (Çin), həm də antik 
Avropa mənbələrində hunlar haqqında ən qüdrətli su pe retnos və 
ordu-imperiya kimi danışılır. Planetin şərq yarım kü rəsinin ən bö-
yük imperiyalarından birini quran (e.ə. III – b.e. V əsr lər) hun-
türk tayfa ittifaqları Altaydan Çinə, Xəzər dənizi və Şimali Qaf-
qazdan Azov dənizinə, Şərqi Avropaya qədər böyük bir ərazini 
tut muşdular, onların qərb qolu 405-ci ildə Romaya daxil olmuş, 

şərq qolu isə V əsrin sonu – VI əsrin əvvəllərində Hin distana 
doğ ru irəliləyərək Qupta imperiyasını çökdürmüşdü.

Etnotarixi reallıq bundan ibarətdir ki, hun-türklər Avra-
si   ya da güc lən dikcə, onların təsir dairəsi genişləndikcə, bu bö-
yük ərazinin digər etnosları da onlara qaynayıb-qarışmışlar. 
Era        mız dan əvvəl IV əsrdə hun-türklər 24 soydan ibarət olan 
qüd     rətli hakimiyyət yaratmışdılar. Hələ e.ə. III minillikdən 
baş     layaq, Şimali Çindən Asiyanın qərbinə doğru bütün istiqa-
mət   lərdə hun-türk superetnosunun möhkəmlənməsi və genişlən-
məsi prosesi gedirdi. Buna görə də uzun əsrlər boyu Mərkəzi 
Asiya ilə həm sərhəd çinlilər hun-türklərlə döyüşsələr və məğ-
lub olsalar da, onlar öz əcdadları saydıqları Şimali Çin abori-
genlərinin – “qaraçinlilərin” hun mən şəyini etiraf edirdilər. Hun-
Çin çarpazlaşmasından törəmiş “proto-hun etnik substratı” (106, 
s.19) tədriclə digər etnosları da öz tərkibinə da xil edərək hete-

E.ə. XII əsrdən b.e.-nın I əsrinədək hun-türklərin Avrasiya dominantlığı

rogenləşmişdi. Lakin o, özünün etnik nüvəsini – hun-türk ge-
no  tipini daim energetik gücündə saxlamış və Böyük Çölün sərt 
iq lim şəraitində yaşamağa vərdiş edərək, xalq-ordu kimi döyüş 
qa biliyyətini artırmışdır. Buna görə də onlar təkcə xalqlara deyil, 
həm də Böyük Çölə, onun sərtliyinə qalib gəlmiş ilk Asiya xalqı 
sayılırdılar.

Tarix yazısı olmayan hun dilinin sonradan öz mükəmməl 
yazılı abidələrini yaratmış türk dilinə transformasiyasına da şa-
hid olmuşdur. Əgər hun və türk dillərinin protolinqvistik əsa  sı 
bir olmasaydı, onların dilində belə bir “gözlənilməz çev ri liş” 
ola bilməzdi. Məhz bu prosesin davamı olaraq, sonrakı yüzil-
lik lərdə həmin kökdən türk dilləri budaqlanmış, dünyanın bö -
yük bir “türk dilləri ailəsi” yaranmış, tarix səhnəsində ge  no  tip 
indentifikasiyasını saxlayan yeni türk dövlətləri və impe ri  yaları 
meydana gəlmişdir. Antik Asiya tarixinə dair klassik təd qi qat-
ların müəllifi, gör kəmli fransa asiyaşünası Rene Qrusse bu pro-
sesin başlanğıcında “türk-monqol soylu hun tayfalarının” dil və 
mədəniyyətlərinin tədricən bir-bi rindən fərqlənərək, bütün Av-
rasiya boyunca çox rəngarəng və universal etnokulturoloji sis-
tem yaratdığını qeyd edir (309, s.17-19). Ümumiyyətlə, elmdə 
hun və türk dillərinin eynimənşəli olması barədə müəyyən dis-
kus siyalar aparılsa da, fikir ayrılığı, demək olar ki, yoxdur: bu-
na aqnos tik yanaşmanın özü artıq əsassız sayılır: Çünki, Lev 
Qu milyovun fikrin cə, “türk dilləri ailəsinə daxil olan teles, yəni 
uyğur dili ilə hun dili ara  sında linqvistik yaxınlığın olmasına dair 
mənbələrin birbaşa dəlilləri vardır” (106, s.52-53). Türksoylu 
uyğurlar isə hun, türk, monqol və Çin dünyalarını daim bir-biri-
nə yaxınlaşdıran etnik müstəvi funksiyasını sonrakı dövrlərdə də 
davam etdirmişlər. Eyni bir prosesin türk-tatar isti qaməti isə Asi-
yanın qərbinə – Avropanın şərqinə doğru yönəlmişdir.

Məşhur Amerika antropoloqu Karlton Stivens Kun mükəm-
məl araşdırmalar əsasında bu nəticəyə gəlmişdir ki, “hunların və 
türklərin də mir dövründə Avropaya doğru yayılmasından sonra” 
buradakı irqi tərkib əsaslı şəkildə dəyişikliyə uğramış, onlar 

özü də Avropa irqinin əla mət lərini götürərək, Asiyaya doğru 
“daşımışlar” (125, s.202-205, 248, 428, 572, 610, 625). Türk 
xalq ları həm öz seçkin antropoloji özəl li yini hifz etdiyindən, həm 
də tarixən Avrasiyanın çox rəngarəng antro poloji xüsusiyyətlərini 
mənimsədiyindən onlar estetik cəhətdən də uni kal fizionomik 
qu ruluşa, ən müxtəlif iqlim şəraitində yaşaya bilən dö zümlü, 
çe vik və sağlam həyat tərzinə malik olmuşlar. Göründüyü ki-
mi, eramızın V əsrinə qədər türklərin kök-etnos kimi öz təka-
mül mərhələsini başa çatdıran genealoji ağacında hunlar baş da 
olmaqla, antik Mərkəzi Asiyanın, demək olar ki, bütün əsas et-
no birlikləri tərkiblənmişdir (106, s.301). Sonrakı tarixi pro ses-
lərdə (xüsusilə V-VII əsrlərdə) hun-türk su per etnosunun daxili 
təkamülü türk başlanğıcını önə çıxarmış, beləliklə, türklər artıq 
VII-VIII əsrlərdə Mərkəzi Asiyanın dominant xalqına və hərbi-
siyasi gücünə çevrilmişlər. Yəni tarixi baxımdan Avrasiyanın bö-
yük hun ənənəsi möhtəşəm türk epoxası ilə əvəz olunmuşdur.

   Hun at fiqurunun başı. I – II əsrlər Hun bilərziyi. V əsr

QƏDİM TÜRKLƏR:
MƏDƏNİYYƏTİ VƏ HƏYAT TƏRZİ

Prototürk tarixi tunc dövründən – e.ə. 2500-1700-cü illər 
arasında mövcud olmuş “Afanasyev mədəniyyətindən” başlayıb, 
e.ə. XVII-IX əsr ləri əhatə edən “Andronov mədəniyyəti” ilə da-
vam etmişdir.

“Afanasyev mədəniyyəti” – e.ə. III-II minillikləri əhatə 
edən Cə nu bi Sibir – Mərkəzi Avrasiya arxeoloji mədəniyyətidir. 
“Andronov mə dəniyyəti” isə e.ə. XVII –IX əsrləri əhatə edən 
Qərbi Sibir, Orta Asiya və Cənubi Ural mədəniyyətidir. Tarixi 
mən bələrdən məlumdur ki, Qədim türklər bu regionlarda dinamik 
bir həyat tərzi yaşamış, döyüşkən və köçəri mədəniyyətə sahib 
ol muş, e.ə. 1700-cü illərdən sonra kütləvi şəkildə Altay dağları 
(əs  ki türkcə Altay – “al, kırmızı, kızıl tağ”) ilə Tanrı dağları (əski 

Qədim türklər e.ə. 450-ci illərdə

türkcə – “Tenqri tağ”, hazırkı adı – “Tyan-şan”) arasındakı böl-
gə  lərə ya yıl mışlar.

Əski türklər Avrasiyanın şərqindən qərbinə doğru hərəkət 
etdikcə tarixdə ilk dəfə olaraq özlərinin antropoloji təkamülündə 
monqoloid və avropoid irqlərinin, daha sonrakı dövrlərdə isə 
Asi ya və Avropa mə  dəniyyətlərinin xüsusiyyətlərini özgür bir 
si vilizasiya sistemində bir ləş dirmişlər. Etnogenezisində baş lıca 
olaraq hunların və digər protoasiya soylarının daha çox kom-
po    nentləşdiyi qədim türklər eramızdan əvvəl bi rinci minillik və 
bizim eranın birinci minilliyində Avrasiyanın polietnik və po-
lilinqvistik sivilizasiya quruluşunu təşəkkül etdirmişlər. Coğ-
ra  fi şəraitin çətinlikləri və sərt iqlim dəyişiklikləri səbəbi ilə 
Av rasiyanın Cə nubi Sibir və Xəzər dənizi arasındakı geniş məka-
nında daim hərəkət edən və dözümlülük keyfiyyətləri qazanan 
qə   dim türklər orman (meşə) ovçuluğundan köçəri maldarlığa, 
bu  ra dan da müəyyən dayanıqlı təsərrüfat həyatına qədər “çöl si-
vili zasiyasının” bütün mərhələlərini yaşamışlar.

Bugünkü Şərqi Türküstan, Monqolustan və Altay bölgə ləri 
antik dövrdə və erkən orta əsrlərdə artıq ormançılıqdan (me şə-
çi likdən) çölçülüyə adlamış, daha sonra ilkin təsərrüfat və so-
sial yaşayış sistemlərini təşəkkül etdirmiş türklərin ana yurdu 
ol  muşdur. Bu region – dəniz səviyyəsindən 1200 - 1400 metr 
dəyiş kən yüksəklikdə yerləşən yaylalardır. Böyük çöküntülər və 
hün dürlüklərdən ibarət olan bu ərazidə Altay dağlarının Beluca 
(“uca bel” söz birləşməsindən) yüksəkliyi 4509 metrdir. Türk mə-
dəniyyəti və dövlətçiliyinin çıxış nöqtəsi sayılan Ötükən bölgəsi 
də  niz səviyyəsindən 4000 metr yüksəklikdə yerləşir. Cunqarya 
və Qobi çöllərində illik yağıntı 100 millimetr, Şərqi Türküstan, 
Monqolustan və Altay bölgələrində isə 200 millimetrdir. Davam 
edən şiddətli soyuqlarda temperatur mənfi 50 dərəcəyədək enir. 
Qışın çox hissəsi torpaq qarla örtülü olur. Digər fəsillərdə isə sıx 
meşəli dağ yamacları tamamilə ya şıllığa bürünür. Bu bölgələrdən 
Çinə və İrana doğru uzanan torpaqlar uc suz-bucaqsız səhra və 
çöl   lərdən ibarətdir.

Əski türk yurdlarının coğrafi şəraiti bu ərazilərdə daha çox 
hey vandarlığın inkişafına imkan vermişdir. Buna görə də onların 
təsərrüfat həyatında yaylaq və qışlaq mühüm yer tutmuşdur. Qə-
dim türklər at, qoyun, dəvə, sığın bəsləmiş, qoyun yunundan ip 
əyirərək xalı, kilim toxumuşlar. Qidalanmada, əsasən, süd məh-
sullarından istifadə etmişlər. At və qoyun ətini saxlama ehtiyacı 
“ilk konservləşdirmə” təcrübəsinin gəlişməsinə yol açmışdır.

Türklər yolçuluq və daşıma işlərində dəvə karvanlarından, 
ara balardan və ya xizəklərdən yararlanmışlar. Araba və xizəklər 
üzərində, elə cə də digər təsərrüfat alətləri (türklər bunlara “dilək” 
deyirdilər) üzə rində oyma təsvirləri yapılarmış. Ticarətdə daha 
çox atlardan və də vələrdən, yaylaq və qışlaq köçlərində isə hey-
van qoşulan arabalardan is tifadə edirmişlər. Çin qaynaq larından 
bəlli olduğu kimi, türklərin bir yerdən digər yerə köç karvanı 
“yüzlərlə arabanın, başqa qoşquların düz bir cizgi şəklində irə li-
ləməsi” mənzərəsini yaradırdı.

Çadırlar – min illər ərzində türk yaşamının ayrılmaz par-
ça  sı ol muşdur. Təsadüfi deyil ki, türklər həm yaşadıqları tor pa-
ğa, həm də bu çadırlara “yurt” (“yurd”) deyirdilər. Köçün so-

Yurd çadırı. 1017-ci il

nun da, mənzil başına ça tan da torpaq üzərində “keçə çadırlar” 
qurulurmuş, dövlət adamları üçün daha möhtəşəm, gen, yuvarlaq 
çadırlar qurulurdu. Qalın və soyuq bu raxmayan keçədən, əyilgən 
ağaclardan tikilən çadırların təpəsində açılıb-örtülə bilən hava 
yolu – “buxarı” olurdu. Çadırların qapısı – “günəşin doğ duğu yö-
nə sayğı” əlaməti olaraq şərq tərəfə açılırdı. Sonrakı tarixi dövr-
lər də oturaqlaşan türklərin yaşayış məskənləri kərpicdən və digər 
hörgü materiallarından tikilən evlər olmuşdur.

Türklər çöl həyatında və heyvandarlıqda atsız keçinməmiş, 
həm dö yüş, həm qoşqu atlarının yetişdirilməsinin mükəmməl 
təcrübəsinə malik olmuşlar. E.ə. 127-ci il və eramızın 46-cı ilinə 
aid Çin qaynaqlarında gös tərilir ki, zəngin hun və türk boylarında 
“sürülərdəki heyvanların sayı – adambaşına təqribən 20-yə ça-
tırdı.” Asiya hun-türklərinin sayı 1,5 milyon təxmin edildiyinə 
gö  rə, onların 30 milyon heyvanı vardı ki, bun ların da 4 milyonu 
at idi. Bolluq dönəmlərində onların atlarının sayı 12 milyona 
ça tırdı. Müqayisə üçün deyək ki, hətta 1 milyon atı bəsləmək 
– əha lisi hun-türklərdən qat-qat çox olan Çin və Hindistanda
müm  künsüz idi. Bü tün Avropa otlaqları belə 1 milyon atı sax-

Türk çadırının quruluşu

lamağa bəs etməzdi. Buna görə də hunlar və onların varisləri 
olan əski türklər yüz minlərlə passionar sü vari ordu yaratmaq və 
onu davamlı döyüşlərdə təchiz etmək imkanına sa hib idilər.

Türklərin təsərrüfat həyatında ovçuluq və heyvandarlıqla 
yanaşı, əkinçilik də mühüm yer tutmuşdur. Çin qaynaqlarında 
on ların darı və buğ da yetişdirmələrindən, kənd və şəhərlərdə ya-
şayanların ipək bö cəkçiliyi və dulusçuluqla məşğul olma ların dan 
bəhs edilir. Bunu həmin ərazilərdə aparılan arxeoloji qazıntılar 
da təsdiq edir. Göy Türk hökmdarı Kapğan Kağanın Çinlə bağ-
la dığı anlaşmanın bir bəndi də “Göytürklərə əkinçilik alətləri 
və toxumluq verilməsi” ilə bağlı idi. Hunlar və Göytürklər za-
ma   nın da əkinçiliyin inkişafını göstərən dəlillərdən biri də on-
ların Altay bölgəsində istifadə etdikləri 10 kilometrlik suvarma 
kanallarıdır. Türklər hələ o dövrlərdə paxla, lobya, qarpız, yemiş, 
üzüm və s. əkib-becərə bilir dilər. Bu dönəmdə tarlaya “tağırlağ”, 
əkinçiyə “tağırçı” deyilirdi. Onlar dəmir ucluqlu kotandan isti-
fadə edirdilər.

Əski türklər qərbə doğru hərəkət etdikcə, təsərrüfat təcrü-
bə sini də artırmış, ibtidai mədən sənayesi (dəmir, tunc, qızıl və 
s. emalı) və ən uzaq məsafələrə ticarət işlərinin təşkili ilə məş-
ğul olmuş, Göy Türk zamanında bizanslılara dəmir sat mış lar.
Döv    rünün zəngin hərbi praktikasına, nizami ordu yarat ma sə-
riş  təsinə sahib olan türklər, təbii ki, döyüş silahlarının hazır lan-
masında da üstünlüklərini nümayiş etdirmişlər. Türklərin mü-
hari bələrdə istifadə etdikləri – “geri çəkilmə taktikası”, “çölə
sür mə taktikası”, “qurd basma taktikası”, “Turan və ya Ay tak-
ti          ka sı” (düşməni çevrələyərək tutma) onları qələbəyə çatdıran
üsul         lardan olmuşdur.

Türklərin tarixi mədəniyyəti və ənənəvi həyat tərzi praktiki 
və estetik başlanğıcların vəhdətini özündə ehtiva edərək daimi 
inkişaf stixiyasında bir-birini motivləşdirmək gücünü həmişə qo-
ruyub saxlamışdır (61; 80; 85).

TÜRKLƏRİN
TARİXİ GEOPOLİTİKASI

Universal etnosiyasi sistem kimi türk dünyasının tarixi ge-
o po litikası üç epoxal fazadan ibarətdir:

I. Böyük Hun imperiyasının təşəkkülündən (eramızın IV 
əs ri) Göy Türk imperiyasının sonunadək (VIII əsr) davam edən 
dövr;

II. İslam dövrü (IX əsr – XIX əsr);
III. XX əsrin əvvəllərindən müasir dövrümüzədək davam 

edən dövr.
Tarixəqədərki və erkən tarixi dövrlərdə insanların yeni-yeni 

əra zi  lərə köçərək məskunlaşması nəticəsində antropogen zonanın 
bö yü mə arealı Afrikadan Asiyaya, Asiyadan isə Avropaya doğru 
is    tiqamət ləndiyindən, sivilizasiyanın varisliyi baxımından, Av    -
ro  pa nı Asiyanın “da vamı” hesab etmək olar. Ancaq bu “va       ris   -
li   yin” təkamülü antik Asi ya dövlətləri (Əhəməni və Hun-  türk 
im periyaları) ilə antik Avropa döv  lətləri (yunan şəhər-po     lis  ləri, 
Ellada, Makedoniya və Roma impe ri yaları) arasındakı mü ha ri-
bələrlə müşayiət olunmuşdur. Asiya – Avropa hərbi-siyasi mü-
na   si bət lərinin cənub istiqamətində farslar yunanlarla, şimal is-
ti   qa  mətində isə Hun-türklər və Şərqi avropalılar romalılarla 
toq   quş muşlar. Bu ziddiyyətlər sivilizasiya düşüncəsində dərin 
iz buraxmış və ilk dəfə olaraq, avropalılar asiyalıları geopolitik 
qar  şıdurmanın baş lıca obyekti kimi fərqləndirmişlər: “mədəni-ta-
rixi konsepsiya ilk dəfə Avropanı Asiyaya qarşı qoyan Herodot 
(e.ə. V əsr) tərəfindən bə yan edilmişdir” (18). Daha sonra an tik 
yu  nan filosofu, Şərq islam mə də niy yə tinə də böyük təsir göstə-
rən Aristotel (e.ə. IV əsr) “azad yunan ru hu nu Asiyanın kölə 
psi  xologiyasına” qarşı qoymuş və ondan bu təli mi mənimsəyən 

Makedoniyalı İsgəndər Avropadan Asiyaya doğru (Hin  distanın 
sərhədlərinə qədər) işğalçılıq yürüşlərinə (e.ə. 334-326-cı illər) 
baş lamışdır. Avropanın Asiyaya bu miqyasda hərbi yürüşünün ca-
vabını təqribən 700 il sonra (b.e. 451-453-cü illər) hun-türklər 
vermişlər: Qərbi Hun-türk imperiyası Romanı, Şərqi Hun-türk 
imperiyası isə Çin və Hindistanı (b.e. V əsrin sonu – VI əsrin 
əv vəlləri) ələ keçirmişdir. Hun-türk lər Avrasiyanın Sakit okeana 
doğru istiqamətində Çin imperiyasını, Atlantik okeana doğru is-
ti qamətində isə Roma imperiyasını məğlub etmiş və deməli, 
bu nunla da, Avrasiyada mütləq hökmranlıq iddialarına son qo-
ya raq, bu intəhasız məkanın “içtorpağının” (“heartland”) məhz 
asi  yalılara və onların mübariz superetnosuna – türklərə məxsus 
ol  duğunu ger çəkləşdirmişlər.

Türk geopolitikasının təqribən iki min il davam edən in-
ki  şaf dina mikasında diqqəti cəlb edən başlıca cəhət bundan 
iba  rətdir ki, türklərin ta rixi-geopolitik budaqlanması üzrə özü-
nü   təşkilinin nəticəsi olaraq təşəkkül tapan Şərqi Türküstan 
və Qərbi Türküstan türk etnosiyasi siste minin iki mühüm qolu 
ki    mi formalaşmışdır: Şərqi Türküstan – Mərkəzi Asiya türk 
dövlətlərinin geopolitik zolağını, Qərbi Türküstan isə – getdikcə 
Av ropaya doğru istiqamətlənən Qərbi Asiya türk dövlətlərinin 
ge  opolitik zolağını yaratmışdır.

İslam epoxasında daha da genişlənərək əsaslı diferen-
si    a  siyaya uğra mış türk dövlətləri hər iki istiqamətdə özləri və 
qon  şuları arasında nə qədər müxtəlif konfiqurasiya vəziyyətləri 
yaratsalar da, türk dünyasının bütövlüyü etnogenetik yaddaşın 
tə məlində dayanmaqda davam etmişdir. Türk dixotomiyasının 
(bu daqlanmasının) qərb istiqaməti – Avropa ölkələri ilə, şərq 
istiqaməti isə – cənub-şərqi Asiya dövlətləri ilə münasibətlərdə 
fə   allıq nümayiş etdirmişlər. Klassik Asiya imperiyalarından heç 
birinin – nə Çinin, nə Hindistanın, nə İranın, nə Ərəbistanın edə 
bilmədiklərini məhz türklər etmişdir: onlar Asiya – Avropa mü  -
nasibətlərində birincinin geopolitik üstünlüyünə əsaslanan si-
ya si düzəni ta yeni zamanlara qədər qoruyub saxlaya bilmişlər. 

Av rasiya geopolitikasının bütün inkişaf trayek toriyası isə, heç 
şübhəsiz ki, Mərkəzi Asiya və Qafqaz da daxil olmaqla, konti-
nental türk geosiyasi sisteminin orqanikləşməsi və təşkilatlanması 
prosesi ilə sıx bağlıdır.

Avrasiya geopolitikasının dinamik inkişafına əsaslı təsir 
göstərən amillərdən biri də bundan ibarətdir ki, türklər impe ri-
ya quruculuğunda si yasi təşkilatlanmanın çox nizamlı və mü-
təşəkkil bir ənənəsinə sadiq qal mışlar: onlar etnosiyasi siste-
min böyümə xarakterinə uyğun olaraq, ida rəetmənin iyerar xik 
qu ruluşunu həm vertikal, həm də horizontal istiqamətdə də rin  -
ləşdirmişlər. Geopolitik məkan üzərində türklərin nüfuzu art-
dıqca, onlar bu məkanı nəzarətdə saxlaya biləcək siyasi ha ki-
miy yəti “böl məkdən” qorxmamışlar: onların məntiqinə görə, 
“his sələr” birləşib bir “siyasi tamı” yaradır. Bu, əsl sinergetik qa-
nunauyğunluq və ondan baş çı   xarmaq bacarığı deməkdir. Belə bir 
qanunauyğunluğu əsas götürərək türklər hələ “Hun epoxasından” 
başlayaraq, hakimiyyətlərini “doğu” (şərq) və “batı” (qərb) ci-
nah  larına bölərək, özlərinin səmərəli idarəetmə sistemini tət-
biq etmişlər: Şərqi Hun-türk imperiyası və Qərbi Hun-türk 
im periyası; Şərqi Göy Türk imperiyası və Qərbi Göy Türk im-
pe riyası; Şərqi Türküstan və Qərbi Türküstan. Avrasiyanın “iç-
tor pağını” (“heartland”) onun bütün ətraf regionları ilə çevrə-
lə  yən, Asiyanın şərqindən Balkanlaradək uzanan bu azman 
ge  o  politik məkanı türklər özlərinin çox qədim və doğma sözləri 
ilə adlandırırdılar: il (el).

Çinlilərin uzun müddət yaddaşlarından silinmir ki, “VII-
IX əsrlərdə şimal-qərbdə onların çox güclü qonşuları – hun-
lar və uyğurlara qohum olan türklər” yaşamışlar (128, s.32). 
Hind-avropalıların İran qrupuna mən  sub etnoslarının ya şa dıqları 
mə kan – İran, türklərin yaşadıqları mə kansa – Turan adlan dı-
rıl  dığı zamandan Avrasiyanın cənuba doğru uza nan ərazisi özü-
nə məxsus geopolitik təzad məzmunu alır. Türklər İran – Tu ran 
səd dini də yarıb keçərək, artıq Avrasiyanın çoxmillətli və çox-
si vilizasiyalı regionlarını ta Avstriya, Almaniya və İtaliyaya qə-

dər tuturlar. “I-XII əsr lərdə Avrasiyanın etnomədəni sisteminin 
dinamikası” (105, s.788) burada baş verən geopolitik proseslərin 
istiqamətini türklərin passionar dalğası ilə daimi olaraq Avropaya 
doğru yönəldir. Şərqi Avropaya doğru hərəkət edən türklər bir 
neçə yüz il müddətinə slavyan xalqlarını – velikorusları, bela-
rusları, ukraynalıları da hərəkətə gətirərək, bu regionu daha fəal 
et nosiyasi proseslərə qoşurlar.

Avrasiya geopolitikasının ən qaynar zolağını – tarixi in-
kişaf yolları bir-birindən ayrılmaz olan Qafqaz və Mərkəzi Asiya 
təşkil edir. Qafqaz – Xəzər dənizinin qərb hövzəsindən Av  ro-
paya, Mərkəzi Asiya isə – onun şərq hövzəsindən Asiyaya doğ-
ru hərəkət trayektoriyalarını eyni zamanda çarpazlaşdıraraq, 
Av   rasiyanın geopolitik koordinatlarının optimal sis te mində iki 
mü hüm regional seqment kimi dərk olunur.

Göründüyü kimi, coğrafi məkanın genişliyi və rəngarəngliyi, 
“land  şaft polifoniyası” türk geopolitikasının xarakterini təyin 
edən baş lıca amillərdir. Türk geopolitik regionunun ayrı-ayrı sə -

Avrasiyanın “içtorpağında” (“heartland”) əski türk elləri

bəblərdən par çalandığı dövrlərdə belə ümumtürk vətəni bir fe -
nomen kimi – gen yad daşının dərinliklərində hifz edil miş, özü  -
nün bütövlüyünü türk milli mə nəviyyatında bütün ta rixi əzəməti 
ilə göstərmişdir. Bütövlükdə Avra siya, xüsusilə onun mər kə zi 
re gionu – yalnız türk dünyası ilə geopolitik bü tövlüyünü qa zan-
mış dır. Asiya və Avropa – türklərin qovuşdurduğu və or qa nik-
ləşdirdiyi fərqli sivilizasiya “komponentləri” olaraq, özlə rinin 
vahid sivilizasiya meqasistemindəki münasibətlərini qu rurlar. 
Əgər Av rasiya – Avropa (Qərbi və Şərqi Avropa), Yaxın və Or-
ta Şərq, Qafqaz, Mərkəzi Asiya, Cənub-Şərqi Asiya si yasi regi-
onlarından ibarətdirsə, on ların da hamısının or taq geo po litik 
məkanını məhz türk dövlətləri ya ra dır. Türk dövlət lə rin dən baş-
qa heç bir siyasi sistem həmin regionların geopolitik koor di-
na   siyasını yaratmaq reallığında, imkanında və funksi ya   sında 
de    yil. Təbii-coğrafi amillərlə şərtlənən və heç kimin şə rik ola bil-
məyəcəyi bu reallığı, imkanı və funksiyanı türk dövlətləri uzun 
ta ri xi-siyasi proseslərin nəticəsi olaraq əldə et mişlər. Avrasiyanın 
tarixi ge opolitikası bilavasitə həmin pro ses lərin kardinal isti qa-
mətindən – yəni Asiya ilə Avropa ara sındakı münasibətlərin tarixi 
transformasiyası və bu rada türk dövlətlərinin rolundan həlledici 
dərəcədə asılı olmuşdur.

Təqribən 65 milyon insanın yaşadığı, 4 milyon kv. km.-
dən çox əra zisi olan Mərkəzi Asiya regionunun əsas geopolitik 
hədəfi – hazırda regiondaxili və regionətrafı siyasi-iqtisadi mü-
nasibətlərin həmin bölgə yə mənsub dövlətlərin uzlaşdırılmış 
ma raqları əsasında qurulması üzə rində cəmlənmişdir. Ümum-
re gional xüsusiyyətlərlə yanaşı, bu ölkə lərin hər birinin tarixən, 
həm də bir-birinə münasibətdə formalaşmış so    siokul turoloji 
seç  kinliyi, təsərrüfatçılıq və istehsal mədəniyyəti var dır. Etno-
siyasi sistemin milli dövlətçilik sisteminə transformasiyası pro-
sesində yaşanılan mümkün ziddiyyətlər bəzən etnik konfliktlərə 
də şərait yaradır. Lakin bütün bunlara baxmayaraq, Mərkəzi 
Asi   yanın qədim tarixə malik gənc türk respublikalarının milli 
müs   təqilliklərini qoruyub inkişaf etdirəcəyinə heç bir şübhə 

yox  dur. Bu da şübhəsizdir ki, daha geniş plan da regiondaxili və 
regionətrafı siyasi-iqtisadi münasibətlərin yüksək sə viyyəyə çat-
dırılması – Qazaxıstandan Türkiyəyə qədər – bütövlükdə Av ra si-
yanın geopolitik təhlükəsizliyinin əsasını təşkil edir.

Müasir türk dünyası

Dünyanın əsas dil ailələri sırasında türk dilləri ailəsi özü-
nəməxsus yer tutur. Onun coğrafiyası qərbi Çin və Sibirdən cə-
nub-şərqi Avropayadək uzanan bir ərazini tutur. Ayrı-ayrı ta rixi 
dövrlərdə onun yayılma arealı daha geniş olmuşdur. Türk dil lə-
rində bu gün ana dil olaraq 180 milyon, ikinci dil olaraq 250 mil-
yon insan danışır. 40-a yaxın yazı dilinə malik olan türk dilləri 
Al tay dilləri ailəsinə aid edilir (49).

E.ə. IV–III minilliklərdə Altay bölgəsində yaşayan müx-
təlif və eynisoylu etnosların uzunmüddətli inteqrasiyası nəti-
cəsində onların et nosiyasi konfederasiyası formalaşmış və Altay 
dilləri daxilində də mü əyyən diferensiasiya baş vermişdir. E.ə. 
III minillikdən başlayaraq Altay metadil sisteminin təkamülü 
pro   sesində isə əski türk dili yaranmışdır. Əski türk dilinin tə-
mə  li üzərində daha sonrakı diferensiasiya proseslərinin nəti-
cə  si olaraq türk dilləri ailəsi təşəkkül tapmışdır (111). Linq-
vis   tik türkologiyada Altay dilləri ailəsinin qohumluğu elmi 
dis    kussiyalara sə bəb olsa da, onun bir qolu kimi türk dilləri ailə-
si   nin vahid genezisə malik olması heç bir mübahisə doğur mur. 
65 il ərzində – 680-745-ci illər arasında Göy Türk imperiya sı  -
nın ən yüksək inkişaf dövründə məhz türklərin öz orijinal əlif-
ba  ları (runi hərfləri) ilə tərtib edilmiş, əski türk dilinin ilk və 
ən böyük yazılı abidələri sayılan Orhon-Yenisey daş kitabələri 
türk dilləri ailəsinin bir kökdən yarandığını və yalnız davamlı 
münasibətlərdə olduqları xalqların dillərindən bəzi sözləri aldı-
ğını birmənalı şəkildə təsdiq edir. Bu abidələrin dili – əski türkcə 
ilə onun inkişaf etmiş forması olan müasir türk dilləri arasında 
köklü fərqlər özünü göstərmir. On üç əsr keçməsinə baxmayaraq, 
dəyişməyə az məruz qalması Orhon-Yenisey yazılı abidələrinin 

əski türkcəsinin seçkin bir dil hadisəsi olaraq hələ erkən antik 
dövrlərdən etibarən sabitləşdiyini göstərir.

Türkoloqlar Orhon-Yenisey abidələrinin mükəmməl əlif ba -
sı na, tək milləşmiş fonetik və qrammatik quruluşuna, lek sik tər-
ki binin əhatəliliyinə əsaslanaraq bu qənaətə gəlirlər ki, türk dilli 
xalq lar Avrasiyada həm et no siyasi, həm də etnolinqvistik proses-
lərin ahəngdarlığını yarat maq la, hər iki tendensiyanı uğurla inkişaf 
etdirmiş, eyni zamanda, müx  tə lif sistemli dillərlə təmasda ola-
ola, dəfələrlə diferensiasiya və in teq  rasiya mərhələlərini yaşamış 
və tarixi-linqvistik inkişafın dialektik qa nunauyğunluğu şəklində 
genetik bağlılığa və güclü dixotomiya poten si alına malik sistemli 
bir dil ailəsinin yaradıcısı olmuşlar: orta türk dövründə (X – XV 
əsr), yəni təqribən 500 il müddətinə müasir türksistemli dillər – 
iyir  mi müstəqil türk dili və onların çoxlu ləhcələri (dialektləri) tə-
şək  kül tapmışdır.

VII – X əsrlərdə işlənmiş əski türk əlifbası (runi)

Türk dillərinin dünya dilləri sırasında yerini müəyyənləş-
dir mək üçün öncə morfoloji və genealoji meyar əsasında on lara 
xas xüsusiyyətləri səciyyələndirmək lazımdır. Məlum ol du ğu 
kimi, dünya dilləri morfoloji əlamətlərə – kök və şəkil çi nin spe-
sifikasına, bir-birinə münasibətinə görə üç qrupda – aqqlü ti na tiv 
(iltisaqi), flektiv və amorf dillər (bəzən po lisin kretik dillər qrupu 

da fərqləndirilir) qruplarında birləşdirilir. Türk dilləri bu meyara 
görə aqqlütinativ dillər qrupuna daxil edilir. Aqqlütinativ dil lər 
– söz formaları aqqlütinasiya yolu ilə düzələn dillərdir. Bu dil-
lər üçün şəkilçilərlə sözdüzəltmə və sözdəyişmə sistemli xa rak ter 
daşıyır, vahid təsriflənmə və hallanma xüsusiyyəti ol maqla şə-
kilçilərin eyni funk siyalılığı mövcuddur.

Genealoji prinsipə, yəni etnocoğrafi birgəlik şərtlərinə 
əsas     lanan meyara görə, tarixən qəbilə, tayfa, soybirləşmələri şək   -
lin də meydana çı xan və uzun inkişaf yolu keçərək, davamlı di fe  -
ren siasiya və inteqrasiya prosesləri nəticəsində sabitləşən, ci  la-
lanan, xüsusiləşib müstəqil regional dillər şəklində təzahür edən 
dil ləri – bir variantda Ural-Altay, digər vari antda Altay dil  ləri 
qrupu kimi səciyyələndirirlər. Hazırda Altay metadil sis te minə 
türk, monqol, tunquz, Koreya, yapon, aynu dilləri daxil edilir. 
Gös tərilən dillərin türk dilləri ilə linqvogenetik bağlılığı hələlik 
tam şəkildə sübut edilməmişdir.

Türk dillərinin tarixi inkişaf mərhələləri həm dünya dil çi-
liyində, təbii ki, həm də türkdilli ölkələrdə geniş miqyasda öy-
rənilmiş (365), lakin bir çox məsələlər hələ də açıq qalmışdır. 
T.Stralenberq, R.Rask, M.Müller, V.Şott, M.Kastren, V. Kot  viç, 
Y.Nemet, L.Ligeti, K.Menqes, J.Bentsinq, O.Prit sak, Q.Rams-
tedt, M.Rəsənen, B.Vladimirtsev, V.V.Radlov, S.Y.Ma  lov, 
N.A.Bas   kakov, O.N.Tuna, A.B.Ercilasun, A.Akar, Ö.Kur tuluş, 
Ş.H.Aka lın, Ö.Mehmet, F.Zeynalov, N.Cəfərov, N.Xu diyev, 
Y.Dar   baa kimi tədqiqatçılar türk dillərinin ən qədim zamanlardan 
döv  rümüzə qədərki inkişaf tarixini bu və ya digər istiqamətlərdə 
öy rənmişlər.

Türk dillərinin tarixi inkişafı aşağıdakı mərhələlərə bö lünür:
Ən qədim türk (prototürk) dövrü (e.ə. IV minillik – b.e. V əsr);
Qədim türk dövrü (V – X əsrlər);
Orta türk dövrü (X – XV);
Yeni türk dövrü (XVI – XX əsrlər) (30).
Orta türk dövründə əsaslı diferensiasiyaya uğrayan türk dil -

ləri yeni türk dövründə tam şəkildə müstəqilləşərək, spesifik ədə-

bi dilə çevrilərək, türk dilləri ailəsi kimi orqanik bir dil sis temini 
əmələ gətirmişlər.

Müasir türk dilləri ailəsi – türk ədəbi, yazı dilləri və ləhcə-
ləri olaraq aşağıdakı qruplara bölünür1:

I. Oğuz qrupu:
1. Türkiyə türkcəsi – təxminən 92 milyon nəfər

(Türkiyə – 80 milyon, Balkanlar – 2,5 milyon, Kipr –
265000,   Rusiya  –  800 000,  Almaniya – 4 milyon, digər
Av ro  pa ölkələri –  2 milyon, Türk məneli İraq – 2,5 milyon)

2. Azərbaycan dili – təxminən 50 milyon nəfər
(Azərbaycan – 10 milyon, İran – 30  milyon; Türkiyə –   
500 000; Rusiya  – 2 milyon; Gürcüstan – 500 000 və s.)

3. Türkmən dili – təxminən 9 milyon nəfər
( Türkmənistan – 6,1 milyon; İran – 2 milyon; Əfqanıstan
– 900 000; Özbəkistan – 250 000)

1  Müvafiq dillərdə əvvəlcə o dildə danışanların ümumi sayı, daha sonra hansı ölkədə nə 
qə dər sayda və kompakt yaşaması göstərilir. 

Türk dilləri ailəsi

4. Qaqauz dili – təxminən 250 000 nəfər
(Moldova – 170 000; Balkanlar – 30 000; Ukrayna –        
20 000; Bolqarıstan – 10 000 )

5. Xorasan türk ləhcəsi – təxminən 1 milyon 400 000
    nəfər – İran.
6. Kaşqay türk ləhcəsi – təxminən 1,5 milyon nəfər –
    İran.
7. Aynallu türk ləhcəsi – təxminən 7 000 nəfər – İran.
8. Əfşar türk ləhcəsi – təxminən 300 000 nəfər – Əfqanıstan
    və İran.
9. Salar türk ləhcəsi – təxminən 140 000 nəfər – Çin.

Bütövlükdə Oğuz qrupuna daxil olan türk dillərində təx-
minən 150 milyon insan danışır.

II. Qıpçaq qrupu:
1. Qazax dili – təxminən 18 milyon nəfər

(Qazaxıstan – 15 milyon; Çin – 1 milyon; Özbəkistan –   
800 000; Rusiya – 650 000; Monqolustan – 100 000).

2. Tatar dili –  təxminən 7,5 milyon  nəfər 
(Rusiya – 5 milyon 500 000; Özbəkistan – 470 000; 
Qazaxıstan – 330 000; Qırğızıstan – 70 000; Tacikistan 
– 80 000; Türkmənistan – 50 000; Ukrayna – 90 000; 
Azərbaycan – 30 000 və digər ölkələrdə).

3. Qırğız dili – təxminən 5,4 milyon  nəfər 
(Qırğızıstan – 3,5 milyon; Özbəkistan – 200 000; Çin – 
200 000 və digər ölkələrdə).

4. Başqırd dili –  təxminən 2,2 milyon nəfər 
(Rusiya – 1,7 milyon;  Özbəkistan – 35 000; Qazaxıstan – 
20 000 və digər ölkələrdə).

5. Krım-tatar dili – təxminən 500 000 nəfər
(Ukrayna – 200 000;  Özbəkistan – 190 000; Qırğızıstan – 
40 000 və digər ölkələrdə).

6. Qaraqalpak dili – təxminən 400 000 nəfər  – 
    Özbəkistan.

7. Qumuq dili – təxminən 280 000 nəfər – Rusiya.
8. Qaraçay-Balkar dili – təxminən 250 000 – Rusiya.
9. Noqay dili – təxminən 70 000 nəfər  – Rusiya.

(Karaim türkcəsi sıradan çıxmaq üzrədir)

III. Uyğur qrupu:
1. Özbək dili –  təxminən 37 milyon nəfər

(Özbəkistan – 31 milyon; Əfqanıstan – 2,5 milyon; Ta ci kis-
tan –  2 mil  yon; Qırğızıstan – 750 000;  Qazaxıstan – 400
000;  Türkmə nistan – 300 000 və digər ölkələrdə).

2. Uyğur dili – təxminən 25 milyon nəfər
(Çin – 20 milyon, Qazaxıstan – 2 milyon; Qırğızıstan –      
1 milyon  500 000 və digər).

3. Qərbi uyğur türk ləhcəsi – təxminən 15 000 – Çin.
4. Aynu türk ləhcəsi – təxminən 7 000 – Çin.

IV. Sibir qrupu:
Yakut dili ( təxminən 360 000 – Rusiya).
Tuva dili (təxminən 315 000 – Rusiya).
Hakas dili (təxminən 65 000 – Rusiya).
Altay dili (təxminən 50 000 – Rusiya).
Şor dili ( təxminən 10 000 – Rusiya).
Dolğan türk ləhcəsi ( təxminən 5 000 – Rusiya).
Çulım türk ləhcəsi ( təxminən 2 500 – Rusiya).
(Tofa türkcəsi sıradan çıxmaq üzrədir)

V. Bulqar və ya Oğur qrupu:
Bu qrupa aid tarixi dillər – əski xəzər, hun və bulqar
(Tuna bul qarcası, İtil bulqarcası) dilləridir. Canlı danışıq
dillərindən yalnız çuvaş dili qalmışdır. Çuvaş dilində
təqribən 2 milyon insan da nışır və onlar Ru siyada yaşa-
yır.

VI. Arğu qrupu:
Müasir dövrümüzdə bu qrupun tək təmsilçisi olaraq xa-
laç dili qalmışdır. Xalaç dilində 42 min insan danışır və
onlar əsasən İran və  Əfqanıstan ərazisində yaşayırlar.
(345).

Türk dilləri ailəsində ən çox danışılan dil – Türkiyə türk-
cə si (90 mil yon) və Azərbaycan dilidir (50 milyon). Daha sonra 
özbək, uyğur, qazax, türkmən, tatar dilləri gəlməkdədir. Türk 
dil ləri ailəsində “Oğuz qrupu” dil ləri – 65%, “Uyğur qrupu” 
dilləri – 18,89%, “Qıpçaq qrupu” dilləri – 14, 46%, “Bulqar və 
Oğur qrupu” dilləri – 1,06%, “Sibir qrupu” dilləri – 0,41%, “Ar-
ğu qrupu” dilləri 0,03% yer tutur. Beynəlxalq hüququn bütün 
pa rametrləri üzrə, Avrasiyanın ən böyük geopolitik məkanında 
onun “dil onurğasını” təşkil edən türk dilləri ailəsi içərisində bu 
sistemin universal bir dili kimi bütün türk xalqları tərəfindən an-
la şılan Türkiyə türkcəsinin Birləşmiş Millətlər Təşkilatının bey-
nəlxalq dilləri sırasında yer almasına tam haqqı vardır.

Avrasiyada müasir türk dillərində danışan xalqların ümumi coğrafiyası

TÜRK ANTROPONİM,
ETNONİM VƏ TOPONİMLƏRİ

Türklərin Avrasiya coğrafiyasındakı tarixi həyatının, tü-
kən məz dil və təfəkkür potensialına malik olmasının, demək olar 
ki, bütün iz və təzahürləri geniş və real mənzərəsi ilə onların ya-
ratdığı mədəniyyətin ono mastik2 qatında hifz olunmuşdur. Türk 
antroponim, etnonim və topo nimlərini 4 qrupa bölmək olar:

1. Yarandığı ən qədim zamanlardan indiyədək dəyişmədən
qalanlar;

2. Müəyyən fonetik, morfoloji, leksik forma və məzmun
dəyişmələri ilə işlənənlər;

3. Müasir türk dillərində onların qrammatik xüsusiyyətlərinə
uyğun şəkil alanlar;

4. Arxaikləşib canlı dillərdən çıxanlar.
Türk onomastikasının özəlliklərindən biri də budur ki,

bəzən bir söz həm insan, həm də yer adı kimi ikifunksiyalı, hətta 
etnos anlamını da özündə birləşdirərək üçfunksiyalı olmuşdur: 
Altay, Türk, Göytürk, Bayat, Oğuz, Türkəş (Türkeş), Qara (Ka-
ra), Qızıl (Kızıl), Muğan, Saray və s.

Asiyanın şərqindən qərbinə, Avropanın cənub-şərqinədək 
geniş lənən, indiki Rusiya, Çin, Monqolustan, Tibet, Hindistan, 
Pa kistan, Əf qa nıstan, İran, İraq, Suriya, Ərəbistan və s. ölkələrlə 
həmsərhəd re gi on ları da əhatə edən ərazidə böyük dövlət və im-
pe riyalar quran türk xalq ları uzun əsrlər boyu bu intəhasız mə -
kanda yaşadıqları üçün həmin regionların coğrafiyası türk to-
po  nimləri ilə zəngindir (330). Məsələn, təkcə “Təklə” toponimi 

2   Onomastika – dilçiliyin antroponim (insan adları), etnonim (etnos, xalq, millət ad-
ları), toponimləri (yer adları) və s.-i, onların tarixini və mənşəyini, transformasiya xü-
susiyyətlərini öyrənən bir sahəsidir. 

Çindən Balkanlaradək bir ərazidə yayılmışdır (10). Çinin, əsasən, 
Sincan (Çin dilində – Xinjuan) Uyğur Muxtar Vila yətini əhatə 
edən Təklə-Məkanın ərazisi 300 min kv.km.-dir. Uyğurlardan 
oğuz lara qədər bir çox türk soyları yaşadıqları məkanlara bu adı 
ver   mişlər. Orta Asiya respublikalarında, Azərbaycan, Türkiyə, 
İran və Ermənistanda (hazırda buradakı bütün türk mənşəli tarixi 
toponimləri dəyişib erməniləşdirmişlər) “Təklə” toponimi daha 
çox yayılmışdır (10). Onun belə geniş yayılmasının əsas səbəbi 
təkləlilərin uzun müddət Böyük İpək yolu üzərində nəzarət işini 
həyata keçirmələri ilə izah oluna bilər. Ümumən, Böyük İpək 
yolu yan-yanaşı türk ölkələrinin min kilometrlərlə ərazisindən 
keçdiyindən, türk etnocoğrafiyasının toponimik izləri bu yolun 
ko ordinatlarında öz əksini tapmışdır. Türk mənşəli toponimlər 
– yer adları Böyük İpək yolunun istiqamət və trayektoriyalarını
mü əyyən edən məntəqələrdir: Altay, Turfan, Üç Turfan, Tarim,
Təklə-Məkan, Yarkənd, Qara şəhər (Yenki), Kuça, Aksu, Kızıl-
su, Kaşğar, Türküstan və s.

Bu coğrafiyada əsasən türk toponimləri yayılmışdır

Uzun əsrlər Mərkəzi Asiya – birbaşa antik dövrün türk 
et  nonimi ola raq “Türküstan” (daha sonra etnosiyasi dixoto mi-
ya  nın nəticəsi ki mi – Şərqi Türküstan və Qərbi Türküstan) ad-
lan dırılmışdır. Turan isə Tür küstan da daxil olmaqla Monqo-
lus    tandan Türkiyəyə qədər geniş ge opolitik məkanın daha çox 
et  no kulturoloji anlamda, bir az da romantik ça larda başa düşülən 
və qəbul edilən adıdır. SSRİ qurulanda “türk” adı olan, demək 
olar ki, bütün toponimləri dəyişirdilər. Siyasi məqsəd daşıyan 
göstəriş bundan ibarət idi ki, ərazi vahidlərinə “türk” komponenti 
olan yer adlarından savayı müvafiq sayıla biləcək hər cür ad 
qoyula bilərdi. Bu səbəbdən də türk dünyasının ərazisinə görə ən 
böyük və kompakt his səsi olan “Türküstan” adı – “Orta Asiya” 
ilə əvəz olundu. Ruslaşdırma və sovetləşdirmə siyasəti Qafqaz 
və Mərkəzi Asiyanın (“Türküstan”ın) mil li-siyasi quruluşunu to-
po nimik xəritələrinə qədər elə dəyişdirib yad laşdırmışdı ki, onun 
geopolitik özünəməxsusluğu tanınmaz olsun. Lakin tarixi hə-
qiqəti danmaq mümkünsüzlüyü region toponimikasına artıq bir-
tə rəfli siyasi məqsədlərlə deyil, tarixi faktların məntiqi ilə yanaş-
mağı tələb edir.

Türk sivilizasiyası yüksək inkişaf mərhələsinə qədəm qoy-
duğu epoxadan – təqribən bizim eranın V əsrindən başlayaraq, 
türklərin doğ ma coğrafi məkanı da (“Qara Təpə”, “Torpaq Qala” 
və s.), insanların an tro poloji xüsusiyyətləri də türk dünyasına 
məxsus sosial-mədəni mühitlə sıx bağlı olmuşdur. Çünki türk 
si vilizasiyasının bu regiondakı antik ta rixi daha qədimdir (e.ə. 
II-I minillik) və daha dərin, daha silinməz antro ponimik, etno-
ni mik və toponimik izlərini qoymuşdur. Bu izlər hər şey dən əv-
vəl, onların yaratdıqları tarixi abidələrdə öz əksini tapır. Əlbət-
tə, hind-avropalılara mənsub qədim xalqlar da müəyyən tarixi
dövrlərdə həmin ərazilərdə yaşamışlar, ancaq elm birmənalı şə-
kildə sübut edir ki, Mərkəzi Asiya – türk sivilizasiyasının tarixi
yur dudur (55). Məhz bu mə kandan türk sivilizasiyası Avrasiyanın
genişlənən hüdudlarına böyüyə-böyüyə inkişaf etmiş, min illər
ərzində kontinentin dominant sivilizasiyası olmuşdur.

Türk antroponim, etnonim və toponimlərinin transforma-
si yasına ta  rix boyu təsir göstərən ən mühüm amil türk dövlət və 
imperiyalarının mövcud olduğu və genişləndiyi dövrlərdə onların 
da müxtəlifləşməsi, ye ni forma və məzmun keyfiyyətləri alması, 
türk xalqlarının başqa dövlət və imperiyaların tərkibinə daxil ol-
duğu dövrlərdə isə həmin onomastik vahidlərin müəyyən siyasi, 
ideoloji və dini səbəblər üzündən dəyişilməsi və yeni adlarla əvəz 
olunmasıdır (116). Məsələn, türklərin islamaqədərki tarixində 
türk antroponim, etnonim və toponimləri yalnız nadir istisnaları 
nə zərə almasaq, bütünlüklə türk mənşəlidir (antroponimlər: Tu-
man [Du man, Tumın], Muğan, İstəmi, Bumın, Bilgə Kağan, 
Kül-tegin, Ton yu kuk, Bilgə Kutluq, Altun, Dolu, Arslan, Bolu-
şad, Baqa-şad, İl Külüq-şad, Tar duş-şad, Taman, Çulu-xan, İt-
miş-bek, Sıqın, Erentürk, İnel, Ertürk, İş bar-xan, Esentürk, İr-
bis-xan, Öztürk, Tunçtürk və s.; etnonimlər: hunlar, türkütlər, 
quz  lar, qara quzlar, bulqarlar, karluklar, dulular, uyğurlar, az lar, 
doqquz oğuzlar, üç oğuzlar, otuz tatarlar, uturqurlar, özbəklər, 
ba  yan lar, kanqarlar, kanqlılar, kaşğarlar, kengereslər, oyratlar, 
sar matlar, qıpçaqlar, qırğızlar, qazaxlar, buryatlar, basmalılar, ta-
tablar, xəzərlər, xa kaslar, çubanlar, çumilər, şorlar, yakutlar və s.; 
toponimlər: Ötükən, Or hon, Yenisey, Aktağ, Tenqri-tağ, Ala şan, 
Altın-kül, Anqara [Ankara], Astana, Baybalık, Baykal, Beşbalık, 
Bolçu-oğuz, Buğur, Buzqala, Temir-qa pıq [Dəmir qapı], İtil, 
Qobi, Ceyhun, Curcan, İrtış, İspanaq, İssık-kul, Karakorum, 
Ka  rakum, Kaşğar, Kuban, Kaşqalak, Kuran, Narın, Oka, Se-
lenqa, Talas, Taşkənd, Terek, Tokmak, Tuva, Turfan, Ural, Ula-
qan, Urum çi, Xatay, Çili, Çor, Çirçik, Şudun, Udık-baş, Yul duz, 
Aymın, Manqışlaq və s.).

Türklər islamı qəbul etdikdən sonra etnonim və topo nim-
lər daha az səviyyədə, antroponimlər (insan adları) isə bö yük 
ək  səriyyətlə bu di ni mədəniyyətin təsiri altında “müsəl man laş-
mış   dır” (Məhəmməd, Əli, Həsən, Osman, Fatimə, Səkinə və s.). 
La kin hətta türk-islam dövlətlərində də onomastik sistem öz 

nüvəsini saxlamağa çalışır: Səlcuqlar, Atabəylər, Teymurilər, Qa-
ra qoyunlular, Ağqoyunlular və s.

Son yüz ildə biz Azərbaycan nümunəsində belə bir prosesin 
şahidi oluruq: XX əsrdə antroponimik sistemə rus və Avropa 
təsiri özünü göstərir (Ruslan, Hamlet, Ofelya, Tamella və s.). XX 
əsrin sonlarına yaxın, san ki həmin yüzilin əvvəllərindəki milli 
maarifçilik hərəkatının davamı olaraq (Turqut, Ərtoğrul, Oktay, 
Yaşar, Elxan, Sevil), yenidən milli adlar antroponimik sistemdə 
güclənməyə, klassik türk milli mədəniyyətinin adlar xəzinəsi təd-
riclə açılmağa başlayır (Altay, Beyrək, Oğuz, Günel, Tu ral, Al-
pər, Tuncər, Tuncay).

Yalnız müstəqillik əldə etdikdən sonra bütün türk respubli-
kalarında təbii olaraq kökə qayıdışın dərin prosesləri baş verir, 
insan, yer və soy ad ları bərpa olunur və ya tamamilə yeniləşir. 
Digər türk ölkələrində ol duğu kimi, Azərbaycanda da Rusiya im-
periyası və Sovet İttifaqı dönə mində ərazi vahidləri, yer adları 
(“Göytəpə” – “Prişib”), və soyadlar (“-ov, -yev, -ski” son luq ları 
ilə) “ruslaşdırılmışdı”. Müstəqillik ictimai-si   yasi hə ya tın bü tün 
sahələrində olduğu kimi, onomastik vahidlərin də milliləş di ril-
məsinə yol açmış oldu. Məsələn, qədim Gəncə şəhə rinə 1804-
cü ildən 1918-ci ilədək “Yelizavetpol” adı verilmiş, 1918-ci ildə 
Azərbaycan Xalq Cümhuriyyəti tərəfindən Gəncə adı yenidən 
bər pa edilsə də, 1935-cü ildə dəyişdirilərək şəhər bir bolşevik 
funk  sionerinin – Kirovun adı ilə “Kirovabad” adlandırılmışdı. 
Azər  baycan milli azadlıq hərəkatının elə ilk dalğasında – 1989-
cü ildə Gəncə adı yenidən bərpa edilmişdir. Vax tilə Bakı şəhə-
ri nin əksər küçələrinə siyasi-ideoloji oriyentasiyalı rus ad ları 
qoyulmuşdu. Bunlar da tam şəkildə dəyişdirildi. Mərkəzi Asiya 
türk respublikaları da bu motivdə özlərinin onomastik siyasət lə-
ri ni yenidən qurmaqdadırlar.

Türkiyədə bu proses daha əvvəl – XX əsrin otuzuncu illə-
rindən Mustafa Kamal Atatürkün onomastik problemləri də əha-
tə edən Türkiyə türkcəsinin milli təməl üzərində yeniləşməsi is-
lahatları ilə başlamış, 1970-ci illərə qədər davam etmişdir.

Türk sivilizasiyasının son yüz ildəki dinamik inkişafı (bu 
prosesin ən böyük hadisəsi – müstəqil türk respublikalarının ya-
ran masıdır) həm də onun universal onomastik siyasətinin hə ya-
ta keçirilməsinə yol açır. Bunun üçün güclü təməl vardır. Belə 
ki, türk sivilizasiyasının şərqdən qərbə doğ ru tarixi hərə kəti 
onun daha çox yeniləşməsinə, modernləşməsinə səbəb ol muş -
dur. Ancaq bu proses o zaman əsl dəyər qazanmışdır ki, türk 
mə dəniyyətinin köklərinə bağlılıq fasiləsiz olaraq möh kəm lən-
di rilsin. Tarixi faktlar göstərir ki, türk uluslarının ən passionar, 
riskə qadir soyu – oğuz türkləridir, ancaq onlar həm də türk ulus-
la rının yaxşı mənada ən mühafizəkar qoludur. Məhz Göy Türk 
təməli üzərində yüksələn oğuz türkləri Avropaya doğru hə rəkət 
edərək, onun kandarında – qərbi Asiyada güclü dövlət və im pe-
ri yalar qurmuşlar. Təkcə oğuz türklərinin XVI əsrdən bəri – son 
500 ildə yaratdığı toponimik coğrafiya onu göstərir ki, bu soy ha-
ra gedirsə, tarixini də kompleks halında özü ilə aparır. Çox qə-
dim köklərə malik olan oğuz türklərinin boyları – Kayı, Bayat, 
Al ka-Bölük, Qara-Bölük, Yazır, Döyər, Dodurğa, Yaparlı, Avşar, 
Kızık, Bəydili, Karkın, Bayandır, Peçeneq, Çavuldur, Çəpni, 
Salur, Ala-Yundlu, Yürəgir, İğdır, Bürdüz, Yıva, Kınık və s. Ana-
doluda yüzlərlə yer adına malikdir. Göründüyü kimi, oğuzlar 
türk toponimik xəritəsini məhz o soy adları ilə – etnonimlərlə 
ya    rat mışlar ki, onların əksəriyyətinin qaynağı ulu türk yurdu – 
Mər  kəzi Avrasiyadır. Türklər gələcəyə yalnız siyasi-ideoloji sis-
tem lərinin möhkəmliyi ilə deyil, həm də tarixi adlar yaddaşının 
bü tövlüyü və silinməzliyi ilə gedirlər.

TÜRKLƏR VƏ
BÖYÜK İPƏK YOLU

Avrasiyanın ayrı-ayrı xalqları və mədəniyyətlərinin təma-
sını tarixdə ən uzun və davamlı şəkildə təmin etmiş Böyük İpək 
yolunun təqribən 12 800 km.-lik əsas marşrutu Çindən İspa ni-
yayadək uzanmışdır (385). Böyük İpək yolu ən müxtəlif cə miy-
yətlər, dövlətlər və mədəniyyətlər arasında tarixi əlaqələrin elə 
bir çoxistiqamətli spektrini yaratmışdır ki, bu təməl üzərində 
onu bərpa etmək, daha mükəmməl kommunikasiya funksiyasına 
çat dırmaq üçün həmişə böyük zərurət duyulmuşdur. Bu gün 
mü  asir türk dünyası üçün müstəsna əhəmiyyət kəsb edən cəhət 
də bundan ibarətdir ki, Böyük İpək yolunun gərəkliyinə mü na-
sibət və ondan istifadə etməyin mümkünlük şərtləri nə qədər 
də yişsə də, onun funksionallığını bərpa edərək, daim işlək hala 
gə tirənlərin önündə başlıca olaraq türklər, onların ayrı-ayrı nə-
silləri, dövlətləri və imperiyaları dayanmışdır. Əgər belə de mək 
mümkünsə, dünya tarixi və sivilizasiyası üçün Böyük İpək yo lu-
nun nə qədər əhəmiyyəti olmuşsa, türklərin də onun bu gü nə qə-
dər gəlib çatmasında, yaşadılmasında bir o qədər rolu ol muş dur.

İlk dəfə elmə “İpək Yolu” anlayışını 1877-ci ildə alman 
coğrafiyaçısı Rixthofen gətirmişdir. Adından da göründüyü kimi, 
klassik mənasında eramızdan əvvəl ikinci əsrdən etibarən Şərqi 
Asiyadan, konkret olaraq, Çindən Aralıq dənizi ölkələrinə əsasən 
ipək ticarəti yolu funksiyasını yerinə yetirsə də, o, getdikcə in-
kişaf edərək, qədim dünyanın daha ge niş ticarət və mədəniyyət 
əla qələrini mümkün və təmin edən zəruri kom munikasiya va-
si  tə sinə çevrilmişdir. Ancaq nəzərə almaq lazımdır ki, Böyük 
İpək Yolu həm də cürbəcür təhlükələrlə üzləşmiş, taleyi müx-
tə lif zamanlarda müxtəlif hərbi-siyasi qüvvələrin, iqtisadi-mə-

dəni mərkəzlərin necə konfiqurasiya tapmasından, geopolitik 
situ a siyanın hansı əlverişli imkanları açmasından bilavasitə asılı 
olmuşdur. Böyük İpək Yolunun ən müxtəlif diapazonda dəyişərək, 
lakin əsas hədəf-istiqamətlərini saxlayaraq keçdiyi tarixi-coğrafi 
məkan türk dövlətləri və mədəniyyətlərinin yer ləşdiyi regionları 
əhatə etdiyindən, təbii ki, türk dünyası transformativ siyasi-si-
vili zasion sistem kimi Avrasiyadakı geopolitik situasiyanın bü tün 
dəyişmə vəziyyətlərində onun mövcudluğunu şərtləndirən baş-
lıca amil ro lunda çıxış etmişdir.

Bu günə qədər təkamül prosesi davam edən trans-Avra-
siya kom munikasiya sisteminin ilk təməlləri Böyük İpək Yolu 
fə  aliyyətə baş lamazdan xeyli əvvəl – e.ə. IV-III minillikdə qo-
yul    muşdu. Hələ o zaman Mesopotamiya və Elamdan Hind va-
di  sinə və Pamir dağlarının ətəklərinə qədər uzanan yol lar mə -
lum idi. Bu yollarla Yaxın Şərq ölkələrinin ta cirləri Bədəx şan 
lazuriti daşıyırdılar. Bəşəriyyətin ən qədim sivilizasiya məs-
kənləri sayılan Harappa və Mohenco-Daronu Çayarasına – Me-
so potamiyaya birləşdirən cənubi karvan yolları var idi. Meso-
potamiya ilə Hind vadisinin mədəni mərkəzləri arasındakı ti ca  rəti 
öz əllərində cəm ləmiş elamlılar b.e.ə. IV-III minilliklərdə Orta 
Şərqdə şəhərəqədərki və ilkşəhər mərkəzlərini bir-birinə bağ la-
yan çoxşaxəli kommunikasiya şəbəkəsini yaratmışdılar.

Böyük İpək Yolu. E.ə. 300 – b.e.100

Ümumiyyətlə, Avrasiya boyunca köçəri xalqların mədəniy-
yətini, ilk sivilizasiya məskənlərini qarşılıqlı əlaqələr səviyyəsinə 
çatdıraraq, on ların ticarət və təcrübə mübadiləsinə şərait yaradan 
qədim karvan yol   ları, bu imkanların getdikcə genişlənməsi nəti-
cə sində daha çox şə bə kələnir, xalqlar, toplumlar bir-birini daha 
yaxından tanıyır, onlar ti cari-mədəni əlaqələrində bir-biri nə daha 
çox etibar edirdilər. Avrasiya kontinentinin müxtəlif istiqamətləri 
üzrə şaxələnən bu yollar bəzən lap təsadüfi, bələdçilik xarakteri 
daşıyırdı. Lakin həmin yolların daimi isti fa də olunanları, uzun 
za manlar ərzində coğrafi-mədəni məkanları bir-bi rinə bağla yan-
ları “vərdiş edilmiş istiqamətlər üzrə” daha çox nüfuz və etibar 
qa zanırdı. Beləliklə, bu yolların içərisindən onların magistral 
xət ləri müəyyənləşirdi. Böyük İpək Yolu mahiyyətcə məhz belə 
bir tarixi zərurət nəticəsində meydana gəlmiş, yüzilliklər boyu 
genişlənə-genişlənə, yeni-yeni siyasi-coğrafi sərhədləri aşa-aşa, 
Avrasiyanın həm tarixi, həm də geopolitik baxımdan ən əhə-
miyyətli yolu statusunu almışdır (272).

Böyük İpək Yolunun “Şimal İpək yolu” adlanan ilk hissə-
sinin ticarət məqsədilə yarandığı dövr e.ə. 138-126-cı illərə aid 
edilir. Çin imperatoru U-di o zamanlar Mərkəzi Asiyanın he ge-
mon etnosiyasi qüvvəsi olan hun türklərinə qarşı onların düş-
mən lərindən – yu-eçjilərdən faydalanmaq, on larla koalisiya ya-
ratmaq fikrinə düşür. Bu məqsədlə özünün əyan-diplomatı Çjan 
Tsanı həmin regionun qərb hissəsində köçəri həyat tərzi keçi rən 
yu-eçjilərin yanına göndərir. Çin elçisinin Fərqanə vadi sində 
gördüyü atların Çində olduğundan daha gözəl və daha hün dür 
olması onu heyrətə salmışdı. Qayıdarkən öz imperatoruna bu 
ba rədə məlumat verir və məsləhət görür ki, ipəkçilik sənətinin 
nə olduğunu bilməyən bu diyara ipək aparıb, əvəzində oradan 
o gözəl atları, eyni zamanda, dadlı meyvələri, şərabı və başqa
mə    mulatları gətirmək olar. Beləcə, 5 ildən sonra – e.ə. 121-ci
il  də Çin dövlətinin ipək və gümüş haşiyəli güzgülər yüklənmiş
ilk ticarət karvanı Mərkəzi Asiyanın hələ təzə cığırı açılan çətin
yol larından keçərək Fərqanə vadisinə çatır. Bu ölkələr arasında

sülh razılaşması əldə olunandan sonra ticarətin ilk dövriyyəsi 
həm buradan, həm də mövcud yola paralel marşrutla – Cənub 
İpək Yolu üzərindən başlayır. Daha sonrakı əsrlərdə Böyük İpək 
Yolunun alternativ istiqamətləri – Hind-Roma ticarət əlaqələrini 
təmin edən Dəniz İpək yolu (Hind okeanı vasitəslə) və s. yaranır.

Bizim eranın elə I əsrindən başlayaraq, əsasən, İpək yo-
lu vasitəsilə Avrasiya sivilizasiyaları arasında sistematik tica rət 
münasibətləri qurul muşdur. Bu münasibətlər inkişaf et miş inf-
rastruktur əlaqələrinə malik olan müəyyən çoxşaxəli ünsiy yət 
for malarını meydana gətirmişdir. Əsr lər boyu əkinçilik tə sər  rü-
fatında istifadə olunan mallara ehtiyac duyan Avrasiya çöl lərinin 
köçəriləri ticarət-mübadilə əməliyyatlarının fəal işti rak   çıları 
olmuşlar. Onlar Avrasiyanın əlverişli bölgələrində yer ləşərək, 
Çin dən Mərkəzi Avropaya qədər bütün sivilizasiya ocaq ları ilə 
kon takta girmişlər. İpək yolunun Şimal və Cənub (quru və dəniz) 
marşrutları, mü vafiq olaraq, Mərkəzi Asiya – Aralıq dənizi höv-
zəsi və Çin – Şərqi Tür küstan – Aralıq dənizi hövzəsi isti qa-
mətləri üzrə funksionallaşmışdır. Belə bir diferensiasiyanın sə-
bə bi, əlbəttə, Avrasiya kontinentindəki siyasi situasiyanın daim 
cid di və köklü şəkildə dəyişikliklərə uğraması ilə izah edilə bilər. 

Türklərin Avrasiya dominantlığı epoxasında mühüm ticarət yollarının 
əsas şəbəkəsi

Hələ qədim dünya və onun mübadilə mədəniyyəti hərəkətdən 
qal  mamaq, ticarəti davam etdirmək üçün həmişə özünə alternativ 
yollar axtarmışdır. Böyük İpək yolu məhz siyasi və iqtisadi ma-
nevr qabiliyyətləri sayəsində fəaliyyətini bəzi intervallarla da ol-
sa, davam etdirə bilmişdir.

Böyük İpək yoluna tarixi kontekstdə baxsaq, görərik ki, bu 
yolun əsas marşrutları ilə bəşər sivilizasiyasının öz inkişafında 
əldə etdiyi bütün mütərəqqi yeniliklərin nümunələri, maddi və 
mənəvi nemətlərin çeşidləri (ipək, qiymətli daş-qaşlar, ədviyyat, 
dəri, yun və digər toxuculuq məmulatları, kağız, çini qablar, şü-
şə, çay, şərab, düyü, bitki və meyvə toxumları, geyimlər, par ça-
lar və bəzəklər, kosmetika, silahlar və kitablar, əlyazmaları və 
dini rəmzlər, ornamentlər, insan fəaliyyətində istifadə olu nan 
bü   tün alət, ləvazimat və avadanlıqlar, hətta ov itləri, ov şahin lə-
ri, tutuquşu, bəbir və şir, nəhayət, canlı insanlar – qullar) daşın-
mış dır. Bu yol üzərindəki karvansaralar, ticarət aparılan şəhərlər, 
alı nıb-satılan mal lar, tədavüldə olan pullar, ünsiyyət yaradan 
dil lər, ticarət yollarına nəzarət edən dövlət və imperiyalar dəyiş-
miş, yeniləri ilə əvəz olunmuşdur. An caq ticarət-mübadilə mədə-
niyyətinin bir “qızıl qaydası” dəyişməz ola raq qalmışdır: insanlar 
və dövlətlər bütün tarixi zamanlarda qarşılıqlı mü  nasibətlərin da-
ha yüksək səviyyəsinə, geniş miqyasına qalxmağa, bir- birini daha 
dərindən tanımağa, malik olduqları ən yaxşı maddi və mə   nəvi 
nemətləri bir-biri ilə bölüşməyə, nəticədə, istehsal və istehlak 
mə dəniyyətinin daha optimal texnologiyalarına yiyələnməyə ça-
lış mışlar. Bütün bunlar ümumbəşəri dəyərləri formalaşdıran əsas 
stimullar olmuşdur. Beləliklə, bu gün müasir dünyada qlobal si-
vi lizasiyanın qazandığı başlıca universal nailiyyətlərin kökündə 
həm də Böyük İpək Yolu mədəniyyəti dayanır.

Türk dünyasının Böyük İpək Yolu ilə orqanik bağlılığı, 
baş   lıca ola  raq, təbii-coğrafi, siyasi-iqtisadi və mədəni-interaktiv 
amillərlə şərt lən mişdir: Böyük İpək Yolu üzərində aparılan tica-
rət və mədəniyyət əla qələrinin əsas tərəfdaşı, iştirakçısı, həm də 

təş kilatçısı və ortağı (türkcə “ortaq” sözü həmin dövrlərin bü tün 
xalqları tərəfindən başa düşülür və işlədilirdi) uzun tarixi za-
manlar ərzində türklər olmuşlar. Türk dövlətləri və imperiyaları 
Bö yük İpək Yolunun trans-Avrasiya kommunikasiya sistemi 
ki    mi funksionallaşmasının tarixi missiyasını həyata keçirmiş, 
bu yolun iki min iki yüz illik tarixinin əhəmiyyətli kəsimində 
və müəyyən regional hüdudlarda ona nəzarəti öz əllərində sax-
la   mışlar (407). İpək yolu siyasəti – türk sivilizasiyasının və si-
yasi mədəniyyətinin fundamental də yərləri sırasında yer al-
mış   dır. İpək yolu – türk dünyagörüşünün uni ver sallaşmasına, 
türk    lərin hərbi-siyasi bacarığı isə İpək yolunun vüsətlən məsinə 
və tərəqqisinə yol açmışdır.

Minilliklərin sivilizasiya yaddaşını və dəyərlərini özündə 
yaşadan Böyük İpək yolu, həqiqətən də, bəşəriyyətin inkişafında 
əhəmiyyətli rol oynamışdır. Bu yol yaxın-uzaq ölkələr arasında 
zaman-zaman təkcə mal-əmtəə mübadiləsini deyil, həm də in-
novasiya və texnologiyaların, din, elm, incəsənət sahəsində əldə 
olunmuş nailiyyətlərin ötürülməsini təmin etmişdir. Dünyanın 
bu ən uzunömürlü transsivilizasiya xətti yalnız Şərqdən Qərbə 
deyil, həm də əks istiqamətə doğru ticarət məqsədlərini həyata 
ke  çirmiş, Avropanın bir çox yeniliklərini Şərq cəmiyyətlərinə 
gə tirmişdir. Ümumiyyətlə, Böyük İpək Yolu yeni dövrə qədər 
dünya xalqları və dövlət lərinin iqtisadi və mədəni inteqrasiyasını 
həyata keçirərək, onların kifayət qədər zəngin qarşılıqlı əlaqələr 
təcrübəsi ilə bugünkü qloballaşma hərəkatında da iştirakını mo-
tivləşdirən davamlı tarixi-mədəni prosesləri öz taleyində ya-
şamışdır. Böyük İpək Yolu Şərqi Qərbə, Qərbi də Şərqə da xili 
ma hiyyətinə və özünəməxsus struktur keyfiyyətlərinin kom plek-
sinə görə dərindən tanıtmışdır.

Buna görə də qloballaşma proseslərinin zəruri aktı kimi 
ikin ci və üçüncü minilliyi kəsişdirən bu günkü tarixi epoxada 
Bö yük İpək Yolu ideyası müasir nəqliyyat texnologiyalarının 
yük sək səviyyəsi bazasında yenidən bərpa edilmək imkanları əl-

də etməkdədir: hazırda “Yeni İpək Yo lu” – tarixi “Böyük İpək 
Yo lunun” bərpası olaraq, TRASEKA (Avropa – Qafqaz – Asiya 
Nəqliyyat Dəhlizi) layihəsi çərçivəsində həyata keçirilir.

XXI əsr. 
TRASEKA layihəsi üzrə türk respublikalarından keçən Yeni İpək Yolu

Beynəlxalq münasibətlər tarixində hunlardan sonra yalnız 
onların varisi olan türklər Avrasiyanın Çin imperiyasından Ro-
ma imperiyasına qədər narahat geopolitik məkanında hərbi, si-
ya si və diplomatik manevrlər edərək və bu məkanın xalq ları və 
döv lətləri arasında avanqard rolunu oynayaraq, həmin mü  na-
sibətlər üçün ən vacib şərt olan “birləşdirici bağ” funksi ya sını 
döv  rün reallıqları və imkanları çərçivəsində, ilkin qa za nı lan və 
artan təcrübələr əsasında yerinə yetirmişlər. Erkən orta əsr lər  də 
türk etnosiyasi sisteminin inkişafı nəticəsində mey da na çıxmış 
bir türksoylu dövlətin sürətlə böyüyərək bütün Av ra si yanın 
mərkəzini əhatə edən böyük Göy Türk imperiyasına çevrilməsi 
tarixi faktdır. 14 milyon kv.km-lik bir ərazidə yerləşən Göy 
Türk imperiyası Avrasiya dövlətləri ilə hərbi, siyasi və dip lo-
ma  tik münasibətlərində məhz öz milli mənafelərini və geo po li-
tik tarazlığı hədəfləyən dinamik və çoxistiqamətli siyasət yü rüt-
müşdür.

Bu gün dünya tarixşünaslığının əlində Göy Türk impe-
ri   ya sına dair, əsasən, iki qaynaq vardır: Orhon abidələri və Çin 
salnamələri. Dövrün hadisələrini təsvir etmək baxımından on-
la  rın analogiyası bir-birindəki faktları, demək olar ki, təsdiq 
edir. Türklərin öz dillərində, öz əlifbaları ilə bütün türksoylular 
üçün bir manifest olaraq yaratdıqları Orhon abidələri erkən orta 
əsrlərin real tarixi mənzərəsini təsəvvür etmək baxımından da 
müs təsna əhəmiyyətə malikdir: İki Göytürk qardaşının – Bumın 
və İstemi kağanların 552-ci ildə əsasını qoyduğu Göy Türk im-
pe riyası Pe kinlə Konstantinopol (indiki İstanbul) arasındakı nə-
həng coğrafi məkanda siyasi-diplomatik münasibətlər quran 
qüd   rətli Avrasiya türk dövləti ol muş dur. Bu imperiya tarixdə 

türk birliyinin əzəmətini təcəssüm etdirən ən parlaq nümunədir. 
Bu birliyin pozulması türkləri həmişə belə məqam üçün fürsət 
göz ləyən Çin dövlətinin əsarəti altına atmışdı (630-680-ci illər). 
Lakin yarım əsrlik əsarət dövründən sonra yenidən türk birliyi 
özü  nü tapmışdı. Göytürklər buna yenə də həmin kağanların nəsil 
və ide ya varisləri İlteriş kağan, Qapağan kağan, Bilgə kağan, Köl 
tiqin və Tonyukukun sayəsində müyəssər olmuşdular. Onlar Çin 
hökmranlığına qarşı üsyan və müharibələrlə yenidən öz azad lıq-
larını əldə etmiş və sürətlə toparlanıb Göy Türk dövlətinin sü tun-
la rını yenidən qurmuşlar.

Avrasiyanın Yapon dənizindən Xəzər dənizinə qədər uza-
nan bu ən qüdrətli imperiyası 552-745-ci illər arasında mövcud 
olmuş, sanki bö yük Hun ənənəsini (Şərqi və Qərbi Hun imperiya 
dixotomiyası) davam et dirərək, türk qardaşlarının – Bumın Ka-
ğanın hökmdarlığı ilə Şərqi Göy Türk Kağanlığına (552-640-cı 
illər) və İstemi Kağanın hökmdarlığı ilə Qərbi Göy Türk Ka-
ğanlığına (552-660-cı illər) budaqlanmışdır. Xüsusilə İstemi 
Ka ğan hun-türk varisliyini özünəməxsus birləşdirici siyasi-ide-
o loji platformada davam etdirməyə səy göstərmiş, imkan ver-
mə mişdir ki, Av ra siyanın türk superetnosu içəridən çatlasın və 
onun “süxurlarına” yad-dağıdıcı elementlər dolsun. Şərqi Türk 
Ka  ğanlığının siyasəti və ordusu – Çin imperiyasına qarşı, Qər bi 
Göy Türk Kağanlığının siyasəti və ordusu isə – Sasani impe ri-
yasına, Xəzər və Qara dəniz bölgəsindən gözlənilən təhlükələrə 
qar şı daim ayıq dayanmışdır.

Türklərin hərbi fatehlik əzmi də onların geopolitik reallığı 
aydın şə kildə dərk etmələrindən və həmin reallığa adekvat hərə-
kət etmələrindən ibarət olmuşdur: əgər onların böyük torpaqları 
fəth etmək uğrunda apar dıqları hərbi yürüşlər siyasi-diplomatik 
səylərlə başa çatdırılmasaydı, onlar bu ərazilərdə davamlı şəkildə 
duruş gətirə bilməz, istinad-torpaqlarını da əldən verərdilər. 
Türk lərin hərbi fatehliyinin siyasi fatehliklə uzlaşması – onların 
mü kəmməl imperiyaçılıq qabiliyyətinin əsas şərti olmuşdur. Be -
lə bir qabiliyyətlə Göy Türk imperiyası qonşu ölkələrlə və hət ta 

uzaq məmləkətlərlə öz məqsədlərinə uyğun münasibətlər qur-
muşdur. Xüsusilə cənub və qərb istiqamətlərində o dövrün ən bö-
yük siyasi gücü olan Sasani və Bizans imperiyaları ilə dip lomatik 
əlaqələr mövcud geosiyasi prosesləri idarə etmək üçün türklərə 
çox lazım idi.

Göy Türk imperiyası qonşu dövlətlərlə fəal müharibə və 
dip   lomatiya dilində danışa bilmiş, xalqının həm sülh, həm də sa -
vaş şəraitində yaşaması və amansız mübarizələrdən qalib çıx ma-
sı üçün bütün vasitələrdən mə harətlə istifadə etməyi, regionun 
siyasi dəstəklərini əlində saxlamağı ba carmışdır. Məsələn, 726-cı 
ildə Tibet dövləti Göy Türk dövlətini Çin əley hinə ittifaqa ça-
ğır sa da, dövlətin müdrik başçısı Bilgə Kağan bundan imtina 
edir. Sonrakı proseslər də göstərir ki, hökmdar düzgün hərəkət 
et    mişdir: əgər o təklifə razılıq versəymiş, bu uzun sürən müha-
ri   bəyə, tibet lilərlə müttəfiqlikdə geriləməyə və təbii ki, dövlətin 
özü  nü lüzumsuz çə tinliklər qarşısında qoymasına səbəb olacaq-
mış.

Avrasiyada türk superetnosunun böyük hərbi-siyasi gücü 
kimi tə şəkkül tapan göytürklərin dominantlığı Böyük İpək Yo-
lunun hüdudlarını Qara dəniz və Aralıq dənizi regionlarına qə-

Yüzilliklər boyu türk diplomatiyası Avrasiya dövlətlərinin münasibətlərini
tənzimləyən əsas siyasi vasitə və amil olmuşdur.

dər genişləndirmişdir. Çin mal larını Mərkəzi Asiyada və Tür-
küs tanda məşhurlaşdıran soqdiyalı ta cirbaşı Maniyaxın təklifi 
əsasında Göy Türk imperiyasının səfiri Sizabu 571-ci ildə ilk 
də   fə olaraq Qərblə siyasət, diplomatiya və ticarət sahəsində da-
nışıqlar aparmaq üçün Bizansa göndərilmişdir. Bizans səfiri 
Ze  marx da dövlətinin türklərlə siyasi və ticari münasibətlər ya -
rat  maq missiyası ilə elə həmin marşrut üzrə türklərin ya nı na yol-
lanmışdır. Bununla da, türklər Böyük İpək Yolu diplo mati yasının 
əsasını qoymuşlar. Böyük İpək Yolunun “qızıl əsri” bu zamandan 
başlamışdır. Çin ipəyi digər mallarla birgə məhz türk lərin hərbi-
siyasi zəmanəti altında Bizansa, buradan da Avropanın digər öl-
kələrinə aparılmışdır.

Bu elə bir dövr idi ki, müharibə, dövlətin öz hərbi üstün-
lü  yünü nü mayiş etdirməsi ilə yanaşı, həm də köçəri və oturaq 
si  vilizasiyalar arasında sonrakı sülh proseslərini şərtləndirirdi: 
türk lər isə praktikada bu prinsipi tam ölçüdə reallaşdırmışlar. 
VI-VIII əsrlərdə Göy Türk imperiyası Uzaq Şərqlə Aralıq dənizi
regionunu birləşdirən ticarət yollarına nəzarəti öz əllərində sax-
laya bilmişdir. O dövrün aparıcı dövlətləri – Bizans, Çin və Sa sa-
ni imperiyaları Böyük İpək Yolu siyasətini Göy Türk im pe riyası
ilə uzlaşdıraraq həyata keçirməli idilər. Türk (və ya Göy Türk)
im periyasının Avrasiyada yaratdığı geolopitik durum Soq  di ta-
cirləri vasitəsilə Çin mal larının Avropaya çatdırılmasını müm kün
edirdi. Sonradan, qeyd et diyimiz kimi, bu imperiya Şərqi Göy
Türk Kağanlığına və Qərbi Göy Türk Kağanlığına bö  lünsə də,
türklər (cənub istiqamətində oğuzlar, şi mal istiqa mə  tində bulqar,
xə zər və uyğurlar) həmin tarixi dövrün apa rı cı si vilizasiya mər-
kəz  ləri arasında ticari-mədəni əlaqələrin əsas de ter minantları ol a  -
raq qalırdılar.

Ümumiyyətlə, daha intensiv olaraq təqribən 600-1000-ci 
illər civa rında Avrasiyanın şərqi ilə qərbi arasında – Yaponiyadan 
Britaniyaya qə dər məsafədə orta əsrlər ticarətinin əsas nəqliyyat 
strukturu kimi təşək kül tapmış Böyük İpək Yolunun üzərində 
yer  ləşən müxtəlif ölkələrin şə hərlərindəki “ticarət depoları” 

özü  nəməxsus reqlament əsasında fə aliyyət göstərmişdir. Böyük 
İpək Yolu sferasına daxil olan ölkə, vi la  yət və şəhərlər inkişaf 
et  mişdir. Avrasiya ipək ticarəti bazarının trans   formasiyası daha 
ge niş və çoxtərəfli iqtisadi münasibətlərin for ma laş  masına zəmin 
yaratmışdır. Orta əsr şəhərlərində o zamankı bey nəl xalq ticarətin 
tələbatına uyğun olaraq, spesifik istehsal və təsərrüfat sa hələri 
yaranmışdır. Beynəlxalq siyasətdə hərbi qüdrətlə yanaşı, iqtisadi 
potensial, ölkə əhalisinin yaşayış səviyyəsi və bu səviyyəyə, ver-
gi ödəmə qabiliyyətinə uyğun olaraq, dövlətin maliyyə əsasları 
getdikcə daha ciddi amilə çevrilmişdir. Ölkələr, şəhərlər, ticarət 
mərkəzləri arasında rəqabət meydanı da genişlənmişdir. Bu sə-
bəb dən də daha qüdrətli dövlətlər Bö yük İpək Yolu uğrunda mü-
barizədə xüsusilə diplomatik planda önə çıxmağa çalışmışlar. 
Çünki ticarət öz təbii mahiyyətinə görə müharibə yox, sülh şəra-
iti tələb edir. Türklər isə hərb siyasəti kimi, sülh siyasətinin də 
diplomatik vasitələrini hərəkət etdirə bildiklərindən belə uzun 
dövrdə bütün imperiyalardan daha çox bu tarixi missiyaya sahib 
ola bilmişlər.

Türk diplomatiyasının bir mühüm tarixi faktı da bundan 
iba rətdir ki, türklər dövlətçiliklə yanaşı, həm də mükəmməl sal-
naməçilik və bü rokratik dəftərxana təcrübəsinə malik olan çin-
lilərdən yararlanmışlar. Belə ki, klassik Orhon abidələrindən 
bi  ri – “Köl tiqin” daş monumentinin qərb üzündəki Çincə his sə-
si ni Tanq imperatoru Hiuan Tsonqun qardaşı oğlu, ordu başçısı 
Çanq Sengün yazmışdır. Mətn qonşu ölkənin yüksək diplomatik 
səviyyədə ifadə olunan dostluq münasibətlərinin ifadəsidir. Diq-
qət çəkən faktdır ki, türkcədə və Çin dilində mətnlər bəzi mə qam-
larına görə tamamilə ziddiyyət təşkil edir. Çin dilindəki mətn, qeyd 
etdiyimiz kimi, mehriban qonşuluq münasibətlərinə kök  lənibsə, 
türkcə yazılmış mətn də isə Çinin türk dövlətinə qar şı hiyləgər 
və dağıdıcı münasibəti açıq şəkildə bəyan edilib. Əlbəttə, Bilgə 
Kağan Çin dilində yazılan mət nin quruluşuna tam bələd idi. Çünki 
abidə onun ideyasının bəhrəsidir. La  kin, gö rünür, o, bilərəkdən, 
həm də görk olsun deyə, bu mətnlər ara sın dakı fərqi saxlayır. Yəni 

türk həmişə ayıq olsun ki, Çin siyasəti və dip  lomatiyası hətta belə 
mehriban qonşuluq münasibətlərinin bərqərar olduğu bir zamanda 
da öz gizli niyyətlərini həyata ke çirə bilər. Sonrakı tarixi proseslər 
də göstərir ki, Bilgə Kağan hə qiqətən haqlı imiş. Bilgə Ka ğanın 
ölümündən sonra, onun oğ  lu və bu mətnlərin yazarı Yolluq ti qin 
Kağanlığın yekdil rə yi ilə hökmdarlığa yiyələnir. Onun da ölümü 
səbəbilə, oğlu – Tenqri xan titulu qazanmış Bilgə Kutluq xan 
hakimiyyətə  gə   lir və Çinə öz səfirini göndərir. Cəmi 6 il keçdikdən 
sonra – 745-ci ildə imperiyanın tərkibindəki türksoylu uyğurlar 
Çinlə ittifaqa girərək Şərqi Göy Türk imperiyasına son qoyur və 
öz Ka  ğanlıqlarını yaradırlar. Sonrakı yüzilliklərdə getdikcə mil-
li döv   lətçilik ənənəsindən və ideologiyalarından uzaqlaşmış və 
“köh     nə müttəfiqləri” Çinin amansız basqılarına məruz qal mış 
Uy    ğur imperiyası da çökür. Bu gün Çinin tərkibində yaşayan və 
Çin rejimi tərəfindən etnik-siyasi diskriminasiyaya məruz qa-
lan uyğurlar bu tarixi səhvin qurbanlarıdır və onlar bunu etiraf 
edirlər. Geniş tarixi planda nəzər yetirsək görərik ki, Çinlə siyasi 
mü nasibətlərin bütün səviyyələrində türklər həmişə bunu nəzərə 
almışlar ki, Çinin “ipək sivilizasiyasının” var-dövlətinə, dəyişkən 
diplomatiyasına aldanmaq olmaz.

Beynəlxalq münasibətlərdə türk siyasəti və diplo mati ya-
sının ən intensiv və universal mərhələsi ikinci minilliyin orta yü-
z illiklərinə təsadüf edir.

Avropa, Asiya və Afrika kontinentlərinin bütün qədim si-
vili za siya larının yarandığı regionları çevrələyən və xüsusilə XV-
XVI əsrlərdə dünya əhalisinin çox böyük hissəsinin yaşadığı üç 
əzəmətli türk imperiyası – Osmanlı (1300-1922), Səfəvi (1501-
1722) və Moğol imperiyaları (1526-1858) bir-birinə həmsərhəd 
ərazilərdə planetin siyasi qüdrətini təşkil etmişlər. Bu, türk im-
periya dövlətçiliyinin beynəlxalq miqyasda zəfər qazandığı və 
müasir türk dünyasının qlobal siyasi məkanda hansı tarixi po ten-
si ala malik olduğunu göstərən ən yüksək məqamdır.

Dünyanın universal türk imperiyaları:
Osmanlı (1300-1922); Səfəvi (1501-1722);  Moğol (1526-1858)

Moğol imperiyasının səfiri Çində.
Holland səyyahının qrafikası. 1656-cı il

Lakin nəzərə alınmalıdır ki, həmin tarixi dövrün real mən-
zərəsindən danışarkən mütləq toxunulan, hətta müəyyən məq-
sədlərlə qabardılan Os manlı və Səfəvi imperiyaları arasındakı 
mü   haribələr və bundan yaxın-uzaq dövlətlərin sui-istifadə etməsi 
kimi bir tarixi fakt da var. Həmin dövrün tarixi-siyasi analizi bu 
həqiqəti meydana çıxarır ki, oğuz boyundan törənən və XVI əsrin 
əvvəllərində dil və mədəniyyətləri, siyasi özünütəşkil ənənələri 
arasında hələ heç bir fərq yaranmayan iki türk fövqəldövlətinin 
diplomatik əlaqələri, demək olar ki, kəsərək, döyüş meydanlarında 
üz-üzə gəlməsi ən azı onların özlərini regional gərginliyin epi-
sen t rinə çevirmələri və yürütdükləri beynəlxalq siyasətin isti -
qa   mətini genişlənməyə deyil, daralmağa yönəltmələri baxı mın  -
dan reqressiv və uğursuz idi. Türk impe ri yaları arasında ni     faq 
ya ranması və dünya miqyasında yetişməkdə olan yeni ten        den-
si yanı öncədən görərək öz güclərini birləşdirmək əvəzinə on   -
la rın bir-birini gücdən salması hadisələrin sonrakı inkişafında 
türk lərin ro lu nun zəifləməsinə səbəb oldu. XVIII-XIX əsrlərdə 
bey  nəlxalq si ya sətdə Avropa dominantlığının möhkəmlənməsi, 
Asiya və Afrika xalq  la rının əksəriyyətinin dünya imperializminin 
müstəmləkəsinə çev ril  məsi türk dünyasının dünya miqyaslı si-
ya sətə təsirinin getdikcə azal ması ilə müşaiyət olundu. Deməli, 
məhz bu dönüş məqamında türk im pe ri ya dövlətçiliyinin yeni 
mərhələyə keçidi istiqamətində həlledici ad dım atılmalı idi. Lakin 
orta əsrlərin müharibə siyasətini diplomatiya si yasətindən daha 
üstün tutan siyasi-hərbi elitası optimal perspektivi görə bilməmiş 
və nəticədə, bu tənəzzül prosesi Osmanlı imperiyasından baş qa 
bütün türk uluslarının getdikcə dövlətçiliyini itirməsinə, əsasən, 
Ru siya imperiyasının və digər dövlətlərin tərkibinə daxil edilərək 
parça lan masına gətirib çıxarmışdır. Hətta bu çətin dövrdə də türk-
çülük və mil li dövlətçiliklərin bərpası hərəkatı (məsələn, Azər-
bay can Xalq Cüm huriyyəti, 1918-1920, qazaxların “Alaş Orda 
dövləti”, 1917-1920) səngi məmişdir.

Ümumtürk siyasəti və diplomatiyasının yeni yüksəliş mər-
hələsi XX əsrin sonlarından – müstəqil türk respublikalarının 

ya  ranması döv rün dən başlayır. Üçüncü minilliyin başlanğıcında 
isə yenidən bey nəl xalq siyasətdə güc amilinin önə çıxması, ey-
ni zamanda planetar sa bit liyi qoruyub saxlamaq məqsədilə onun 
ən gərgin münasibətlərdə də özünü çevik diplomatiya ilə taraz-
laşdırması açıq şəkildə göstərir ki, türk sivilizasiyasına mənsub 
olan bu günkü müstəqil türk dövlətləri yal nız vahid siyasi sistem 
və müttəfiqlik statusunda qloballaşma proses lərinə yön verən 
güc mərkəzi kimi özünü təsdiq edə bilər. Bu prosesdə çox zəngin 
dövlətçilik və siyasi diplomatiya ənənəsi olan Türkiyə Cüm hu-
riy yətinin həmin gənc suveren dövlətlərlə çiyin-çiyinə və ey ni 
stra teji mövqedə dayanması xüsusi əhəmiyyət kəsb edir. Tür kiyə 
dövlətlərarası münasibətlərdə soyuqluğu və durğunluğu ara  dan 
götürəcək, mühüm də yişikliklərə yol açacaq təşəbbüsləri inan-
dırıcı şəkildə həyata keçirməklə, həqiqətən, dünya və region üçün 
“gərəkli dövlət” olduğunu getdikcə daha çox təzahür etdirə bilər.

Siyasətin diplomatiya pərdəsi arxasında bu gün də “Divide et 
empire!” (“Parçala və hökmranlıq et!”) kimi riyakar məqsədlərin 
gizləndiyi sirr deyildir. Dünya siyasətində “qlobal güc” amili hə-
lə də dominant olaraq qalır (322, s.3-4). Müasir türk dövlətləri 
isə bu siyasətin həm həssas diplomatiya xəttini yeritməkdə, həm 
onun sərt “realpolitik” tendensiyası ilə davranmaqda, həm də 
bun    ların arasındakı müxtəlif siyasi manevrlərin palitrasına sahib 
olmaqda məharət göstərirlər. Onlar Avrasiyada hansı maraqların 
necə çarpazlaşdığını görür və adekvat addımlar ataraq, strateji 
məqsədlərində düzgün trayektoriyaları müəyyənləşdirməyə, ar-
dıcıl siyasi xətlə hərəkət etməyə çalışırlar. Hazırda beynəlxalq 
türk diplomatiyasının fəaliyyət mexanizmləri və prinsiplərinin 
mü  əyyən edilməsi prosesi gedir.

İyirmi birinci əsrin ilk on beş ili türk dövlətlərinin münasi-
bət lərini stra teji müttəfiqlik müstəvisinə gətirilməsi yolunda 
müs   təsna tarixi dövrdür. Bu mərhələdə türk regionu dövlətləri 
ara  sında əlaqələrin sistem liliyi yaranmış, hətta müəyyən “so-
yuq nöqtələrə” belə “diplomatik hə ra rət” gətirilmiş, türk si-
ya    si liderləri müxtəlif formatlarda öz daxili prob lemlərini 

bir      likdə müzakirə etməyə başlamış, tarixi bir zərurətlə türk par-
la    mentarizminə start verilmişdir. Türkdilli Dövlətlərin Parlament 
As sam bleyasının (TÜRKPA) əsas məqsədləri – parlamentlərarası 
əmək daş lığın keyfiyyətcə yeni mərhələsi olan parlament diplo-
ma tiyası vasitəsilə dövlətlər arasında siyasi dialoqun daha da 
inkişaf etdirilməsini təmin et məkdən ibarətdir.

Bu gün Azərbaycan, Türkiyə, Qazaxıstan, Özbəkistan, 
Türk       mənistan, Qırğızıstan və Şimali Kipr Türk Respublikası öz 
ara   larındakı ikitərəfli və çoxtərəfli münasibətlərin, strateji müt-
təfiq liyin ən yüksək səviyyəsini bütün istiqamətlərdə əldə etməyə, 
həmin münasibətlərdə ortaya çıxan hər hansı problemi qeyri-türk 
dövlətlərinin müdaxiləsi olmadan ümumi konsensus əsasında 
həll etməyə, türk diplomatiyasının üstünlüyünü, çe vikliyini və 
de mokratizmini ilkin olaraq bu taktiki planda həyata keçir mə-
yə, strateji planda isə həmin konsensus mövqeyini beynəlxalq si-
yasətin aparıcı tendensiyaları ilə uzlaşdırmağa çalışır.

Uzun əsrlər boyu türk xalqları və dövlətləri böyük Avrasiya 
mə ka nında hətta kiçik etnosları belə özlərinin müttəfiqlərinə çe-
virərək, çox etnoslu və çoxmillətli sosial-siyasi sistemləri, tan-
rı   çıq lıqdan islama qədər müxtəlif dünyagörüşü və etiqadların 
to  lerant mühitini, çoxdilli və çoxdinli cəmiyyətlərin siyasi idarə-
etmə təsisatlarını formalaşdıra bilmişlər. Türklər özləri ən qədim 
zamanlardan arxaik dini inanc olan tanrıçılığa etiqad etmişlər 
(60; 93). “Tenqri” (Tanrı) mənşəli Göy Türk dövlətinin kağanı 
və onun ulusu (xalqı) etiqadlarına görə səma, göy, Tanrı ilə bağlı 
ol muşlar. Onlar yer üzündəki vəzifələrini ilahi iradənin onlara 
verdiyi missiya kimi yerinə yetirmişlər. “Tenqri” tərəfindən Bu   -
mın və İstemi atalara əmanət edil miş bu Kağanlığın başlıca məq -
sədi – öz xalqını və onun “törəsini” qo rumaqdır, bu əsasda mil li 
birliyi daim möhkəmləndirərək sarsılmaz et məkdir. Deməli, tan-
rıçılığın siyasi və ulusal motivi kifayət qədər qa ba rıqdır. Türk-
lər qədim arilər, misirlilər, antik yunanlar, romalılar və çağdaşları 
olan digər xalqlar kimi, çoxallahlılıq inancının nəticəsi olaraq 
“Tanrılar” yox, həmişə “Tanrı” demişlər. Heç şübhəsiz, dini dün-
ya görüşün bu təbii modeli türklərin sonradan tək allaha inam dini 
olan islamı qəbul etmələrində həlledici amil olmuşdur. İndiyədək 
də dünyada yaşayan bütün müsəlman-türklər “allah” və “tanrı” 
söz lərini sinonim kimi işlədir və onların arasında heç bir fərq gör-
mürlər.

İslamı qəbul edən ilk türk ulusu xəzərlər olmuşdur. 723-cü 
ildə əsa  sən Şimali Qafqaz bölgəsində yaşayan xəzərlər ilk dəfə 
döyüş mey danında müsəlman ərəblərlə vuruşmuş və onlara qalib 
gəlmişlər. Lakin sonradan Əməvilər sülaləsinin xəlifəsi Hişam 
bin Əbdülməlik dönəmində (724-743) ərəb orduları xəzərləri bu 

bölgədən sıxışdırıb çıxarmış, onların bir hissəsi isə islamı qəbul 
etmişdir. Göy Türk imperiyasının süqut etdiyi ilədək (745-ci il) bu 
imperiyanın tərkibində olan türkeşlər Türküstan bölgəsində ərəb-
lərə dirəniş göstərmişlər. Süqut edən imperiyanın böyük əra  zisi 
şərqdən Çin, qərbdən ərəb xilafətinin işğalı ilə üz-üzə qalmışdır. 
Türkeşlərdən sonra ərəblərə belə bir müqaviməti karluk türkləri 
gös tərmişlər. 750-ci ildə Əməvi xanədanı yıxılmış, yerinə Abba-
silər gəlmişlər. Əməvilərdən fərqli olaraq Abbasilər qeyri-ərəb-
lərə qarşı daha tolerant münasibət bəsləyirdilər. Ona görə də fars 
və türk hərbçiləri Abbasilər or dusuna cəlb oluna və burada hətta 
üstün vəzifələrə yüksələ bilirdilər. Ona görə də Çin işğalının təh-
didi altında olan karluk türkləri Abbasilərlə müttəfiqliyi qəbul et-
dilər. 751-ci ildə baş vermiş Talas müharibəsində ta rix də ilk də fə 
olaraq türk və müsəlman-ərəb ordusu vahid cəbhədə Çin ordu su-
na qarşı vuruşaraq ona qalib gəldi. Bu qələbə türk və islam dün-
ya ları arasındakı münasibətlərin qurulmasında və türklərin islam 
dinini qəbul etməyə başlamasında bir dönüş nöqtəsi olmuşdur. 
Türk uluslarının əksəriyyətinin müsəlmanlaşması prosesi XI əs-
rin ortalarına qədər davam etmişdir.

Birinci və ikinci minillikləri qovuşduran bu tarixi mərhə-
lə də türk su peretnosunun qıpçaq, bulqar, karluk, uyğur, çuvaş 
və yakut qollarına mən sub xalqları əsasən Mərkəzi Asiya və ona 
yaxın regionlarda qal mışdılar. Bu dövrdə türklərin ən mübariz 
qolu olan oğuzların (onlar XI əsrdə 24 boydan ibarət idilər) Ya-
xın Şərqə ekspansiyası burada yeni türksoylu dövlətlərin ya-
ran  ması ilə nəticələnmişdir. Böyük çoxluqla isla mı qəbul etmiş 
türklərin geriyə – Mərkəzi Asiyaya dönüşü Türküstan ərazisində 
də türk-islam dövlətlərinin təşəkkülünə səbəb olmuşdur. Həmin 
regionda Qaraxanlılar dövlətinin türk tarixi baxımından önəmi – 
onun ilk dəfə 940-cı ildə islamı qəbul etməsi və sonradan həm 
Tür küstanda, həm də ərəb ekspansiyasının bütün coğrafiyası bo-
yunca – Xəzər hövzəsindən Anadoluyadək – türk-islam sinte zin-
də qurulan türk dövlətlərinə başlanğıc verməsidir.

Avrasiyada həmin tarixi dövrə təsadüf edən qərbə doğru 
yeni ge nişlənmə mərhələsində Türklərin islam sivilizasiyasının 
forpostuna çıx ması Böyük İpək Yolunun ticarət strategiyasında 
da daha həssas ma nevr bacarıqlarını zəruri etmiş, eyni zamanda, 
ye ni istiqamətlərə çıxış im kan larını artırmışdır. Böyük İpək Yo-
lunun ərəb dünyasının içərisindən ke çən hissələri tədricən türk-
lərin nəzarəti altına alınmışdır. Bu regionda qurulmuş türk-səl-
cuq dövlətləri ərəb xilafətinin çoxəsrlik hökmranlığına son 
qo yub, Böyük İpək Yoluna qovuşan ticarət və iqtisadiyyata yeni 
stimul vermişlər. Yaxın Şərqdə türklərin ərəb dominantlığına son 
qoyması – parçalanmış islam dünyasının yenidən birləşməsinə 
şərt olmuşdur. İs lam Şərqinin geniş ticarət və mədəniyyət poten-
si alına malik olan şə hərləri və bu şəhərlərin müxtəlif mallarını 
dünyanın hər yerinə daşıyan peşəkar tacirlər təbəqəsi yaranmışdır. 
Tarixi qaynaqlardan məlum olur ki, Böyük İpək Yolunun şərq 
istiqamətinə nəzarət edən səlcuq türkləri bütün millətlərdən olan 
tacirlərə xüsusi zəmanətlə təhlükəsizlik xidməti göstərərək, orta 
əsrlərin beynəlxalq ticarət praktikasını davamlı hala gətir mişlər.

Beləliklə, türk superetnosunun bütün Avrasiyaya yayılmış 
və nə ticədə, fərqlilik keyfiyyətləri qazanmış, lakin kökünü sax-
lamış təməl qatı üzərində orta əsr türk-islam dövlətləri bu kon-
tinentin yeni türk im periyalarına keçid epoxasını başlat mış dır. 
Ərəb-islam dünyasının so nuncu imperiya-səltənəti – Abbasi 
xi   lafəti süquta uğrayandan sonra, Ya xın və Orta Şərqin fatehi 
– ərəblər, farslar, bizanslılar deyil, yalnız türk lər olmuşlar. Xi-
lafətin çökməsi ilə monqol istilası, demək olar ki, eyni vaxtda 
baş lamışdır. Lakin bu dağıdıcı hərbi yürüşləri ram edən də yenə 
yalnız türklər olmuşdur. Ekspansiyanın yeni dalğasında monqol 
axınına qarışan Orta Asiya türk boylarının artıq onlardan əvvəl 
Yaxın Şərqdə dövlətlər qurmuş türklərin içərisində (monqollarla 
birlikdə) sürətlə assimilyasiyası burada yeni etnosistemi forma-
laşdırmışdır. “Dünya tari xində türklər” monoqrafiyasının müəllifi, 
professor K.V.Findli bu mə qama toxunaraq göstərir ki, XI-XIII 
əsrlərdəki monqol ekspansiyasının is tiqamətlənməsində və onun 

islam dünyasında dövlət-cəmiyyət quru culuğu fəaliyyətlərinə 
mo difikasiya olmasında həlledici rolu yenə türklər oynamışlar 
(280).

Türklər – islamı, islam Şərqi isə – türk hökmranlığını qə-
bul edirdi: türklər din və torpağı eyni vaxtda əldə edirdilər; tor -
paq üzərində ha kimiyyət – dinə, din isə – torpaq üzərində haki-
miy  yətə dayaq olurdu. Fran sız tarixçisi Rene Qrussenin “çöl 
im periyaları” adlandırdığı səltənətlərin varisləri – türklər Av ra-
siyanın bu qaynar nöqtəsində – geopolitik ma raqların daha sərt 
toq quşduğu məkanda bir-biri ilə etnik, siyasi və ge nealoji əsas-
larda bağlı olan müxtəlif dövlətlər yaradır və bu dövlətləri im-
periya səviyyəsinə qaldırmağı bacarırdılar (51).

Üç türk imperiyasının – Osmanlı, Səfəvi və Moğolların 
Asi   ya hökm ranlığı dövrün tarazlı geopolitik strukturunun bər qə-
rar olma sın da böyük tarixi əhəmiyyət daşıyırdı. Böyük Mo ğollar 
Hindistan yarım adasından Uzaq Şərqi Asiyaya qədər uza nan 
regionun, xüsusilə Çinlə münasibətlərin, Səfəvilər islam Şər-
qi  nin, Osmanlılar isə Avropa və Afrika ilə münasibətlərin əsas 
yön   lərini müəyyən edirdi. Azərbaycan türklərinin Qafqaz və 
İran regionunda dominant siyasi qüvvəyə çevrilməsində və Azər -
bay can Atabəylərinin, Qaraqoyunlu və Ağqoyunluların tarixi-
si  yasi nailiyyətləri üzərində milli mənşəyə malik olan Azər-
baycan dövlətçiliyinin təşəkkül tapmasında Səfəvi imperiyasının 
həlledici rolu danılmazdır. Səfəvi imperiyası ilə yaxşı əlaqələrə 
malik olan Moğol im periyasının yaradıcısı Babur ata tərəfdən 
Əmir Teymurun, ana tərəfdən isə Çingiz xanın törəməsi idi. Mo-
ğol hökmdarı Əkbərin (1556 – 1605) elan etdiyi “Din-i-İla hi” si  -
ya səti çoxmillətli Hindistanda və bu səltənətə daxil olan digər böl-
gələrdə zəruri konsolidasiyanı uğurla təmin edirdi. Azər bay    canda 
Şah İsmayıl Xətainin islam ideologiyasına əsaslanan ma   hiy yətcə 
milli siyasəti, Hindistanda Babur və Əkbərin dini uni    versallıq si-
yasəti türk imperiya dövlətçiliyinin praqmatik uzaq   görənliyi idi.

Akademik Rustan Rəhmanəliyev türklərin bu fatehliyini 
belə mə nalandırır: “Türklər üç kontinentdə – Pekin, Dehli, İsfa-

han, Dəməşq Bağ  dad, Qahirə, Konstantinopol (İstanbul) və Əl-
cə zairdə hakimiyyət tac la rını götürərək, əlbəttə, onları itir məmək 
üçün hərəkətə keçməli idi lər. Qeyd etmək lazımdır ki, fəth edil-
miş torpaqlarda, hər şeydən əvvəl, o çağadək görünməmiş çi çək-
lənmə müşahidə olunurdu – elə Tabğaç ha kimiyyəti altında olan 
Çindəki kimi, Səlcuq hakimiyyəti altında olan İrandakı kimi, 
Məmluk hakimiyyəti altında olan Misirdəki kimi, Bö yük Moğol 
hakimiyyəti altında olan Hindistandakı kimi. O ki qaldı Os manlı 
imperiyasına, – o, əvvəl islamın qılıncı, sonra isə qalxanı olan 
dün  yanın əzəmətli türk hökmranlığı idi” (138, s.10). Elə Səlcuq 
döv  ründən başlayaraq, bu imperiyanın qurucuları avropalıların 
Səlib (Xaç) yürüşlərinə qarşı əzmkarlıqla dayanırdılar. Geniş 
mənada davamlı xris tian və islam müharibələrində islam ölkə-
lə rini xristian işğallarından qoruyan məhz türklər idi. Katolik 
Pa pasının vəd və tələbləri ilə (əslində, hərbi-siyasi məqsədlərlə) 
Avropa ölkələrindən toplanmış, xristianların “müqəddəs torpaq-
larına” 1095-1270-ci illər arasında 9 dəfə hücum çəkən döyüşçü-
xaçlılar dönə-dönə islamın “türk sipərinə” dəyərək məğlub olur 
və geri qayıdırdılar. Ona görə də türklər Səlib müharibələrini 

Türk-islam dövlətləri. 1450-ci il

bir  başa təş viq və təşkil edən Bizans imperiyasını birdəfəlik çök-
dürmüşdülər.

Mövcud olduğu bütün zamanlarda islamın dayağı sayılan 
Osmanlı imperiyası Qanuni Sultan Süleyman dövründən həm də 
xilafətin mərkəzinə çevrilmişdi. Yer üzünün bütün müsəlmanları 
türk hökmdarı Qanuni Sultan Süleymanın xəlifəliyini qəbul et-
mişdilər. O dövrün sənədlərində türk fatehliyi bu şəkildə öz 
ək    sini tapmışdır: “Bu zamandan etibarən, Süleyman bin Səlim 
xan bin Bayazid xan dinimizi uca mərtəbəyə qaldıraraq, bütün 
mü  səlman ölkələrinə hökmranlıq edir. Heç şübhə yoxdur ki, o, 
belə bir ali vəkalətlə öz dövrünün sultanıdır... Ərəblərlə birgə 
bü tün Ərəbistan, bütün türklər, kürdlər, farslar, ərəb İraqı, Bağ-
dad, Diyar-Bəkr, bütün Qərb, Əngərüs onun əlindədir. Bütün 
mü  səlmanlar onun rəhbərliyini qəbul edir, çünki o, həqiqətən də, 
Peyğəmbərin fateh Xəlifəsidir”.

Türk dünyası islam dünyası ilə qovuşandan sonra da ənə-
nəvi türk çülük ideyası zəruri olan dini çalarlar qazansa da, öz 

Türk-islam sivilizasiyasına qarşı işğalçı Səlib (Xaç) yürüşləri 
(1095-1270-ci illər)

mahiyyətindən uzaqlaşmamışdır: türk birliyi islam birliyi içə-
risində öz seqmentini ya ratmışdır. Məhz bu səbəbdən sufilik ki-
mi fövqəldünya fəlsəfəsi türk fateh liyinə zahirən zidd olsa da, 
əslində, elə həmin fatehliyin ideologiyası idi. Türklərin fateh-
sultanları – Qazi Bürhanəddin, Cahanşah Həqiqi, Şah İsmayıl 
Xə tai, Sultan Süleyman Qanuni sufilik ruhunda poetik əsərlər 
yaz mış və bu əsərlər onların siyasi-dövləti fəaliyyətinin mənəvi-
ru  hi əsasını təşkil etmişdir. Ümumiyyətlə, türklərin siyasi birlik 
mədəniyyəti islamın sufilik, şiəlik, bəktaşilik kimi tamamilə 
fərq  li təriqətlərinin üstündə özünü təşkil edə bilmişdi. Bu onu 
gös tərir ki, türk etnosiyasi sistemi islam dünyasının əsas qatını – 
məfkurə, əxlaq və mənəviyyat qatını fəth etmək üçün məharətlə 
manevr etməyi bacarmışdır.

İslam Şərqində türk dövlətləri və imperiyalarının ərazisində 
türk dili başlıca danışıq vasitəsi olsa da, hərçənd bunu da unut-
maq olmaz ki, təqribən XIV əsrə qədər türk hökmdarlarının ək sə-
riy yəti öz saraylarında ərəb və fars dillərinə üstünlük vermişlər. 
Ancaq buna baxmayaraq, çox keçmədən türk dili ən yüksək si-
yasi-mədəni səviyyədə universal ünsiyyət vasitəsinə çevrilmiş 
və bu prosesdə təbii şəkildə Şərqin mühüm sivilizasiya dili funk-
sionallığını əldə etmişdir.

Türk tarixi, dili, ədəbiyyatı, incəsənəti həm türklər, həm də 
qeyri-türklər tərəfindən necə həvəslə və həssaslıqla öyrənilmişsə, 
türklər özləri də islam dünyasının çoxlaylı ədəbiyyat, incəsənət və 
mədəniyyətinin in kişafında eləcə böyük maraq və məsuliyyətlə 
iştirak etmişlər. Türklər ərəb və farsdilli ədəbiyyatın, elmin və 
ila hiyyatın, fəlsəfə və incəsənətin, ümumən islam mədəniyyətinin 
tərəqqisində müstəsna rol oynamışlar.

Türk – islam kontaktının yaratdığı güc birliyi Şərq siviliza-
siyasına yeni energetik balans gətirmiş, dövlət və din, siyasət və 
mənəviyyat mü nasibətlərində müvaziləşmənin effektlərini tö rət-
mişdir. Bu – xüsusilə islam Şərqində nəinki mənəvi həyatı, di-
ni-ortodoksal baxışları, həm də sosial-siyasi həyatı əhəmiyyətli 

dərəcədə dəyişikliklərə uğradan türk sufiliyinin və irfaniliyinin 
fəlsəfəsi və praktikasında gerçəkləşmişdir.

Vaxtilə türk imperiyalarının nəzarətində olan Böyük İpək 
yo lu vasitəsilə yaradılmış trans-Avrasiya əlaqələri sonrakı dövr-
lər  də də Asiya və Avropa sivilizasiyalarının interaksiyasını 
tə        min etmiş, inkişaf etdirmiş və yüksək həddə çatdırmışdır. 
Türk    lə rin sayəsində Asiya və Avropa arasında təşəkkül tapmış 
si   vili  zasi yalararası münasibətlər Asiya və Avropanın mü asir 
qlo ballaşma epoxasına başlanğıc ola biləcək interaktiv mədəni 
mü hiti formalaşdırmış və genişləndirmişdir. Türk imperiyaları 
ortaq də yər yaratma və dəyərpaylaşma üçün Asiya və Avropa si-
vilizasiyalarına geniş imkanlar açmışlar. Bu imperiyalarda nə-
in ki iki monoteist din – is lam və xristianlıq (onların bütün tə-
riqət və məzhəbləri ilə birlikdə), həm də antik çağlardan qalma 
zərdüştlük, daosizm, nestorianlıq və çox geniş miqyasda buddizm 
bəşəriyyətin universal həyatının özünəməxsus dini-mədəni sfe-
raları kimi yaşaya və inkişaf edə bilmişdir. Burada dinin ən ibtidai 
formaları – şamanizm də saxlanılmış, ən ali formaları – ilahiyyat 
da tərəqqi etmişdir. Əsas cəhət bundan ibarət olmuşdur ki, türklər 
islamın digər dinlər üzərində mütləq üstünlüyünə, islamı qəbul 
etmiş millətlərin digər xalqlar üzərində üstünlüyünə təminat ya-
ra dan heç bir doktrina yaratmamış və imperiya idarəçiliyində be-
lə bir üstünlük konsepsiyanı heç zaman rəhbər tutmamışlar.

Bu gün də belə bir tolerantlıq türk dünyasında müasir sivi-
lizasiya həyatının tərkib hissəsi, eyni zamanda, siyasi əxlaqın 
dəyəri kimi qorunub saxlanılır. Məhz türk tarixinin inkişaf mən ti -
qinin nəticəsi olaraq, bu gün kü müstəqil türk respublikaları çox -
millətli və çoxdinli dövlətlərdir. Eyni zamanda, əsas dini is lam 
olan türk respublikalarının hamısı – Türkiyə, Azər baycan, Qa -
zaxıstan, Özbəkistan, Türkmənistan, Qırğızıstan ümumən 57 is-
lam  dinli dövlətin üzv olduğu İslam Əməkdaşlıq Təşkilatının üz-
vü   dürlər.

Müvafiq humanitar elmlər üzrə aparılan araşdırmalar da 
bir daha təsdiq edir ki, Avrasiyanın davamlı dövlətçilik tarixinin 

yaradıcıları məhz türklərdir. Hələ islamaqədərki tarixində türk-
lər böyük dövlətçilik mə dəniyyətinin, maddi və mənəvi mədə-
niyyətin, xüsusilə mükəmməl yazı mə dəniyyətinin, tranzit texno-
lo  giyasının sahibi olmuşlar. Avrasiyanın özü nü bütöv qlobal 
mə   kan kimi hiss etməsinin tarixi özünüdərki prosesi məhz türk 
si vilizasiyasının quruluşyaradıcı təbiəti ilə bağlıdır. Buna görə 
də türk sivilizasiyası həm islamaqədərki tarixi, həm islam döv-
rü, həm də modern dövrünün ardıcıllığını və inteqral birliyini nə-
zərdə tutan gə ləcəkyönlü konseptual yanaşmada öz həqiqi dəyə-
rini almış olur.

Dünya tarixində XVIII əsrin əvvəllərindən XX əsrin orta-
larınadək imperializmin ekspansiya və müstəmləkə siya səti ha-
kim olduğu dövr kimi xarakterizə olunur. Bir fakta xü susi diqqət 
yetirmək lazımdır ki, dünyanın siyasi tarixində imperi alizmin 
eks    pansiya və müstəmləkəçilik siyasətinin genişlənməsi məhz 
türk dövlət və imperiyalarının zəifləməsi dövründən başlamışdır. 
Avropa dövlətlərinin planetin digər əraziləri üzərində siyasi qu-
ruluş, elmi innovasiya, iqtisadiyyat, sənaye, maliyyə, ordu və 
do  nanma gücü parametrlərinə görə tədricən sivilizasiya üstün-
lük ləri qazanması onların öz imperialist siyasətini per manent və 
yüksələn xətt üzrə həyata keçirməsinə imkan vermişdir. Bu pro-
ses – geopolitik mənada Avropanın Asiya, Amerika, Afrika və 
Av straliya kontinentləri üzərində, siyasi-si vi lizasion mənada isə 
konkret və birbaşa istiqamət kimi Qərbin Şərq üzərində hökm-
ranlıq əldə etməsi, burada müstəmləkə rejimləri quraraq onları 
özü  nə tabe etməsi, həmin ölkələri istismar obyektinə çevirməsi 
cəhd  lərindən ibarət olmuşdur.

Türklərin Avrasiyada dominant olduğu tarixi epoxada (XV 
– XVIII əsrlər) aralarındakı rəqabət məqamları ilə birlikdə, türk
imperiyalarının Avrasiya miqyasında formalaşdırdığı sosial-si-
yasi sistem beynəlxalq sistemin öncinahı (avanqardı) idi. XVI
əsrin əvvəllərində – Qanuni Sultan Süleymanın hakimiyyəti illə-
rində Osmanlı imperiyası öz ərazisini bir neçə milyon kvadrat
ki lometr artırmışdı. Y.Öztunanın araşdırmalarına görə, Osmanlı
imperiyası “bütün türk tarixində o ana qədər rast gəlinməyən bir
qüdrətə yüksəlmişdi. Osmanlı dövləti iqtisadi və hərbi gücü ba-
xımından – dəniz qüvvələri də daxil olmaqla – dünyanın bütün
qa lan dövlətlərinin birgə gücü səviyyəsinə yüksəlmişdi” (77,

s.203). Belə bir yüksəlişi müasir dövrümüzdə yalnız ABŞ-ın 
dün    yadakı mövqe üstünlüyü ilə müqayisə et mək olar.

Dünya tarixində yeniləşmə (modernləşmə) dövrünün başla-
ması ərə  fəsində isə qüdrətli türk imperiyalarının zəifləməsi və 
çökməsi, milli dövlətlərə, hətta xanlıqlara parçalanması bir çox 
tarixi-siyasi səbəblərlə şərtlənir. Həmin tarixi dövrdə Avropanı 
qüvvətləndirən amillər Asiyanı zəiflədən amillərlə üst-üstə dü-
şür dü. Avropa dövlətləri və cəmiyyətlərinin sosial, iqtisadi, siyasi 
və texnoloji həyatını inqilabi formada dəyişən mü tərəqqi hərəkat 
və təşəbbüslər Asiyada lazımınca dəyərləndirilmədi. Fe odal 
üsul-idarəsinin, monarxiyanın saxlanılması türk imperiyalarında 
döv  lət dayaqlarının qorunması kimi başa düşülürdü. Hətta bu im-
periyalar xırda dövlətlərə, xanlıqlara parçalananda da, monar xiya 
idarəçiliyi, sü lalə hakimiyyəti toxunulmaz qalırdı. Bütün dövlət 
və cəmiyyətin qa tı mühafizəkar bir sistemin qapalı nəza rətində 
qalması, təbii ki, onu la büd tənəzüllə doğru aparırdı. Belə liklə, 
hə  min imperiyaların zamanın mo dern ləşmə tələbləri ilə ayaqlaşa 
bilməmələri bu səbəblərin başında da yanırdı. Halbuki onlar hələ 
miladın ikinci minilliyinin başlanğıcından etibarən buna qadir 
olmuşdular.

Yeniləşən Avropa ilə köhnəliyindən əl çəkməyən Asiyanın 
– Qərblə Şərqin uzun əsrlər davam edən rəqabəti, təbii ki, ikin-
cinin məğlubiyyəti ilə nəticələndi. Asiyada üç böyük türk impe-
riyasının çökməsi Avropa imperiya dövlətlərinin güclənməsi ilə 
eyni vaxta düşür. Səfəvi imperiyası daxili çəkişmələr səbəbindən 
1760-cı ildə rəsmən öz mövcudluğuna son qoydu və xanlıqlara 
parçalandı. Bununla da, 68 il sonra -1828-ci ildə bu qədim Azər-
baycan dövlətinin İran və Rusiya imperiyası ara sında bö lün mə-
sinə şərait yarandı. Göründüyü kimi, bir imperiyanın par çalan-
ma sı ilə onun ərazilərinin başqa imperiyalar tərəfindən zəbt 
edil  məsi çox qısa tarixi zamanda baş verir.

Tədricən dəniz hökmranlığını ələ keçirən Böyük Britaniya 
impe riyasının qüvvələri 1764-cü ildə (Səfəvilərin yıxılmasından 
cəmi dörd il sonra) Hindistan yarımadasına soxularaq Baksar 

müharibəsində qa lib gəldilər. 1858-ci ildə isə Böyük Britaniya 
imperiyası bütün Hin dis ta nı zəbt etdi. Moğol imperiyasına da 
son qoyuldu. Ondan az öncə Ru si ya imperiyası Qafqazı və Or-
ta Asiyanı istila etmişdi. Yer üzündə türk dünyasının sonuncu 
im  periyası olan Osmanlı dövləti də daxili mü va zinətini itirmiş, 
əvvəlki cahanşümul iradəsini göstərə bilməyərək tə nəz zül mər-
hə ləsinə qədəm qoymuşdu. Beləliklə, tarixin türk hegemon üç -
lüyünü (Osmanlı, Səfəvi, Moğol) imperializm epoxasının hege-
mon üçlüyü - Böyük Britaniya, Fransa və Rusiya əvəz etdi.

XVIII əsrin sonu – XIX əsrin əvvəllərində Avrasiyada türk 
im periya dövlətlərinin zəifləməsi və Qərb imperializminin qüv-
vətlənməsi ilə mü şayiət olunan proseslərdə Rusiya imperiyasının 

Dünya imperializminin “Böyük Oyun” (“The Great Game”)
siyasətinin əsas geopolitik məkanı. 1814-cü il

da Şərqə doğru ekspansiya siyasətinə qoşulması və istilaçılıq 
səy lərində Qərbin özünü də üstələməsi Qafqaz regionunda Azər  -
baycan dövlətçiliyi üçün ciddi təhlükə yaratmışdı. Bu za man öz 
unitarlığını saxlaya bilən Osmanlı imperiyasından başqa Azər-
baycan da daxil olmaqla bütün türk torpaqlarının iş ğalı üçün 
əl ve rişli şərait yaranmışdı: Avrasiyanın böyük türk döv lət ləri 
xır da feo dal “dövlətçiklərə” – xanlıqlara parçalanıb, öz lərini de-
z  in   teqrasiya vəziy yətinə salmışdılar. O zaman dünya im pe ria-
lizminin “Böyük Oyun” (“The Great Game”) adlandırılan si ya-
sə tinin həyata keçirilməsi üçün real şərait yaranmışdı (327; 219).

Səfəvi imperiyasının (1501-1760) xanlıqlara parçalan ma-
sından son ra İran və Azərbaycan ərazisi XIX əsrin əvvəllərində 
Rusiya-İran, İn  giltərə-İran müharibələrinin meydanına çevrildi. 
Ümumtürk tari xi nin sax talaşdırılmasının yeni dövrü də elə bu 
zamandan başlayır: Ru si ya ya qar şı vuruşan tərəf, əsasən, Azər-
bay can xanlıqları idi, ancaq bu mü ha ri bə lər rəsmi sənədlərdə 
“Rusiya-İran müharibələri” adlanırdı. Halbuki bu ərazilərdə Ata-
bəylər dövründən (XI əsr) Səfəvilər dövrünə (XVIII əsr) qədər 
yalnız türk dövlətləri və imperiyaları mövcud olmuşlar. Qərb dün-
yası və Rusiya isə həmişə bu faktı ört-basdır etmək üçün, “İran” 
faktorunu qabartmışlar. Buna görə də Böyük Britaniya və Rusiya 
imperiyaları bu ərazilər uğrunda bir-biri ilə nə qədər aman  sız 
rəqabətdə olsalar da, türk dünyasının geopolitik ərazi bü töv lü-
yü nü dağıtmaq siyasətində ortaq məx rəcə gəlirdilər. Onlar yaxşı 
bi lirdilər ki, Osmanlı torpaqları ilə Mərkəzi Asiya regionunu bir-
ləşdirən Xəzər dənizinin cənub qövsüdür. Burada – Qaf qazdan 
Türküstana qədər çevrələnən ərazidə isə Azərbaycan yerləşir. On-
lar İranı yox, məhz Azərbaycanı – türk dünyasının bu region üzrə 
bü tün lüyünü yaradan Azərbaycanı ələ keçirmək istəyirdilər. Buna 
1820-ci il lərdə Hindistanın Böyük Britaniyanın müstəmləkəsinə 
çevrilməsi mü qabilində Azərbaycanın şimalını – Cənubi Qafqazın 
türk torpaqlarını Araz çayına qədər işğal edən Rusiya nail oldu. 
Azərbaycan xanlıqları ay  rı-ayrılıqda Rusiya imperiyasına nə qə-

dər müqavimət göstərsələr də, va hid dövlətçilik mənafelərini mü-
dafiə edə bilmədiklərindən Rusiyanın əsarətinə düşdülər.

Osmanlı imperiyasının Avropada və Qara dəniz hövzəsində 
zəiflə məsi prosesi də bu zamandan etibarən daha da gücləndi. 
Bun dan sonra davam edən təqribən yüz illik dövr türk dövlət lə -
rinin beynəlxalq siyasətə təsir imkanlarını itirərək ən acına caq  lı 
vəziyyətə düşdüyü, bir-birinə kö mək edə bilmədikləri, ta mamilə 
dağınıq vəziyyətə salındıqları, Avrasiya boyunca tarixi düş-
mənlərinin (çinli, fars, rus, yunan və ermənilərin) bu fürsətdən 
mə harətlə istifadə etdikləri zaman kəsiyidir. Nəticədə, Avro padan 
təd ricən sıxışdırılıb çıxarılan Osmanlı imperiyasından başqa bü-
tün türk dövlətləri “qonşu” imperiyaların, əsasən də Rusiyanın 

1900-cü illər. Artıq Osmanlı imperiyasından başqa 
bütün türk dövlətləri müstəqilliyini itirmişlər.

tər kibinə qa tılaraq, xanlıqlar kimi dar feodal maraqları üzərində 
təşəkkül tapan siyasi quruluşlarını da itirdilər. Türk dünyasının 
Şərqi ilə Qərbini, Şimalı ilə Cənubunu birləşdirən Azərbaycanın 
bölünməsi – türk dünyasını bir ləş dirən geolopitik bağın qırılması, 
bütövlükdə Avrasiyanın dünya impe ri aliz minin təsir dairəsinə 
düş məsi proseslərinə yol açdı.

Müstəmləkə imperializminin dominantları arasındakı zid-
diyyətlər XX əsrin əvvəllərində ən kəskin həddinə çatdı və dün -
yanın yenidən bölüş dürülməsi uğrunda Avropanın aparıcı döv-
lətləri iki hərbi-siyasi blokda – Antanta (İngiltərə, Fransa, Ru siya 
imperiyaları) və İttifaq dövlətlərində (Almaniya, Avstriya-Maca-
rıstan, Osmanlı imperiyaları) qütbləşərək Bi  rinci Dünya mü ha-
ri bəsində üz-üzə gəldi. Qlobal qarşıdurmanın əsas tərəfləri Al-
maniya və Böyük Britaniya idi. O zaman yer kürəsinin bir çox 
qitələrində, əsasən də, Asiyada geniş müstəmləkələri olan (34 mil-
yon kv.km.) Böyük Britaniya və onun müttəfiqləri müharibə yolu 
ilə Almaniyanı zəiflətmək, onun da müstəmləkə ərazilərini ələ 
keçirmək, Avropa üçün ən davamlı təhlükə hesab edilən Osmanlı 
imperiyasını bir dəfəlik çökdürərək, Şərqdə hələ böyük torpaqlara 
sahib olan bu qo cal mış imperiyanın ərazilərini bölüşdürmək 
niyyətlərini güdürdü. “An tan ta”nın üç qüdrətli dövlətindən biri 
– Rusiya imperiyası da birbaşa Os manlı dövlətinin maraqlarına
zidd olaraq, Qara dəniz bölgəsində daha da möhkəmlənməyə,
Bal kanlarda, Bosfor və Dardanel boğazlarında öz hökmranlığını
yaratmağa, eyni zamanda, getdikcə daha çox Şərqi Av ro paya nü-
fuz etməyə çalışan Almaniyanı iqtisadi və hərbi cəhətdən zəif-
lətməyə çalışırdı. Böyük güclərin toqquşma arenasında tarixinin
ən zəif dövrünü yaşayan Osmanlı imperiyası dünyanın ən qüdrətli
dövlətinin – Böyük Britaniyanın və onun müttəfiqlərinin hərbi
donanması və or duları ilə məhz öz torpağında – Çanaqqalada üz-
üzə qalmışdı. 1915-ci il də yalnız türk ordusunun böyük rəşa dəti
sa yəsində Çanaqqalada An tan  tanın birləşmiş qüvvələri məğ lu-
biy yətə uğradıldı. Bununla da, Qərb imperializminin Os man lını
par çalamaq və bu dövlətin varlığına son qo yub Anadolu üzə-

rindən birbaşa Şərqə doğru irəliləmək niyyətləri alt-üst edildi. 
Eyni zamanda, Çanaqqala savaşındakı qələbə – dünya döv lət lə-
rinin etiraf etdiyi, müstəmləkə imperializmi siyasətinə qarşı dün-
yanın, eləcə də türk xalqlarının mübarizəsinə başlanğıc və ruh 
verən həlledici hadisə kimi tarixə yazıldı.

Böyük türk dünyası ilə imperialist qüvvələr arasında qlo bal 
tarixi ziddiyyətin əsas düyün nöqtələrindən biri də türk geopo-
litik məkanını Şərq və Qərb cinahları üzrə birləşdirən Xəzər höv  -
zəsidir ki, onlar məhz bu birləşdirici bağı həmişə qırmağa ça lış-
mışlar. Həmin bağın ən həssas nöqtəsi isə Xəzər dənizinin cənub 
qövsü – öncə toxunduğumuz kimi, Rusiya və İran arasında bö-
lüşdürülmüş (1828) Azərbaycanın güzeyidir.

XX əsrin ortalarında Güney Azərbaycan türklərinin başla-
dığı de mokratik islahatlar nəinki İran irticasını, həm də İranın 
zəngin sərvətlərinə sahib olan Böyük Britaniya və Amerika Bir-
ləş miş Ştatlarını ciddi şəkildə narahat edirdi. Onlar birləşərək 
Azər baycan milli hökumətinin müstəqil yaşamasına imkan ver-
mədilər. 15000 azərbaycanlı Sovet Azərbaycanına sığınmağa 
məc   bur oldu. Güney Azərbaycan milli-demokratik hərəkatının 
üçün  cü dəfə eyni məqsədlərlə və amansızlıqla yatırılıması ABŞ 
və Avropa dövlətlərinin islam Şərqində, xüsusilə İranda həyata 
ke   çirdiyi imperialist siyasətin nəticəsində baş verdi: onlar neftlə 
zən gin və Qərbyönlü İranın parçalanmasına heç vəchlə razılıq 
verməzdilər. Onlar belə bir labüd perspektivi görürdü ki, İranda 
Güney Azərbaycanın muxtar dövlətə çev rilməsi – onun, təbii 
ola  raq, Sovet Azərbaycanına birləşməsi ilə nəti cə lə nəcək. Bu 
isə regionun Qərb imperializminə sərf edən geopolitik qu ru lu-
şu  nun həlledici dərəcədə dəyişməsi demək idi. 1945-46-cı illər 
Azər baycan milli-demokratik hərəkatını Sovet İttifaqı və onun 
rəhbəri Sta lin müdafiə etsə də, sonra bu siyasətdə də istiqamət 
də yişdi. Sovet İt  ti faqı İkinci Dünya müharibəsindəki əsas müt-
tə fiqləri – Amerika Bir ləşmiş Ştatları və Böyük Britaniya ilə ra-
zı laşmalı oldu (502). Tehran re jimi Sovet İttifaqının əleyhinə ol-
sa da, Rusiya İranı və Azərbaycanı yox, Şərqi Avropanı seçdi: 

Sovet İttifaqı, özünün “Qərb istehkamını” möh kəmləndirmək 
üçün Şərqi Avropa dövlətlərinin sosialistləşdirilməsi vari antına 
üs  tünlük verdi.

Belə bir amili də nəzərdən qaçırmaq olmaz ki, Güney 
Azər    baycanın muxtar dövlətə çevrilməsi perspektivi şəxsən gür-
cü əsilli Stalini də narahat etməyə bilməzdi: iki Azərbaycanın 
bir ləş məsinə doğru aparan bu prosesin nəticəsində, o zamanın 
anlayışları ilə desək, Zaqafqaziyada üç müttəfiq res publikanın 
“geopolitik tarazlığı” pozulurdu: ərazisi və əhalisinə görə xey-
li dərəcədə böyüyüb güclənən Azərbaycanın müqabilində Gür-
cüstan və Ermənistan olduqca kiçik görünəcəkdilər. “Türk 
kom     po nentinin” Zaqafqaziyada yenidən bu qədər üstünləşməsi 
reallığı nə Sovet İttifaqına, nə də Qərb imperializminə sərf edir-
di. Əgər o zaman hadisələrin cərəyanı Güney Azərbaycanın mux-
ta riyyət qazanması və sonradan Quzey Azər baycanla birləşməsi 
pro sesinə aparıb çıxarsaydı, deməli, Sovet İttifaqının dağılması 
ərə fəsində bütöv Azərbaycan müstəqillik əldə etmiş olacaqdı. 
Beləliklə, məhz elə imperialist çəkişmələrinin nəticəsində Azər-
bay can par çalanmış və indiyədək də onun birləşməsinə imkan 
ve rilməmişdir.

Dünyanın türk xalqlarının yaşadığı çox geniş coğrafi mə-
kanda son onilliklərə – müstəqilləşmə epoxasına qədər impe-
rializm siyasəti bu və ya digər formada, lakin ardıcıl olaraq yeri-
dil miş, bu xalqların nəinki əra zilərinə, həm də milli sərvətlərinə, 
fiziki və intellektual sərvətlərinə sahiblik edilmiş, bütün maddi 
və mənəvi ehtiyatlar həmin siyasətin nə zarəti altına alınmışdır.

Ümumiyyətlə, Qərb imperializmi müstəmləkəçi-ekspan-
si o nist tari xinin bütün mərhələlərində Asiya dövlətlərinin iqti-
sadiyyatını çökdürmüş, onu yalnız özünə sərf edən şəklə salmış, 
bu ölkələri özünün ucuz işçi qüvvəsi və xammal bazasına çe-
vir mişdir: 1900-cü ildə beş böyük Avropa dövlətinin – Böyük 
Bri  taniya, Almaniya, Fransa, Rusiya və Avstriya-Ma  carıstanın 
dün ya istehsalında xüsusi çəkisi ABŞ-ın 26,6 %-nə qarşı 51,9 
% olmuşdur. Əgər 1492-ci ildə – Kolumb Yeni Dünyanı kəşf 

edən dövrdə avropalılar yer kürəsinin cəmi 9%-nə sahib idilərsə, 
1801-ci ildə onlar yer kürəsinin üçdə birinə, 1880-ci ildə üçdə 
ikisinə, 1935-ci ildə isə planetin 70% əhalisinin yaşadığı 85%-nə 
nə zarət etmişlər. Ancaq XX əsrin ortalarından bu prosesin eniş 
tempi başlamışdır: Belə ki, Qərb sivilizasiyaları bloku (Şimali 
Amerika, Qərbi Avropa, Avstraliya və Yeni Zelandiya) dünya 
iq tisadiyyatında malik olduğu dünya ümumdaxili məhsulunun 
həcminə görə (ÜDM) 1950-ci ildə 54,5 % payla öz üs tün lü-
yünü təmin etdiyi halda, 2000-ci ildə onların payı 44,6% -dək 
azal  mışdır və XXI əsrin ilk onilliklərində onun daha da azalması 
(2020-ci ilə qədər 38%) proqnozlaşdırılır.

Əlbətə, bu proses qaçılmaz idi: İkinci Dünya müharibəsinin 
sonla rından 1960-cı illərə doğru beynəlxalq miqyasda Qərb im-
perializminin böhranı başlamış və planetin bütün qitələrində 
mil li müstəqillik hərə kat ları beynəlxalq siyasi sistemi köklü 
trans  formasiyaya uğratmışdır. Bir ləşmiş Millətlər Təşkilatının 
(BMT) yaranması ilə dövlətlərarası mü nasibətlərin beynəlxalq 
hü  quq qaydalarına uyğun qurulması və inkişaf et dirilməsi prak-
ti kası formalaşmışdır. Bununla da, dünya hegemonluğu uğrunda 
mübarizənin forma, metod və üsulları dəyişmişdir. Beynəlxalq 
si yasi sistemin avanqardını təşkil edən ölkələr istər-istəməz bey-
nəlxalq huüquq normalarına uyğun daha çevik manevrləri işə 
sal mışlar. Birləşmiş Millətlər Təşkilatının Təhlükəsizlik Şura-
sında, əsasən, İkinci Dünya mü haribəsində qalib gəlmiş ölkələrin 
təmsil olunması və beynəlxalq siyasi sis temin daha çox onların 
ira   dəsindən asılılıq vəziyyətinə gətirilməsi bey nəlxalq ədalətin 
po  zulmasına şərait yaradan prosesləri qismən ləngitsə də, dayan-
dır mamışdır.

Dünya imperializminin daxilindəki böyük və kəskin zid-
diyyətlərin nəticəsi olan İkinci Dünya müharibəsi və Soyuq Mü  -
haribə planet üzə rində əks-proseslərin sürətlənməsinə sə bəb ol-
muşdur: dünyada “et nik renessans” güclənmiş, milli müqa vi mət 
və müstəqillik hərəkatı ge niş lən miş və bu, yeni suveren döv lət-
lə rin yaranması ilə nəticələnmişdir. Belə ki, əgər 1914-cü ildə 

təkcə Avropada 17 müstəqil dövlət var idisə, 1922-ci ildə onların 
sayı 24-ə, 1930-cu ildə 27-yə, 2000-ci ildə isə 44-ə çatmışdır. 
Av rasiyanın mərkəzi regionunda müstəqillik qazanan siyasi sub-
yektlər isə – əsasən türk dövlətləri olmuşdur.

Bu gün müstəqil türk dövlətlərinin əməkdaşlıq siyasətinə 
təhlükə törədə bilən amillər arasında iki zidd tendensiyalı pro-
se sə xüsusilə diqqət yetirmək lazımdır: bir tərəfdən, Avra si ya da 
hegemonluq iddiasında olan qüvvələrin təxribatı, digər tə rəf-
dən, radikal dini-ideoloji ekstremizmin təxribatı. İkisi də ey ni 
dərəcədə təhlükəlidir: biri hərbi bazalarla, digəri fa natizmi qı-
zış dırmaqla regionu öz təsiri altına almağa çalışır. Onların toq-
quşması isə bir sıra Yaxın Şərq ölkələrində olduğu kimi dağıdıcı 
şəkildə təhlükəlidir. Türk dünyası bu toqquşmaların mümkün tə-
sirlərindən özünü qorumağı bacarmalıdır. Türk tarixi ilə bir lik-
də həm də onun et no psixologiyasını araşdıran amerikalı tədqi-
qat çı Hyuc Poupun qeyd et diyi kimi, türk xarakterinin yaratdığı 
“Zə ka İmperiyası” (452, s.244-259) türk geopolitik regionunda 
eks pansianizmin hər hansı bir formada tə zahür tapmasına imkan 

Post-imperium: Sovet İttifaqının dağılmasından sonra 
5 suveren türk dövləti yaranır. 1991-ci il

verməməlidir: “türk praqmatizmi” neo-impe ri a lizm və neo-te o-
kratiyanın ekspansionist siyasətə xidmət edən təh lü  kəli çar paz-
laş  masının qarşısını qətiyyətlə almağa qadir olduğunu gös tər mə-
lidir.

Hazırkı post-imperium proseslərində dünya dövlətlərinin 
anti-im pe rium tendensiyasında birləşmə meylləri beynəlxalq 
siyasətdə əsl inqilab yaratmaqdadır: planetimiz özünün mütə rəq-
qi təkamül yo lu ilə he gemonların dünyasından milli dövlətlərin 
Dünya Birliyinə çev ril mək dədir. Bu, beynəlxalq siyasətdə həqi-
qətən dönüşyaradıcı dəyişmədir. Beynəlxalq birliyin su ve ren 
siyasi subyektləri də imkan verməməlidir ki, onların birlik ya-
ratma təşəbbüsləri hansısa fövqəlgücün iradəsi altında baş versin.

Avrasiya geopolitikasının tarixi və müasir inkişafı isə elə 
bir realist mənzərəni və praqmatik münasibəti göz önünə gətirir 
ki, burada “kənar oyunçuların” Avrasiyanın əsasən türklərin 
ya      şa dığı siyasi episentrinə gir məsi və onun “mərkəzindən” 
dün  ya idarəçiliyinə – neo-imperializmə iddia etməsi süni və 
mən  tiq  siz görünür. Bütün tarixi təkamülü, bugünkü siyasi struk-
tur  laşma vəziyyəti və gələcək inkişaf perspektivləri ilə Avra-
siya geopolitikası belə bir özünütəsdiq zərurətini yaşayır ki, bu 
kon tinent – avrasiyalıların yalnız öz milli-siyasi iradəsi ilə və 
qlobal inteqrasiyanın təbii dinamikası ilə quruluş alaraq idarə 
olun malıdır. Avrasiya geopoliti kasının “əsas yerli oyunçuları” 
– türklər “gəlmə oyunçuların” diktəsi al tına düşməməli, müasir
dövrümüzdə yeni əlamətləri ilə təzahür edən neo-imperializmə
qar şı müqavimət gücündə səfərbər olmağı bacarmalıdır. Bu sa də
hə qiqət – Avrasiyanın siyasi mövcudluq və inkişafının əsl mən tiqi
reallığıdır.

Türklər qədim zamanlardan dünyanın üstün dəyərlərinə 
sahib ol ma ğa – onları yaratmağa və mənimsəməyə çalışmışlar. 
Dünyanın mo dernləşməyə qədərki siyasi tarixində ümumtürk 
ge  nealoji əsaslarına ma lik imperiyaların daim tərəqqiyə və tək -
milləşməyə doğru təkamülü onları həmin tarixin yaradıcı qüv-
vəsinə çevirmişdir. Türk tarixi üzrə görkəmli Amerika ali mi, 
pro  fessor K.V.Findlinin fikrincə, “təqribən 1400 – 1800-cü illər 
ara sın da Asiyanın yerli imperiyayaradıcı qüvvələri olan türk-
lər” bu kontinentin inkişaf tarixində və dəyişən regionlarında 
bir neçə epoxal mərhələni adlamışlar: belə ki, onlar – həm il-
kin Asiya döv  lətlərinin sadə konfederativ quruluşunu, həm də 
islam dövlətlərinin dini-ideoloji və vergiyə əsaslanan mü rək-
kəb quruluşunu özlərində ehti va etməyi bacarmışlar. Ən diq  -
qətəlayiq cəhət isə odur ki, onlar “çöl impe riyalarından” “kənd   li 
imperiyalarına”, “kəndli imperiyalarından” “barıt im pe  ri ya larına” 
çevrilə bilmişlər. Yəni onların hərbi qüvvələri od   lu si lah la - barıt 
və artilleriya ilə silahlanaraq, öz dövrünün da ha mü asir və mü-
kəmməl arsenalına yiyələnə bilmişdir. K.V.Find li nin paradoksal 
qə na ətinə görə, o zamanlar üçün hərbi tex nolo gi ya sahəsində in-
qilabi əhəmiyyət daşıyan bu dönüş – Ame rika Birləşmiş Ştat la-
rının atomla silahlanaraq “güclü nüvə dövlətinə” çevrilməsi kimi 
bir proses olmuşdur (280, s.93).

Türklərin Avrasiya boyunca şərqdən qərbə doğru ge niş-
lən mə faktının özü də onların daim hərəkətdə olma, yeniliyə can 
atma xarakterindən doğmuşdur. 1453-cü ildə türklərin Kons tan-
tinopolu fəth edərək, Bizans imperiyasını çökdürməsi ilə Şərq 
və Qərb arasında siyasi və iqtisadi münasibətlərin yeni mər  hə-
lə si, özü də türk-islam Şərqinin dominantlığını, eyni zamanda, 

mədəniyyətlər mübadiləsini həlledici fazaya çatdıran mərhələsi 
başlamışdır. Avrasiyanın üç nəhəng türk imperiyası – Osmanlı, 
Səfəvi və Moğol imperiyaları Böyük İpək Yolunun intibah döv-
rünü yaratmışdılar. Türklər artıq Avrasiyanın təkcə quru əra-
zisi üzərində deyil, həm də suları üzərində (Hind okeanından 
Ara lıq dənizinə qədər) ticarət fəaliyyətinin təşkilini öz əllərinə 
keçirmişdilər (199, s.204-222). Avrasiyanın o zamankı “geopo-
litik üçbucağı” (“geopolitical triangle”) – Osmanlı, Səfəvi və 
Mo ğol imperiyaları, aralarında nə qədər ziddiyyətlər olsa da, 
Bö yük İpək Yolunu Avropa imperializminin planetar eks pan si-
yaya başladığı vaxtadək – XIX əsrə qədər Avrasiyanı mo dern-
ləşməyə hazırlayan proseslərin magistral xətti kimi irə lilət mişlər. 
Böyük İpək Yolunun XVI-XVIII əsrləri sözün əsl mənasında 
klassik Şərq şəhərlərinin mükəmməl ticarət mə dəniy yətinə yetiş-
diyi və bu mədəniyyət arsenalı üzərində iq tisadi-mədəni əla qə-
lərin unikal səviyyəsinin əldə edildiyi dövr olmuşdur. İstanbul, 
Təbriz və Dehli dünyanın hər yerindən tacirlərin axın-axın gə-
lib mal daşıdığı paytaxt-şəhərlər kimi şöhrətlənmiş, Çindən 
Av   ro paya qədər yeniliklərin mübadiləsinə rəvac verilmişdir. 
Xü  susilə Qərbi avropalılar bu nailiyyətlərdən kifayət qədər bəh-
rə   lənmişlər. Məhz bundan sonra onlar əsaslı islahatlara, se kul yar-
laş maya, elmin iqtisadiyyata tətbiqinə, eyni zamanda, ida rəetmə 
sistemlərini təkmilləşdirməyə başlamışlar.

1876-cı ildə Dolmabağşa sarayında ilk Osmanlı Parlamentinin 
açılış mərasimi

Avropada Renessans, Reformasiya və Maarifçilik hərə-
kat  ları icti mai, siyasi, iqtisadi və mədəni həyatı kökündən də-
yiş məyə hazırlayan prosesləri yetişdirmişdir: avropalılar hət ta 
kralı devirib edam etmək, yüz illiklər boyu davam edən monar-
xi  ya quruluşlarını çökdürüb yeni siyasi re jimlər qurmaq (Fran sa 
inqilabları), parlament mədəniyyətini siyasi prak  tikada möh    kəm-
ləndirmək (Britaniya reformaları), istehsal üsulunu mo dern  ləş-
dirməklə kapitalist iqtisadi sistemini yaratmaq və klas sik mo   dern-
ləşməni dönmədən həyata keçirmək risklərindən çəkin mə mişlər.

Belə bir tarixi dönüş zamanında isə Orta Asiyadakı, Yaxın 
və Orta Şərqdəki artıq xırda feodal dövlətlərinə, vassal və qeyri-
vassal xanlıqlara parçalanmış despotik rejimlər türk xaqlarının 
inkişafını dayandıran əsas amillər olaraq onların ictimai-siyasi 
özünütəşkil fəaliyyətlərini ləngitmiş, türk cəmiyyətlərinin dur-
ğun laşmasını, mühafizəkarlaşmasını qaçılmaz etmişdir. Bu tənəz-
zül, təbii olaraq, passionar türk imperiyalarının qurul ma sında 
həlledici şərt olan mübariz türk ordularının qələbələrindən, ge niş 
quruculuq imkanlarının səfərbər edilməsindən sonra mo narxiya 
qu    ru luşlarının getdikcə sərtləşməsi və nəticədə, mərkəzdənqaçma 
cəhdlə ri  nin çoxalması və həmin imperiyaların dağılması pro ses-
lərində özünü göstərmişdir. Beləliklə, modernləşən Qərbin mo -
dern ləşə bilməyən Şərq üzərində labüd dominantlığı epoxası baş -
lamışdır.

Məhz bu qlobal tarixi transformasiyadan sonra türklər də 
daxil ol maqla Şərq dünyası dərk etmişdir ki, vaxtilə Avropaya 
verdiyi və avro palıların da zənginləşdirdiyi mütərəqqi örnəklər 
indi onun özünə lazımdır. İnkişaf etmək istəyən cəmiyyətlər bə-
şəriyyətin qabaqcıl nailiyyətlərindən bəhrələnmədən heç bir 
irə liləyiş imkanları əldə edə bilməzlər. On doqquz və iyirminci 
yü  zillikləri birləşdirən tarixi zamanın inqilabi dəyişikliklərə yol 
açan əsas platformasını məhz belə bir yeniləşmə təfəkkürü təşkil 
edir di.

Dünyada modernləşmə hərəkatının başladığı və Avropanın 
ictimai, siyasi, iqtisadi, mədəni həyatını yeni demokratik siste-

mə hazırlayan pro seslərin vüsətləndiyi dövrdə – XIX əsrin ikinci 
yarısında Şərq və eləcə də türk dünyasında da islahat təşəb büs-
lə rinə can atılmışdır. Bu proses tarixən Şərqlə Qərbin qov şa-
ğı sayılan Azərbaycan timsalında xüsusilə diqqətəlayiqdir: ilk 
də fə Azərbaycanda Mirzə Fətəli Axundzadə həmin hərəkat və 
yeniləşmələrin “Qafqaz dalğasını” yaratmışdır. Daha sonra Hə-
sən bəy Zərdabi Azərbaycan ziyalılarını öz ətrafında cəm edən 
“Əkin çi” qəzetini təsis etmişdir. Təkcə Azərbaycanda deyil, o 
za man Ru si ya imperiyasının tərkibində olan bütün Qafqazda 
ma arifçilik hərəkatı artıq XX əsrin əvvəllərində tədricən milli 
hərəkata çevrilməyə başlamışdır. Cəlil Məmmədquluzadə “Molla 
Nəsrəddin”lə, Əli bəy Hüseynzadə isə “Füyuzat”la milli fikrin 
ideya mərkəzlərini yaratmışdılar. Milli mət buatın ictimai fikir 
meydanı getdikcə genişlənmişdir. Çox keçmədən Azər bay canın 
müstəqilliyi uğrunda və ermənilərlə münaqişədə ölkənin ərazi 
bü  töv lüyü uğrunda mübarizəni öz məqsədlərində birləşdirən ic-
timai-siya si partiyalar formalaşmışdır. Eyni zamanda qeyd et-
mək lazımdır ki, o zaman Azərbaycanda meydana gələn milli 
hə   rəkat mahiyyətcə ta ma milə yeni və özünəməxsus xarak ter 
da    şıyırdı. Belə ki, erməni və gür cü hərəkatları yalnız öz mil lət-
lərinin mənafeyinin güdülməsinə hesab lan mışdısa (erməni lər də, 
həmçinin, qonşu xalqlara aqressiv münasibətə), Azərbaycan mil-
li hərəkatı isə daha universal, ümumbəşəri ideyalar üzə rində qu-
rulmuşdu. Ona görə də bu hərəkat bütün Şərqdə müsəlman və 
türk xalqlarının müstəqillik uğrunda siyasi mübarizəsinə ideoloji 
tə məl yaradan böyük türkçülük hərəkatına çevrilə bilmiş, sonrakı 
ta rixi dövrlərdə Azərbaycan və Türkiyənin qardaşlıq siyasətinin 
özülünü qoymuşdur.

Milli-demokratik dövlət, çoxpartiyalı parlament və qadın-
lara səs vermə hüququ örnəyi ilə Şərqdə ilk dəfə modern siyasi 
sistemin əsasını qoyan Azərbaycan Xalq Cümhuriyyəti özünün 
dövlət atributlarını – bay rağını, himnini və gerbini yaratmışdır. 
Dövlət Bankı, Azərbaycan Teleqraf Agentliyi təşkil edilmiş, pul-
poçt markaları buraxılmışdır. Üç başlıca istiqamətdə – siyasət, 

mədəniyyət və cəmiyyət quruculuğu sa hə  sində son rakı bütün in-
kişafa stimul verən əhəmiyyətli nailiyyətlər qa  zanılmışdır. Çar 
Rusiyasının bir əsr ərzində yürütdüyü ruslaşdırma si ya sətinin 
ək   sinə olaraq, ictimai, siyasi və mədəni həyatın, xüsusilə mək-
təblərin milliləş dirilməsi siyasəti aparılmağa başlamışdır, latın 
əlif basının tətbiqi işlərinə hazırlıq görülmüşdür. Cümhuriyyət 
döv ründə Azərbaycanda 2 milyon əhali var idi. Zaqafqaziyada ən 
çox əhalisi olan Azərbaycan özünün bu böyük insan potensialını 
tədricən milli quru culuğun ümumi məqsədləri ətrafında səfərbər 
etməyi bacarmışdır (3).

Cümhuriyyət hərəkatı sözün əsl mənasında milli fikir inti-
bahına yol açmışdır. Çarizmin devrilməsindən sonra Azərbay-
canda yaranmağa baş layan müxtəlif siyasi partiya və təşkilatların 
azad fəaliyyətinə meydan verilmişdir. Milli demokratiyanın 
müs  təqil mətbuatı təşəkkül tapmışdır. Azərbaycan Xalq Cüm-
hu  riyyəti dövründə iki dəfə hökumət başçısı se çilmiş Nəsib 
bəy Yusifbəylinin rəhbərliyi və təşəbbüsü ilə 1919-cu il 15 ok-
tyabr da mətbuat haqqında qanun qəbul edilmişdir. Həmin illərdə 
Azər baycanda səksəndən çox qəzet və jurnal dərc edilmişdir. 
Azərbaycan kapitalı milli iqtisadiyyatın inkişafında, xüsusilə 
neft sənayesi sahəsində yeni texnologiyaların tətbiqində necə 
bö  yük rol oynayırdısa, eyni dərə cədə maddi və mənəvi sər vət lə-
rimizin yaradılmasında diqqətəlayiq iş lərə, böyük xeyriy yəçilik 
məqsədlərinə sərf olunurdu. Bakıda estetik mədəniyyətin ən 
yük sək tələblərinə cavab verən memarlıq layihələri hə yata ke-
çirilmişdir. İncə zövqün nümunəsi olan tikinti işləri aparıl mışdır. 
Hacı Zeynalabdin Tağıyev, Musa Nağıyev, Murtuza Muxta rov, 
Şəmsi Əsə dullayev və başqa sərvət sahibləri öz varın dan mil-
lə  tin tərəqqisi na minə maarifçilik, quruculuq məqsəd lərinə əhə-
miyyətli yardımlar ayırmışlar.

Məlumdur ki, Azərbaycanın Rusiya imperiyasına birləş-
di ril diyi təq ribən bir əsrlik dövrdə çarizm burada davamlı rus-
laşdırma siyasəti apar mış, ölkəni akkulturasiyaya məruz qoymuş, 
yerli mədəniyyət gəl mə mədəniyyətin təsiri altına salınmışdı. Bu 

prosesi dayandırmaq və milli mədəniyyət-dil quruculuğu sahə-
sin də köklü islahatlar aparmaq, döv  lət idarəçiliyini azərbay can-
laşdırmaq kimi mühüm tarixi vəzifə də istiqlalçıların çiyninə 
dü şürdü. Azərbaycan Xalq Cümhuriyyəti rəhbər lə rinin apardığı 
məqsədəyönlü siyasət nəticəsində dövlət idarələri tədricən mil li 
dil praktikasına yiyələnməyə başlamışdır. Milli kadrların məsul 
və zifələrə gətirilməsi ənənəsi yaranmışdır. Milli kadrların for-
ma laşmasına, ümu mən xalqın savadlanmasına böyük ehtiya cın 
ol   duğunu dərk edən Azər baycan hökumətinin başlıca vəzifə lə -
rindən biri də xalq maarifinin in kişafı, xüsusilə ali təhsil mü əs si-
sələrinin yaradılması olmuşdur. Ona görə də 1919-cu ildə Bakıda 
Dövlət Universiteti, müəllim kadrları ha zırlayan Da rül mü əllim 
açılmışdır. Firudin bəy Köçərlinin rəhbərliyi ilə Za qaf  qaziya mü-
əllimlər seminariyasının Azərbaycan bölməsi Gür   cüstanın Qo ri 
şəhərindən Qazaxa köçürülmüşdür. Yüz nə fər tələbə ali təh sil al-
maq məqsədilə Avropa ölkələrinə gön də rilmişdir. 1919-cu ildə 
ar tıq Azər baycanda modern milli mək təb lərin sayı 700-ə çat dı-
rıl  mışdır.

Azərbaycan Xalq Cümhuriyyəti Parlamentinin açılışı.
Bakı, 1918, 7 dekabr

Azərbaycan yenə də elm, maarif və mədəniyyətin, siyasi, 
ictimai və ədəbi fikrin aparıcı istiqamətlərində Yaxın Şərq mə-
kanında irəlidə ge dirdi. Təsadüfi deyil ki, Məmməd Əmin Rəsul-
zadə bu öncüllükdən ifti xar duyğusu ilə söz açırdı: “Şərq ölkələri 
arasında ilk türk dramaturqu azərbaycanlı, ilk türk bəstəkarı 
azər   baycanlı, məzhəb uzlaşmazlığını ilk ortadan qaldıran yenə 
azər baycanlı, əlifba islahatını ilk düşünən azər bay canlı, nəha yət, 
islam aləmində ilk dəfə cümhuriyyət elan edən də azər bay can lı-
dır”.

Cümhuriyyət düşüncəsi milli olduğu qədər də, özünütəsdiq 
iradə sinə sahib olduğu qədər də ümumbəşəri və dünyəvi səciyyə 
daşıyırdı. Azərbaycan ideologiyası hələ əsrin əvvəllərindən bu 
is   ti qamətə tuşlan mış dı. Azərbaycan Xalq Cümhuriyyəti Milli 
Şu    rasının sədri Məmməd Əmin Rəsulzadə dövlətimizin ilk 
Par    la mentinin toplantısında (7 de kabr 1918-ci il ) bildirmişdi: 
“Bir millət müstəqil və hürr olmalı, hürr olduqdan sonra digər 
millətlərlə ürəyi istədiyi kimi əqd-ittifaq etməlidir. Bütün dünya 
mil lətlərinin bir “cəmiyyəti-əqvam” vücudə gətirməsi bizim ən 
əziz fikirlərimizdəndir. Bu “federasyon” cəbrlərlə deyil, təbii bir 
meyl və arzu ilə hasil olmalıdır”. M.Ə.Rəsulzadə “Azərbaycan 
şü arını böyük güldəstənin zəngin bir gülü kimi təsəvvür etməklə”, 
əslində, Azərbaycan – dünya münasibətlərinin cövhərini vermiş, 
beynəlxalq siyasətdə bu gün də aktual olan suveren dövlətlərin 
hüquq bərabərliyi ideyasından çıxış etmişdi (1).

Cümhuriyyət qurucularının bir çoxu, həqiqətən, universal 
şəxsiy yətlər idilər. Onlar ölkənin ictimai, siyasi, mədəni həyatında 
fəal iştirak edir, dövri mətbuatda fəal çıxış edir, cəmiyyətdə fikir 
mübadiləsinə geniş meydan açırdılar. Məmməd Əmin Rəsulzadə 
siyasətdən klassik ədəbiyyat problemlərinədək geniş bir mövzuda 
əsərlər yazırdı. Əlimərdan bəy Topçubaşov görkəmli jurnalist, 
publisist və siyasi xadim kimi tanınırdı. Üzeyir bəy Hacıbəyov 
milli mədəniyyət və musiqi tariximizdə bir çox yeni sahələrin 
əsasını qoymuş dahi sənətçi olmaqla yanaşı, sərrast məntiqə sahib 
mübariz publisist idi. Həmin dövrdə bir müddət dövlətin rəsmi 



102

TÜRK SİVİLİZASİYASININ TƏMƏL DƏYƏRLƏRİ

or qanı olan “Azərbaycan” qəzetinin baş redaktoru kimi şərəfli bir 
vəzifəni icra edirdi. Əli bəy Hüseynzadə, Əhməd bəy Ağaoğlu 
ki mi böyük türk dünyasının məfkurəsini yaradan mütəfəkkirlər 
milli ideologiya, hu manitar elmlər və ədəbiyyat çevrəsində əzmlə 
çalışır, ictimai şüurun in kişafına təkan verirdilər.

Azərbaycan Xalq Cümhuriyyətinin mövcud olduğu illərdə 
(1918-1920) qazanılmış təcrübə Sovet hakimiyyəti dövründə 
Azər baycan SSR-nin yeni quruculuq işlərinə də, təbii ki, öz müs-
bət təsirini göstərmiş, müs təqillik illərində isə onun suveren döv-
lət kimi təsisatlanmasında təməl rolunu oynamışdır.

XX əsrin əvvəllərində dünyada gedən modernləşmə pro-
ses lərini bütün türk dünyasında inqilabi dəyişikliklər zə minin-
də həyata keçirən ölkə – o dövrdə yeganə müstəqil türk döv ləti 

Bakı. Üzeyir bəy Hacıbəyovun Şərqdə ilk operası 
“Leyli və Məcnun”un elanı.  1908-ci il, 12 yanvar



TÜRKLƏR VƏ MODERNLƏŞMƏ

103

olan Türkiyə Cümhuriyyəti (1923) olmuşdur. Türkiyə Cüm hu-
riy  yətinin qurucusu Mustafa Ka mal Atatürk türk dünyasının özü-
nüdərk və özünütəsdiq zərurətini modern ləşmə proseslərinə uy-
ğun şəkildə yüksək siyasi uzaqgörənliklə ictimai fikir və fə aliy yət 
arenasına gətirmişdir (35). “Atatürk Devrimləri” adla nan köklü 
islahatlar Osmanlı imperiyasından Türkiyə Cüm huriyyətinə ke-
çi di mümkün edən bütün siyasi, hüquqi-qa nunverici, mədəni, 
iqtisadi və so sial dəyişmələr kompleksini əhatə etmişdir. Ata-
türk islahatları Os manlı dövlətinin “Tənzimat” (1839-1876) isla-
hatçılığından (54) da ha də rin və sistemli xarakter daşımışdır. 
Mus  tafa Kamal Atatürkün rəh bər li  yi ilə həyata keçirilən və 
1937-ci ildə qəbul edilmiş Konstitusiya ilə möh  kəmləndirilən 
is  la  hatların 6 kardinal maddəsi vardı: xalqçılıq, res pub likaçılıq, 
mil  liyyətçilik, dünyəvilik, etatizm (iqtisadiyyat üzərində dövlət 
nə zarəti), islahatçılıq.

“Atatürk Devrimləri” aşağıdakı sahələri əhatə edir: Səl-
tənətin ləğ vi, Ankaranın paytaxt elan edilməsi, Cümhuriyyətin 
elan edilməsi, Xila fətin ləğvi, Qadınlara siyasi hüquqların veril-
mə si, çoxpartiyalı sistemə keçilməsi, sekulyarlığın (laikliyin) 
konstitusiyaya daxil edilməsi, şapka (papaq) və geyim islahatı, 
“təkkə və zaviyələrin” (ziyarət yerləri) bağlan ması, beynəlxalq 
təq vim və saatın, yeni rəqəmlərin qəbulu və ölçülərdə də yişiklik 
edilməsi, soyadı qanunu, ləqəblərin ləğvi, xalq məktəblərinin 
açıl  ması, təhsilin birləşdirilib sistemləşdirilməsi, mədrəsələrin 
bağ   lan ması, maarif təşkilatı haqqında qanunun qəbul edilməsi, 
əlifba islahatı, dil islahatı, Türk Tarixi və Dili Qurumunun yara-
dılması, sənət islahatları, universitet islahatı, ticarət və sənaye 
şə  bəkələrinin qurulması, torpaq isla hatı, əkinçilik təsisatlarının 
qu  rulması, türk cəza qanununun qəbul edilməsi və s. Görün dü -
yü kimi, “Atatürk Devrimləri” Türkiyə Cümhuriyyətini mo dern-
ləşdirən sistemli bir hərəkat və bütün xalqın iştirakı ilə baş tutan 
mütərəqqi bir hadisə olmuşdur (31).

Ötən əsrin iyirminci illərində Sovet Sosialist Respublikaları 
İtti faqına daxil edilən türkdilli ölkələr – Azərbaycan, Qazaxıstan, 

Öz bə kistan, Türkmənistan, Qırğızıstan bu çoxmillətli dövlətin 
tər    kibində onun ümumi siyasətinə müvafiq olaraq inkişaf et-
miş    lər. Reallıqda Ru si ya imperiyasının varisi kimi təşəkkül ta-
pan Sovet İttifaqı öz siyasi statusuna və ideologiyasına uyğun 
ola raq, respublikaların birliyi şəklində qurulmuşdu. Lakin bu 
döv lətin hətta kommunizm kimi insanların, si nifl ərin və xalq -
la  rın bərabərliyini şüar edən ideologiyası da digərləri ilə birgə 
türk xalqlarına da əsl müstəqilliyi verməmişdir. An caq bu nun     -
la belə, inqilab nəticəsində Rusiya imperiyasının Sovet So  si a -
list Res publikaları İttifaqına “transformasiyası” hə min xalq    ların 
taleyində on ları gələcək müstəqilliklərinə qovuş du    ra   caq pro-
seslərin başlanğıcını qoy maq baxımından irəliyə doğ ru bir ad dım 
olmuşdur. Yetmiş illik Sovet dönəmində türk soylu res pub li kalar 
– Azərbaycan, Qazaxıstan, Özbəkistan, Türk mə nis tan və Qır -
ğızıstan yeni dövr üçün müəyyən milli dövlətçilik təcrübəsi top -
lamış, milli təhsil, iqtisadiyyat, sənaye və kənd tə sər rüfatının əsas-
larını yaratmış, öz dil və mədəniyyətlərini in ki şaf etdirməkdən

“Atatürk Devrimləri” sıra-
sından əlifba islahatı:
Mustafa Kamal Atatürk 
yeni latın əlifbasını öyrədir.

ötrü zəruri bazanı formalaşdıra bilmişlər. Sovet dövlətinin siyasi 
idarəetmə sis temində Heydər Əliyev, Din mü həmməd Kunayev, 
Şərəf Rəşidov, Nursultan Nazarbayev, Şıxəli Qurbanov və s. kimi 
türkəsilli rəhbərlər ye tişmişdir.

Sovet türk respublikalarının iqtisadiyyatı, təbii ki, İttifaq 
dövlətinin vahid iqtisadiyyatının bir hissəsi olaraq, lakin özü-
nə  məxsus infrastrukturu olan sahələr kimi formalaşmışdır. 
Azər     baycan, qazax, özbək, qırğız, türk mən, tatar və sair türk 
dil     lə  rin də dünya mədəniyyətinə töhfə ola bi lə cək müasir əsər-
lər, modern incəsənət nümunələri yaranmışdır. Sovet İt ti fa qı nın 
türk respublikaları arasındakı isti münasibətlər bu dövlətin şü-
ar  landırılmış humanist milli siyasətinin vəd etdiyi bütün müm-
kün imkanlar daxilində özünə bünövrə yaratmışdır. Belə bir 
zə min sonradan onların müstəqillik dövründəki doğma mü-
nasibətlərinin yaranmasında vacib şərtlərdən biri olmuşdur. Buna 
görə də SSRİ kimi nəhəng bir döv lət-imperiyanın dağılması pro-
sesində türk əsilli müttəfiq respublikalar müstəqil dövlət olaraq 
ondan ayrıla bilmişlər. Əgər SSRİ dövlətinin si ya si-inzibati qu -
ruluşu formalaşdırılanda, digər türksoylu xalqlar da (tatar, çu-
vaş, başkır, yakut, kumık, uyğur, qaqauz, tuva, qaraçay, xakas, 
bal kar, altay, noqay, şor və karaimlər) respublika statusunda bu 
ittifaq dövlətində yer alsaydılar, təbii ki, onlar da 8 dekabr 1991-
ci il Belovejsk müqaviləsinə əsasən suverenlik hüququ qa zan-
mış olacaqdılar. Belə bir prosesin mümkünlüyünü isə tarix heç 
za  man istisna etmir. Bunun üçün kifayət qədər potensial möv-
cuddur. Belə ki, bir sıra Avropa dövlətləri ilə müqayisədə Ru -
siya ərazisində müəyyən muxtariyyət statusunda yaşayan hə-
min xalqların bir çoxunun sayı daha artıq, ərazisi daha geniş, 
in kişaf üçün təbii ehtiyatları isə daha çoxdur. Ümumən, Rusiya 
Federasiyasında yaşayan türkəsilli xalqların ərazisi rusların ya-
şadığı tarixi ərazilərdən daha böyükdür və təxminən Avropa İt-
tifaqının ərazisi ilə müqayisə edilə biləcək hüdudlara malikdir. 
Su veren türk respublikaları ilə müqayisədə digər dövlətlərin tər-
kibində müəyyən siyasi və hüquqi statusla yaşayan türk xalqları 

və toplumları isə, təbii ki, milli inkişafın üstün imkanlarından 
yetərincə bəhrələnə, hazırkı modernləşmə tendensiyalarında öz-
lərini tam ifadə edə bilmirlər.

Müstəqilliyini heç zaman əldən verməmiş Türkiyə Cüm-
hu riyyəti ilə XX əsrin sonlarında suverenlik qazanan gənc türk 
respublikalarının mü nasibətlərində yenidən aktuallıq kəsb edən 
əsas məsələ bu dövlətlərin hamısının bir-birindən geri qalmadan, 
ümumi bir inkişaf ahəngində döv rümüzün müasirləşmə tələbləri 
ilə ayaqlaşmağı bacarmalarıdır. Hazırda Altaylardan Balkanlara 
qədər Avrasiyanı əhatələyən türk superetnosu kon septual mo-
dern ləşmə ideyasında inteqrallasan özünütəsdiq poten sialına ma-
likdir. Onlar modernləşmənin ən optimal yolunu tarixdən gə lən 
ibrətlərdən – türk dövlətçiliyinin möhkəm birlikyaratma ənənə-
lə   rin dən bəhrələnməkdə görməli və müttəfiqliyin daha müasir 
mo  delində struk turlaşmaq zərurəti ilə məqsədyönlü fəaliyyətlər 
həyata keçir mə li dirlər.

Qafqaz və Mərkəzi Asiyada cərəyan edən geopolitik pro-
ses lərin təh lili ümumtürk potensialının üzə çıxarılmasının dünya 
birliyinə nə qədər gərəkli olduğunu göstərir. Aydınlaşır ki, artıq 
Qaf qaz və Mərkəzi Asiyanın SSRİ-dən ayrılmış dövlətlərinə 
nəinki “postsovet”, hətta “ne osovet” dövlətləri kimi, yəni Sovet 
İtti faqının yeniləşmiş “variantları” ki mi də baxmaq olmaz (487, 
s.136). Artıq burada “nasionalizm” də si vi  lizasiya identikliyinə
əsaslanan, yüksək siyasi səviyyədə dərk olunan, milli dövlətçiliyin
möhkəmləndirilməsinə xidmət edən ideoloji hadisədir. İyirminci
əsrin əvvəllərində çox populyar olan “qərbləşmə” – iyirmi bi-
rinci əsrin əvvəllərində yeni müstəqil Avrasiya türk ölkələrinin
mü asirləşmə ehtiyaclarından xeyli aşağıda görünür. Onlar mo-
dern ləşmənin özlərinə xas yolları ilə getməyi, başqalarını təqlid
etməməyi üstün sayırlar. Artıq Qərb özü də başa düşür ki, onun
siyasətdə, iqtisadiyyatda, mədəniyyətdə dünyanı özünə oxşatmaq
və dolayısı ilə dünyanı “özünküləşdirmək” is təkləri baş tutmur.
Bu gün türk dövlətlərinin avanqard rol oynadığı Avra siya özü-
nütəsdiq erasının başlanğıcındadır (487, s.91-119). Müasir döv-

rümüzdə “güclü dövlət” anlayışı da mahiyyətcə dəyişmişdir: 
in    di bü rokratik aparatın mühafizəkar qanunları ilə idarə olunan 
döv  lətlər deyil, liberal iqtisadi siyasət yeritməklə milli dövlətin 
manevr imkanlarını artıran subyektlər daha çox inkişaf etməyə 
qadirliyini göstərir.

Müasir dünya birliyinin təşəkkülünə doğru inkişafın hazırkı 
mər hələsində ümumdünya demokratikləşmə və modernləşmə hə  -
rəkatının ge nişlənməsi və məhz demokratik suveren milli döv   -
lətlərin sıx konso lidasiyası planetar siyasi-antropoloji siste mi 
onun inkişafının yeni fa za  sına hazırlayır, bəşəriyyəti təşkil edən 
millətləri isə daha geniş əmək daşlıq münasibətlərinin qu rul ma-
sına təşviq edir. Bu baxımdan, qlobal idarəetmənin gələcək in-
ki şaf ssenarilərində türk sivilizasiyasının təmsil çiliyinin təmin 
olun  ması gələcəyin qlobal siyasət meydanında müstəqil türk döv  -
lət  lərinin müqəddəratını həll edəcək bir məsələyə çevrilir.

TÜRK ƏDƏBİYYATI

Türk universal etnomədəni sistemini bütöv saxlayan ən 
güclü amil – bütün milli türk dilləri və mədəniyyətlərinin linq-
vistik bazası olan qədim türkcədir. Əski türk dili o qədər zəngin 
təfəkkür enerjisinə və mədəniyyət arsenalına malikdir ki, ondan 
milli türk dilləri və mədəniyyətləri dife rensiallaşandan sonra da, 
təkamül prosesinin yeni mərhələsində də bu dil – türki böyük 
türk dünyasının universal ədəbi dili kimi (yalnız cüzi fərqlilik 
xü   susiyyətləri ilə) uzun əsrlər canlı ünsiyyət vasitəsi olmuş və 
bu dildə türk və dünya ədəbiyyatının möhtəşəm abidələri ya-
ran   mışdır. Kulturoloji təfəkkür tipologiyasına görə bu varisliyin 
ya zılı əsər kimi başlanğıcı Orhon-Yenisey abidələridir (433). 
“Orhon trilogiyası” təkcə siyasi-ideoloji məqsədəyönlülük baxı-
mın dan deyil, həm də tarixi-etnoqrafik sənəd rolu oynamaq baxı-
mından müstəsna dəyərə malikdir. Bu monumental abidələr əski 
türklər haqqında o dövrün hər hansı Çin mənbəyindən qat-qat 
artıq və dolğun bilgi verir, daha zəngin informasiya yükü daşıyır. 
Çin mənbələri yalnız xronologiyadırsa, bu türk qaynaqları isə 
canlı həyatın, yaşanmış tarixin icmalıdır. Ona görə də bir çox 
araş dırmaçılar onları həm də tarixi qəhrəmanlıq eposu hesab edir. 
Doğrudan da, sonrakı yüzilliklərdə yaranan epik dastanlar Orhon 
türk yazılı abidələrinin özünüdərk mədəniyyətinin ənənələri üzə-
rində yaranmışdır.

Təqribən eramızdan əvvəl birinci minilliyin ortalarında 
formalaş mağa başlayan qədim türk eposu “bir neçə min illik 
mi foloji-epik düşüncə axtarışlarının nəticəsi” olaraq mey dana 
çıx mışdır (8, c.3, s.230). Türk epos mədəniyyəti türkün bü  tün 
ta  rixini onun dil və təfəkkür arsenalı ilə birgə özünün poe tik 
qat larına hopdurmuşdur. Türk sivilizasiyasının özək xətti funk-

si ya sında epik düşüncə mədəniyyəti dünyanın “Oğuz Kağan”, 
“Kitabi-Dədə Qorqud”, “Alpamış”, “Manas”, “Ko roğ lu” kimi 
ən möhtəşəm qəhrəmanlıq eposlarını ərsəyə gətir mişdir. Bu epik 
das  tanlarda türklərin böyük cahangirlik xarakteri öz təcəssümünü 
tapmışdır. Əgər türklər Avrasiyanın marginal etnosu olsaydılar, 
onlar heç zaman bu cür monumental abidələr yarada bilməzdilər. 
Türk epos mədəniyyətinin özəl liyini şərtləndirən bir cəhət də 
bundan ibarətdir ki, həmin abidələrdə türk lərin etno coğrafiyası, 
etnoqrafiyası, konkret hadisələrin nəqli, süjet dra matizmi, qəh-
rə manların şücaəti, dövlət əxlaqı, müxtəlif xalqlarla təmas dina-
mikliyi elə Avrasiyanın özü qədər geniş və miqyaslıdır. Struktur 
və funksional keyfiyyətlərinə görə, türk etnik-mədəni sistemi 
hər zaman vahid tamlıq nümayiş etdirir və bütöv bir dünya mo-
delinin daşıyıcısı olur. Bu mənada ümumtürk mifoloji modeli 
bir dir, vahiddir. Onun hansısa elementinə bu və ya digər türk 
xal  qında, təbiidir ki, rast gəlinməməsi müm kün haldır. Bununla 
be lə, ayrı-ayrı türk xalqlarında təsadüf edilən dünya modelləri 
baş lıca modelin variantı sayıla bilər. Başlıca model isə həm bütöv 

Əski türk əlifbası ilə Orhon-Yenisey abidələrindən nümunələr. VIII əsr

halında, həm də elementləri ilə ayrı-ayrı türk xalqlarında elə bir 
ciddi dəyişikliyə uğramadan bu dövrümüzədək yaşayan dayanıqlı 
ümumtürk mifoloji dünya modelidir (7, s.34).

Türk epik mədəniyyəti klassikasına daxil olan, lakin türk 
superet nosunun sonrakı diferensiasiya prosesində xeyli dərəcədə 
milliləşən (qa zax, qırğız, özbək, türkmən, Azərbaycan, türk...) 
ən müxtəlif zaman ların eposlarını sanki bir Türk Kitabəsi ha-
lı  na gətirən başlıca ideya isə – türk boylarının həmrəyliyi, türk 
dün yasının bütövlüyüdür. Məsələn, “Kitabi-Dədə Qorqud” das-
ta nında İç və Dış Oğuz boylarının arasındakı ziddiyyətlərin ara-
dan qaldırılması və onların birliyinin təmin edilməsi – bu eposun 
ideya panteonudur. Qanunauyğundur ki, monumental epos lar-
dan sənətin janr müxtəlifliyinə keçid prosesində həmin ideya 
özü də diferensiallaşır. Lakin kiçik janrların təkamülündə belə 
türk mə dəniyyətinin dil və təfəkkür özəlliyi qorunur. Tuyuqları 
ba yatılar, ozanları aşıqlar, qopuzu saz, çadırı saray, eposu poe-
ma əvəz edir. Amma forma və məzmun yeniləşməsinin heç bir 
mər hələsində türk koloriti itirilmir. Mə sələn, Azərbaycan folk-
lorunda artıq bayatının önə çıxdığı, dövrün poeziyasınınsa (XIV 
əsr) ərəb və fars dilini hələ yadırğamadığı zamanda, bir-biri ilə 
daimi çəkişmələr aparan qaramanlı, osmanlı, türkmən tayfa ları 
arasındakı düşmənçiliyi aradan qaldırmaq və ölkədə qanun-qay-
danı möhkəmləndirmək üçün əlindən gələni etmiş hökmdar-şair 
Qazi Bür hanəddin türk ədəbiyyatının ən qədim janrlarının bi-
rində – tuyuqlar ya zırdı. Çünki tuyuqlar – türk ruhunun birlik 
duy ğusunu yaşadır, türkün əzəli köklərinə çağırış edirdi.

Ümumtürk ədəbiyyatının spesifik cəhətlərindən biri on-
dan ibarətdir ki, bu bədii təfəkkür sisteminə mifik və realistik 
başlanğıcın dialektikası xasdır (64). Mifik dünyagörüşü türk si-
vilizasiyasının təşəkkül prosesində onun “poetik arxitektu ra sını” 
yaradır: türk epos mədəniyyətinin arxetipləri bədii-estetik in-
kişafın sonrakı mərhələlərində də yeni ifadə formalarında təza-
hür edir. Mədəniyyət və mənəviyyat təməllərini şüurlu şəkildə 
qo  ruduğu üçün türk ədəbiyyatı öz mifologiyasına və folklor 

ənə nələrinə də rindən bağlıdır. Bu ədəbiyyat təbiətin (materiya) 
və mənəviyyatın (ruh) vəhdətinə əsaslanan enerji mənbəyidir. 
“Po  etik” türk passionarlığı – onun təbiətindən, “kosmo-psixo-
lo  qosundan” qaynaqlanır. Təbiət (möv   cud olduqları ilk təbii 
mə  kan) türklərin həyatının ayrılmaz hissəsi ol  duğundan, hara ge  -
dirlərsə, sanki onu da mənəvi dünyaları kimi yeni coğrafi mə-
kanlara proyeksiya edirlər. Bu səbəbdən təbiət və folklor – türkün 
mənəvi dünyasının vəhdətdə olan qütbləridir. Ona görə də türkləri 
– dünyanın ən ekoloji xarakterli etnosu saymaq olar. Passionarlıq 
– türkün stixiyasıdır. Türk sivilizasiyası – Avrasiyanın zəngin 
təbiətini, etnosfer rən garəngliyini, folklor arxetiplərini öz məğ-
zində yüzillər boyu yaşada və onların sintezini mənəvi enerjiyə, 
hərbi-siyasi mütəşəkkillik qüdrətinə çevirə bildiyi üçün, sözün əsl 
mənasında passionar sivilizasiyadır.

Təkcə siyasi təfəkkürə deyil, həm də yüksək ədəbi intellektə 
ma lik olan türklər Şərq sivilizasiyaları ilə qarşılaşdıqda, sonra isə 
bu sivi lizasiyalarla fəal münasibətlərdə olduqda, qətiyyən çə-
kinməmiş, mar gi nallaşmamış, öz dil və mədəniyyətlərini, ədə-
biy yat sahəsində yaradıcı qa biliyyətlərini cəsarətlə həmin sivi-
lizasiyaların sınaq meydanına çıxar mışlar. Türk dili və ədəbiyyatı 
Şərqin böyük yazılı ədəbi dil ənənələrinə malik olan mədəni-
sivilizasion sistemində tezliklə öz yerini tapmış, burada öz tarixi 
mövcudluğunun yeni mərhələsini başlamışdır. Əvvəlcə bütün 
türklərin istifadə etdikləri türki ədəbi dili, sonra isə bu dildən tö-
rəyən milli türk dilləri artıq orta əsrlərdə Mərkəzi Asiyada ol  duğu 
kimi, bütün Şərqdə də aparıcı dillər sırasında idi və bu dillərdə 
türk xalqları öz milli ədəbiyyatlarını yaradırdılar.

Türk etnomədəni sisteminin sonrakı diferensial domi nant-
lığı erkən orta əsrlərdən elə bir vəziyyət yaradır ki, türk xalqları 
və dövlətlərinin tarixi Şərqin üç böyük dilində – ərəbcə, farsca 
və türkcə yazılır. Türklərin dünya mədəniyyətinin inkişafına 
gös tərdikləri əvəzolunmaz xidmətlərdən biri də budur ki, onlar 
özlərinin siyasi üstünlüklərindən istifadə edib, digər dillərə və 
mə dəniyyətlərə qarşı diskriminasiya siyasəti yeritməmişlər. On-

lar sadəcə öz doğma dillərini Şərqin ulu dillərinin poliqonuna çı-
xarmışlar. Və bununla da heç uduzmamış, əksinə, öz dillərinin 
öl məzliyini təmin etmişlər. Nəticədə, türk mədəniyyəti başqa mə-
dəniyyətlər içərisində əriyib itməmiş (hətta bir çox böyük xalqlar 
bu aqibəti yaşamışlar), əksinə, digər mədəniyyətləri qoruyan “si-
vilizasiya sipəri” funksiyasını uğurla yerinə ye tirmişdir. Türk lər 
haqqında təkcə türk dilində olan tarixi mənbələr deyil, həm də 
başqa dillərdəki tarixi qaynaqlar bu superetnosun ya ratdığı döv-
lətlərin və mədəniyyət irsinin möhtəşəmliyindən xəbər verir (91).

Türklərin tarixi həyatını coşqun bir dillə nəql edən, bə-
zən bu real tarixi mifləşdirən, əsatir formasında təqdim edən, 
bil  gələrinin müdrik kəlamlarını bizə lakonik biçimdə çatdıran 
epos-oğuznamələr (“Oğuz Kağan”, “Kitabi-Dədə Qorqud”, “Ko-
roğlu”, “Manas”, “Əmsali-Türki” – türk atalar sözləri toplusu və 
s.) sözün əsl mənasında yüksək bədii-es tetik təfəkkürün məh-
su      ludur. Professor F.Bayat bu fenomeni araşdıraraq göstərir ki, 
“Oğuz namələr həm dastan, həm salnamə ənənəsində türk tay-
falarının bir dövlət tərkibində birləşib cahan dövləti qurmaq üçün 
apardıqları mübarizənin məhsuludur... Oğuzlar və onların ulu 
babaları haqqında, oğuz mədəniyyəti, oğuz dövlətçiliyi haqqında 
olan bu dastanlar türklərin fütuhatçılıq ideyalarını yaymaq üçün 
yaranmışdır. Bu baxımdan Oğuznamələrdə müxtəlif dövrlərdə 
yaranmış türk cahan dövlətlərinin ülgüləri görünür, türkçülük 
oğuz çuluq şəklində qorunur, təbliğ olunur. Təbii ki, oğuzlar 
türk tarixində böyük dövlətlərin qurulmasında yaxından iştirak 
et miş, özlərinin dövlətlərini qurmuş, həmişə də cahan dövləti 
qur   maq ideyasının daşıyıcıları olmuşlar. Əslində, Oğuznamələr 
təkcə oğuz dövlətinin salnamələrdə epik ənənədə təqdimatı de-
yil, bütövlükdə türk etnosunun epikləşmiş tarixi-ideoloji das ta-
nıdır. Oğuznamələr bu cəhətdən şüurlu surətdə türkçülük ide   olo-
giyasını təbliğ edən Orhon-Yenisey ya zıları, Kaşğarlı “Di va nı” 
ilə bir cərgədə durur... Türk qəhrəmanlıq das tan larında qəh   rə-
man lıq ölçüsü – alplıq və bahadırlıqdır. Fütuhat das tan la rında 
alp lıq artıq hökmranlıq ideyası ilə birləşir. Alp olmaq – həm də 

dünyaya hakim olmaq kimi başa düşülür. Alplıq və hökmranlıq – 
Oğuznamə dastanlarında Tanrı vergisi kimi təqdim olunur. Buna 
görə də orta əsr müəllifləri çox vaxt türk ordusunun simasında 
qay da-qanun ya  radan, dünyanı nizama çəkən, yolunu azanları cə-
zalandıran bir qüvvə görürdülər” (5, s. 89, 101).

Oğuznamələrin türk xalqları arasında ən populyar və bədii-
es tetik baxımdan ən mükəmməl dastanları, heç şübhəsiz, “Ki ta-
bi-Dədə Qorqud” və “Koroğlu”dur. Dünya mədəniyyətinin möh -
təşəm yazılı ədəbi abi dələrindən olan “Kitabi-Dədə Qorqud” 
oğuz türklərinin dövlətçilik tarixinə başlama ərəfəsindəki duru-
munu, onların mənəvi-əxlaqi dəyərlərini, ulus və torpaq uğrunda 
fədakar mübarizlik ruhunu, oğuz tayfaları arasındakı birliyi nəyin 
bahasına olursa olsun qoruma əzmini bütün reallığı və dol ğun lu-
ğu ilə əks etdirir.

Qırğızıstanda ucaldılmış “Manas” abidəsi

“Koroğlu” isə qəhrəmanlığın başqa qatını açır: Xalq için-
dən çıxan qəh rəmanlar onun haqqını qorumaq, ədaləti yer üzündə 
bərpa etmək üçün hətta hakimiyyətlə vuruşmaq missiyasını öz 
üzər lərinə götürürlər. Əslində, türk eposunun bu məzmunda çıxış 
etməsi çox böyük müdrikliyin təsdiqidir: türk dövləti böyüyüb 
im periyalaşdıqca, xalqla bağlılığını itir məməli, əsarət formasına 

Koroğluya Bakıda ucaldılmış abidə

çevrilməməlidir. Əks halda, xalqın ədalətsizliklə barışmazlığı onu 
labüd olaraq məhvə məhkum edir. Bizim üçün xüsusilə önəmlidir 
ki, hər iki epos Azərbaycan mədəniyyətinin, mənəviyyatının, et-
no coğrafiyasının bəhrəsi olmaqla bərabər bütün türk xalqlarına 
mənsub olan ədəbi-mədəni irsimizdir.

Türksoylu qırğızların yaratdığı “Manas” – həcminə görə (o, 
Gin nesin “Rekordlar” kitabına salınmışdır) dünyanın ən böyük 
eposudur. Şi fahi xalq ədəbiyyatının nümunəsi olan bu dastan yüz 
illər ərzində ozanlar tərəfindən söylənə-söylənə dolğunlaşmış, 
mə  nəvi-estetik həyatının daim dəyişən mənzərələri ilə xalqın 
por tret-güzgüsü olmuşdur.

“Əmsali-Türki” Oğuznaməsini isə müasir türk xalqlarının 
atalar söz ləri və məsəllərinin başlanğıcı hesab etmək olar. Erkən 
orta əsrlər tür künün dil və mədəniyyətinin özünü yığcam formada 
əks etdirmək xü susiyyətini, onun özünə və ətrafına müdrik müna-
sibət bəslədiyini, hik mət li türk sözünün çoxmənalı qatlarını və 
əlvan semantikasını bu aforistik Oğuznamədən yetərincə öyrən-
mək olar: “Butraq diküb, buğday umma” (Yəni: “Pıtraq əkib, 
buğda gözləmə”); “Ulusun bəgənməyən evinə boş varır”; “Ulu 
şə hərlər dəmir ağızdır”; “Atı dostun kibi bəslə, düşmanın kibi 
min”; Gələcəki gəlmiş bil” (23, s.75, 50, 58, 32, 158).

Tarixi-xronoloji Oğuznamələrin türk və dünya mədəniyyəti 
üçün unikal nümunələrindən biri yəhudi mənşəli, fars dilli islam 
tarixçisi Fəzlüllah Rəşidəddinin “Cami’ ət-Təvarix” (140) adlı 
fundamental əsəridir (XIV əsr). Bu əsərdə ilk dəfə olaraq oğuz 
türklərinin siyasi-mədəni tarixi ümumdünya tarixi kontekstində 
təsvir olunur. Dünya tarixşünaslığının bu klassik abidəsi türk xal-
qına, dövlətçiliyinə, dil və mədəniyyətinə, habelə, onun islam 
dün yasında tutduğu uca mövqeyə açıq rəğbət ifadə edir, bu əsər-
də türk tarixi hətta müəyyən qədər əsatirləşdirilərək, idealizə 
edi  lərək yazılmışdır. Fəzlüllah Rəşidəddinin dünyanın bir çox 
dillərinə tərcümə edilən “Cami’ ət-Təvarix”i bu gün də türk soy-
la rının nəsil şəcərəsini, türk dövlətlərinin tarixi təkamülünü və 

türk mədəniyyətinin ümumbəşəri xarakterini öyrənmək üçün ən 
mühüm mənbələrdən sayılır.

Türk milli ədəbiyyatlarının formalaşdığı dövrdən etibarən 
(XIV-XVI əsrlər) onların hər birinin öz dil potensialı üzərində 
ayrıca tarixi inkişaf dövrü başlamışdır. Türk ədəbiyyatının yara-
dıcıları Mövlanə Cəlaləddin Rumi, Yunus Əmrə, Pir Sultan Ab-
dal, Qaracaoğlan, Dadaloğlu, Ziya Paşa, Namiq Kamal, Yəh -
ya Kamal Bayatlı, Şəmsəddin Sami, Tofiq Fikrət, Xalidə Ədib 
Adı var, Məhməd Əmin Yurdaqul, Yaşar Kamal, Orxan Kamal, 
Rəşad Nuri Güntəkin, Əziz Nesin, Turqut Özakman, Behcət 
Necatikgil, Orxan Vəli Kanık, Fazil Hüsnü Dağlarca, Nə cib Fa-
zil Qısakürək, Orxan Pamuk (Türkiyə), Nizami Gən cəvi, Qa-
zi Bürhanəddin, İmadəddin Nəsimi, Şah İsmayıl Xə tai, Mə-
həm məd Füzuli, Molla Pənah Vaqif, Mirzə Fətəli Axund zadə, 
Cəlil Məmmədquluzadə, Mirzə Ələkbər Sabir, Hü seyn Ca vid, 
Səməd Vurğun, Rəsul Rza, Məhəmməd Hüseyn Şəh riyar, Bəx-
tiyar Vahabzadə, Çingiz Abdullayev (Azərbaycan), Sü ley man 
Ba kırqani, Jambıl Jabayev, Şokan Vəlixanov, İbray Al tın sarın, 
Mir jakib Dulatov, Ahmed Baytursınov, Maqjan Jumabayev, 

“Cami’ ət-Təvarix” əsərinin 
müəllifi  Fəzlüllah Rəşidəddin 
(1247-1317)



TÜRK ƏDƏBİYYATI

117

Muxtar Ayezov, Oljas Süleymenov, Muxtar Şaxanov, Abdulla 
Cu maqaliyev (Qazaxıstan), Əhməd Yəsəvi, Xorazmi, Xocandi, 
Əhməd Yuqnaki, Said Ahmed, Lütfi, Ətayi, Səkqaqi, Əlişir No-
vai, Turdı, Əmin Xoca Mukimi, Həmzə Həkimzadə Niyazi, İr-
qaş Cuman Bülbül, Qafur Qulam, Xamid Alimjan, Qayrati, 
Ay bek, Şeyxzadə, Əmin Umari, Həsən Pulad, Abdulla Kahhar, 
Yaşin Nuqmanov, Zinnəd Fatxullin, Umarjan İsmailov (Öz bək-
istan), Make Xuse, Toqolok Moldo, Kasım Tınıstanov, Kazat 
Ak matov, Çingiz Aytmatov, Suyunbay Yeraliyev, Tuqelbay Sı-
dıkbekov, Alıkul Osmonov, Ertebes Tunusaliyev (Qırğızıstan), 
Vəfai, Azadi, Mahtumquli Fəraqi, Məhəmməd Qərib, Şeydai, 
Qaibi, Məğrubi, Molla Nepes, Səidi, Kəminə, Yusup Xoca, 
Miskin Kılıç, Molla Dur dı, Araxan Durdıyev, Altı Karlıyev, Tov-
şan Esenov, Çarı Kuliyev (Türmənistan) və başqaları milli bədii 
mədəniyyətin, onların sırasından bir çox böyük klassiklər isə 
dünya ədəbiyyatının inkişafında mühüm rol oynamışlar.

Türk milli ədəbiyyatlarında bədii təfəkkürün bütün mo del 
və ten densiyaları – həm aşıq, həm divan ədəbi mək təb ləri, həm 
klassik (əruz), həm müasir (verlibr) poeziya for ma ları, sa tira, 
müxtəlif nəsr və dram janrları, monumental ro mançılıq, ro    man-
tizm, realizm (maarifçi, tənqidi), modernizm və post mo der nizm 
ədəbi cərəyanları, fantastika, yeni ədə bi ekspe rimentlər, klas sik 
formalara qayıdış elementləri təzahürünü tap mışdır.

Müasir dövrümüzdə müstəqil türk dövlətlərinin milli mə-
də  niyyətləri türk sivilizasiyasını ümumdünya səviyyəsində təm     -
sil edəcək yaradıcı potensiala malikdir. XX əsrin əv vəl lə rin    dən 
bugünə qədər türk sivili za si yasının dünyaya bəxş et diyi ədə-
biyyat xadimlərini göz önünə gətirdikdə görürük ki, on lar hə qi-
qətən ümumbəşəri dəyərlərin, humanizm ideallarının ərsəyə gəl-
məsində, insanlığı tərəqqiyə yetirən fəaliyyətlərin aparıl ma sında 
hə mişə öndədirlər.

TÜRK İNCƏSƏNƏTİ

Türk mədəniyyətinin böyük tarixi inkişaf ənənələrinə 
ma   lik olan ən mühüm sahələrindən biri türk incəsənətidir. Ar-
xe o loji araşdırmaların nəticələrinə görə, özündə prototürk mə -
də   niyyətinin izlərini saxlayan hun incəsənəti skiflərinki qədər 
qə dimdir (309, s.24). Hun-türklərin maddi mə dəniyyət nü mu-
nə lərində öz təsvirini tapan bir sıra elementlər- xü su silə, qəh-
rə   manlıq motivləri sonradan ən müxtəlif incəsənət sahə lərində 
ya radılan əsərlərin daimi süjet xəttinə çevrilmişdir. Ortaq türk 
keç mişindən diferensial milli mədəniyyətlərə, buradan da “or-
taq türk gələcəyinə doğru” (16, s.74) dialektik inkişaf türk si vili-
za siyasının mahiyyətini həm də onun incəsənət faktlarında əks 
etdirən ən başlıca və məqsədyönlü proses olmuşdur.

Keçmiş zamanlarda əksəriyyəti köçəri həyat tərzi keçirən 
türk lər özü nəməxsus tətbiqi incəsənət nümunələri yaratmış, vəh-
şi və əhliləş dirilmiş heyvanların fiqurlarını düzəltmişlər. Re-
a list təsvirçiliklə mifoloji yanaşmanın vəhdəti tətbiqi incəsə-
nət növlərində üstün olmuşdur. Qədim türklər uzun əsrlər bo yu 
məişət və təsərrüfatda istifadə etdikləri alət və əşyaları, dulus-
çuluq məmulatlarını kustar yolla, lakin həmişə öz həyat tərz lə-
rinin estetik prinsiplərinə, dünyagörüşü motivlərinə uyğun ola -
raq düzəltmişlər. Türklər hansı incə zövqə malik olduğunu onları 
əhatə edən məişət dünyasının özəlliyini əks etdirən həmin alət 
və əşyaların “dili” ilə yetərincə dolğun ifadə edə bilmişlər. Türk-
lərin gündəlik həyatda istifadə etdikləri dəri, pambıq, yun və 
ipəkdən hazırlanmış döşənəcəklər, parçalar, geyimlər, toxumalar, 
bə zəklər, suvenirlər və daş-qaşlar da ta qədimdən mövcud olmuş 
zən gin etnoqrafik və estetik mədəniyyətin təsdiqidir.

Türk incəsənəti bir sıra spesifik xüsusiyyətlərə malikdir:
1. Türk incəsənəti ümumən onun mədəniyyətinə xas ar-

xe tipik baş lanğıcın daşıyıcısı olaraq ulus (xalq) – dövlət vəhdə-
tindən çıxış edən estetik hadisədir. Türk incəsənətinin hər bir nö -
vündə xalq həyatı dövlət hə yatı ilə bağlı siyasi-estetik məz munu, 
simvolları, idealları alaraq öz təcəssümünü tapır. Məsələn, arxaik 
zamanlardan bəri türk ulus və döv lətlərinin damğaları (tam ğa), 
bayraqları, gerbləri (tuğ) və digər rəmz ləri tətbiqi incə sə nət ör-
nəklərinə həkk edilmişdir. Bu nümunələr o qədər ardıcıl və sis-
temlidir ki, onların əsasında türk dövlətlərinin siyasi va ris li yi nin 
və dünyagörüşü bağlılığının ümumi xəttini təsəvvür et mək müm-
kün olur.

2. Türk incəsənətinin praktikliyi və estetikliyi sintez funk-
si onallığı daşıyır. Yəni türklərin maddi və mənəvi mədəniyyət 
nümunələrində sə nət karlığın o cəhətinə xüsusi önəm verilir ki, 
həm yararlı, həm də gözəl olsun. Praktik baxımından hər bir fay-
dalı nəsnə müəyyən bir türk soyunun estetik dünyagörüşünün 
maddiləşmiş təcəssümü olaraq yaradılır. Məsələn, türklər çadırı 
yalnız yaşamaq üçün, yəhəri yalnız at minmək üçün deyil, onları 
mütləq bəlli gözəllik meyarları ilə, arxetipik mədəniyyətlərinin 
tarixən dəyişən və yeniləşən ornamentləri ilə bəzəyərək ərsəyə 

Əski türk rəmzləri

gətirirlər. Yaxud, türk rəqslərinin böyük əksəriyyəti estetik funk-
si onallıq daşımaqla yanaşı, həm də fizioloji plastika, sağ lamlıq, 
döyüş səhnələrinin canlan dırılması, savaşa hazırlıq motivasiyası 
və s. daşıyır.

3. Türk incəsənətinin sinkretikliyi onun, demək olar ki,
bü tün növ lərində vardır: burada eyni incəsənət hadisəsi bir çox 
müvafiq sənət növlərinin üzvi sintezi şəklində meydana çıxır. 
Onun ən parlaq örnəyi ozan-aşıq sənətidir: burada epos, folklor, 
mü əllifli poeziya, musiqi, rəqs canlı vəhdətini tapır. Ozan-aşıq 
məclisdə poetik dastan söyləyir, qopuz (saz) çalır, oxuyur, adətən, 
qəhrəmanlıq və şücaət motivlərini rəmzləşdirən hə rəkətlər edir, 
oynayır (“meydan sulayır”), natiqlik, hazırcavablıq mə ha rə ti ni 
nü mayiş etdirir, məclisi, mərasimləri idarə edir. İfaçılığı ilə ya-
ra dıcılığı ayrılmaz olan ozan-aşıq, əslində, səhnədə – insan la rın 
gözü qar şısında sənətkarlıq elementlərinin mükəmməl har mo-
niyasını sinkretik vəhdətdə yaradır.

4. Türk incəsənəti bütün təzahürləri ilə aksioloji əhəmiyyət
kəsb edir: türk mədəniyyətinin inkişafı tarixində klassik sənət-
kar lıq key fiyyətləri yüksəldikcə, incəsənətin dəyərlilik əmsalı 

Türk incəsənətinin 
klassik nümunəsi:
Çapdığı atda geriyə 
ox atan süvari

yüksəlir. Sənət bi li ciləri yaradıcılıq nümunələrini yalnız aksioloji 
dəyər meyarları ilə qiy mətləndirirlər. Bu gün dünya muzeylərində 
saxlanılan, müxtəlif tarixi dövrlərin bədii yaddaşını özündə əks 
etdirən türk incəsənəti nümunələri bəşəriyyətin ən yüksək maddi 
mədəniyyət dəyərləri sırasına daxildir.

Avrasiyada antik dövrdən indiyədək maddi və mənəvi mə-
dəniyyətin tarixi inkişafının mərhələləri haqqında ümumtürk in-
cəsənəti və daha sonra onun ayrı-ayrı milli incəsənət formaları 
öz lərinin bütün rəngarəngliyi ilə dolğun təsəvvür yaradır, bilgi 
verir. Türk incəsənətinin spesifik növləri və istiqamətləri – türk 
mu    siqisi, türk memarlığı, türk miniatürü, türk xal çaçılığı da 
ümum   türk incəsənətinin bütün mühüm tarixi məziyyətlərini öz-
lə    rin də əks etdirir.

TÜRK MUSİQİSİ

Türk musiqisi uzun əsrlər boyu bir çox köklü janrlar üzrə 
təkamül edib zənginləşən böyük bir mədəniyyətdir (75, c.9). Ge-
nezisi etibarilə mifoloji dünyagörüşünə, folklora, şamançılığa 
bağ lıdır. Türk arxaik cə miyyətlərində varlıq və yoxluq (həyat və 
ölüm) dünyalarını bir-birinə bağlayan, diriliyi tərənnüm edən, gə-
lə  cəkdən xəbər verən, ruhlar aləminə baş vuraraq onları çağıra 
bi   lən, xeyir işlərə yardıma sövq edə bilən, görücü – baxıcı – bi-
li  ci funksiyasını daşıyan kahinlər – qamlar (“qamğanlar”), şa-
man   lar ayin və mərasimlərin icrası prosesində, əsasən, prak-
tik- musiqiçi kimi fəaliyyət göstərmişlər. (antik misirlilərin 
tran       sen dental kahinlərindən fərqli olaraq). Bu günə qədər Sibir 
türk   lərində ənənəsi yaşadılan şa mançılıq sufilikdəki musiqi janr-
larına qədər uzun bir yol keçmişdir: şaman musiqi kultunu sin -
kre tik planda icra edir, müxtəlif arxaik musiqi alətləri və səs   -
lərlə, mistik hərəkətlərlə, od və geyim atributları ilə sirli-sehr  li, 
titrəyişli bir səhnə yaradır. Bütün iştirakçılar mərasimin sirli dün   -
ya sının qeyri-adi aurasına qoşulur, bu ehtizazlı əhval-ru hiy yənin 
get dikcə yüksələn, tarıma çəkilən ritminə qapılırlar. Bu bən zərsiz 
“türk vak xanaliyası” sanki təbiətin füsunkar sti xi yası ilə bir lə-
şə  rək musiqinin tanrısal qatlarını açır. Qam və ya şa man ilkin 
mərhələdə mifoloji mərasim ifaçılığı ilə folklor sə nətkarlığını, 
habelə ifaçılığını özündə qovuşdurur.

Musiqi-söz-rəqs kultunun əsas ifaçısı və təmsilçisi qam-
şa man türk qəbiləsinin, tayfasının, ümumiyyətlə, arxaik türk ic-
masının həyatını bü tün estetikası ilə canlandıran, eyni zamanda, 
ulusal ruh varisliyini öz simasında əks etdirən, şadlıq yığıncağını 
düzənləyən, hətta çətinliklərə, dolaşıqlıqlara, xəstəliklərə çarə ta-
pan, pis ruhların yoluxduğu canlara sağlamlıq bəxş edən bi lici, 

idarəedici və şəfavericidir. Bu qeyri-adi qabiliyyətləri özündə 
cəm ləşdirdiyindən qam-şaman türk soyunun yüksək təbə qə si-
nə daxil edilmiş, onun idarə olunmasında əsas yerlərdən bi rini 
tut    muşdur. Tarixi qaynaqlara görə, qədim türklərin tayfa qu ru-
lu şunda kağanın vəziri və ya baş məsləhətçisi çox zaman qam-
şaman olmuşdur. Hun-türklər başçı, hakim titulu daşıyan şamana 
“Ata Qam” demişlər. Türk mifologiyasına görə, türk ulusu və 
döv   lətçiliyinin əsasını qoymuş Aşinanın da qam-şaman olduğu 
eh  ti mal edilir (137).

Oğuz türklərində də tayfanın başında şamanın durması 
fak    tı foklor yaddaşında müşahidə olunur. “Kitabi-Dədə Qor-
qud” boylarında da gös tərilir ki, oğuz elinin başçısı Bayındır 
xan qam-şaman nəslindəndir: onun atası Qamğan – Qam-Ka-
ğan      dır. Qam-şamanın əski türk soy quru luş larındakı tarixi 
funk    siyası və Sibir-Altay bölgələrindəki çağdaş fəaliyyəti onu 

Müxtəlif bölgələrin şamanları



124

TÜRK SİVİLİZASİYASININ TƏMƏL DƏYƏRLƏRİ

mə   nəviyyat-qan yaddaşının daşıyıcısı, etnik-mədəni sistemin 
qu   ru cusu və qoruyucusu kimi səciyyələndirir. İlkinliyə, soy kö-
kə məxsus mifoloji dünya duyumunun əsas axarları, tarixi-ge-
netik özümlüyün apa rıcı, hərəkətverici impulsları, türk et no-
psixologiyasının milli-spesifik key fiyyətləri məhz qam-şa manın 
vəcdli musiqi dünyasında, ayin və mə ra  simlərin musiqi ritmləri 
əsasında keçirilməsində, hərəkət, davranış öl  çü lərində, gerçəkliyə 
estetik münasibət biçimlərində təcəssümünü tap   mış dır. Varlığın 
fəlsəfi qavramının gerçəkliyin ovsunlayıcı mu siqi im pro  vi za-
siyaları ilə müşayiətində baş verməsi ənənəsi türk musiqisinin 
son  rakı inkişafına özünün təməlyaradıcı təsirini göstərmişdir. 
Türk et nosunun ayrı-ayrı boylar üzrə təkamülündə şaman, qam, 
oyun, oin, oy na, olonxoçu, baxşı, baksı, faksı, ozan, akın, şayır, 
qay çı, falbin və s. kimi də  yişkən tutumda və geniş şə bəkədə fə a-
liyyət göstərməsindən asılı ol mayaraq, qam-şaman ha disəsi türk 
mənəviyyatı və bu mənəviyyatın güz güsü olan ulusal musiqi üçün 
təkrarsız özünüdərk, özünütəsdiq faktı ol muşdur (17).

Daha sonrakı inkişaf prosesində aşıq sənətinin genetik 
qay  naqları sırasında qam-şaman kompleksi bünövrənin əsas və 
ilk qatını təşkil edən başlıca mədəni-estetik lay olduğundan, o 
özündən sonra gələn mərhələlərin də formalaşmasında həlledici 
və istiqamətverici qüvvəyə çevrilmişdir. Buna ən parlaq örnək 
aşıq musiqisinin özünün də təşəkkülündə mühüm rol oynayan 
ozan sənəti – ozançılıqdır. Bütövlükdə, qam-şaman – ozan – aşıq 
sənəti arasındakı varislik xətti türk musiqisinin minillikləri əhatə 
edən təkmilləşmə tarixinin immanent hadisəsidir. Ozanın aşığa, 
qopuzun saza çevrildiyi bu tarixi prosesdə türk musiqisi forma və 
məzmun, çalğı alətlərinin təkmilləşdirilməsi nöqteyi-nəzərindən 
böyük zənginliklər qa zanaraq təkamül etmişdir.

Bütün türklərin tanıdığı Dədə Qorqud özü – türk dün ya-
sının ən ünlü və universal ozan prototipidir. “Boy boylayıb söz 
söy ləyən” (“Kitabi-Dədə Qorqud”), ulusun müdriki sayılan 
oza   nın çaldığı qopuz türk et noqrafik mərasimlərinin icrasında – 
toy-düyün, şadlıq yığnaqlarında is ti fadə olunan musiqi alətidir. 

Qopuz havalarında rəqs ahəngi və oynaq ritm lər önəmli yer tu-
tur. Ozan sənəti, əsasən, səyyar səciyyə daşımışdır. Ona görə də 
qopuz bir musiqi aləti kimi dinamikliyə – hərəkət və yürüşə uy-
ğun forma almışdır. Qopuzun əsas iki növü vardır: 1. Kamança 
şəklində olan qopuz; 2. Hazırkı saz qəlibinin ibtidai formasını 
xa   tırladan qopuz.

Birinci növ qopuzlar, əsasən, hakaslar, şorlar, qırğızlar və 
qazaxlar arasında yayılmışdır. İkinci növ qopuzlar isə daha çox 
oğuz boylarının çalğı aləti kimi tanınmışdır. Ən qədim türk qo-
puzları iki və üç telli (yer [yir], göy [gök] və ruh [qut] alə mi nin 
birlik simvolu) olmuşdur. Sibir-Altay, Uralboyu, Çin-Uy ğur və 
Türküstan bölgələrindəki qopuzların sim düzülüşündə ikisimlilik 
və üçsimlilik ənənəsi indiyədək qorunub saxlanır.

Türk musiqi sənətinin tarixi mənzərəsi göstərir ki, türk 
qopuzu ayrı-ayrı bölgələrdə bir sıra digər adlar da qazanmışdır. 
Bunlardan ən çox yayılanı tanbur və onun çeşidli variantlarıdır: 
tanbur, dombra, dombura, dombrak və s. Qazaxlar və özbəklər 
arasında bu musiqi alətləri geniş yayılmışdır. Türkmənlər isə 
qopuzu dütar adlandırmışlar. Qədim türk mədəni mühitində qo-
puz çalan sənətkarlara istifadə etdikləri musiqi alə tinə uyğun ola-
raq “qopuzçu” adı ve rilmişdir. Türklərin “Manas”, “Ki tabi-Dədə 

Qopuz                                                            Azərbaycan sazı

Qorqud”, “Səmətey” və “Sey -
tək” kimi dərin etnik-mə də  ni 
yad   daş sisteminə, mükəmməl 
mu   si qi komponentinə malik 
epos- das tan la  rında “qopuzçu” 
– pe   şəkar sənətçi sta  tusunda
təs    vir edilir. Əslində, türk epos-
larının (dastanlarının) yaradıcısı
da elə sözün (poeziya) və səsin
(musiqi) vəhdətini təqdim edən,
teatrallaşdırılmış mərasimlərin
ustadı olan ozandır, daha son rakı
dövrlərdə isə aşıqdır.

Türk və islam siviliza si ya -
larının inteqrasiyası prose sin   də 

ozançılıqdan son ra aşıq   lıq sə nə-
tini türk mənəvi dün        yasında po-
pulyarlaşdıran Əh   məd Yəsəvi 
ol muşdur. Onun yaratdığı yə sə-

vi lik təriqətinin ide ya-estetik davamı olan bək taşi, ələvi və səfəvi 
fəlsəfi-ruhani hərəkatlarının güclü təsiri kifayət qədər uzun bir 
zaman kəsiyində –  XII - XV yüzilliklər arasında yeni tipli bir 
sənətkar tipinin – aşığın ortaya çıxmasını şərtləndirməklə bərabər, 
təd ricən ozanları da aşığa çevirmişdir. İslam epoxasında türk 
incəsənətinin, o cümlədən türk musiqisinin yeni forma və janrları 
meydana gəlmişdir. Bu dövrdən başlayaraq müasir dövrümüzədək 
türk xalq musiqisi zəngin bir inkişaf yolu keçmişdir.

Türk musiqi mədəniyyətinin özgürlüyünü göstərən bir 
cə   hət də bundan ibarətdir ki, bu musiqi təkcə estetik fenomen, 
zöv qü oxşayan, məc  lisləri, toy və mağarları şənləndirən hadisə 
de  yil, eyni zamanda, döv lətçilik mədəniyyətinin də ayrılmaz bir 
his səsi olmuşdur: böyük ərazilər fəth edən türk ordusunu hərbi 
musiqisiz təsəvvür etmək mümkün deyildir. Hun və Göy Türk 
imperiyalarından başlayaraq genealoji Səlcuq imperiyalarına 
qə   dər onların bütün orduları ozan və qopuzçuların müşayiəti 

Qopuzçu. 1900-cü il

ilə hərəkət etmişdir. Əski türk kağanlarının saraylarında və or-
du  gahlarında mehtərlərdən ibarət hərbi musiqi dəstələri (müasir 
mənada hərbi orkestr) “doqquz kök” (“dokuz kök”) adlanan əsər-
ləri böyük şövqlə hər gün ifa edər, komandan və əsgərlərə mü-
bariz döyüşkənlik ruhu aşı layarmışlar.

İslam Şərqinin musiqi mədəniyyətində mühüm yer tutan, 
tarixi genezisi ilə hind raqalarına bağlı olan muğam sənəti də 
türk arealında yeni özünəməxsus bir həyat qazanmışdır. Tə sa  düfi 
deyil ki, türk muğamı fars, ərəb muğamından fərqlənir. Ümum-
türk mədəniyyətinə mənsub xalqların muğam sənətləri isə nə 
qədər bir-birindən seçilsələr də, daha çox bənzər xüsu siyyətlərə 
malikdirlər.

Tarixi inkişaf prosesində türk musiqisinin ümumən aşa-
ğıdakı növ, forma və janrları meydana gəlmişdir: müxtəlif ozan 
və aşıq havaları, mehtər (hərb) musiqisi, türkülər, şərqilər, boz-
laklar, yırlar, uzun havalar, mahnılar, oyun havaları, qoşmalar, 
igidləmələr, daşlamalar, gözəlləmələr, zeybəklər, kaarlar, bəstələr, 
səmailər, əzanlar, dualar, vəsflər, səlalar, təkbirlər, təmcidlər, 
minacatlar, nabatlar, ayinlər, duraklar, ilahilər, nəfəslər, niyazlar, 
ninnilər və s.

Türk musiqi alətləri, əsasən, aşağıdakılardan ibarətdir:
- Əski zamanlarda yaranan və çağdaş dövrümüzə qədər 

gə lib çıxan alətlər: qopuz, saz və onların növləri (məsələn, yatıq 
saz, cürə saz və s.), tar, kamança, tulum, tütək, saz, balaban, zur-
na, nağara, dəf və s.;

- Keçmişdə yaranıb unudulmuş, sonradan bərpa edilmiş 
alətlər: bərbət, rud, çəng, kos, qaşığek, çanaq və s.;

- universal çalğı alətləri: qoşqar rübabı, dütar, setar, tan-
bur, davul, dairə, kərənay, musiqar və s.

Bu qrupa aid edilən çalğı alətləri vaxtilə türk musiqisində 
geniş istifadə edilsə də, sonralar müəyyən səbəblərdən sıradan 
çıx  mışlar. Lakin müxtəlif ərazilərdə, nəinki türklər, hətta dün-
yanın digər müxtəlif xalqları tərəfindən belə alətlər inkişaf et di-
rilmiş, müasir dövrümüzə qədər gəlib çıxmışdır.

- Sonrakı dövrlərdə düzəldilən çalğı alətləri: sinəud, zül-
far, dilrüba, əsa nej, neyvari və s.; quruluşuna görə hazırda 
Azər   baycanda və bir sıra türk respublikalarında orkestrlərin, 
müx     təlif ansamblların tərkibində və solo ifaçılığında istifadə 
olun     maqdadır.

- hal-hazırda geniş istifadə olunan xalq çalğı alətləri:
simlilər – tar, saz, kamança, qanun, ud, tənbur; nəfəslə çalı-

nanlar – balaban, tütək, zurna, ney, tulum; dərililər (zərb alətləri) 
– nağara, qaval, qoşanağara, dümbək; özü səslənənlər – şaxşax,
kaman və laqqutu və s. Göründüyü kimi, bu musiqi alətlərinin bir
çoxu ümumşərq musiqi mədəniyyətində də geniş istifadə edilir.

Türk xalqları və dövlətlərinin köklü diferensiasiya pro-
se    sindən son ra onların hər birinin seçkin musiqi mədəniyyəti 
for   malaşmış, xüsusilə XX əsrdə müasir dünya musiqisinin ənə-
nələrini də mənimsəyən yeni bəstəkarlar nəsli yetişmişdir. Bu 
gün milli türk musiqi mədəniyyətləri həm əski folklor, həm klas-
sik, həm də pop musiqisinin ən müxtəlif janrlarını özün də bir-
ləş dirərək inkişaf etdirməyin zəngin təcrübəsinə və po ten si alına 
sa hibdirlər.

Türk musiqi alətləri

TÜRK XALÇAÇILIĞI

Türk mədəniyyəti və incəsənətinin inkişafı tarixində türk 
xalçaçılığı mühüm yer tutur. Türklər əl toxumalarından dəzgah 
toxuculuğuna qədər təkmilləşən bir istehsal mədəniyyəti ilə klas-
sik xalçaçılıq məktəbləri ya ratmışlar. Bunu Altaylardan Ana-
doluyadək genişlənən türk arealında yüzilliklər ərzində toxunub 
müxtəlif çeşid və çalarlar əldə edən xalçalar, onların arxeoloji 
qazıntılar zamanı tapılmış nümunələri təsdiq edir.

Elmi araşdırmaların qənaətinə görə, dünyanın ən qədim 
Pazırıq xalısı buna örnəkdir. O, Sovet arxeoloqu S.İ.Rudenko 
tə rə findən Altay çevrəsində bəy zümrəsinə aid qırxa yaxın zən-
gin sənət əsərləri ilə birgə Pazırıq kurqanından tapılmışdır 
(143). 1,83 m x 2,0 m ölçülü qırmızı rəngli keçə üzərində incə 
yun ipindən toxunan, e.ə. V-IV əsrlərə aid edilən bu xalı hazırda 
Sankt-Peterburqun Ermitaj muzeyində saxlanılır. Avrasiyada 
tarixi mədəniyyətlərin inkişafı prosesini, bir qayda olaraq, “Hind-
Avropa” nəzəriyyəsi ilə şərh etməyə çalışan alimlər bu xalının 
“Altaya necə gedib çıxmasına” yalnız ehtimal cavabı verirlər: 
gu ya bir saq hökmdarının sifarişi ilə yas törənində cəsədin üstünə 
örtük kimi nəzərdə tutulan bu xalı “Ermənistanda” toxunmuşdur. 
Hətta Ulrix Şürman bunu “erməni sənətinin şah əsəri” adlandırmış, 
Volkmar Gantzhorn da öz kitabında onun fikrini doğru saymışdır. 
Halbuki uzun illər boyu İç Türküstandan Ana dolu bölgələrinə 
qə dər yayılmış xalı-xalça sənəti nümunələrinin tipologiyası, təs-
nifi və çeşidləri üzərində aparılan elmi araşdırmalar sübut edir 
ki, Pazırıq xalısının toxunma üslubu (türk-gördes düyümü) digər 
saq, hun, türkmən, Azərbaycan, türk toxuma sənəti kimi tanınmış 
sə nətkarlıq əsərləri ilə eyni mənşəlidir. Divardan asmaq üçün 
nəzərdə tutulmuş başqa bir Pazırıq xalısı 4,5 m x 6,5 m ölçüsündə 

rəngli keçədən hazırlanmış sənət əsəridir. Burada taxtda oturub 
əlində həyat ağacı tutan qutsal qadın və qarşısında gözəl geyimli 
bir atlı təsvir edilmişdir. Buradakı qadın obrazı qarşısındakı bəyə 
uğur diləyən ulu qam-şaman xatın obrazıdır. Ehtimal olunur ki, 
bu qədim xalının kurqanın altında salamat qalmasının səbəbi 
vax  tilə məzarın yuxarı hissəsində açılmış bir oyuqdan məzarın 
di  binə sızan suyun buz bağlaması və xalının buzun içində qal ma-
sı olmuşdur.

Pazırıq xalısı iç-içə bir neçə çərçivəyə bölünmüş, birincidə 
qrifonlar, ikincidə atlılar, üçüncüdə sığırlar (maral cinsindən), 
dördüncüdə hun çiçəyi şəklində simvollar verilmişdir. Beşinci 
çər çivə isə 24 çiçəkli xanaya ayrılmışdır. Türkmən alimi A.Bek-
mı radov sığırların və orta xana sayının 24 olmasının 24 oğuz 
bo  yunu rəmzləşdirdiyini qeyd etmişdir (41). Sonralar E.F.Tekçe 
və N.G. Qırzıoğlu da eyni fikrə gəlmişlər (81). Xalıdakı atların 
quy ruğu əski hun şəkillərindəki kimi düyünlüdür, başlarında yü-
yən var və yəhərin üzəngisi yoxdur. Çünki həmin xalını toxuyan 
saqların törəmələri hunlar dünyada ilk dəfə üzəngini bu xalıdan 

Pazırıq xalısı. E.ə. 400-cü illər. Ermitaj muzeyi

min il sonra icad etmişdilər. Deməli, Pazırıq xalısının ermənilərə 
məxsus olduğunu iddia etmək – An tarktidada tapılan bir ocağın 
yarıyanmış odununun Ermənistandan gə tirildiyini iddia etmək 
qədər absurddur. Çünki Pazırıq xalısı, göründüyü kimi, bütün 
sim volik obrazlar toplusu, toxunuş sənətkarlığı ilə hun-türk etno-
mədəni sisteminin məhsuludur.

Adətən, köçəri həyat tərzi keçirən türklər xalçaçılığın ar-
xaik for ması olan keçə hazırlamağın praktikasına çox qədimdən 
yi yələnmişlər. Keçə – döyülüb basmaq və sıxmaqla hazırlanan 
sıx yun materialdır. Ke çədən alaçıq və çadır qurmaq üçün, at 
çulu, palan, çobanlar üçün ya pıncı düzəldilməsində geniş is ti-
fadə edilmişdir. Keçəçilik sənəti hörmə, tikmə, toxumadan fərqli 
olaraq, basma üsulu ilə ixtisaslaşmış ustalar tərəfindən apa  rıl-
mışdır. Keçə hazırlamaqla məşğul olan ustalar “həllac” və ya 
“atıcı” adlandırılmışdır. Türk dünyasında maldarlığın, xü su sən 
də qo yunçuluğun geniş yayılması keçəçiliyin təşəkkülünə zə -
min yaratmışdır. Keçənin hazırlanmasında yun əsas material 
ol duğu üçün burada qoyun bəslənməsi və qırxılması vacib ele-
mentdir. Bundan ötrü qoyunların xüsusi gölməçələrdə bir neçə 
gün yuyulması və qırxılması prosesi gedir. Qırxılmış yun daha 
sonra didilir. Didilmiş yun bir neçə nəfər tərəfindən döyülür. Yu-
nun üzərinə ilıq su əlavə edib, üzərində addımlayırlar. Sonra yun 
tapdalanır, buna yunun təpilməsi deyilir. Qəliblər üzərində də da-
vam edən təpmə, yun hazır olub, keçə əmələ gələnə qədər da-
vam etdirilir. Keçə hazırlanarkən yerinin hamarlığı, genişliyi və 
ra hatlığı da nəzərə alınmalıdır.

Keçənin müxtəlif növləri olmuşdur: qara keçə və ya qəlib 
– də yə və alaçıqların üstünün örtülməsində, döşənməsində, di-
var ların bəzə dilməsində istifadə edilmişdir; yük keçəsi – elatlar 
arasında geniş ya  yılmışdır. Arandan-dağa, dağdan-arana köçən 
elat lar yağmur və toz-tor  paqdan qorumaq məqsədilə məişət lə-
va zimatlarının üstünü yük ke çə si vasitəsilə örtürdülər; yəhər 
ke  çəsi – yəhərin altına keçirilərək atın sağrısını örtür; dolaq ke
çəsi – soyuq havada ayaqlara dolanır; at keçəsi – atın üstünə 

sə rilərək yəhər vəzifəsini yerinə yetirir, həm də yəhərin altında 
yerləşdirilir, atı soyuqdan, yəhər sürtülməsindən qoruyur; qa pı 
ke çəsi – adından da göründüyü kimi, alaçıq və dəyələrin qa pı -
larının ör tülməsində istifadə edilir; namazlıq keçə – namaz za-
manı səcdəyə du rarkən istifadə olunur; qundaq keçəsi – körpə 
uşaqların bələnməsində isti fadə olunur; təpmə keçə – yapıncı kişi 
geyimi hazırlanmasında istifadə edi lir. Maldarlıqla məşğul olan 
əhali və çobanlar arasında bu yapıncılar əvəzolunmaz sayılmışdır.

Türklərin yaşadığı tarixi regionların etnomədəni “landşaft” 
xü su   siy yətlərinə uyğun olaraq, estetik və praktiki baxımdan da-
ha da tək mil ləşən türk xalçaçılığı, əsasən, Şərq (uyğur, qazax, 

Keçə

qırğız, özbək, türk mən) və Qərb (Azərbaycan, türk) xalçaçılıq 
mək təblərinə ayrılmışdır. İs lamdansonrakı tarixi mərhələdə türk 
xal çaçılığı bu dini-sivilizasion dünyagörüşünün bədii-estetik tə-
cəs sümünü də özündə sistemləşdirmişdir. Türk xalçaçılığının son 
üçyüzillik tarixində isə milli xalçaçılıq məktəbləri daha da inkişaf 
edərək, öz daxilində yeni sənətkarlıq oriyentasiyaları tapmışlar. 
Məsələn, bu dövrdə Azərbaycanda indiyədək mövcud olan, ar tıq 
spesifikləşmiş xüsusiyyətlərə malik 8 xalçaçılıq məktəbi for ma-
laşmışdır:

1. Quba xalçaçılıq məktəbi
2. Abşeron xalçaçılıq məktəbi
3. Şirvan xalçaçılıq məktəbi
4. Gəncə xalçaçılıq məktəbi
5. Şəki xalçaçılıq məktəbi
6. Qazax xalçaçılıq məktəbi
7. Qarabağ xalçaçılıq məktəbi
8. Təbriz xalçaçılıq məktəbi

Türk xalçaçılığının zən gin bir ənənəsi xüsusilə Qərb (Azər-
baycan, türk) xalça çı lıq məktəblərində inkişaf etdi ril  mişdir. Bu 
haqda hələ an tik dövrlərdə Herodot, Klavdi Elian, Ksenofont və 
başqa qə dim dünya tarixçiləri məlumat vermişlər. Qızıl-gümüş 
sap  larla toxunan və daş-qaşla bəzədilən xalça istehsalı III-VII 
və XVI-XVII əsrlərdə ənənəvi xa rak ter almışdır. Baha başa gəl-
di    yin dən, əsasən, zənginlər üçün to xunulan bu xalı və xal çalar 
“zər  baf” adlanmışdır. “Xalı” və “xalça” sözlərinin eti mologiyası 
mə mulatın özü nün adekvat xa rakterinə – rəng çalarlarının çox-
luğuna görə, təbii ki, “xal” söz-arxetipi ilə (“xallandırılmış”, 
“çil   ləndirilmiş” nəsnə) bağlıdır.

Türk xalçaları və onların bədii xüsusiyyətləri haqqında orta 
əsrlərin yazılı mənbələrində maraqlı məlumatlara rast gəlinir. X 
əsrə aid “Hüdud əl-aləm” (“Dünyanın sərhədləri”) əsərində na-
məlum müəllif Muğanda toxunulan palaz və çullardan, Nax çı-
va nın zili toxunuşlu xalılarından məlumat vermişdir, “Kitabi 

Də də Qorqud” das ta nın da 
Azərbaycanın ipək xal ça-
ları, Əbül Üla Gən cəvi, Ni-
zami və Xa qaninin (XII əsr) 
əsər lə  rində xov lu və xov  -
suz xal  çalar tə rən  nüm olun  -
muş dur.

XIII-XIV əsrlərdə in-
diki Azərbaycan və Tür  kiyə 
əra zisindən də ge niş olan 
bir türk coğra  fiyasından 
xa   rici ölkələrə xeyli sayda 
xalı və xalça məmulatı ix-
rac edilmişdir. İncə or-
na   ment ləri, zərif və nəfis 
na xış ları ilə diq qəti cəlb 
edən bu xal çalar məşhur 
Avropa rəs sam larının əsər-
lərində, miniatürlərində öz 
əksini tapmışdır. XV əsr 
Ni derland rəssamları Hans 
Mem linqin “Məryəm öz 
kör   pəsi ilə” tablosunda 
“Şir   van” xalçasının, Van 
Ey   kin “Müqəddəs Mər-
yəm” əsərində “Zeyvə” 

xal     ça sı nın, Alman rəssamı Hans Holbeynin (XV əsr) “Səfirlər” 
əsə  rin də “Qazax” xalçasının təsvirləri yer almışdır.

1872-ci ildə Vyanada (Avstriya), 1911-ci ildə Turində (İta-
liya), 1913-cü ildə Londonda və Berlində təşkil edilmiş Bey-
nəlxalq sərgilərdə nümayiş etdirilən eksponatların əsas hissəsi 
Azərbaycan, İran (Güney Azərbaycan) və Türkiyədən aparılmış 
xalı və xalça məmulatlarından iba rət olmuşdur.

Azərbaycan (Ərdəbil) xalçası. XVI əsr

Türk milli xalçaçılıq məktəblərinin müasir texnologiya və 
yeni estetik prinsipləri mənimsədiyi dövr XX əsrin ortalarına 
təsadüf edir. Bu dövrdə türk xalça sənətinin inkişafı bir neçə is-
ti qamətdə davam edərək çoxcəhətli xarakter almışdır. Xalça çı-
lıq sənətinin ənənələri ayrı-ayrı xal ça ustaları tərəfindən da vam 
et dirilmişdir. Onların ənənəvi çeşnilərdə to xuduqları xal  ça lar  -
da klassik kompozisiyalara yaradıcı münasibət qa ba rıq şə kil-
də özünü göstərmişdir. Eyni zamanda, xalçaçılıqda yeni-ye    ni 
kom pozisiyalar, naxış elementləri meydana gəlmişdir. Ye   ni ya-
ra nan çeş nilərdə nisbətən əyri xətlərlə işlənmiş nəbati na     xış-
lara, insan, hey van, quş təsvirlərinə, lirik və romantik üs lub  da 
yaradılmış süjetli kom pozisiyalara meyl üstünlük təşkil et miş-
dir. Xalçaçılıq sənətinin digər bir qolu peşəkar rəssamlar tə rə-
fin dən davam və inkişaf etdirilmişdir. Onların yaratdıqları ye ni 
or  na ment və çeşnilər əsasında toxunan xalçalar klassik kom po-
zi  siyaların zənginləşdirilməsində mühüm əhəmiyyət kəsb et miş-
dir. Bu xalçaların quruluş, rəsm həlli və koloritində bəzən klassik 

Gəncədə xalça bazarı. XIX əsrin sonları

kanonların pozulmasına baxmayaraq, müxtəlif bədii və texniki 
vasitələr mövzunun açılmasına kömək etmişdir.

Türk xalçaları öz texniki xüsusiyyətlərinə görə, əsasən, 
xov lu, xov  suz və süjetli xalçalar qrupuna bölünür. Xovsuz xal-
ça lar toxuculuq sə nətinin ən erkən dövrünə təsadüf edir. Xovsuz 
xalçalar öz toxunma üsu luna, kompozisiya quruluşuna, ornament 
zənginliyinə və rəng koloritinə görə bir-birindən fərqlənən 8 növə 
ayrılır: Palaz, Cecim, Ladı, Kilim, Şəd də, Vərni, Zili, Sumax.

Palaz – xovsuz xalça texnikasının ən geniş yayılmış nö-
vü dür. O demək olar ki, bütün ənənəvi toxuculuq mərkəzlərində 
is  tehsal olunmuşdur. Palazın istehsalında həm yun, həm də pam-
bıq iplərdən istifadə edilmişdir. Palazın toxunma texnikası saya 
və ya tünd rəngli əriş iplərin arasından müxtəlif çalarlı arğac 
iplərinin ensiz zolaqlar şəklində buraxılmasından ibarətdir. Pa laz 
texnikasında toxunmuş məmulatdan ev döşəmələrinin, alaçıq la-
rın, çadırların üstünün örtülməsində, müxtəlif praktiki xarakterli 
məişət əşyalarının, hətta bəzən üst paltarların hazırlanmasında da 
is tifadə olunmuşdur.

Özbək xalçası

Cecim – eni 30-35 sm., uzunluğu 15-20 metrədək olan 
ensiz üfü qi zolaqlarla iplik dəzgahın üzərində tikilir. Bu zaman 
di var xalçası, ya taq örtükləri, pərdə qismində istifadə olunan 
par ça alınır. Cecimlərin or nament dekoru müxtəlif və zəngindir. 
Cecimi bəzəyən müxtəlif şaquli zo laqlar qeyri-adi dərəcədə ef-
fektiv, parlaq və dekorativdir. Əksər hallarda toxucular zolaq ları 
məişət əşyalarının (daraq, iplik, şamdan) və həndəsi ele mentlərin 
üslüblaşdırılmış təsvirləri ilə bəzəyirlər. XX əsrin ortalarına qədər 
nazik cecimlərdən hətta qadın və kişi paltarları da tikilmişdir.

Kilim texnikasının əsasını da arğac ipinin ərişdən keçi ril-
məsi təşkil edir. Lakin cecim, palaz və şəddədən fərqli ola raq, 
ar  ğac toxunulan məh sulun bütün eni və ya uzunu boyu apa rıl mır. 
Kilimdə müxtəlif rəngli ar ğaclar bir cərgədə düzülə bi lər. Beləliklə, 
hər cərgədə müxtəlif rəngli iplərin sayını artırıb azalt maqla toxucu 
şaquli istiqamətdə yönəlmiş hən dəsi ornament zən ginliyinə nail 
ola bilər. Kilimlər iplərlə naxışlama yolu ilə daha mürəkkəb hörmə 
prosesində toxunur. Kilim həndəsi na xışların əhatə etdiyi çatvari 
işıq zo lağı ilə səciyyələnir. Bu çatvari işıq zolağı şəbəkə effekti 
verir. Ki limin texnologiyasına əsasən na xış  lar romb, üçbucaq və 

Palaz

tra  pesiya for masında olur. 
Ki lilmlərdə bitki mənşəyinə 
malik bütün elementlərin, 
elə  cə də heyvan, quş və in-
san rəsm lərinin hən dəsi 
təs   viri verilir. Müx təlif böl-
gə lərdə hazırlanan kilimlər 
kom  pozisiyası, naxışları və 
rən ginə görə bir-bi rindən 
fərq   lənir.

Xovsuz xalçaların son 
əsr lər geniş yayılmış ən ma-
raqlı növ lərindən bi ri “su-
max” xalça la rıdır. Su max 
xal çaları, yəqin ki, çox isti 
ha valarda sərin, xovsuz bir 
xalça kimi insanların ra hat-
lığına xidmət et mişdir. Su-
max xalçaları xovlu xal   ça-
lardan götürülmüş na xış və 
kompozisiyalarla bə  zə dilir.
Zili və vərni ilə ox şar dır. La-
kin burada ar ğaclar ardıcıl 

olaraq bir cərgə soldan sağa, bir cərgə isə sağdan sola apa rılır. 
Buna görə də sumax texnikası ilə toxunan naxışlara ya xından 
və diqqətlə baxdıqda onlar saç hörüklərinin formasına bənzəyir. 
Bundan başqa sumax xalçaları toxunarkən iplərin ucları astara 
çıxarılıb kəsilmir. Nəticədə, xalçanın astar hissəsi qalın tüklü olur.

Türk xalqları ilk öncə xovsuz xalçalar (palaz, kilim, cecim, 
sumax və s.) toxumuşlar ki, bu növ xalçalar olduqca yüngül, 
nazik və yumşaq idilər. Xovlu xalçalar isə xovsuzlara nisbətən 
iki-altı dəfə qalın və ağır, sıx toxunuşlu və daha dözümlü idilər. 
Keçəçilik sənəti üzərində xovsuz xalçaçılıq, xovsuz xalçaçılıq 
sənəti üzərində isə xovlu xalçaçılıq ənənələri yarandığından on-

Qədim kilim

ların sonuncusunu keyfiyyətinə və mürəkkəbliyinə görə fərq-
ləndirmək məqsədi ilə “qalın” [kalın] adlandırmışlar. Süjetli 
xal   çalar – xalçaçılıq sənətinin ən inkişaf etmiş, daha mürəkkəb, 
“danışan” kompozisiyaya malik olan çeşididir. Süjetli xalçalarda 
müəyyən bir möv zu, hətta bir epos süjeti və yaxud bir didaktik 
səhnə dekorativ obrazlar vasitəsi ilə təsvir edilir.

Xalçalar türklərin həyat tərzi, adət-ənənələri və inanclarının 
ayrılmaz hissəsi olmuşdur. Xalça onları bütün həyatı boyu – 

Təbriz xalçaçılıq məktəbinə məxsus “Azərbaycan” süjetli xalçası

həm kədərində, həm də sevincində müşayiət etmişdir. Türklər 
xal ça üstündə doğulmuş, xalça örtülmüş tabuta qoyularaq dəfn 
edilmişlər. Türk həyatında hər bir əhəmiyyətli tarixi və yaxud 
ha disəni əbədiləşdirmək üçün həmin tarixə və ya hadisəyə həsr 
olunmuş xüsusi xalça toxumaq ənənəsi mövcud ol muş dur: uşağın 
doğulması münasibətilə toxunan xalçalar, gəlinlərə cehizlik üçün 
toxunan xalçalar, elçilərin qarşısına sərilən xalçalar, məscid və 
mə bədlər üçün toxunan xalçalar, toy yaxud yas mərasimləri üçün 
toxunan xal çalar. Türk xalça məmulatlarına həm də mərfəş, xur-

“Həyat ağacı” xalçası

cun, heybə, taxtüstü, yəhərüstü, duz torbası, çul, örkən, çöm çə-
dan, yun corablar, pərdələr və s. daxildir. 

Xalça toxunmasının əsas alətləri – həvə və ya toxmaq (to-
xucuların sa yına uyğun) kirkid və ya daraq (toxucuların sayına 
uyğun); qayçı (to xucuların sayına uyğun); bıçaq (toxucuların sa-
yına uyğun); qarmaqlı bıçaq (toxucuların sayına uyğun); divar 
hanası, yaxud da yer hanasıdır.

Xalça toxuculuğunda istifadə edilən məmulatlar mənşəyi 
və kim yəvi tərkibinə görə iki qrupa bölünür: təbii məmulatlar 
və süni məmulatlar. Təbii məmulatlar, əsasən, təbii yolla in sa nın 
bilavasitə iştirakı olmadan təbiətin özündə formalaşmış mate-
riallardan hazırlanır. Təbii materiallar üç qrupa bölünür: 1. Bitki 
mənşəli məmulatlar; 2. Heyvan mənşəli məmulatlar 3. Mineral 
mənşəli məmulatlar. Süni məmulatlar isə zavod şəraitində bir 
qayda olaraq kimyəvi yolla insanların bilavasitə iştirakı pro se-
sində alınır. Süni məmulatlar təbii, yaxud süni materialların mü-
rəkkəb kimyəvi və fiziki emalı nəticəsində əldə edilir.

Qədim türk xalçalarının toxunması zamanı ancaq təbii ip-
likdən, həmçinin, təbii məmulatlardan istifadə edilmişdir. Belə 
xal  çaları toxumaq üçün aşağıdakı məmulatlar lazımdır: müxtəlif 
növ (əsasən, zərif növlü) və rəngdə (ağ, qara, boz, çal, qonur, 
qum ral və s.) yun, müxtəlif rənglərdə rənglənmiş ipliklər (ipək, 
pambıq), əriş və arğaclar. Xalça toxunuşunda yun, ipək, pambıq 
ip ləri ilə yanaşı, ağac qabığı və budağı, at quyruğu, kənaf, qızıl 
və gümüş tellər, qiymətli daş-qaşlar, qadının baş tükü və s. tət biq 
olun muşdur.

Əllə toxunmuş qədim türk xalçalarının istehsalında ən 
çox rast gə linən material qoyun yunudur. İpliyin düzgün se-
çil      məsi və onun işlənməsi çox vacibdir, çünki xalçanın möh-
kəm    liyi, yumşaqlığı və rəng çalarlarının parlaqlığı yun ipi nin 
key  fiyyətindən asılıdır. Son dövrlərdə çox vaxt arğac bü     növ-
rəsi üçün pambıq iplikdən istifadə olunur. Xalçaların is teh  sa -
lında ipəkqurdunun baramasından hazırlanmış ipəkdən də ya-
rarlanırlar. İpək daha davamlı olduğu üçün ondan alınan ip liklər 

daha möhkəm olur və bu ipliklər mürəkkəb naxışlı xalça ların 
is tehsalında işlənilir. Müasir dövrdə süni boyaların geniş ya yıl -
masına baxmayaraq, türk xalçaçılıq sənayesində (xüsusilə Mər -
kəzi Asiya respublikalarında) bəzi fərdi toxucular və is teh sal-
çılar bu günə qədər, keçmişdən qalma toxuculuq vərdişləri ilə 
hazırlanan təbii boyalardan istifadə etməyə üstünlük verirlər.

Bu gün də türk evinin əsas komponenti, yüz illər bundan 
öncə ol duğu kimi, – təbiətin min bir rəngini, insan ovqatının min 
bir çalarını, dünya duyumunun ən dərin qatlarını özündə əks et-
dirən və yaşadan xalçalardır.

Azərbaycan Xalça Muzeyi



TÜRK MİNİATÜRÜ

143

TÜRK MİNİATÜRÜ

Türklər yaşadıqları bütün tarixi coğrafiyada maddi və mə-
nəvi mə dəniyyətin izlərini qoymuş, eyni zamanda, təsviri sənətin 
müxtəlif növ lərinin arxetipik örnəklərini yaratmış, sonrakı tarixi 
epoxalarda bu növlər içərisindən sivilizasiya həyatının daha 
təsirli və parlaq təcəssümü olan janrları inkişaf etdirməkdə xüsusi 
bacarıq göstərmiş, ümumən Şərq mə dəniyyətinin önündə gedən 
böyük sənətkarlıq məktəblərinin ya radıcıları kimi nəinki islam, 
eləcə də Qərb dünyasında tanınmışlar.

Türk miniatürü Şərq plastikasını bütün dolğunluğu ilə 
əks etdirən bir seçkin təsviri sənət növü olaraq hələ orta əsr lər -
də şöhrətlənmişdir. Sənətkarlığı ən yüksək klassik səviy yəsi-
nə çatdırmağın təkzibolunmaz bir səbəbi vardır: türklər bü   tün 
Av  ra si ya da ən çox hərəkət edən, buradakı tarixi sivili za si  yala-
rın yaradıcılıq təfəkkürünü bir-birinə bağlayan və deməli, mə-
də niyyətlərin qovşağında onların ən yaxşı ənənələrini mə-
nim    səyərək özündə ehtiva etmək imkanlarına malik olan bir 
su    per et nos olmuşlar. Buna görə də türklərin həm xarakterində, 
həm də əməli yaradıcılığında təzahür edən universallıq keyfiy-
yət   ləri onların həm də müxtəlif sənətlərə açar taparaq bu sahə-
lərdə bacarıqlı ustad olmalarına yol açmışdır. Məsələn, antik ki-
tabçılığın və miniatür sənətinin erkən gəlişdiyi Çinlə çoxəsrlik 
ta  rixi-mədəni münasibətlərdə olmuş uyğur türkləri XII-XIII əsr-
lərdən etibarən artıq Yaxın və Orta Şərq mədəni mühitində Çin, 
türk və islam si vilizasiyalarının təsviri sənətdəki birgəlik xü su-
siyyətlərini taparaq, kitab miniatürçülüyünün dünyada tama milə 
yeni formalarını ərsəyə gətirmişlər.

Ümumiyyətlə, türk xalqlarının sənət biliciləri Şərq-İslam 
mədə niyyəti və incəsənətinin ən incə növündə – miniatürçülükdə 



144

TÜRK SİVİLİZASİYASININ TƏMƏL DƏYƏRLƏRİ

də özlərini yüksək səviyyədə təsdiq edə bilmişlər. Türk rəssam 
və miniatürçüləri, əsa sən, türklərin hökmdar olduğu səltənətlərdə 
(Qa raxanlı, Qəznəli, Ata bəylər, Səlcuqlar, Teymurilər, Moğol, 
Sə  fəvi, Osmanlı və s.) ünlü rəs samlıq məktəblərini yaratmaqla 
ya   naşı, həm də bu məktəblərə öz zamanlarının ən qüdrətli sənət-
kar  la rı nı toplamış, müxtəlif millətlərin bə dii-estetik dünyagörüşü 
və bacarıqlarının birləşmiş enerjisinin əl də olunmasını təmin 
et mişlər (115). Buna görə də orta əsrlərdə türk im periyalarının 
uni  versal mədəniyyətçilik siyasətinə uyğun olaraq, ümumən is-
lam Şərqində miniatür sənəti (kitab miniatürçülüyü) yüksək in-
kişaf etmiş və həmin imperiyaların böyük şəhərləri həm də 
əsas sənət mərkəzləri olmuşdur. Yaxın və Orta Şərqdə ilk mi-
ni  a türlər Xoy, Marağa, və Təbriz şəhərlərində Azərbaycan Ata-
bəyləri (Eldənizlər) dövründə yaradılmışdır. Bir qədər sonra 
Azər  baycan türk dövlətləri – Qaraqoyunlu, Ağqoyunlu və Sə-
fə vilərin sənətkarlıq emalatxanalarında dünya bədii mədə niyyət 
xəzinə sini zənginləşdirmiş özünəməxsus və orijinal miniatür 
ki tab məktəbləri yaranmışdır. Təsadüfi deyil ki, alman alimi 
F.Şults XIV-XV əsr Təbriz miniatür məktəbini Şərqin bir çox

Antik uyğur miniatürü

sənət məktəblərinin təməli (“Mutterschule” – “ana məktəb”) ad-
landırmışdır.

Miniatür sənəti müsəlman, eləcə də türk xalqlarının çox-
əsr lik in cəsənət tarixinin ən maraqlı səhifələrindən biridir (59). 
Əlbəttə, bütün orta əsrlər boyunca türk rəssamları və sənətkarları 
yaradıcılıq fantaziyasının zənginliyi ilə hər zaman insanları hey-
ran edən və onu yaradan xalqın bədii mədəniyyətinin qədim li-
yini, çoxcəhətliyini, özünəməxsusluğunu sübut edən çoxsaylı 
memarlıq, təsviri və dekorativ sənət əsərləri yaratmışlar və on la-
rın çoxu dünya incəsənətinin qızıl fonduna daxil olmuşdur. Türk 
xalqlarının dünya bədii mədəniyyət xəzinəsinə bəxş etdiyi ən 

Təbriz miniatür məktəbi. “Sultan Səncər və qarı”.
“Xəmsə”yə işlənmiş miniatür (1539-1543). Britaniya muzeyi, London

san ballı və mühüm sənət inciləri isə daha çox türk sənətkarlarının 
miniatür rəssamlığı sahəsində yaratdığı əsərlər sayılmışdır.

Təsviri sənətin xüsusi bir növü olan miniatür öz təbiəti eti-
barilə ki tab illüstrasiyası olub klassik Şərq poeziyasının bila vasitə 
təsiri altında inkişaf etmişdir (12). Şərq poeziyası klassiklərinin, 
xüsusilə Firdovsi və Nizami Gəncəvi kimi korifeylərin ölməz 
əsər ləri rəssamlar üçün tükənməz ilham qaynağı olmuş və onların 
ya radıcılığını yüksək humanist ideyalarla zənginləşdirmişdir. 
Fir  dovsinin “Şahnamə” nəzm-epopeyası, Nizaminin fəlsəfi-di-
dak tik, romantik və tarixi-qəhrəmanlıq poemaları miniatürçü-

Təbriz miniatür məktəbi. Sultan Məhəmməd
 (1470-1555)

rəssamların yaradıcılığına güclü təsir göstərmiş, ideya-estetik 
ba   xımdan təkrarolunmaz, dünyəvi məzmunu ilə fərqlənən, dini 
mü  cər rədlikdən, asketizmdən uzaq əsərlərin yaradılması üçün 
güc lü sti mul vermişdir.

Şərq poeziyası mi ni    atür rəssamlığın təkcə hu   manist məz-
mu nunu və ideya istiqamətini mü əy  yənləşdirməmiş, eyni za -
manda, onun bədii for ma  sının inkişafında da mü  əyyən iz burax-
mış dır. Zən  gin obrazlar aləmi, Şərq poeziyasının incə, əl van 
po  etik dili, ahəng dar   lığı və musiqililiyi rəs  samlara poeziya ilə 
də  rin dən həmahəng olan şərti dekorativ üslub, yük sək ro mantik 
və poetik ləş dirilmiş obrazlı ifadə va sitələri, şa i ranə bədii qu ruluş 
ya rat mağa kömək et mişdir. Buna görədir ki, Yaxın və Orta Şərq 
xalqlarının miniatür rəs   sam lığı həm mövzu ge nişliyi, həm də bu 
sənət növünün özünə xas xüsusiyyətləri ilə şərtlənən bəzi ümumi 
yönlərə malikdir.

Həmçinin, ictimai-siyasi həyatın inkişaf xüsusiyyətləri və 
hər bir xalqın estetik baxışları onun incəsənətinin xarakterində 
də iz buraxmışdır. Bu səbəbdən, ərəb Şərqinin, Türkiyə və İran, 
Azərbaycan, Orta Asiya və Moğol Hindistanının miniatürləri 
tək   rar olunmaz xüsusiyyətləri ilə fərqlənirlər. Türksoylu cahan 
döv  lət lərinin mövcud olduğu bütün dö nəm lərdə incəsənətin di-
gər sahələri ilə birlikdə miniatür sənəti də zəngin inkişaf yolu 
keçmişdir. Bu sənətin tarixində Qaraxanlılar, Elxanilər, Səl-
cuqlar, Cəlayirlilər, Teymurilər, Qaraqoyunlular, Ağqoyunlular, 
Mo  ğollar və Osmanlılar dövrünün klassik rəssamları yüzilliklər 
ərzində onun unikal nümunələrini yaratmışlar.

Hazırda dünyanın bö yük muzey və kitabxana la  rında ən 
də yərli sənət in  ciləri kimi saxlanan Fir dovsinin “Şahnamə”si 
və Ni zaminin “Xəmsə”si, Sə  di Şirazi və Hafiz Şira zi nin, Əb-
dürrəhman Ca mi və Əlişir Nəvainin, Xos rov Dəhləvi və Şərq 
po  e zi ya sı nın başqa klassiklərinin, əsa sən, türk (uyğur, özbək, 
Azər   baycan, qazax, türk mən), eyni zamanda, hind, fars, əfqan, 
ta   cik, ərəb rəs samları tərəfindən zən gin illüstrasiyalarla bə  zə  dil -
miş təmtəraqlı əl yaz    maları, həm   çinin, xü susi al bom lar da – “Mü-

rək  kə” lər də top  lanmış müs tə qil mi nia türlər sübut edir ki, türk 
döv   lət və impe riya la rının möv cud olduğu tarixi-mədəni regi on -
larda miniatür sənəti XIII-XVI əsr lərdə özünün yüksəliş döv-
rünün yaşamışdır. XIII əsrin sonu XIV əsrin əvvəllərində türk 
sülaləsi Elxanilərin ilk iqamətgahı olan Marağa və Təbriz şə-
hər ləri islam Şərqinin ən inkişaf etmiş mədəniyyət mərkəzləri 
olmuşdur. XIV əsrin əvvəlində Təbrizdə əlyazma kitabların ha-
zırlandığı bədii emalatxanaları olan şah kitabxanası fəaliyyət 
gös tərmişdir. Əlbəttə, yalnız iqtisadi və mədəni cəhətdən inkişaf 
etmiş şəhərlərdə, hökmdarların himayəsi altında kitabxana ya-
ratmaq və saxlamaq mümkün olmuşdur. Çünki bir illüstrasiyalı 
əl yazmanın hazırlanmasına uzun illər sərf olu nurdu. Kitabxanada 
birinci dərəcəli xəttatlardan, miniatürçü rəssam-müsəvvilərdən, 
ornamentalist müzəhhiblərdən və kitab sənətinin digər usta la-
rından ibarət bir qrup çalışırdı. Onlar bahalı materiallarla – cür-
bəcür boya, dəri, duru, təbəqə qızıl, gümüş və s. ilə təmin edi-
lir dilər. Bu sə nətkarlar dini məzmunlu əlyazmaların üzünü 
kö  çürür, zəngin tərtibat verir, elmi-tarixi və ədəbi-bədii əsərlərə 
il lüstrasiyalar çəkirdilər. Türk miniatür məktəblərinin erkən nü-
munələri ilə yanaşı, “Vərqa və Gülşa”, “Mənafi əl-heyvan” və 
Fəz lüllah Rəşidəddinin türk imperiyaları tarixinə həsr olunmuş 
məş hur “Cami’ ət-Təvarix” adlı fundamental əsərindəki (XIV əsr) 
illüstrasiyalar Təbrizdə güclü rəssamlıq məktəbinin olduğunu sü-
but edir.

Təbriz miniatür məktəbinin (100) formalaşmasında yerli 
ənə nələr digər məktəblərin, o cümlədən uyğur rəssamlarının 
va    sitəsilə Şərqi Tür küstan və Bağdad məktəbləri vasitəsilə isə 
Ərəb-Mesopotamiya ənənələri ilə çulğaşmışdır. XIII və XIV 
əs  rin əvvəllərinə aid əlyazmalara çəkilən miniatürlərdə hələ üs-
lub vəhdəti müşahidə olunmur. Məsələn, “Vərqa və Gülşa” 
miniatürlərində Bağdad məktəbinin boyakarlıq üslubunun təsiri 
üs tünlük təşkil edir. “Mənafi əl-heyvan” əlyazmasındakı iri plan-
lı heyvan və quş təsvirlərində isə boyakarlıq üslubu Çin-Uy-
ğur incəsənətinin qrafik üsulları ilə növbələnir. Adları çəkilən 

məktəb ənənələrinin müxtəlif biçimlərdə təsiri, eyni zamanda, 
hələ Fəzlüllah Rəşiddədinin sağlığında hazırlanmış, “Cami’ ət-
Təvarix” əsərinin 1314-cü ildə tərtib edilmiş nüsxələrinə çəkilən 
miniatürlərdə də müşahidə olunur. Tarixi hadisələri, mifoloji sü-
jetləri, döyüş səhnələrini, həmçinin, məişət mövzularını təs vir 
edən çoxsaylı miniatürlərin bəziləri qrafik, digərləri isə bo ya-
karlıq üslubunda işlənmişdir. Artıq XIV əsrin ortalarında Təb-
riz məktəbinin mi niatür sənətində tamamilə yeni, müxtəlif bə dii 
ənənələri uğurla və yaradıcı surətdə sintezləşdirən orijinal rəs-
samlıq üslubu formalaşmışdır.

XV əsrdə bir çox görkəmli kitab miniatürçüləri Tey mu-
rilərin ha ki miyyətdə olduğu Herat şəhərinə cəlb edilmiş, orada 
rəh bər vəzifələr tutmuş və türk hökmdarının xüsusi sifarişlərini 

yerinə ye tirmişlər. Məş hur xəttat, alim, şair Cəfər Təbrizi uzun 
illər Bəy Süngürün saray ki tab  xanasına başçılıq etmiş, Pir Seyid 
Əh məd – Şərqin böyük rəssamı Kə maləddin Behzadın müəllimi 
ol  muşdur. Əmir Teymurun Avrasiyada böyük türk imperiyası 
qur   duğu dövrdə islam Şərqinin ən yaxşı yaradıcı qüvvələrinin 
cəmləşdirildiyi Səmərqənd “yer kürəsinin fərəhverici mərkəzi” 
hesab olunurdu. XV əsrdə görkəmli özbək şairi və dövlət xadimi 
Əlişir Nəvainin himayəsi və məşhur Azərbaycan miniatürçü-rəs-
samı Kəmaləddin Behzadın rəhbərliyi altında ədəbiyyat və in-
cə sənət sürətlə inkişaf etdiyi zamanda Tey mu rilər Heratı bütün 

Özbək miniatürü. Buxara. 1560

Orta Şərqdə bə dii mərkəzə çevirmişdi. XVI əsrin əvvəllərindən 
etibarən isə türk Səfəvi imperiyasının pay taxtı Təbriz yenidən 
Orta Şərq xalqlarının bədii-estetik mə də niy yətinin əsas yaradıcı 
oca ğı ol muşdur.

Məhz bu dövrdə kitab çı lıqla bərabər, türk miniatür sə nə-
ti də öz inkişafının zirvəsinə çat mışdı. Səfəvilər sarayının zən   -
gin kitabxanası – şəkilli əl yazmaları yaratmaq üzrə bə dii ema-
lat   xanaları ilə birgə gör kəm  li xəttatların, nəqqaşların, mi ni atürçü 
rəs samların, tərtibat çıların, ildiçilərin və digər kitab sənəti usta-
larının əsas fəaliyyət mərkəzinə çevrilmişdi. Şah İs ma yıl Xə-
ta   i nin, sonralar isə onun oğlu Şah Təhmasibin ha kimiyyəti 
döv    ründə döv lət ki tab xanasında misilsiz fırça ustası Ustad Ni-
za  məd din Sultan Mə həm mədin ümumi rəhbərliyi altında Ağa 
Mirək İsfahani, Mir Müsəvir, onun oğu Mir Seyid Əli, Soltan 
Məhəmmədin oğlu Mirzə Əli, Dost Məhəmməd, Müzəffər Əli 
və başqalarından ibarət istedadlı miniatürçü-rəssamlar, Şah Mah-
mud Nişapuri, Şeyx Məhəmməd kimi xəttatlar, Kəmaləddin 
Behzad, Qasım Əli, Şeyxzadə kimi klassik rəssamlar, dövrün ta-
nınmış kitab ustaları fəaliyyət göstərmişlər (118; 119; 120).

Moğol və Osmanlı imperiyalarında (539; 69), demək olar 
ki, XIX əsrə qədər klassik miniatür məktəbinin yaradıcıları və 
davamçıları ol muş dur (Moğollarda – Mir Əli, Abd əs-Səməd, 
Seyid Bəy, Fərrux Bəy, Haşim, Əbül Həsən, Basavan, Kesu 
Das, Bişan Das, Manoxar  və s.; Os manlılarda – Baba Nəqqaş, 
Nəqqaş Nigari, Əhmədcan Barlas, Heydər Kay, Qazi Çapır, Şah 
Qulu, Mustafa Çələbi, Səlimiyyəli Rəşid, Süleyman Çələbi, 
Levni, Nəqqaş Həsən, Əhməd Nəqşi, Müsəvvir Hüseyn, Ab dulla 
Buxari, Əndərunlu Fazil və s.). Maraqlıdır ki, hələ XVI əsrin son-
larından, bütün din və mədəniyyətlərə münasibətdə kifayət qədər 
tolerant davranış sərgiləyən Moğol hökmdarı Əkbərin dövründə 
klassik Şərq miniatür məktəblərinin üslublarına hind və Avropa 
incəsənətinin də təsiri görünməyə başlamışdır “Baburnamə” və 
“Əkbərnamə”nin miniatür tər tibatı məhz bu qəbildəndir. XIX 
əsrdə Orta Asiyada – Türküstanda öz bək miniatür sənəti iki bö-

yük rəssamın – Əhməd Doniş və Abdulxaliq Mah mumun sa yə-
sində özünəməxsus milli kolorit əldə etmişdir.

Yeni tarixi dövrdə türk miniatür sənəti tətbiqi incəsənətin 
di  gər müvafiq növləri ilə də sintez keyfiyyətləri qazanaraq 
prak    tiki əhəmiyyətini artırmışdır. Bu sənətin klassik ənə nə lə-
rin     dən yaradıcı şəkildə istifadə edən müasir türk sə nət karları 
və dizaynerləri miniatür estetikasını və onun gərəkli tex    no lo gi-
ya la rını monumental bo  yakarlıq, qrafika, kitab, di var, teatr, sa-
lon tərtibatı sa hə  lərində də tətbiq edirlər. Mə  sələn, Azər bay can 
xalq rəs sa mı Mikayıl Abdullayevin “Ki tabi-Dədə Qor qud”un 
iki fərqli nəşrinə (1962, 1979) çək diyi illüstrasiyalar, Ba kı me-
tropoliteninin “Nizami” stan si  yasında şairin əsərlərinin mo   -

Moğol imperatoru Babur şahın saray qəbulu. 
Mirzə Fərrux bəyin miniatürü. 1589

tiv   ləri əsasında yaratdığı mo    zaika lövhələri müasir mi ni atür 
ya      ra dıcılığının orijinal nü  munələridir. Türk və ümu mən, Şərq 
mi     niatürünün öyrə nil məsinə xeyli tədqiqatlar həsr edilmişdir: 
F.Mar  rin, F.Şults, E.Bloşe, Q.Arnold, B.P.Denike və başqalarının
ilk əsərlərindən başlayaraq, İ.Şuxin, B.Qrey, B.Robinson,
K.S.Velç, B.V.Veymarn, K. Holter, O.Amina, G.A.Rogers, Q.Qa-
zıyev, Q.A.Pu qaçenkova, A.İvanov, Güner İnal, Banu Mahir,
Mətin And, Filiz Çağman, Nurhan Atasoy, Günsəl Rənda, Zə-
rən Tanındı, Məzhər İpşiroğlu və digər alimlər türk miniatür sə-
nətinin araşdırılmasına öz töhfələrini vermişlər.

Moğol imperatoru Şah Cahan 
yer kürəsi üzərində. XVII əsr

Rəssam portreti. 
Osmanlı miniatürü. XV əsr

TÜRK MEMARLIĞI

Türklərin köçəri həyat tərzi, yaylaq və qışlaq həyatı, şə-
hər və kənd həyatı, arabaçılıq, şəhərsalma və qalaqurma mə də-
niy yəti, şəhərlərdə kü  çələrin döşənməsi, bazarlıq və dükan yer-
lərinin seçimi, yol və kar vansarayların, poçt (məlumat ötürülmə) 
mən  təqələrinin quruluşu, vaxt və tarixin hesablanması, coğrafi 
is tiqamətlərin təyin edilməsi, çadır və evlərin tikilməsi, mənzildə 
ailə strukturuna və əxlaqi meyarlara uyğun olaraq otaqların yer-
ləşdirilməsi, həyat şəraitinin bütün tələblərinə evin və həyət qu-
ru luşunun cavab verməsi, qapı, pəncərə, tavan, divar və s. ev 
his    sələrinin milli ornamentlərlə bəzədilməsi, bütövlükdə me mar-
lıq mə dəniyyəti, hamam və təmizlik mədəniyyəti, quyu, bu laq, 
hovuz və süni gölməçələrin, suvarma şəbəkələrinin salın ması, to-
xuculuq (xalı, xalça, kilim, cecim, keçə, həsir...), geyim, ya taq 
və bəzək (bəzənmə) mə   də niyyətinin bütün incəlikləri, ev ava-
dan lıqlarının (sandal, masa, boğ ça, sandıq, dolab, çıraq, lam pa, 
çan ta...) hazırlanması, genişspektrli tə sər rüfat (əkinçilik, mal-
dar lıq, bağçılıq, arıçılıq...) mədəniyyəti, təbiətlə davranış, fə-
sil lərə uyarlıq mədəniyyəti, qida hazırlama, mətbəx və yemək 
mə  dəniyyəti, tuğ (gerb) və bayraq mədəniyyəti, ordu və hərb mə  -

Türk yurd çadırları

dəniyyəti, dövlət, toplum və ailə əxlaqının təməlləri, xalq mu-
siqisi alətləri və zərif sənət anlayışlarının təkamülü bir kom pleks 
halında və spesifik olaraq öyrənildikcə, ümumtürk mə də niy-
yə tinin arxitektonikası tam dolğunluğu ilə gözümüz qarşı sın  da 
can lanır (75). Əlbəttə, bu sistem daxilində sivi lizasiya hə    ya tının 
əsas göstəricisi və üstün dəyəri olaraq şəhərsalma və me      mar lıq 
mühüm yer tutur.

Əski türk və Çin qaynaqlarında Göy Türk imperiyasının 
pay taxtı Ötü kən şəhərinin adı çəkilir, o, türklərin “müqəddəs 
yur du” (“kutsal yurt”) kimi sayğılanır. Lakin “çadırlardan sa-
ray lara” (75) doğru hərəkət edən türk superetnosunun passionar 
boy   ları Avrasiyanın mərkəzi zolaqları boyunca sabit şəkildə 
məskunlaşdıqca, daha sonra Qafqaz və Anadoluda, Yaxın və Orta 
Şərqdə siyasi hakimiyyətlərə yiyələndikcə, təbii ki, oturaq həyat 
və sivilizasiyalı inkişaf tərzinin mühüm atributu kimi şəhərsalma 
və memarlıq da türk mədəniyyətinin vacib komponentinə çev-
rilmişdir.

İpək yolu boyunca qədim türk memarlığının
yarandığı geniş Avrasiya coğrafiyası. IX – XIII əsrlər

Türklərin dövlət və imperiyaları yaranıb genişləndikcə, 
on  ların iqtisadi mədəniyyəti də öz formasını dəyişmiş, yəni kö-
çəri maldarlıqdan şəhər ticarəti və memarlığa qədər inkişaf et-
mişdir. Türklər zəhmətkeş insanlar olmuş, tarixin heç bir za ma-
nında, demək olar ki, aclıq çəkməmiş, özlərini dolandırmaq üçün 
zəruri təsərrüfatçılıq mədəniyyətinə sahib ol muşlar. Tarixi türk 
imperiyalarının çiçəkləndiyi dövrlərdə dövləti və or dunu sax-
lamaq üçün kifayət qədər iqtisadi potensial yaradılmış, türk şə-
hərləri – Buxara, Səmərqənd, Təbriz, Gəncə, İsfahan, İstanbul, 
bir vaxtlar Aqra, Bağdad və s. nəinki həmin ölkələrin, ümumən 
dün yanın ticarət, elm və mədəniyyət mərkəzləri olmuşlar.

Xüsusilə Böyük İpək Yolu üzərində və həmsərhəd coğ ra-
fiyada ya şayan türk xalqlarının urbanist mədəniyyəti həm uni-
versal, həm də diferensial keyfiyyətlərlə tərəqqi etmək imkan-
ları qazanmışdır (92; 88). Bu yolun Çin – Mərkəzi Asiya 
– Qafqaz – Aralıq dənizi regionunu birləşdirən tarixi mar şrutu,
əsa  sən, türk dövlətləri və imperiyalarının ərazilərindən keç di-
yindən, onların şəhərləri sürətlə inkişaf etmiş, böyümüş, klas-
sik Şərq memarlığının incəliklərini özündə ehtiva edən kar-
vansaray kompleksləri ilə zənginləşmiş, beynəlxalq ticarətin
özü  nəməxsusluqlarını mənimsəmişdir. Yeri gəlmişkən, bu gün də
türk dillərində işlədilən “çi ni qablar” ifadəsi məhz Çindən gələn
qab lar, “Çin qabları” anlamını da şıyır. Dünyanın əsas ticarət ma-
gistralı – Böyük İpək Yolu Şərq və Qərb si vilizasiyalarının qar-

Özbəkistan. Buxara. Ark qalası. 
V əsr

Özbəkistan. Səmərqənd şəhərində 
Registan.  XV əsr

şılıqlı təmasını yaradaraq, onları yüksək estetik ka milliyə çat-
dıran təcrübəni bir-birindən həvəslə öyrənməyə və dünyanın da 
on dan bəhrələnməsinə geniş imkanlar açmışdır.

Türk-islam sivilizasiyasının tərəqqisi dövründə (XI-XVII 
əsr lər) ən müxtəlif mədəniyyət və sivilizasiyalara mənsub sə-
nətkarlar türk döv lətlərinin paytaxt-şəhərlərinə dəvət olunmuş, 
bu rada klassik mə dəniyyət və incəsənət mərkəzləri yaradılmışdır 
(98; 109; 112; 113). Min il bundan qabaq – X əsrdə Mərkəzi Asi-
yada (indiki Qazaxıstan Res publikasının da daxil olduğu tarixi 
ərazidə), Karakenqir çayının sahilində “sırf türk üslubunda” 
ucaldılmış Alaşa xanın məqbərəsinin qalıqları indiyədək qo runub 
sax  lanmışdır.

XIV əsrdə Sır-Dərya çayının sahilində salınmış Otrar şə-
hərində Tey murilər imperiyasının hökmdarı Əmir Teymurun 
gös tərişi ilə böyük türk mütəfəkkiri Əhməd Yəsəvinin müəllimi 
Arıstan Babanın məqbərəsi tikilmişdir. Əmir Teymurun digər 
göstərişi ilə 1397-ci ildə Türküstan şəhərində Əhməd Yəsəvinin 
dəfn olunduğu yerdə 35 mədrəsə otağından və kitabxanadan 
ibarət olan böyük mavzoley kompleksi tikilmişdir. 1485-ci ildə 
Əmir Teymurun alim və astronom nəvəsi Sultan Uluqbəyin (Mə-
həmməd Torağay) qızı Rabiqə Sultan Bəyimin adına nəfis tər-
tibatlı məqbərə ucaldılmışdır.

Özbəkistanda klassik şəhərsalmanın və memarlığın say-
seç mə nü    munələri yaradılmışdır. Hələ IX –X əsrlərdə Ter mez-
dəki Qırx-qız (“Kırk-Kız”) bağ-şəhəri məşhur olmuşdur. XI-XII 

Otrar şəhərinin qədim qala qalıqları

əsrlərdə monumental ar xitektura abidələri ilə zəngin olan və bu 
günə qədər də möhtəşəmliyini qoruyub saxlayan Buxara, Sə-
mərqənd və Xivə orta yüzilliklərin ən yüksək sivilizasiya şəhərləri 
kimi tanınmışdır. XVI-XVIII əsrlərdə isə həmin şəhərlər daha da 
inkişaf etdirilmiş, onlarla yanaşı Karman, Daşkənd şəhərləri də 
Şərq dünyasının inciləri sırasında yer almışdır.

Qırğızıstan ərazisində tarixi əhəmiyyətə malik və böyük 
ək səriyyəti türk memarlığının xüsusiyyətlərini daşıyan 5000-
dən çox abidə vardır. Ak-Beşim şəhərinin qalıqları (VI-VII əsr), 
Sə  mərqənddən Kaşğara (Uy ğurıstan) gedən karvan yolu nun 
üstündəki Uzgen şəhəri (VIII-IX əsr), Koşoy-Qorqon şəhər-
ci yinin qədim qala qalıqları (Qaraxanlılar dövləti, VII-X əsr), 
Bu ran qülləsi (X-XI əsr), Karoul-Çoku dağının ətəyində, Talas 
şə hərinin 20 kilometrliyindəki Manas günbəzi (XIV əsr), Taş-
Rabat karvansarayı (XV əsr) və s. bu sıradandır.

Türkmənistan ərazisindəki tarixi müəyyənləşdirilməmiş 
“Ulı Qız Qalası”, Nadir şah qalası, İkinci Arslan (XI əsr), Qu-
li qerdan (XII əsr), türk şahzadəsi Torebeq xanım (XII-XIV əsr), 
Fəxrəddin Razi (XIII əsr), Təkəş- Xorezmşah (XIII əsr), Əzi-
zan əl-Ramatani (XIII-XIV əsr), Seyid Əhməd (XII-XIV), Xo-
rezmbaq (XIII-XVIII əsr), Daşqala ((XIV-XVI əsr), Sultan Əli 
(XVI əsr), Matkarim-İşan (XIX-XX əsr), Daşmecet (1903-1908) 
məqbərələri və s. spesifik milli və islami naxışları olan memarlıq 
abidələridir (94).

Dünyanın ən ünlü və möhtəşəm memarlıq incilərindən 
bi   ri olan Tac Mahal kompleksi Moğol imperiyası dövründə ya-
ra    dıl mışdır. Böyük Moğol hökmdarı Birinci Cahan Şah (1628-
1658) özünün türk sələflərinin (Babur və Əkbərin) paytaxt 
seç diyi Hindistanın Aqra şəhərində (XVI əsr) Mərkəzi Asiya, 
Per  siya, Ərəbistan və dünyanın başqa yerlərindən çağırdığı me-
mar, nəqqaş və digər incə sənət ustalarının, həmçinin, iki yüz 
min daşyonan və fəhlənin birgə çalışması ilə 17 il müd də ti nə 
Tac Mahal kompleksini tikdirmişdir (542, s. 434). Ümu miy yətlə, 
Hin  dis tanın türk səltənətləri dövrü hind, türk, fars və Çin me-

marlı ğının konsentrik üslubunda ərsəyə gələn çoxsaylı abi dələrin 
ya radılması ilə səciyyələnir ki, onların da bəziləri bir neçə yüz ilə 
ti kilib başa çatdırılmışdır.

Belə bir cəhət Osmanlı dövrünün memarlığına da aiddir. 
Bu rada da min ilə yaxın bir dövrdə ən müxtəlif dini-sivilizasion 
dün yagörüşlərinin bir qaynaq halına gəlməsi şəraitində arxetipik 
türk-islam mədəniyyətinin qabarıqlığı ilə dünya memarlığını 
zən  ginləşdirən abidələr – sənət əsər ləri yaradılmışdır (66; 158). 
Anadolu-türk memarlığında başda cami lər olmaqla məscid, za-
viyə, türbə, kümbət, mədrəsə, təkkə, hamam, kar van saray, çarşı, 
bədəstan (bahalı əşyaların, zinətlərin alınıb-satıldığı qa palı dü-
kan lar-çarşılar şəbəkəsi), körpü, qala və köşk-saraylar sadəcə bir 

Moğol imperiyası. Tac Mahal kompleksi. XVI əsr

Tac Mahalın interyeri

tikili deyil, yüksək bədii-estetik zövqün maddi təcəssümü olaraq, 
həm dövlətin sərmayəsi, həm də imkanlı adamların xeyriyyəçiliyi 
ilə tikilmişdir. Os manlı cəmiyyətində yaradıcı bir insan kimi me  -
mar-sənətkarlar çox bö yük hörmətə layiq görülmüşlər. Belə bir 
parlaq taleyin gerçək uğurunu Memar Sinanın (1494-1588) şəx-
siyyətində görürük: Osmanlı ordusuna Rumelindən yeniçəri kimi 
qoşulmuş və islamı qəbul etmiş Memar Sinan İstanbulda məş  hur 
Süleymaniyyə kompleksini və bütün zamanlara örnək olan digər 
onlarla memarlıq abidəsini ucaltmışdır. Osmanlı im  pe   ri yasının 
sevimlisi, böyük sənətkar Memar Sinan sağ lı ğın  da hər cür qayğı 
ilə əhatə edilmişdi. Onun var-dövlətinə özü nün la yihələşdirdiyi 
sənət nümunələri – 18 malikanə, 38 dü kan, 9 ev, kiçik məscidlər 
və mədrəsələr, həmçinin, tor paq sa hə ləri, də yirmanlar daxil idi 
(310, s.22). Həmin dövrün este tik mə də niy yəti elə bir universal 
istiqamət götürmüşdü ki, bu zə mində “türk üslubu” və “islam 
sim volikası” dominant ol maqla, Moğol Hin dis tanında olduğu 
kimi, fərqli mədəniyyət və si vili zasiyaların mü tərəqqi ənənələri 
və sənətkarlıq dəyərləri kon sen trasiya nöq tə sini tapmış, orijinal-
sinkretik yaradıcılıq ör nək ləri ərsəyə gəl miş dir (542, s.392-401).

Türk memarlığı və şəhərsalma mədəniyyətinin bir özəlliyi 
də bun dan ibarətdir ki, burada həm hərbi-müdafiə funksiyası da-
şıyan qalalar, bürclər, istehkamlar, həm mənəvi mədəniyyətin 
də yərlərini özündə hifz edən məqbərə, məscid, mədrəsə, həm 

Osmanlı dövrü. Cumalıkızık kəndi.             İstanbul. Dolmabağça sarayı.
1452 1886

də şəhər həyatının ayrılmaz parçası olan ticarət yerləri, bazarlar, 
karvansaraylar, eyni zamanda, şəhərin giriş-çıxış qapıları, yol 
qov şaqları yüksək estetik zövqlə inşa edilmişdir. İnkişaf etmiş 
orta əsr türk şəhərlərində nəinki sarayların, şəhər əyanlarına 
məx  sus evlərin, habelə adi insanların məskənləri də şəhərin ümu-
mi arxitektura ansamblına uyğun olaraq planlaşdırılmışdır.

Antik dövrlərdən bəri tarixi ərazisində çoxsaylı memarlıq 
abi dələri mövcud olan Azərbaycanda da bu sənət getdikcə yük-
sələn mərhələlərlə inkişaf etmişdir. Hələ Qafqaz Albaniyası 
döv  ründə (e.ə. IV əsr – eramızın VII əsri) şəhərsalma sahəsində 
mü   hüm addımlar atılmışdır. Qəbələ şə hərinin möhkəm qala divar-
ları, saxsı borulardan çəkilmiş su kəməri, Də mirqapı (Dərbənd) 
keçidində daşdan tikilmiş müdafiə sistemi (“uzun divarlar”), 
Çıraqqala (VI əsr, indiki Şabran ərazisində), Lə kit kəndindəki 
dai rəvi xristian məbədi (V-VI əsrlər), Qum kəndindəki bazilika 
(VI əsr, indiki Qax ərazisində), Min gəçevirdəki məbədlər kom-
pleksi (VII əsr) və s. şəhərsalma mə dəniyyətinin yüksək səviy-
yəsini göstərir. Sasanilər dövrü memar lıq abidələrindən müdafiə 
tikililəri özəlliklə diqqəti cəlb edir. Xəzər dənizinin sahilindən 
baş layaraq, Babadağın ətəyində qurtaran Gilgilçay səddi və Şab-

Dağıstan. Dərbənd qalası. VI əsr

ran rayonu ərazisində yerləşən Beşbarmaq dağından baş layıb, 
Xəzərin sahillərinə qədər uzanan Beşbarmaq səddi Azər bay can-
da isteh kam tikililərinin əhəmiyyəti haqqında aydın təsəvvür ya-
radır.

Ərəb xilafəti dövründə Azərbaycan memarlığının əsas mər-
kəzi Bər  də şəhəri olmuşdur. Mənbələrdə “bu yerlərin Bağdadı” 
adlandırılan Bər dədə geniş tikinti işləri aparılmış, çox lu məscid 
və başqa dini bi na lar, karvansara, bazar, hamam və s. tikilmişdir. 
X-XII əsrlərdə ərəb xi la fətinin hökmranlığına son qoyaraq burada
öz siyasi hakimiyyətlərini möhkəmləndirən türk soylu dövlətlər
ənənəvi klassik prinsipləri saxla maqla Azər baycanda müxtəlif
memarlıq məktəblərinin yeni üslubda in kişafına böyük təkan
vermişlər. Aran, Təbriz, Naxçıvan, Şir van, Abşeron memarlıq
mək    təbləri məhz həmin yeni üslublu me marlığın nümayəndələri
ki  mi tanınır.

Naxçıvan memarlıq məktəbinin abidələri binalarda çox  bo-
yalı ka şıdan ornamentli baştağ kompozisiyalarının tət bi qi, Şir van-
Abşeron mək təbinə mənsub tikililər isə sadə me  marlıq bölgüləri 
və dekorativ oy ma bəzəkləri ilə se çilir. Təbriz məktəbinin ən yaxşı 
abidələri üçün me marlıq quruluşunun dəbdəbəliliyi, dekorların 

Azərbaycan. Çıraqqala. VI əsr

müxtəlifliyi səciyyəvidir. Dövrümüzədək çatmış mütənasib quru-
luşlu, zəngin dekorlu qülləvari türbələr və digər tikililərdə Nax-
çıvan məktəbinin üslub özəllikləri öz əksini tapmışdır. Bu mək-
təbin ən yüksək zirvəsini Naxçıvandakı Yusif İbn Küseyr (1162) 
və Mömünə xatun (1186) türbə lərinin, eləcə də hazırda mövcud 
olmayan digər dini tikililər kom pleksinin müəllifi memar Əcəmi 
Əbubəkr oğlu Naxçıvaninin ya radıcılığı təşkil edir.

Əcəminin yaradıcılığı üçün obrazın monumentallığı, kom-
po zi si   yanın mütənasibliyi və dekorların zərifliyi, öz dövrünə gö-
rə rasional konstruksiyaların tətbiqi, ornament bəzəklərinin oy-
naqlığı səciyyəvidir. Onun ornament kompozisiyaları bədiilik lə 
ri yazi təfəkkürün üzvi bir ləş məsinə əsaslanır. Əcəminin yarat-
dı ğı kompozisiya və dekorativ bəzək üsulları Azərbaycanın, 
elə   cə də müəyyən ölkələrin türbə tikililərinə də bö yük təsir gös   -
tər  miş dir. Marağadakı Göy günbəz türbəsi (1196, memar Əh -
məd Məhəmməd oğlu) Əcə mi üslubuna xeyli yaxındır. Ma ra ğa 
abidələri Azərbaycan me  marlığının inkişafında önəm li yer tut -
muşdur. Bun lar    dan dövrümüzədək çatmış ən qədimi Qırmızı 
gün bəz tür bəsidir (1148, memar Bəkir Məhəmməd). Bu dövrdə 
Ur miyada tikilmiş Üç günbəz tür  bəsi (1185, memar Əbu Mən  -
sur Musa oğlu) memarlıq qu ruluşuna görə Marağa abi dələrinə ya -
xındır.

Təbriz memarlığının incilərindən

X-XII yüzillərdə yaşayıb yaratmış bir çox Azərbaycan me -
marları, bənnaları və me marlıq bəzəyi ustalarının adları (Mə-
həm məd İbn Cəfər, İbrahim İbn Osman, Əbu Mənsur Mu sa oğ-
lu, Əhməd Məhəmməd oğlu, Hacı Məhəmməd, Şahbənzər və s.) 
müxtəlif tikililərin kita bə lərində, daş üzlüklərində, de ko rativ bə -
zək məmulatlarında və digər qaynaqlarda dövrümüzədək gəlib 
çat  mışdır.

Böyük inkişaf yolu keçmiş Şirvan-Abşeron memarlıq mək-
təbinin abidələri üçün daş konstruksiyalar, tikililərin həcm-mə-
kan həllinin lakonikliyi, daş üzərində oyma, bitki ornamentləri 
sə  ciyyəvidir. Bakıdakı Sınıqqala minarəsi (1078, Məhəmməd 
Əbu    bəkr oğlu), məşhur Qız qa la sı (XII əsr, memar Məsud Da-

Azərbaycan memarı Əcəmi Naxçıvaninin Yusif Küseyir oğlu türbəsi. 1162

vud oğlu), Mərdəkan qalaları (Dairəvi qala, 1232, memar Əb-
dül  məcid Məsud oğlu); Dördkünc qala (XIV əsr), Nardaran qa -
la sı (1301, memar Mahmud Səd oğlu), Ramana qalası (XIV 
əsr) və s. bu məktəbin ən yaxşı abidələri sırasına daxildir. XIII 
əsr də Bakı limanında tikilmiş və hazırda suyun altında qalmış 
Şirvanşahların “Bayıl qəsri” adlı iqamətgahı da bu dövrün ma-
raqlı tikililərindəndir. Bürclü di varlarla əhatə olunmuş bu binalar 
kompleksi (1235, usta Zeynəddin Əbu rəşid oğlu Şirvani və me mar 
Əbdülməcid Məsud oğlu) üzərindəki daş oymalar, yazı və təsvirlər 
qurşağı ilə birlikdə nadir memarlıq ansamblıdır. Şirvan-Abşeron 
memarlıq məktəbinə mənsub olan tikililərdən biri də XIII-XIV 
əsrlərdə inşası davam etmiş Pirsaatçay xanəgahıdır. Pir Hüseyn 

Qız qalası. XII əsr

Səfəvilər imperiyası. Qəzvin körpüsü 

İsfahan məscidi. 1618

türbəsinin ətrafında salınmış bu dini kompleksdəki mi   narənin üzə-
rində onun tikilmə tarixi (1256) və memarın adı (Mahmud İbn 
Maq sud) qal mışdır. Mərəzədəki Diribaba türbəsi (1402), indiki 
Qusar rayonunun Həzrə kəndindəki Şeyx Cüneyd türbəsi (1544) 
və Bakıdakı Şirvanşahlar sarayı kompleksində (1420-60) Şirvan-
Abşeron memarlıq məktəbinin yetkin dövrü öz ək sini tapmışdır.

XV əsrin sonu – XVI əsrin əvvəllərində Səfəvilər dövlətinin 
yaran ması və Təbrizin paytaxt elan edilməsi, eləcə də Şirvanın 
inzibati mərkəz kimi əhəmiyyətini itirməsi ilə bağlı Azərbaycanın 
siyasi və iqtisadi həyatı ölkənin güneyində mərkəzləşmişdir. Bu 
dövrdə şəhərlərin böyüməsi ilə bağlı bədii-estetik ənənələr yeni 
inkişaf mərhələsinə çatmışdır. Azərbaycan memarlığında Təbriz 
və İsfahanın mövqeyi xüsusilə güclənmişdir.

XV-XVI əsrlərdə artıq peşəkarlıq keyfiyyətlərinə görə bü  -
tün Şərqdə tanınan Azərbaycan memar və nəqqaşları başqa öl-
kə   lərdə də fəaliyyət gös tərmiş, müxtəlif şəhərlərdə maraqlı 
sə      nət karlıq örnəkləri yaratmışlar. Bursa, Qahirə, Bağdad, Də mir  -
qapı (Dərbənd), Herat, Səmərqənd və s. şəhərlərdəki bir sı ra 

II Şah Abbasın saray divarının freskası

memarlıq abidələrində Azərbaycan memarların “imzaları” qal -
mış dır. Bursa şəhərindəki ünlü Yaşıl türbənin (1420-1421) nə fis 
naxışlarla bəzədilmiş qapılarını azərbaycanlı usta Əhməd Təb-
rizli hazırlamışdır. Türbənin yaxınlığındakı Yaşıl Camenin (1424) 
mehrabını Təbriz ustaları özlərinin hazırladıqları müxtəlif bo yalı 
çinilərlə bəzəmişlər. Çaldıran döyüşlərindən (1514) sonra Birinci 
Sultan Səlim tərəfindən İs tanbula aparılmış Azərbaycan memarı 
Əli Təbrizli (Əsir Əli, Əcəm Əli təxəllüsləri il də ta nın mış dır) 
İstanbuldakı Topqapı sarayının baştağını və Sultan Səlim məs ci-
dini (1522) tikmişdir.

XVIII əsrdə Azərbay ca nın ayrı-ayrı xanlıq lara par ça lan-
ma sı, ölkə nin iqtisadi cəhətdən dağınıqlığı memarlıq və inşaatın 

İsfahan şəhəri. 1703.
Avropalı səyyah Hofsted van Essenin eskizi

inkişafında da dur ğunluğa səbəb olmuşdur. Ay rı-ayrı hallarda 
keç  miş ənə nələr əsasında tikilmiş bina ların memarlıq həllində 
in şaat sənətinin geriləməsi özünü göstərmişdir. Bununla yanaşı, 
şə hərsalma sənəti sahəsində müəyyən dö nüş yaranmışdır. İri şə-
hərlər və yaşayış məskənləri xanlıqların inzibati və sənətkarlıq 
mər kəzinə çevrilmişdir. XVIII əsrdə Qarabağ xanı Pənahəli xanın 
tik dirdiyi Əsgəran qalası bu dövrün ən iri müdafiə tikilisidir. Da-
ha sonra bu qala İbrahim xan tərəfindən genişləndirilmişdir. Qar-
qar çayının sağ və sol sahillərində salınan Əs gə ran qalası iki is-
teh kamdan ibarətdir. XVIII-XIX əsrlərə məxsus xalq ya şa yış 
evlərinin maraqlı örnəkləri Şə ki, Zakatala, Ordubad, Şuşa, Quba, 
Qo naqkənd, Gəncə, Lənkəran və Ab şeronda qalmaqdadır (97).

XIX-XX əsrlərdə Azərbaycan memarlığı iki yöndə – ya-
şayış məs kən lərinin memarlıq-plan qurulu şun da mühüm yer tu-
tan bina kom po zisiyası prinsipləri və Avropa me marlığı ənə nə-
ləri əsasında inkişaf etmişdir. XIX əsrdə yaşayış binaları istisna 
ol maqla, ən xarakterik bina tipi məhz ticarət binaları idi. Belə bi-
nalardan çox vaxt həm ticarət mü əssisələri, həm də sənətkarlıq 

Təbriz İslam İncəsənəti Universitetinin binası

ema latxanası kimi istifadə edilirdi. Bakı, Gəncə, Şəki, Şu şa və 
Qu badakı ticarət dükanları sı ra sı bu tipli tikililərin ən mükəmməl 
örnəklərindəndir.

XIX əsrin ikinci yarısından etibarən tikilməyə başlanmış 
te  atr binaları Azərbaycan memarlığında tamamilə yeni qurğu 
tip  ləri olmuşdur. İlk teatr binası 1858-ci ildə Şamaxıda, memar 
Q.Ha  cıbababəyov tərəfindən tikilmiş, sonralar isə 1883-cü ildə
me mar P.İ. Konqnovitski tərəfindən Bakıda Tağıyev Teatrı (indiki
Azərbaycan Dövlət Musiqili Komediya Teatrı) və 1911-ci ildə
memar N.G. Bayev tərəfindən Mayılov Teatrı (indiki Azərbaycan
Dövlət Opera və Balet Teatrı) tikilmişdir.

XX əsrdə tipologiyasına görə memarlığa daha yaxın mo-
numental incəsənət, xüsusilə heykəltəraşlıq da gəlişmiş, Sovet 
İttifaqına daxil olan türk respublikalarında bu sənət növləri bir-
likdə klassik və milli key fiyyətləri müəyyən qədər saxlamaqla 
ya naşı, həm də dövrün ide oloji tendensiyalarına müvafiq dəyişmə 
(sayalaşma, kütləviləşmə) xü su siyyətləri də əldə etmişdir.

Müstəqil türk respublikalarının yarandığı qısa müddətdə isə 
türk milli mədəniyyətlərinin inkişaf prinsiplərinə uyğun olaraq, 
şəhərsalma, memarlıq və heykəltəraşlıq sahələri də müasir dün-
yanın qabaqcıl me yillərini mənimsəməklə yeni inkişaf yoluna 
çıx mışlar. Suveren türk res publikalarının paytaxtları – Ankara, 
Bakı, Astana, Daşkənd, Bişkek, Aş qabad və bu ölkələrin digər 
şə hərləri, yaşayış məskənləri, hətta kəndləri türk mədəniyyəti və 
in cə sənətinin milli-ideoloji konsepti, estetik prin sipləri əsasında 
yeni görkəm almaq, modernləşmək, tərəqqi etmək imkan ları 
qazanmış və bu imkanları həyata keçirməyə başlamışdır (153).

Bakı. Hökumət evi. 1936-1952

Qazaxıstan. Paytaxt Astananın ümumi görünüşü

TÜRK ELMİ VƏ FƏLSƏFƏSİ

Türklər ata yurdu Mərkəzi Asiyada hələ eramızdan əvvəlki 
mi nil liklərdə – neolit dövründə sivilizasiya həyatının ilk ele ment-
lərinə yi yə lənməyə başlamış, heyvanları əhliləşdirmiş, mal dar lıq, 
toxuculuq, əkin çilik və dulusçuluqla məşğul olmuş, daha sonrakı 
tarixi zamanlarda mis və qurğuşundan müxtəlif əşyalar düzəltmiş, 
tarixdə ilk dəfə bürünc xəlitəsini əldə etmiş, e.ə. 2500-cü illərdə 
dörd təkərli arabanı icad etmişlər. Mərkəzi Asiyada, konkret ola-
raq “Qarasu (”Karasuk”) mədəniyyəti” adlandırılan böl  gədə 
apa   rılan arxeoloji qazıntılar e.ə. 1200-700-cü illər ara sın  da proto-
türk lərin icad etdikləri bir çox nəsnələrin – keçə ça dır, kilim, xalı, 
də ri, xış, toxuma qumaş, düymə, kəmər, kəmər toq  qası, iynə, kürk, 
göm lək (yarımqol paltar), günlük, çizmə (dizə dək geyilən çəkmə), 
pambıq, kətan, hörülmüş kəndir və s.-in, eyni zamanda, 12-lik 
təqvimin (12 heyvan adı ilə bağlı türk təq vimi) tarixdə ilk olduğu 
elmdə qəbul edilməkdədir.

Əski türklərin qədim şumer təqvimi ilə üst-üstə düşən cə-
hət ləri ma raq doğurur: şumerlər kimi, dəqiq astronomik inan-
ca sa hib olan türklərin 1 günü 12 qoşa saata ayrılmış (cəmi 24),        
1 ili 365 gün, 50 dəqiqə, 47 sa niyədən ibarət olmuşdur. İl 6 həf-
tə  yə bölünmüş və hər həftə 1,5 aya uyğuluqda alt bölümlərə ay-
rıl mışdır. Əski türklər öz dövrünün ən üstün döyüş silahlarını 
ha  zırlamaq, ipək və pambıq toxuculuğu, ağac oymaçılığı, boya 
əldə edilməsi, arpa, buğda əkini işlərini bilməklə yanaşı, həm də 
müxtəlif xəstəliklərə (qızdırma və çiçək), zədələnmələrə (sü mük 
sınıqları və çıxıqları) qarşı müalicə vasitələrini də tapa bil mişlər. 
Əlbəttə, bütün bunlar olmasaydı, türklər sağlam bir soy ki mi for-
malaşa, Avrasiyada passionar bir sivilizasiya yarada bil məz dilər.

Göy Türk epoxasında türk ulusal sistemi özünün iyerarxik 
sosial-siyasi təsisatlarını getdikcə təkmilləşən bir düzəndə ya-
ratmış, siyasi dün yagörüşlərini öz əlifbaları ilə yazıya almış lar. 
Türklər bu yazılarda (“Or hon-Yenisey yazılı trilogiyası) qon-
şu dövlətlərlə münasibətlərinin geniş və aydın mənzərəsini ver-
mişlər. Həmin dövrdə türk dövləti və xalqı onları təmin edəcək 
təsərrüfat həyatını formalaşdırmışdır. Əsasən, maldarlıqla məşğul 
olan köçəri türklər ayrı-ayrı bölgələrdə oturaqlaşmış və şəhər hə-
yatına başlamışlar. Göytürklərdə mədənçilik, xüsusilə dəmirçilik 
çox inkişaf etmişdir. Altay və Sayan dağları dəmir mədənlərinin 
olduğu böl gələr idi. Burada çıxarılan dəmirin yüksək xəlitədə 
olması və türklər tərəfindən çox yaxşı işlənilməsi – türk hərb sə-
na yesinin ən böyük özəlliyi olmuşdur (76, s.58).

Şərqi Türküstandakı Turfan şəhəri və onun ətrafında apa-
rı lan ar xe oloji qazıntılar nəticəsində eramızın 8 əsrinə aid rəsm-
lər  lə bəzədilmiş uyğur dilində tərtib edilmiş minlərlə kitab (il-

“Qarasu mədəniyyəti” nümunəsi. E.ə. XII – X əsrlər



174

TÜRK SİVİLİZASİYASININ TƏMƏL DƏYƏRLƏRİ

lik təqvim-salnamələr, əsasən buddizmə aid dini kitablar) əldə 
edilmişdir. Taxtadan yonulmuş hərflər və klişelərlə basılan mətn-
lər yüksək bir intellektual mədəniyyətin varlığını təsdiq etmək-
dədir.

Getdikcə vüsətlənən Mərkəzi Avrasiya dominantlığı epo-
xasında (VI-IX əsrlər) artıq türklər yeni bir türk-islam qaynaqlı 
si vilizasiya həyatına zəngin təcrübə ilə - təsərrüfat, mədəniyyət, 
siyasət, hərb, diplomatiya, prak tiki elm (xüsusilə coğrafi biliklər), 
dini və fəlsəfi dünyagörüşü ar senalı ilə başlamışlar.

Məlumdur ki, VII əsrdən başlayaraq, müsəlmanların Qərb 
və Şərq isti qaməti üzrə ekspansiyası dövründə və bundan sonrakı 
proseslərdə müxtəlif və ziddiyyətli sivilizasiya münasibətlərinin 
yeni konfiqurasiyası meydana gəlmişdir: dünya sivilizasiyalarının 
inkişafı birxətli istiqamətdən çoxxətli çarpazlaşma mərhələsinə 
daxil olmuşdur. İslam sivilizasiyası arenasında antik yunan və 
Roma, hind və Çin sivilizasiyasının ənənələri görüşmək imkanı 
qa zanmışlar. 642-ci ildə müsəlmanlar İskəndəriyyəni fəth etmiş 
və onun antik mətnlərlə zəngin olan kitabxanasını ələ keçir mişlər. 
VIII-IX əsrlərdə yunan elm və fəlsəfəsinin Platon, Aristotel, Ev-
k lid və Ptolomey də daxil olmaqla əsas klassik abidələri birbaşa

Turfan şəhərinin qalıqları. VIII əsr

qədim yu nancadan, daha sonra isə Roma müəlliflərinin əsərləri 
latıncadan ərəb dilinə tərcümə edilmişdir.

Türk-islam sivilizasiyalarının sintezləşməsi və türk impe-
ri   ya larının ərəb xilafətini məğlub edərək, Mərkəzi Asiyadan 
Av     ro paya qədər ayrı-ayrı xalqları və mədəniyyətləri əhatə edən 
əra   zilərdə qurulmasından sonra, təbii ki, türklər bir superetnos 
ola  raq bu yeni universal tipli sivilizasiyanın və onun dəyərlərinin 
ya  radılması prosesində həmin dövrün bütün mil lətləri ilə birlikdə, 
lakin daha üstün məsuliyyətlə fəal iştirak etmişlər. Bu iştirakı xü-
susilə türksoylu hökmdarlar stimullaşdırmış və təşviq et mişlər. 
Bü tün türk imperiyalarının şəhər-mərkəzlərində elm, fəlsəfə və 
in cəsənətlə geniş miqyasda məşğul olan kitabxana və mədrəsələr 
(in diki anlamda akademiya, kollec və universitetlər) açılmışdır.

İslamı ilk qəbul edən Qaraxanlılar və daha sonra Qəznəlilər, 
Səl  cuq lar, Atabəylər, Osmanlılar dönəmində elm və fəlsəfə də-
rin ləşən və genişlənən xətt üzrə inkişaf etmişdir.

Hələ Qaraxanlılar dönəmində dövrün elmi, bədii və fəlsəfi 
mədə niy yətini anlamağa kömək edən əsərlər türkcə yazılmağa 
baş   lamışdır. Mah mud Kaşğarlının “Divanü Lüğat-it-Türk” (XI 
əsr), Yusif Bala sa ğunlunun (Yusif Has Hacib) “Qutadğu Bilig” 

Qaraxanlılar dövrünün mədrəsəsi. XI – XII əsrlər.
Müasir Qırğızıstan, Üzgen.

(XI əsr), Ədib Əhməd Yük nəkinin “Atəbət –ül-Həqayiq” və 
İmam Əbülfütuh Əbdülqafirin türkcənin kaşğar dialektində yaz-
dığı “Tarixi-Kaşğar” (XI əsr) əsərləri bu qəbildəndir.

Lakin türk-islam dövlətlərində alim və filosoflar uzun əsr-
lər əsər lərini, əsasən, dövrün elmi dili olan ərəb dilində (Av ro-
pada latın dili uni   versal olduğu kimi) yazmışlar. Orta əsrlərin 
da hi ensiklopedist fi lo sofları (peripatetiklər) islam fəlsəfəsini 
baş lıca olaraq, Platon və Aris  totelin fəlsəfi təlimləri əsasında 
iş     ləmiş, həmin təlimlər üzrə yeni fəlsəfi məktəblər, cərəyanlar 
ya ratmışlar. Ərəbcə yazan ilk türk filosof Məhəmməd bin Tar-
xan Uzluğ Əbu Nəsr əl-Fərabi, Əbu Əli İbn Sina (orta əsr latın 
dün yasında müvafiq olaraq Al-Farabius və Avisenna kimi ta-
nın mışlar), Əbu Bəkr ər-Razi, Əbu Reyhan Məhəmməd bin 
Əh    məd əl-Biruni, Məhəmməd Bakuvi, Baba Kuhi, Eynəlqüzat 
Mi yanəçi, Yusif Tahir oğlu Xoylu, Bəhmənyar, Nəsirəddin Tu-
si, Şihabəddin Yəhya Sührəvərdi, Mövlanə Cəlaləddin Rumi və 
başqaları ensiklopedik zəka qabiliyyəti nü  mayiş etdirərək, fəl  səfə 
(metafizika, məntiq, etika), siyasət, tarix, coğ ra fiya, ilahiyyat, 

Əl-Biruninin (973-1048) astronomiyaya dair əsərindən fraqment

hü  quq, dilçilik, astronomiya, triqo-
no metriya, həndəsə, kosmologiya, 
fizika, riyaziyyat, təbabət, musiqi 
və musiqişünaslıq, ədə biyyat və 
ədə   biyyatşünaslıq və s. sahələrdə 
dün  yaca məşhur əsərlər yaz mışlar. 
Onların bir çoxunun əsərləri hələ 
or ta əsrlərdən başlayaraq, latın və 
digər Avropa dillərinə tərcümə edil-
miş, universitetlərdə tədris olun -
muş dur.

Cabir bin Həyyan əl-kimya 
sa  həsində yazdığı elmi əsərlərdə 
mad   dələrin ilk dəfə elmi təsnifatını 
ver miş və XVIII əsrdə rus alimi 
Lo  monosov və fransız təbiətşünası, 

mü  asir kimyanın banisi Lavuazye tə rə findən irəli sürülən maddə 
kütləsinin saxlanması qanununun ilk prinsiplərini müəyyən et miş-
dir. Türk alimi Əl-Xarəzmi Bağdadda Alimlər Evində riya ziy yat və 
astronomiya ilə məşğul olmuş, “Cəbr” kitabını yaz mışdır. Həmin 
sahəyə həsr olunmuş bu ilk fundamental əsər XII əsr də latın dilinə 
tərcümə edilmiş, beləliklə, “əl-cəbr” termini Avropa mühitində 

Gözün quruluşunun öyrənilməsi

Özbəkistan. Əl-Xarəzminin (780-650) abidəsi

“algebra” kimi elmi leksikona daxil edilmişdir. Xarəzmi Hind he-
sabına dair kitabında isə hind rəqəmləri ilə hesablama meto dunu 
elmə gətirmişdir. Bu hesablama metodu da alimin öz adı nın (Əl-
Xarəzmi) dəyişmiş forması kimi, yəni “alqoritmus” (“alqoritm”) 
kimi elm tari xinə düşmüşdür. Əl-Xarəzminin çağdaşı olan Əb-
dülhəmin İbn Türk (“türk” soyadlı ilk riyaziyyatçı) öz əsərlə rində 
cəbr elmini daha da inkişaf etdirmişdir.

Səlcuq dönəmində mədrəsə tipində ali akademik təhsil sis-
temi elmlərin həmin dövrdəki bütün sahələri üzrə mütə xəssislər 
hazırlamışdır. Bu önəmli işə rəvac verən Səlcuq sultanı Alp Ars-
lanın baş vəziri Ni zam-ül-Mülk olmuşdur. Onun adı ilə bu mək-
təblər “Nizamiyyə mədrəsələri” adlan dırılmışdır. Həmin məd-
rəsələr 1063-cü ildən başlayaraq, Şərqin əsas elm və mədəniyyət 
mər  kəzlərində – Bağdad, Nişapur, Bəsrə, Herat, Mərv, Bəlx və 
Mo sul kimi şəhərlərdə yaradılmışdır. Təbii ki, elm ocaqlarında 
varlığın fəlsəfi cə hətdən öyrənilməsi kainatın quruluşunun da 
nəzəri və praktiki cəhətdən öyrənilməsini zəruri etmişdir. Bu 
məq  sədlə, türk hökmdarlarının göstərişi və himayəsi altında İs-
fa han, Marağa və Səmərqənddə əsrin ən böyük rəsədxanaları 

Marağa rəsədxanası. 1259

fə aliyyət göstərmişdir. Həmin rəsədxanalarda Nəsirəddin Tusi, 
Uluğ bəy, Qiyasəddin Cəmşid, Kadızade Rumi, Əli Quşçu, Çağ-
mi, Cəmaləddin əl-Mardini (İbn Türkman) kimi görkəmli alimlər 
ça lış mışlar. Türk imperiya dövlətlərindəki rəsədxanalarda da-
vam etdirilən təd qiqatların nəticələri daha sonrakı əsrlərdə as-
tro    nomiya və kosmologiya sahəsində aparılan fundamental ax-
ta         rışlara, yeni elmi nə zə riyyələrin meydana gəlməsinə start 
ver        miş dir. Dünya elminə belə po zitiv təsiri təkcə astronom və 
kos        mo loqlar deyil, filosoflar, estetiklər, mən tiqşünaslar, hü quq-
şü      naslar, coğrafiyaşünaslar, ilahiyyatçılar, ta rix çi lər, linqvistlər, 
nə    zəriy yəçi-siyasətçilər, fiziklər, riyaziyyatçılar, təba bət, musiqi, 
ədə  biyyat və incəsənət sahəsinin biliciləri və yaradıcıları da gös-
tər mişlər.

İstanbul rəsədxanasında çalışan alimlər. Miniatür təsviri. XVI əsr

Beləliklə, türk alimləri və mütəfəkkirləri nəzəri, praktiki 
və hu ma nitar elmlərin bütün istiqamətlərində böyük nailiyyətlərə 
im za atmış, Qərb dünyasında modernləşmə epoxasının başla ma-
sı na Avropa alimləri ilə birlikdə ideya təməli yaratmışlar. On lar 
Şərq klassik elmi dünyadərkinin daha optimal və humanist mo-
del lərini müasir dünya sivilizasiyasına təq dim etmişdir (82).

TÜRKLƏRİN
ETNOPSİXOLOGİYASI

Tarix – türklər üçün təkcə onların mövcud olduğu konkret 
vaxt de yil, həm də mənsub olduqları etnosun nəsil davamlılığını 
şərt ləndirən za manların rabitəsi, mənəvi bütövlük və genetik 
yad  daşdır. Türklərin ya  zıya alınmayan tarixi yazıya alınan ta-
rix lərindən ayrılmaz deyildir. Ona görə də “türklər tarix yaz-
ma  mış, tarix yaratmışlar” – məşhur de yi mi həm də onların 
et   nik xarakterindəki bu keyfiyyəti bildirir ki, salna mə lərini ya-
rat  mayanda da onlar özlərini həmişə tarixi-mənəvi bütövlüyün 
daxilində, həm də müəyyən tarixi məsuliyyət yükünün altında 
görmüşlər. Əgər onlar mükəmməl və sistemli etnogenetik yad da-
şa və təcrübəyə ma lik olmasaydılar, tarix yarada bilməz, keç mişi, 
indini və gələcəyi bir or qanik zaman tamlığında dərk et məzdilər. 
Bu baxımdan türklərin et no  psixologiyasının ən mü hüm əlaməti 
- onların tarixi zamanla müna sibət lərinin tarix bo yu cilalanaraq 
formalaşması və özünəməxsus keyfiyyətlər əldə et məsidir.

Türklərin etnopsixologiyasında siyasi rasionalizm seq-
men   ti, başlıca olaraq, onların dövlətçilik təcrübəsinin artması ilə 
möhkəmlənmişdir. Ulus (millət) və dövlətin ayrılmazlığı – türk 
etnopsixologiyasının ka no  nudur. Türklər özlərini həmişə mü  tə-
şək kil siyasi birlik – dövlət sferasında hər cəhətdən qüd rət li və 
sağ lam, yaradıcı və qurucu bilmişlər. Məhz bu sfera da  xilin-
də onlar həm də özlərinin yaşam tərzinə, milli öz gürlük xü  su-
siy yətlərinə, ictimai şüur və mentalitetlərinə, etnopsixoloji key-
fiy yətlərinə qiymət vermişlər. Məlumdur ki, türklərin tarixi 
qonşuları, böyük salnaməçilik mədəniyyətinə malik olan çin lilər 
də onları uzun əsrlər boyu ən müxtəlif cəhətlərdən səciy yələn dir-
məyə çalışmış, xüsusilə türk boylarının bir-birinə münasibətini 

diqqətlə izləmiş və bu münasibətlərin haçansa qırıl masından dər-
hal istifadə etməyə çalışmışlar. Əlbəttə, bun lar da türk dünya sı-
nın dərinliklərini və tarixi gəlişməsini öyrənmək üçün vacibdir. 
Lakin türklərə bir superetnos olaraq ən rasional də  yəri elə türk-
lərin özləri vermiş, üstün və çatışmayan cəhətlərini yanıl madan 
bə lir ləməyə səy etmişlər.

Buna örnək “Köl tiqin”, “Bilgə Kağan” və “Tonyukuk” ya-
zı lı abi  dələrindən ibarət olan Orhon trilogiyasıdır (72; 433). Türk 
mifik dün yagörüşünün dərin psixoloji laylarını özündə yaşadan 
“Köl tiqin” abi dəsində xalqın soybaşlanğıcı və onun dövlətinin 
mənşəyi insanlığın ya  ranışına qədər qədimləşdirilir. Göy Türk 
imperiyasında ulusal birliyi tə min edən Bilgə Kağan elə düşünür 
ki, sanki dünya yaranandan elə ilk doğulan insan türkmüş və 
onun da üzərində Bilgə Kağanın “əcdadı Bu mın kağan, İstemi 

Orhon-Yenisey yazılı abi-
dələrindən “Köl tiqin”.
VII əsrin sonu – VIII əsrin 
əvvəlləri

ka ğan hakim olmuşlar.” Ancaq bu mifoloji kon tekst məntdəki 
real hadisələrin məntiqini pozmur. Göytürk dövlətinin ad dım-ad-
dım irəliləyib böyüməsinin təlatümlü hadisələrini əks etdirən et-
nopsixoloji yaddaş dəqiqliklə Orhon-Yenisey yazılı abidələrinə 
həkk olunur.

Bilgə Kağan hakimiyyətə təkcə siyasi bacarığı, özünün və 
qar daşı Köl tiqin kimi alp-ərənlərin qəhrəmanlığı ilə deyil, həm 
də var-dövləti ilə gəlir, “yoxsul milləti varlı etdim” – deyir. Ac 
mil lətin deyil, varlı millətin hakimiyyəti saxlaya biləcəyi həqi-
qətini bəyan edir və məhz bu əsaslarda “türk millətinin birləşib 
bir ittifaqda dövlət yaratması” mümkünlüyünü siyasi reallıq sayır. 
Həm də siyasi reallıq budur ki, “qayda-qanunu, nizamı yaradılan 
ulu sal dövlət” “dörd yanın düşmənlərindən” qorunmalıdır. Bil gə 
Kağan siyasi hakimiyyətin monolitliyi üçün vacib olan bir əx-
laqi-psixoloji şərti də önə çəkir: dövlətin “bəyləri də, milləti də 
doğru” ol malıdır. Qurulan dövlət – “qanunlar üzərində” təşkil 
edil məlidir. Örnək bu  dur: Göytürk dövlətinin patriarxları “dövlət 
qu ra bilmiş, qanun yapa bilmişlər”.

Mətndəki bir cümlə həm dil, həm də ideoloji və psixoloji 
ba xımdan kifayət qədər ibrətli və informativdir: ulu göytürklər 
“baş lını baş əydirmiş, dizlini diz çökdürmüşlər” (Bu ifadə di gər 
Orhon abidələrində də ayrı-ayrı kontekstlərdə, lakin eyni mə-
nada işlədilir). Bu frazeoloji deyimin iç semantikası belədir: Ağıl 
– başda, güc – dizdə olur. Yəni hakimiyyəti Ağıl və Gücün itti-
fa qında yaradıb möhkəmləndirmək, başdakı ağıl, diz dəki güclə 
düş mənə üstün gəlmək – “başlını baş əydirmək, dizlini diz çök-
dür mək” olar.

Bilgə Kağan timsalında türklər yaratdıqları hakimiyyətin 
sar sılmaz lığına kifayət qədər əmindirlər. Onların dərin inamına 
görə “üstdə göy basmasa, altda yer dəlinməsə, türk millətinin 
eli  ni, dövlətini, törəsini kim pozar?!” Bilgə Kağan öz türk mil-
lətinə bu ideyanı, belə bir əqidəni təlqin edir ki, üstdə gö yün 
ba   sılması, altda yerin dəlinməsi mümkün olmadığı kimi, bir ləş  -
miş türk xalqlarının ittifaqı üzərində qərar tutan dövlətin möh-

kəm sütunlarını da heç kim çökdürə bilməz. Abidə belə bir ibrə-
tamiz sonluqla bitir: “İlteriş Kağan qazanmasaydı, mən özüm 
qa zan masaydım (Yəni: biz eyni məqsədlə vuruşub, qələbə əldə 
etməsəydik), el də (dövlət də), millət də yox olacaqdı. İlteriş Ka-
ğan qazandığı üçün, mən özüm qazandığım üçün, el də el oldu, 
millət də millət oldu... İlteriş Kağan və mən Bilgə Tonyukuk qa-
zandığımız üçün Qapağan Kağan türk millətinin yürütdüyü bu 
... (Mətnin bu hissəsi pozulmuşdur) Türk Bilgə Kağanı türk mil-
lətini – oğuz millətini bəsləyib oturur (Yəni: öz hakimiyyətini sü-
rür)”. Mətnin son hissəsinin başlıca ideyası isə bundan ibarətdir 
ki, əgər türk öndərlərinin mübariz iradəsi həyata keçməsəydi, 
türk soylarının birliyi, ittifaqı da olmayacaqdı, bu ittifaq dövlətə 
çev  rilməyəcəkdi. Amma bu ira də özünü doğrultduğundan, türk 
mil lətinin birliyi yaşamış, irəliləmiş, öz əzəli haqqına – haki miy-
yətə yüksəlmişdir.

Orhon abidələrinin bütün 
mənalarda vəhdəti, əsasən də, 
ideya məq sədyönlülüyünə görə 
bir-birini izləməsi, getdikcə da  -
ha bariz psixoloji qə tiy yət lə öz 
məramını diktə etməsi göz qa-
bağındadır. Əlbəttə, bu tə sa dü-
fi de yil. Çünki türklər müx tə lif 
qonşu dövlət və mil lətlərlə yal-
nız davamlı mü haribə və sülh 
şəraitində de yil, həm də on lar-
la gərgin si  vili zasiya mü na si-
bət lərində ya  şamışlar. Onlar 
hət ta ins tinktiv olaraq hiss et-
miş lər ki, başqa mədəniyyət 
və sivili zasiyaların təsirinə qa-
pıl   maq – özünü yox etmək de -
mək dir. Ona görə də türk bil-
gə ləri (müdrikləri) öz qədim 

Göy Türk sərkərdəsi Köl tiqin 
(684-731)

xalqının sosial-mənəvi təməlləri üzərində sivilizasiya dəyərlərini 
yaratmağa kifayət qədər ciddi əhəmiyyət vermişlər. Türklərin 
“qüd rətli üçlüyünün” – Bilgə Kağan, Köl tiqin və Tonyukukun 
əsas vəzifəsi təkcə Türk Kağanlığını Çin (Tan) imperiyasının tə-
ca vüzündən qorumaq yox, həm də Çin sivilizasiyasının güclü 
psi xoloji təsiri altına düşməyə qoymamaqdan ibarət olmuşdur 
(104, s.352, 376). Bilgə Tonyukuk özü də etiraf edir ki, Tabğaç 
(Çin) mədəniyyətinin təsiri altında tərbiyə al mışdır. Ancaq dərhal 
anlamışdır ki, bu, təhlükəlidir. Onu Türk Kağanı yanına də vət 
edir. O da çoxdan üzərində dü şün düyü də vəti qəbul edib, Kağanın 
ya  nına gəlir (“çölü şəhərdən üstün tu tur”), müstəqillik hərəkatına 
qoşulur, bu hərəkatın əvvəlcə öndərlərindən birinə, sonra baş 
ideoloquna çevrilir (127, s.64-65).

Türklərin etnopsixologiyası çöl si vilizasiyasının sərt qa-
nun  ları üzərində for malaşmışdı. Ona görə də türklərə Çin si vi-
li zasiyasının daha mülayim di ni-fəl səfi təlimləri – buddizm və 
da osizm ya ramırdı. Onlara güclü ol maq, dö zümlü ol maq la-
zım idi. Ona gö rə də türklərin ulu sal heysiyyəti Çin si vi liza si-
ya   sının bü tün basqılarına sinə gərmişdir. Tarix də göstərir ki, 
on lar özlərinə yad olan təlim və təriqətləri heç zaman qə bul et-
mə mişlər. Bu reallıqları nəzərə alan Lev Qumilyov belə bir 
pos  tulatdan çıxış edir: “Türk Kağanlığının rəsmi ideologiyası 
iki prinsipə əsaslanırdı: Çin mədəniyyətinin inkarı və qonşular 
üzə   rində öz üstünlüyünün dərki” (104, s.375). Əslində, “Çin 
mədəniyyətinin inkarı” – əski türklərin öz mədəniyyətinin təs-
di qi, “qonşular üzərində üstünlük” isə – imperiya qanunlarının 
təs biti demək idi. Lev Qumilyovun fikrincə, başqa mədəniyyətin 
qə libləri çərçivəsində yaşamağın türklər tərəfindən qətiyyətlə 
rədd edilməsi həmin həlledici tarixi dövr üçün olduqca mü hüm 
bir həqiqəti açır: “Bu, təkcə iki dövlətin mübarizəsi deyildi, iki 
dün   yagörüşünün, iki dünyaduyumunun mübarizəsi idi. Böyük 
Çöl öz ma nifesti ilə (Orhon türk yazılı abidələri nəzərdə tutulur) 
Çin olmamaq, özü olaraq qalmaq hüququnu bəyan edirdi... Da-
xi  lən monolit olan Türk eli (dövləti) öz banilərinin ideyasına 



186

TÜRK SİVİLİZASİYASININ TƏMƏL DƏYƏRLƏRİ

görə digər qəbilələr üzərində hök mranlıq etməyi bacarmalıydı. 
Tonyukuk da öz xidməti olaraq bildirir ki, ö, bütün həyatını bu 
məqsədə həsr etmiş və türk xalqını yüksəltmişdir” (104, s.376).

Orhon trilogiyasını ayrıca tədqiqat əsərində müfəssəl şə kil-
də araş dırmış türkiyəli alim Əli Öztürk bu qənaətində haq lıdır: 
“Tariximizdə ilk dəfə “türk” ismi ilə dövlət quraraq, bunu if ti-
xar la bildirən göytürklər milli bütünlüklərini davam etdirmək 
üçün mücadiləni özlərinə məfkurə seçmiş, bizə bu məfkurənin 
ya zılı sənədlərini, Göytürk tarixini xülasə biçimində anladan ki-
tabələrin içyapısında vermişlər. Bu kitabələr dərin qatları ilə o 
zamankı türk cəmiyyətini çeşidli yönlərdən bugünkü nəslə ta  -
nıt   maqdadır. O zamankı cəmiyyətdə yaşayanların və xüsu si lə 
Ka  ğanlıq məqamında oturanların təqib etdikləri milli siya sət – 
bu  günkü nəsillərə işıq tutacaq gücdə işlənmişdir. Ölkənin və mil-
lətin bir çox məsələlərini, uzaq-yaxın təhlükələri, mil li bü  tünlüyü 
sarsıdacaq xətalı davranışları içdən gələn bir səmi miy yətlə, çox 
zaman üzüntü ilə dilə gətirən Bilgə Ka gan və Bilgə Ton yukuk 
hazırladıqları kitabələrdə millət olmanın fəl səfəsini ya ratmışlar”. 

Uyğur əsilzadələri. Miniatürdən fraqment. IX əsr

Etnosiyasi seqmentini oğuz boyları (tayfaları) təş kil edən Göy 
Türk dövləti xüsusilə İlteriş, Kapğan və Bilgə ka ğanların hökm-
darlıqları dövründə xeyli inkişaf etmişdir. Ayrı-ayrı türk tayfaları 
vahid dövlətçilik, “törəçilik” ideyası ətrafında birləşmiş, “türk 
bo dunun” (xalqının) özünütəşkil prosesi – artıq bütün türk-doq-
quz oğuz tayfa itti faqlarının vahid milləti təşəkkül etdirməsi ilə 
ba şa çatmışdır.

Türk etnopsixologiyası ilə bağlı bir mühüm cəhətə də diq-
qət yetirmək lazımdır: türklərdə əsl-nəcabətə (seçkin soya) üs-
tün lük verilsə də, bu, Avropada və digər Asiya dövlətlərində ol-
du ğu kimi kəskin sinfi fərqlilik, tə bəqələşmə xarakteri daşımırdı. 
Qadınlar kişilərlə eyni cəmiyyətdə, eyni hüquqlarla, aralarında 
ayrı-seçkilik qoyulmadan, sonradan islamın məcbur edəcəyi xü-
susi örtük-geyimlərə ehtiyac bilmədən yaşayırdılar. Göytürk 
cə miyyətində qadına və uşağa təcavüz edamla cəzalandırılırdı. 
Əgər Göy Türk dövlətində, təbii ki, erkən təşəkkül formalarında 
in sanlararası və tayfalararası “demokratik nizam” olmasaydı, on-
lar “əzən və əzilənlərə”, “is tismarçılara və istismar olunanlara” 
bö    lünsəydi, bu cəmiyyəti dövlət qu ruculuğuna, təsərrüfat həya-
tı na və on minlərlə ordu şəklində düşmənlə döyüşlərə səfərbər 
etmək mümkün olmazdı. Göytürk cəmiyyəti bu sosial-siyasi mü -
təhərrikliyi və çevikliyi mütərəqqi bir keyfiyyət kimi sonrakı nə-
sil lərə də ötürməyi bacarmışdır.

Türk sivilizasiyasının epik düşüncə mədəniyyəti dünyanın 
“Oğuz Kağan”, “Kitabi-Dədə Qorqud”, “Koroğlu”, “Manas” kimi 
ən böyük qəh rəmanlıq eposlarını ərsəyə gətirmişdir. Bu möhtəşəm 
abidələrdə, türk xalqlarının mifologiyasında və folklorunda, ata-
lar sözlərində, bədii, fəlsəfi klassikasında, ümumən türk ədə-
biy yatı və incəsənətinin dəyərli əsərlərində fərd olaraq insana, 
top  lum olaraq xalqa məxsus – vətənpərvərlik, mü ba rizlik, yenil-
məz lik, qəhrəmanlıq, sədaqət, məsuliyyət, xeyirxahlıq, ali cə-
nab    lıq, işgüzarlıq, uzaqgörənlik, təmkinlilik, gözütoxluq, etibar, 
döv   lətçilik əxlaqı, ailə namusu, insansevərlik, düzlük, mərhəmət, 
eh tiram, bə rabərlik, əqidə və məfkurə sağlamlığı, biliklilik və 

zə  kalılıq, öncüllük və liderlik, ədalət və haqqsevərlik və s. ki mi 
bü tün nəcib keyfiyyətlər türk et nopsixologiyasının tarixən for-
malaşmış və həmişə də zənginləşməkdə davam edən əxlaqi də-
yər ləri kimi yer almışdır.

Lakin türkləri həmişə böyük qələbələrə yetirən belə üstün 
xarakterik keyfiyyətlərə malik olmasını onların siyasi və əxlaqi 
qüdrəti qarşısında aciz qalanlar qəbul edə bilməmiş və düşmənləri 
türkləri gözdən salmaq üçün məqbul və ya qeyri-məqbul hesab 

Qıpçaq döyüşçüsü. 
Rekonstruksiya

Osmanlı ordusunun yeniçərisi.
 Miniatürdən fraqment. 1657

Qədin türk hərbçiləri. Rekonstruksiya

olunan bütün üsullardan istifadə etmişlər. Belə ki, onların yaxın 
və uzaq düşmənləri hətta erkən orta əsr lərdən başlayaraq müasir 
dövrümüzə qədər Avrasiyanın fatehləri olan türklər haqqında 
məq    sədli şəkildə iftiralar quraşdırmış, türkləri gözdən salmaq 
üçün ağlasığmaz böhtan və şayiələr uydurmuşlar. Onlar türkləri 
in sanlara, xalqlara qarşı amansız hərəkətlərdə, hətta məlum ol-
duğu kimi, “erməni genosidində” günahlandırmaqdan ötrü ən 
ri   yakar vasitələrə be lə əl atmaqdan çəkinməmişlər. Məsələn, 
ina  nılmaz olsa da, faktdır ki, Avropa ziyalılığının nümunəsi sa-
yı   lan klassik fransız maarifçilərindən biri Monteskyö “Şərq 
des po tizminin yuvasında türkləri dünyanın ən çir kin insanları” 
ad  landırmışdır (71, II c., c.2, s.192). Müqayisə üçün de yək ki, 
Ni  zami, Höte, Puşkin və Lermontov kimi Şərq, eləcə də, türk 
mə    dəniyyətinə bələd olan və böyük dəyər verən sənətkarlar 
türk lərin mənəvi və cismani gözəlliklərini özünəməxsus po etik 
obrazlarla vəsf et miş lər. Volter isə “ağcamaya slavyan qadın la-

Mustafa Kamal Atatürk Osmanlı əsgəri geyimində

rının dadını alandan sonra tamarzı türklərin onlara rəhm edib 
öl  dür məyərək”, yalnız iştahlarını ya tırtmaq üçün yanlarını kə-
sib yedikləri haqqında “ağlasığmaz səhnələr” uydurmuşdur (99, 
s.174-176). 1876-cı ildə Lord Qladsonun Böyük Bri taniya Par-
la mentində dedikləri isə mürtəce rasizmin özü-özünü ifşa edən
aşkar nümunəsidir: “Türklər insanlığın insan olmayan nü mu-
nə ləridir. Mə dəniyyətimizin əbədiliyi üçün onları Asiya çöl lə-
rinə doğru qovmalı və ya Anadoluda yox etməliyik... “Qurani-
Kərim” yer üzündə qaldıqca, bu qan-qadalı vəhşiliklər də yer
üzündən əksik olmaz” (83, s.59). Halbuki belə mövqe ilə xalq-
la rı müharibəyə təhrik edən Lord Qladsonun ölkəsi – Böyük
Bri taniya imperiyası Qərb imperializminin insanlığa sığmayan
ən dəhşətli mexanizmlərini hazırlayıb tətbiq edən, planetar müs-
təmləkəçiliyin dayaqlarını quran bir dövlət olmuşdur. Bu dövlət,
eyni zamanda, dünya tarixində ən böyük irqi genosidin əsasını
qoymuşdur: Avstraliyanın ya xınlığındakı Tasmaniya adasında
öz müstəmləkəsini yaradan Britaniya 1833-cü ildə burada abo ri-
genləri qıraraq, onların sayını 300 nəfərə qə dər azaltmışdır (464,
c.1, s.141-173). Nəhayət, türklərə böhtan atan so nuncu avan-
türalardan biri hətta dərsliklərdə də öz əksini tapır: çoxlu türk
xalqlarının yaşadığı Rusiya Federasiyasının orta ümumtəhsil
mək   təblərində “Vətən tarixi” tədris edilir (114, şəkil 3). Altıncı
sinif üçün tər tib olunmuş bu dərslikdə “Monqol-tatar işğalçılarının
vəhşiliyi” adlı bir “rəsm” təqdim edilir. XIII əsr naməlum ingilis
rəs samının bəsit formada çəkdiyi bu şəkil Volter yanaşmasının
baş qa versiyasıdır: vəhşi monqol-tatarlar insanları oxlara sancır,
şaqqalayıb doğrayır, şişə çəkib qızardır, köz üstünə yağı dama-
dama yeyirlər. Heç bir bədii-tarixi dəyəri olmayan, açıq-aşkar
bədxahlıq və qarayaxma niyyəti ilə çəkilmiş bu “nifrət tab losunu”
təqdim etməkdə Rusiya Təhsil Nazirliyi ölkəsinin şagirdlərinə
hu manizm aşıladığını güman edirsə, şübhəsiz ki, yanılır. Deməli,
türk dünyasına, onun tarixinə, mədəniyyətinə, mentalitetinə, mil-
lətlərinə və dövlətlərinə qarşı yönəlmiş bu tipli bütün fitnəkar
əməllərin və cəhdlərin üstü vaxtında açılmalıdır ki, müasir döv-

rü müzdə türk dünyası ətrafında təhrif və böhtan şəbəkəsi yaradıla 
bilməsin, cürbəcür falsifikasiya və dezinformasiya planları sa-
yıq türk ideologiyası və onun təbliğatının əks-arqumentləri ilə 
vaxtında təkzib edilə bilsin.

Türk xalqlarının yüksək əxlaqi dəyərlərə söykənən yaşam 
tərzinin öyrənilməsi ilə yanaşı, tarixin və müasirliyin real və ib-
rət li faktları üzə rində dayanılması türk etnopsixologiyasının də-
rin mahiyyətini açır. Bu faktlar bir daha təsdiq edir ki, türklər 
həm müharibə, həm də sülh dövr lərində özlərinin humanitar 
mis   siyalarını aydın şəkildə dərk edən insanlar olmuşlar. Bunun 
ən parlaq örnəyi – Mustafa Kamal Atatürkdür. Türk dün  yası-
nın böyük sərkərdəsi və ideoloqu öz dövlətini və millətini ta-
ri   xin ən amansız savaşlarından qurtarmaq üçün döyüşmüş və 
zə   fər çalmışdı. Amma qalib ordunun önündə İzmirə daxil olan 

İkinci Dünya müharibəsi. 
Çanaqqala döyüşü.

Mustafa Kamal Atatürk ordu 
komandanlığı ilə

Çanaqqala. 
Mustafa Kamal Atatürk 

hərbçilərlə birlikdə

Çanaqqala. 
Nizamlı türk ordusu

Çanaqqala. Yaralı silahdaşını çiynində 
daşıyan türk əsgəri

Baş Komandan Mustafa Kamal Atatürk ayaq altındakı düşmən 
bay rağını yerdən qaldırtmış, “Bayraq – bir millətin istiqlaliyyət 
rəmzidir. Düşmənin də olsa, ona hör mət göstərmək gərək!” – 
söy  ləmişdi (65, s.72). Bu gün aralarında ixtilaf olan dövlətlərin 
qə zəblənmiş kütlələrinin bir-birinin bayrağını ayaq altına atıb 
tapdalaması, yandırması müqabilində böyük sərkərdənin bu hə-
rəkəti siyasi əxlaqın və alicənablığın ən bariz nümunəsidir.

Millətlər bəzən yalnız öz keçmişinə münasibəti ilə xarak-
terini açır, kimliyini ortaya qoyur, hətta bununla başqa xalqlara 
necə yanaşdıqlarını da göstərə bilirlər. Türkləri öz tarixləri ilə 
birləşdirən yenilməz bir zə fər duyğusudur: Birinci Dünya mü -
haribəsində ayrı-ayrılıqda bir neçə cəb hə də vuruşmaq məc bu-
riyyətində qalan Osmanlı ordusu türk vətəninin bütünlüyünü məhz 
Çanaqqala cəbhəsində zəfər çalaraq qoruya bilmiş, ölkəni par-
çlamağa çalışan düşmən ordusuna sarsıdıcı zərbə endirərək, ona 
İstanbula daxil olmağa imkan verməmişdir. Müharibə bitəndən 
son ra, bütün bu baş verənləri soyuq ağılla mühakimə edən əks 

Çanaqqala savaşına qatılan 
bu yoxsul kəndlilər də böyük 

türk ruhunun yenilməzlik 
təcəsümüdür

Çanaqqala.
200-300 kiloqramlıq mərmiləri

topa qaldıran türk əsgəri

cəb hənin hərb çiləri, Çanaqqala savaşını araşdıran tarixçilər və 
si yasətçilər başlıca olaraq bu qənaətə gəlirlər ki, əslində, bütün 
va riantlarda Osmanlı ordusu həmin müharibədə məğlub olmağa 
məhkum idi. Ona zəfər qazandıran – yalnız türk əsgərinin Vətən 
qarşısında məsuliyyəti, Vətənin özü kimi yenilməz və fədakar 
Ruh, malik olduğu Haqqı heç kimə təslim etməmək mü ba rizliyi, 
də rin kökləri ilə ulu torpağa bağlı Vətəndaşlıq Əxlaqı olmuşdur.

Əlbəttə, bu qanlı müharibə belə böyük miqyasda aparıldığı 
üçün onun itkiləri də bütün tərəflər üçün ağır olmuşdur: belə 
ki, türklərin 315 500 əsgərlə Böyük Britaniyanın 489 000 və 
Fransanın 79 000 nəfərlik birləşmiş ordusuna qarşı vuruşduğu 
Ça naqqala müharibələrində Osmanlı Türkiyəsinin ümumi tələfatı 
250 000, düşmən tərəfin ümumi tələfatı isə 252 000 olmuşdur. 
Türkiyənin bu qədər vətənpərvər insanını (əsasən gənc ləri) itir-
məsi onun xüsusilə Türk İstiqlal Hərbindəki və Cümhuriyyət 
qu  ruculuğundakı mübarizələrinə də ağır təsir göstərmişdir. Ona 
görə də milli qüvvələrin həmin müharibələrdə belə əvəzsiz itkiyə 
mə ruz qalmasını Mustafa Kamal Atatürk yanğı ilə dilə gətirirdi: 
“Biz Çanaqqalada bir Dar-ül-fünun (Universitet) gömdük...”

Yeddi ildən sonra (1923) Türkiyə Respublikasını quracaq 
və onun ilk prezidenti olacaq Mustafa Kamal Atatürk məhz Ça-
naqqala səngərlərində döyüşmüş, Çanaqqala savaşında hərbi 
dühasını və liderlik keyfiyyətlərini göstərə bilmiş, müharibədən 
sonra türk millətinin içindən yetişən ko mandan olaraq böyük nü-
fuz qazanmışdır. Müharibə alovlarından keç miş, hərb sənətinin 
mükəmməl praktikasına yiyələnmiş və dövlətin varlığı üçün mil-
li ordunun hansı əhəmiyyət daşıdığına əmin olmuş Mustafa Ka-
mal Atatürk 1921-ci ildə türk əsgərinə müraciətlə söyləmişdi: 
“Dünyanın heç bir ordusunda ürəyi səninkindən daha təmiz, daha 
sağ lam bir əsgərə rast gəlinməiyb. Hər zəfərin mayası səndədir. 
Qə naətin, inamın, intizamın, qorxu bilməyən qəlbin, nəhayət, 
düş məni məğlub edən böyük qeyrətin üçün borclu olduğumu və 
ehti ramımı bildirməyi özümə ən yüksək şərəf bilirəm”.

Düşmənlə üz-üzə gələndə belə Mustafa Kamal Atatürk türk 
nəca bətinin üstünlüyünü, həm də incə diplomatiya məha rə tini 
nümayiş et dir mişdir: Birinci Dünya müharibəsi dövründə – Ça-
naqqala savaşında ona qarşı vuruşarkən bir qolunu itirmiş fransız 
generalı Quroya, il lər ke  çəndən sonra Ankarada qarşılaşdıqları 
za man generalın kəsik qo luna işarə edərək, Mustafa Kamal Ata-
türk ehtiramla demişdi: “Türk tor paq larında yatan şərəfli qolunuz 
ölkələrimizi bir-birinə bağlayan son dərəcə qiymətli bir teldir” 
(65, s.324). Eyni zamanda, Mustafa Kamal Atatürk müharibədə 
həlak olmuş türk şəhidlərinin dəfn mərasimindən sonra, hə min 
müharibədə həyatını itirmiş digər millətlərin əsgərlərini də dəfn 
et məyi tapşırmış, həmin mərasimdə iştirak edəcək nazirinə bu 
sözləri deməyi də vacib bilmişdi: “Bu ölkənin torpaqları üzə-
rində qanlarını tö kən qəhrəmanlar! Burada bir dost vətənin tor-
pağındasınız. Hüzr içində uyuyun” (58, s.6) – Birinci Dünya mü-
ha ribəsində 250 000 şəhid vermiş bir ordunun Baş Komandanı 
dövlətlərarası, insanlararası münasibətlərin belə bir dramatik za-
ma nında da insanlığa ehtiram əxlaqı və məsuliyyəti ilə hərəkət 
etmişdir. Mustafa Kamal Atatürk 1937-ci ildə – ölümündən bir 
il öncə bəyan etmişdi: “Ordu, Türk Ordusu! Bax, bütün millətin 
kök sünü etimad və qürur hissi ilə dolduran şanlı ad budur! Or-
dumuz Türk birliyinin, Türkün qüdrət və qalibiyyətinin, Türk 
və  tənsevərliyinin poladlaşmış bir ifadəsidir. Ordumuz – Türk 
tor paqlarının qorunması və Türkiyə idealının hə  yata ke çi ril mə-
si üçün göstərdiyimiz sistemli səylərin məğlubedilməz tə mi na-
tıdır”. Sərkərdəlik, müdriklik və humanizm kimi müstəsna və 
nə cib keyfiyyətlərin vəhdətini əməlləri ilə sübut edən Mustafa 
Ka   mal Atatürkün bünövrəsini qoyduğu Türkiyə Ordusu hazırda 
dünyanın ən güclü hərbi qüvvələrindəndir.

Müasir Azərbaycan dövlətinin qurucusu Heydər Əliyevin 
siyasi fəaliyyətində də türk dünyasını yeni qlobal reallıqlar və 
şərtlər əsasında vəh dətə gətirən bir böyük siyasətçinin dünyada 
harmoniya yaratmağa çalışan ulu türk kağanlarına məxsus qu-
ruculuq, birləşdiricilik xarakterini qabarıq keyfiyyətləri ilə gö-

rü rük. Bu örnəklər bir daha onu sübut edir ki, türklər - xalq 
qar   şısında müəyyən məsuliyyət daşıyan şəxsiyyət, çətin tarixi 
dö  nəmlərdə dövlətçiliyi məhv olmadan xilas edən siyasi liderlər 
və ümummilli təşəbbüslə quruculuq missiyasını həyata keçirən 
millət olaraq özlərini səfərbər etməyi, xarakterlərinin bütün po-
zitiv cəhətləri ilə böyük məqsədlər uğrunda mübarizə aparmağı 
ba  carırlar.

TÜRKLƏRİN ADƏT-ƏNƏNƏLƏRİ
VƏ MİLLİ BAYRAMLARI

Türk sivilizasiyasının mühüm komponentləri sırasında onun 
adət- ənənələri və milli bayramları xüsusi əhəmiyyət daşıyır. Bu 
adət-ənə  nələr türk xalqlarının mənəvi dəyərlər sistemini uzun 
əsrlər boyu inkişaf etdirməklə tarixin bütün dövrlərində ictimai, 
mədəni tərəqqinin əsas göstəricisi kimi yaranmış və təşəkkül 
tap mışdır. Türk cəmiyyətləri inkişafının yeni mərhələlərinə ad-
ladıq ca, onların adət və ənənələri də ayrı-ayrı quruluşların icti-
mai-siyasi xüsusiyyətlərinə uyğun şəkildə yeni məzmun və for ma 
key fiyyətləri almışdır.

Əski türklərin ən qədim adət və ənənələri, başlıca arxetipik 
əla mətlərinə görə onları əhatə edən və həyatının vacib şərti olan 
təbiət ün sürlərinin müqəddəsləşdirilməsi (qutsallaşdırılması), 
şa   mançılıq, totem çilik, tanrıçılıq (tenqriçilik) üzərində təşəkkül 

Türklərin qutsal yurdu – Orhon çayının vadisi

tap mışdır. Su (bulaq, çay, göl), ağac, torpaq, yel (hava), işıq, 
dağ və s.-lə bağlı mifoloji təsəv vürlər türk etnoqrafiyasında və 
inanclarında geniş əks olunmuşdur. Mə sə lən, türk uyğurlar Orhon 
və Selenqa çaylarının birləşdiyi yeri mü qəddəsləşdirmişdilər. 
Çün ki onların inancına görə, uluları bu iki çayın qovşağında, 
göy  dən enən bir nurdan doğulmuşdur.

Türk xalqlarının böyük əksəriyyəti indiyədək Novruz bay-
ramında su ilə bağlı mərasimlər keçirirlər (su çərşənbəsi və s.). 
Yakutlarda isə qayın ağacı yer ruhunun (Aan doydu-iççite) sı-
ğınacağı sayılır və bu ağaca at tükündən hörülmüş sicim (salama) 
bağlanırdı. Altay türkləri ağaca canlı məxluq kimi yanaşır, ağac 
ruhuna (aqaştın yesi) tapınaraq ona qurban verirdilər. Təbiətə 
ruhsal münasibət nəticəsində ağacların da öz icması və şaman 
ağacların (qam aqaş), başçı ağacların (paştıq aqaş), ana, ata, əc-
dad ağacların mövcudluğuna inam vardı (22).

Əski türklərin ən önəmli qəbilə totemlərindən biri Qurddur 
(Gök və ya Boz Qurd – “Börü”). “Gök” (Göy) – səma mənasında, 
“Qurd” isə – “qur tuluş” mənasında anlaşılmışdır. Türk inancına 
gö rə, Qurd sədaqət, güc, qorxmazlıq, azadlıq rəmzidir: çünki 
Qurd yaşayışını özünün dişi yoldaşına və balalarının yaxşı bəs-
lən məsinə həsr edir, heç vaxt zinaya yol vermir; pəncələşmə za-
manı axıracan döyüşür, ya qalib gəlir, ya da ölür; heç vaxt rəqi-
binin qabağından qorxub qaçmır; özünə güvənən boz qurdlar 
(yalquzaqlar) çox zaman sü rü 
halında yox, tək gəzir, vəh şi tə-
biətdə qarşısına çıxan təh lükə ilə 
təkbətək döyüşür; ac qalsa da, 
cəmdək yemir, ona görə həm də 
təmizlik rəmzinə çevrilmişdir. 
Səma (göy) və ya boz rəngli 
qurd müqəddəsləşdirilərək türk-
oğuz boyunun soy başlanğıcı 
(“Kurt oğul”) sayılmışdır. Pas-
si  onar türk soylarının döyüş Boz Qurd (Börü) totemi

bay  raqlarında da qurd başının şəkli həkk olunmuşdur. Yalnız cə-
sur qəbilə başçıları “Qurd” (“Börü”) adlandırılmışdır. Altay dağ-
larında “Qurd zirvəsi” kimi sayğılanan çox sayda yüksəklik var-
dır. Həmin yüksəkliklərdə dişlərini qıcayan və quyruğunu belinə 
qal dır  mış zolaqlı Qurd təsvirlərinə çox təsadüf edilir.

Türk lirəsi üzərində Boz Qurd təsviri 
(1927-ci il)

Müasir qaqauz türklərinin 
qurd simvolu

Atlar müxtəlif təsvirlərdə

At – köçəri türk qəbilələrinin əsas totemlərindəndir. Qə dim 
ya şa yış yerlərində tikilən evlərin özü lündə at kəllələrinin ta pıl-
ması da bu na sübutdur. Hakasiyada, Tu va da, hətta oğuz türk lə-
rinin məs kun  laşmış olduqları Koreyada atın çox sayda mərasim 
fi qurları tapıl maq dadır. Si bir dən Balkanlara qədər hər yerdə türk 
xalq larının atı müqəddəsləşdirməsi fakt ları məlumdur.

Qartal (Tərlan) – Günəş, işıq mənbəyi totemidir. O, şüa 
ilə eyni ləş dirilmişdir. Sibirin, Altay və Sayan bölgələrinin, Or-
ta və Kiçik Asiyanın türk xalqlarında qartalın çox sayda müx-
tə lif təsvirləri vardır. Qədim Tuva kurqanlarında üstündə qar tal 
şək li olan qızıl lövhəciklər tapılmışdır. Tunc dövründən baş la  -
mış bizim günlərə qədər bu cür qartal təsvirləri Baykal gölü ət -
ra  fında yaşayan yerli əhali arasında çox geniş yayılmışdır. Si bir 
xalqlarında məhz qartal – günəş, od, ildırım və şimşək qüd rətinə 
malik bir varlıqdır. Artıq simvollaşdırılmış ikibaşlı qar tal lap qə-
dim zamanlardan bir çox türk xalqlarının toteminə çev ril miş, daha  
sonra digər Avrasiya xalqları tərəfindən də mə nim  sə  nilmişdir. 
Əjdaha totemi də Çində, Yaponiyada, İndo ne  ziya da, Vyet namda, 
o cümlədən Türkiyədə, Azərbaycanda və Türk    mə nis  tanda, habelə 
Sibir ərazilərində xalqların məişətində və incə sə  nə tində geniş 
yayılan mifik obrazdır.

Türklərin Buğa, Şir, Pələng, Maral totemləri də onların 
mi fik dün yagörüşünün elementlərini özündə cəmləşdirmiş və 
mərasimlərinin va cib kom po nen   tinə çevrilmişdir. At fiquru ki -
mi, Pələng fiquru da qədim 
Al   tay astronomik təqvimində 
yer almışdır. Tatarların və bü-
tün Altay türk qəbilələrinin şa-
man qavallarının bir qisminə 
“mənim kanım”, yaxud “ala 
bars” deyilmişdir. Sibirin türk 
xalq    larının təsəvvüründə Pələng 
qa    dın ların dünyaya övlad gətirə 
bil məsinə yardım göstərən hi- Qartal totemi

ma yədar totem olmuşdur. Qızıl buynuzlu Maral yüksəliş rəmzi 
və böyük güc, işıq, xeyirxahlıq nişanəsi sayılmışdır. Onun döv ri 
olaraq təzələnən ağa ca oxşar buynuzları cavanlaşma, da im tə zə-
lənmə və zamanın gedi şini yeniləşdirmə rəmzi kimi qəbul edil-
miş dir. Bu xüsusiyyətləri özlə rində cəmləşdirdiyi üçün qədim 
türk lər bürüncdən tökülmüş Maral totemini özləri ilə gəzdirmişlər. 
Totem-Maralın belində sıralanan yeddi buruq buynuzu olmuşdur. 
O, adətən, qabaq və dal ayaqlarını qarnı altına yığmış vəziyyətdə 
təs vir edilmişdir. Qədim türk sə nət karı tərəfindən qızıldan ha zır -
lan mış çox dəyərli Totem-Maral fiquru Rusiyanın Ermitaj muze-
yində sax lanılır.

Ay ilahəsi Humay quşu türklərin məhəbbət, bərəkət, sağ-
lamlıq, xeyirxahlıq rəmzidir. Humay totemi bəd ruhları, qa ran-
lıqları qovur, uşaq lara şəfa verir və insanlara xoşbəxtlik bəxş edir, 
qadınların himayəçisi kimi tanınırdı. Sibirin şaman qadınları təzə 
do ğulmuş körpəni beşiyə qoymazdan qabaq ilahə Humaya “Od 
nənə” kimi müraciət edir, ondan körpənin sağlam böyüməsini 
di ləyirdilər. Humayın simvolik obraz-for ması kiçik fincan idi. 
“Mü  qəddəs südlə” dolu belə fincanda körpə ruh larının yerləşdiyi 

Totem-Maral. Ermitaj muzeyi Bilgə Kağanın xəzinəsindən qızıl 
Maral fiquru (VIII əsr)

Humay daş-heykəlinə tapınan 
çuvaş qadını

Səlcuq türklərində Humay quşu fiqurları. XI əsr

güman edilirdi. Uşaq xəstələndikdə onu həmin fin candakı süd 
ilə yedirmə mərasimi keçirilirdi. Bu fincan səma mənşəli sa yı-
lır  dı. Uşaqları bəd nəzərdən qorumaq üçün qulaqlarına ilahə 
Hu    mayın təsviri olan sırğa taxırdılar. Türk yazılı abidələrində 
Hu   may həm də ayın, günəşin və göy qurşağının yaradıcısı kimi 
təq dim edilmişdir. Türk dünyasının klassiki Nizami Gəncəvinin 
əsər lərində də Humay adı dəfələrlə himayədarlıq və gözəllik tə-
cəs  sümü kimi çəkilmişdir. Əsas totemlər türk soylarının bayraq 
və tuğlarında (gerblərində) və digər rəmzi ənənələrində də yer 
al  mışdır.

Dini inancları tanrıcıqlıqdan təkallahlılığa (islama) doğru 
təkamül edən və bu transformasiyada heç bir teoloji ziddiyyətlə 
qarşılaşmayan türklərin adət və ənənələri onların həyat tərzini 
praktiki şəkildə qay da landırmağa, sistemləşdirməyə kömək edən 
akt olmuşdur. Həyat təcrübəsi və rəmzləşdirmə bu aktın iki vacib 

Türk Qurultayının miniatür əsərində təsviri

motivini təşkil etmişdir. Türk ulusları artıq normativləşmiş adət-
ənənələr əsasında sosial özünütəşkilin qaçılmaz proseslərini hə-
yata keçirmişlər. Belə ki, ölkənin idarə olunmasında ulus və onu 
təmsil edən “Tuy”, “Toy” (qurultay, yığıncaq, şənlik mərasimi) 
er  kən xalq toplantısı statusunda mühüm rol oynamışdır. [bu söz 
sonralar türk dil lərində “tuy”, “tuyun”, “düyün”, “şölən”, “yəğ-
ma” və s. anlayışlarla ye   ni semantik mənalar qazanmışdır]

Türk cəmiyyətində kağandan tutmuş adi bir insana qədər 
hər kəsin adət, ənənə və davranışlar toplusu kimi törəyə riayət 
et  məsi tələb olunmuşdur. Törə düzəninə (müasir anlamda kons-
titusion qanunlara) hör mət, ədalət, xeyirxahlıq, faydalılıq və düz-
lük – törənin sabit əsaslarını təşkil etmişdir. Törəyə qarşı çı xanlar 
ciddi cəzalandırılmışlar. İnsan hə yatına qəsd edənlər, adam öl-
dürənlər Törəyə görə edam olunurmuşlar. Oğru və soyğunçular 
ci nayət vaxtı yaxalandıqda edam cəzası almış və onların əmlakı 
müsadirə edilmişdir. Kiçik cinayətlər üçün on günlük həbs cəzası 
tətbiq edilmişdir. Qan intiqamı almaq yasaq sayılmışdır.

Türklərdə qadına böyük ehtiram göstərilmişdir. Ailədə 
ana  ya xüsusi münasibət bəslənilmişdir. Yurta (“yurd”) [alaçığa, 
ça dıra, evə] daxil olan övlad əvvəlcə anasına, yalnız bundan so-
n  ra atasına təzim edərdi. Türk qadınları at minər və hərbi sə fər-
lərdə, döyüşlərdə iştirak edərdilər. Orhon kitabələrində türk qa-
dınlarının doğma yurdu necə müdafiə etmələrindən bəhs edilir. 
Döyüş zamanı qadının əsir düşməsi böyük həqarət və yol ve ril məz 
sayılırdı. Dövlət və ictimai işlərlə bərabər, türk qadınları tə sər-
rüfatda da çalışırdılar. Lakin qadınların əsas işi uşaqlara tərbiyə 
vermək, onları çöl şəraitinə uyğun möhkəm, döyüşkən və ira dəli 
gənclər kimi yetişdirmək idi.

Türklərdə uşaqlara ad qoyma mərasimi çox önəmli bir ha-
disə olaraq qəbul edilirdi. Uşağın adı ilə gələcək həyatı və taleyi 
arasında bağlılığa inam vardı. Türk yeniyetmə və gənclərinin hər 
hansı bir hünər göstərib ad qazanması kimi xüsusi ənənə də türk-
lərin etnogenetik yaddaşında hifz edilmişdir. Biz buna “Kitabi-
Də də Qorqud” eposunun bir çox epizodlarında rast gəlirik. Oğuz 

boylarının oğlan uşaqlarına adı hər hansı bir igidlik göstərdikdən 
sonra Dədə Qorqud verirmiş: Dirsə xanın oğlu buğa ilə döyüşüb 
onu ram etdikdən sonra “Buğac” adını alır; Bamsı bəzirganların 
(tacirlərin) malını soyğunçulardan qurtarmasına görə “Bey rək” 
(bəy şücaətli) adını alır – Bamsı Beyrək olur. Türklər islamı qəbul 
et dikdən sonra isə getdikcə adların ərəbləşməsi baş verir. Lakin 
XIII-XIV əsrlərdə belə Hindistanda hökmran olan Moğol türkləri
əski adlar ənənəsini saxlayırdılar: Babur, Qutlu, Aybek, Alp xan,
Tuğluq, Güçlü, Arslanatar, Buğra xan, Toğrul, İltutmuş və s.

Türklərin özünəməxsus geyim adətləri də olmuşdur. Erkən 
or ta əsrlərdə türklər qoyun, sığır, tülkü, ayı dərisindən, keçi və 
dəvə yu nundan geyim hazırlayırdılar. Onlar bez toxuyur və pal-
tar üçün kənaf yetişdirirdilər. Paltara düymə tikir, ayaqlarına 
çəkmə geyir, başlarına isə börk qoyurdular. Qış və yay libası ayrı 
olurdu. Hun və türk kurqanlarında mərhumun yanına silah və 
atla yanaşı qızıl qazan, gümüş kəmər, qaşıq, tac və başqa əş ya lar 
da qoyulurdu. Bu, hun-türklərin qızıl və gümüş nəsnələr dü zəlt-
məkdə mahir olduqlarını göstərir.

Müasir türkmən qızları klassik milli geyimdə

Türk xalqlarının əlamətdar günlərlə bağlı mərasimləri ara-
sın da bayramlar (“bəyrəm”) xüsusi yer tutur. Əskidən də ke-
çi   rilən bir sıra bayram mərasimlərində (“törən”) dekora siya-
lar   dan istifadə olunmuşdur. Törən keçirilən yer bəzədilir və 
tən   tənəli vəziyyətə gətirilirdi. Bayram adında zənginləşmək 
an   la mı da vardır. Hələ min il bundan öncə Mahmud Kaşğarlı 
“Di  vanü Lüğat-it-Türk” əsərində türk bayram mərasimlərindən 
bəhs edir: bayram yeri çiçəklərlə bəzədilir, çıraq və məşəllərlə 
işıq landırılırdı ki, bura ürəkaçan, fərəhli bir yer olsun. Buradakı 
işıqlandırma – bayramın ax şam vaxtı da davam etməsini, çiçək-
lərlə bəzədilməsi isə – bayramın baharda keçirilməsini bildirir. 
Ta  rixi qaynaqlara görə, türklərin hunlar zamanından bayram və 
şən liklər keçirdikləri məlumdur.

Türklər üçün yaz mərasimləri çox önəmli olmuş və ciddi 
həyati əhəmiyyət daşımışdır. İstər ovçuluq, istər maldarlıq, istərsə 
də əkinçiliklə məşğul olan türklər hər zaman yazı arzulamış, 
təbiəti diri görmək, günəş, istilik, yağış və yaşıllıq istəmişdir. 
Ona görə də türklər ən əski çağlardan yazın gəlişini fövqəladə 
ha disə saymış, təbiətin bu möcüzəsini bayramla, şənliklə və 
müx  təlif mərasimlərlə qarşılamışdır. Türklər yaza çətin və uzun 
qış dan, soyuqdan və məhrumiyyətdən qurtuluş, xilas, rifah və 
azad lıq ki mi baxmışlar. Yaz bayramına erkən çağlarda “Yılbaşı” 
deyilmişdir. Yıl ba şında Günəşi çıxartmaq, yağış yağdırmaq, qışı 
yola salmaq, yazı qar şılamaqla bağlı olan bir sıra rituallar keçi-
rilmişdir. Bunların içərisində “Çilə”, “Xıdır”, “Qodu”, “İlaxır 
çərşənbə”, “Novruz” vardır. Novruz Yıl ba şının yerinə keç di yinə 
görə xalq inancları ilə bağlı rituallar da onun mə rasim hissə sin də 
cəmlənmiş, şənlik hissəsi isə xalq oyun və tamaşaları ilə bə zə-
dilmişdir.

Bu gün türk və ümumən bir çox Şərq xalqlarının əsas törəni 
olan Novruz bayramının əski Altay türklərinin Ergenekon əsa tir-
bayramı, Vol qaboyu və Şimali Qafqaz türklərinin Sabantuy və 
ya Səpin toy-mərasimləri ilə bağlılığı vardır. Mövsüm məra sim-
lərindən biri olan “Yilqayak” bayramı Altaylarda martın 21-də 

qeyd edilir. Bu bayram da Novruz kimi baharın gəlişi, təbiətin 
canlanması, yeni ilə qədəm qoyulması münasibətilə keçirilir. Süf-
rəyə bal qatılmış qatıq, dondurulmuş və qurudulmuş ət, qoyun və 
mal dırnağından yeməklər təqdim edilir.

Altaylarda yaz mövsümü ilə bağlı keçirilən “Yılqayak” mə-
ra simində alqışlar edilir, şeirlər söylənilir, mahnılar oxunur. Altay 
türklərində xalq bayramı Çaqa-bayram (Ağ bayram) – Yeni ildir. 
Bu bayramda “San saları” mərasimi keçirilir. Mərasimdə oda 
səc də edilir və ondan rəhm di lənir. “Çaqa”nın bayram edilməsi 
kos  mik inanclarla bağlıdır: Meçin ulduzu (Pleada bürcü) Ayın 
ya nından keçəndə Çaqa bayramı baş la nır. Bayramda icrası vacib 
olan ritual - uşaqların və böyüklərin qarda yuvar lanmasıdır. Bu-
nunla ruhun və bədənin şərdən və qaranlıqdan təmizlənməsi ger-
çəkləşdirilmiş olur. “San saları” mərasimi yeni ay görünəndə baş-
lanır və ona əvvəlcədən hazırlaşırlar. Evin şərq tərəfində yük  sək 
bir yerdə daş qoyulur. Günəş şüaları görünəndə daşın üs  tündə od 
yandırırlar. Odun ətrafına süd məhsulları qoyurlar və dua edir-

Volqaboyu və Şimali Qafqaz türklərinin Sabantuy bayramı

Altay türklərinin Çaqa-bayramı

lər. Odun üstünə süd çilənir və Yeni il üçün diləklər dilənir. Bu 
bayramda adamlar bir-birilərinə hə diy yələr verirlər. Eyni za-
manda, bu bayramda adamlar bir-birilərindən so ruşurlar: “Yıldı 
kan dın çıkkan?” (“İldən necə çıxdın?”) – sualına “ie” (“yaxşı”) 
ca vabı verilməlidir. Bundan sonra xalq gəzintisi və milli idman 
oyunları başlanır.

Qırğızıstanda Novruz bayramında tonqal qalamırlar, amma 
evin, hə yətin odla arınması adəti vardır. Qırğızlar bunu qədim 
türk şamanlarından qalma adət hesab edirlər. Onlar “Alas-alas, 
bəladan xilas” – deməklə, öz həyətlərini atəşlə pis ruhlardan tə-
miz ləyirlər. Darı yarmasından “Novruz köcö” adlı bayram ye-
məyi hazırlanır. Qırğız süfrəsində məxsusi olaraq Novruzda quzu 
ətindən, əriştəyə oxşar un məmulatından hazırlanmış beş barmaq 
da bişirilir. Bu şirniyyat əllə yeyildiyi üçün belə adlanır.

Türkmənistanda bayramdan beş-altı gün öncə, evlərin tə-
miz lənməsi başlanır. Türkmən çörəyi, plovu və müxtəlif şir niy  -
yatlar hazırlanır. Sə məni – Novruzun xüsusi yeməyi sayılır. Bir 

neçə ailə bir araya gəlib, böyük bir qazanda buğda, un və şə kər-
dən səməni bişirirlər. Bayrama bir gün qalmış bişirilən bu ye-
mək 21 martda süfrələri bəzəyir. Türkmənlər Novruz tonqalına 
“saman otı” (“Şaman odu”) deyirlər.

Qazaxıstanda, adətə görə, evlərin divarlarına və ya müx-
tə lif əşyalar üzərinə gil qablar atıb sındırırlar. Bu adət köhnə ilin 
pisliklərindən, xəs təliklərindən yeni ildə qurtulmaq məqsədi da-
şıyır. Qazaxlar da tonqal üzərindən atlanırlar. “Novruz köcü”, 
Novruz şorbası və ya “Lapa” adlı yeməklər bişirilib qonşulara 
pay lanır.

Özbəkistanın Səmərqənd, Buxara, Əndican şəhərlərində 
Nov ruza həsr edilmiş şənliklər bir neçə həftəyə qədər davam edir. 
Özbəklərin bayram münasibəti ilə bişirdikləri xüsusi yeməklər 
məşhur özbək plovu, samsa və sümələkdir. “S” hərfi ilə başlayan 
sünbül, səbzi, sirkə, sancid (iydə) kimi 7 nemət süfrəyə düzülür. 
Güləş və at yarışları bayrama xüsusi bir hərarət, gözəllik qatır. 
Novruz günü bir-birini qucaqlamaq və danışmağa başlamazdan 
əv vəl üç qaşıq bal yemək ən əski adətlərdəndir. Bölgələrdə tə-

Özbəkistanda Novruz bayramı

Azərbaycanda Novruz bayramı silsiləsindən Od Çərşənbəsi

sər rüfatda çalışan yaşlı insanlar əlini yağa batırıb öküzlərin buy-
nuzunu yağlayır ki, yeni il bərəkətli olsun (6).

Azərbaycan, İran və Türkiyə türklərinin Novruz bayramı 
adətlərində oxşar cəhətlər çoxdur. Türkiyədə yaz bayramı həm 
Nov ruzda, həm də Hıdırellezdə (Azərbaycan variantında Xıdır 
İlyaz və ya Xıdır Nəbi) qeyd olunur. Novruz daha çox Anadolu 
bölgəsində yayılmışdır. Hıdırellez isə Türkiyədə ən geniş yayılmış 
yaz mövsüm mərasimidir. Novruz martın 21-də, Hıdırellez isə 
may ayının 6-da bayram edilir. Azərbaycanda fevral ayında ke-
çirilən Xıdır Nəbi mərasiminin Hıdırelleze müəyyən bən zər liyi 
olsa da, fərqli xüsusiyyətləri də vardır. Xıdır Nəbi qışın orta-
sın da, Xıdırellez isə yazın ortasında keçirilir. Mərasimin möv -
süm lə əlaqə sindən belə anlaşılır ki, bunlardan biri qışın yola 
sa lınmasının sakral ri tual əlaməti, digəri isə yazın gəlişinin tən-
tə nə sidir. Birincidə misteriya, ikincidə isə karnavallıq aparıcı 
mövqedədir (13).

Tatarlarda yaz bayramı “Karqa butkası”dır. Bu bayram da 
yazın gəlişi münasibətilə keçirilir. Bayramda gənclər idman ya-
rışları təşkil edir, oxuyur, oynayırlar. Tatarıstanda yaz işləri ilə 

bağlı bayramların ən böyüyü “Sabantuy” və ya “Səpin toyu”dur. 
Bu bayram yazdakı səpin mövsümü ilə bağlıdır. Müasir dövrdə 
yaz şumu vurulduqdan və torpaq əkin üçün hazırlandıqdan sonra 
keçirilir. Sabantuy xalqın könüllü şəkildə bir yerə toplanaraq 
qeyd etdikləri musiqili-dramatik tamaşadır. Kənd yerlərində ya-
ra nan bu bayram sonralar şəhərlərə də yayılmış və təntənəli şə-
kildə qeyd olunmağa başlanmışdır.

Tuvalılarda yeni il bayramı “Şaqaa” adlanır. Bu buryatların 
“Şa qa alqan” bayramına bənzərdir. Şaqaa yeni ayın göründüyü 
ilk gün baş lanır. Şaqaa Çin yeni ili ilə uyğun gəlir. Tibet və mon-
qol təqvimlərində olduğu kimi, Tuvada da yeni il fevral-mart 
ay larında girir. Tuvalılar Şaqaa bayramlarında “San saları” ri-
tu alı keçirirlər. Bu qədim ritual od kultu ilə bağlıdır. Mərasim 
milli parkda Kaa-Xem çayının sahilində keçirilir. Burada mə-
rasim tonqalı qalanır və Günəşin ilk şəfəqləri görünəndə yan-
dırılır. Şamanlar yeni ildə Günəşi salamlayırlar. Qamlama (öy-
güləmə, vəsfetmə) davul sədaları və alqış səsləri altında icra 
edi  lir. Ritualın vacib elementi Günəşin “kiçik qardaşı olan Od”a 
qur ban verilməsidir. Ənənəyə görə tonqala ətin ən yaxşı tikə ləri 
və öncədən hazırlanmış şirniyyat qo yulur. “San” qurban ton qa-
lı  nı yandırmağa yalnız kişilər və 9 yaşından yu xarı oğlanlar gedə 
bilərlər.

Xakaslarda “Çıl pazı” 22 martda keçirilir. ”Çıl pazı”nın mə-
nası “ilin başı” deməkdir. Bu – xakasların yeni ilidir, yaradılışın, 
Günəşin, tə bi ətin bayramıdır, təmizlənmə kultudur. 22 iyunda ke-
çirilən “Uluq kün-kün pazı” Günəşə pərəstiş bayramıdır. İyun-
iyul aylarında keçirilən “Ot tayıq” mərasimi Oda pərəstiş bay ra-
mıdır.

Çuvaşların yaz bayramı “Akatuy”dur (böyük toy, bayram). 
Bu mərasim əkinçiliyə həsr olunur. Akatuy bayramı özündə bir 
sıra mərasim və təntənəli ritualları birləşdirir. Aprel ayının son 
günlərində keçirilir. Çöl də əkin işlərinə başlanması ilə Akatuy baş-
lanır. Akatuyun ritual hissəsinin keçirilməsi üçün pivə hazırlanır, 
yeməklər bişirilir, yumurta boyanır. Bayram müxtəlif evlərdə 

müxtəlif günlərdə başlanır və bir həf tə davam edir. Bayram edi-
lən evdə təntənəli masa açılır, qohumlar və qonşular dəvət edilir. 
Hər kəsə pivə paylanır. Sonra isə qədim “Alpan kaymi aki-suxi” 
(“Şumlamaq və səpmək bizim işimiz”) nəğməsi oxunur. Dua za-
manı çuvaşlar uca tanrı Turadan və ona tabe olan xeyirxah ruh-
lardan bol məhsul, zənginlik, sağlamlıq diləyirlər (151).

Şərqi Türküstanda uyğurlar Novruz bayramının başlanması 
ilə ye ni ilin şərəfinə sevinc duyğusunu ifadə edən şeirlər, nəğ-
mə lər (nov ruz namələr) yazıb hazırlayırlar. Novruz günü bay-
ram paltarları ge yə rək müqəddəs ibadətgahlara, çöllərə, çay kə-
na rına, işlək alış-veriş mər  kəzlərinə toplanırlar. Milli oyunlar 
oynanılır, ozanlar türkü və şeir deyişmələri göstərirlər. Novruz 
mərasimlərinə məktəb uşaqları da çi çək lərlə bəzənmiş taxtalara 
yazdıqları “novruznamələri” nəğmə ilə oxuyaraq qatılırlar. Məra-
simin sonunda böyük qazanlarda hazırlanmış Novruz aşı birlikdə 
yeyilir.

Qədim türk adət-ənələrinin sistemli bir şəkli olan, üç min 
ildən artıq tarixi zamanda keçirilən Novruz bayramı məra sim-
lərinin həm də əksər Şərq xalqlarının universal bayramı sayıl-
dı ğından ona beynəlxalq bayram statusu verilmişdir: Birləşmiş 
Mil lətlər Təşkilatı Baş Assambleyasının 64-cü sesiyasının 2010-

Çuvaşların “Akatuy” bayramından fraqmentlər

cu il fevralın 23-də qəbul etdiyi qərara uyğun olaraq, hər ilin 
martın 21-i – “Novruz beynəlxalq günü” kimi təsdiq edil mişdir. 
Azərbaycanın Respublikasının təşəbbüsü ilə hazırlanmış qət namə 
layihəsinə Əfqanıstan, İran, Qazaxıstan, Qırğızıstan, Tacikistan, 
Türk mənistan, Türkiyə, Albaniya, Hindistan və Makedoniya da 
qoşulmuşdur. Novruz bayramı YUNESKO-nun qeyri-maddi mə-
də ni irs siyahısına da daxil edilmişdir.

Bakı. İçərişəhərdə “Novruz beynəlxalq günü” qeyd olunur

Türk xalqlarının birgə Ergenekon bayramını əks etdirən simvolik kollaj

MULTİKULTURALİZM
ARXETİPLƏRİ

Türklərin tarixi həyatının erkən mərhələlərindən başlayarq, 
onların həm eynisoylu, həm də müxtəlif soylu etnoslarla təması 
və bu prosesdə həmişə birləşdirici mövqe əldə etməsi Avrasiyada 
türkmərkəzli siyasi birliklərin – tayfa ittifaqlarının, dövlətlərin və 
imperiyaların təşəkkülündə həlledici şərt olmuşdur. Məhz həmin 
konsentrasiya prosesində türk dün yasının multikulturalizm arxe-
tipləri formalaşmağa başlamışdır.

Sonrakı tarixi dövrlərdə da Avrasiyanın ən əzəmətli im-
pe      ri yalarını quran türklər hələ keçmiş zamanlarda təməlini qoy  -
duq ları multikulturalist reallıqdan çıxış etmiş, dövlət siya sə tini 
mono etnik deyil, polietnik ideo logiya üzərində həyata keçir-
miş lər. Bunu onlar ən optimal variant kimi qəbul etmişlər: onlar 
yaratdıqları dövlət və imperiyalarda ən müxtəlif si  vi lizasiyalara, 
siyasi-mədəni dəyərlərə malik olan etnosların vahid cə miy yə-
ti ni yaratmağı bacarmış, xüsusilə dövlət, ordu və mədəniyyət 
qu ruculuğunda heç bir etnik müstəsnalığa yol verməmiş, bütün 
millətlərin yaradıcı potensialından, ayrı-ayrı xalq, dil, din, əqi-
də və məzhəblərə mən   sub insanların qabiliyyətlərindən mak-
si     mum faydalanmış, bu gün qlo  ballaşan dünyada aktuallaşmış 
mul    ti kulturalizm arxitekturasının ilk kərpiclərini qoyub yüz il-
liklər boyu inkişaf etdirə-etdirə paralel sivili zasiyaların və milli 
mə dəniyyətlərin bir yerdə yaşamasına tarixi imkanlar açmışlar. 
Belə bir optimal şəraitdə həmin sivilizasiya və mədəniyyətlərin 
orqanik inteqrasiyası mümkün olmuş, mədəni dəyərlər mü ba-
diləsini intensiv formada həyata keçirə bilən universal mühit tə-
şəkkül tapmışdır.

Avrasiya davamlı müharibə 
və konfliktlərin böyük tarixi-geo po -
litik arenasıdır. Buradakı amansız 
toqquşmalardan sağ çıxmaq, səpə-
lən   məmək, mütəşəkkil olmaq, ey-
ni zamanda, çevrəsindəki xalq ların 
bir liyini yaratmaqla konti nen tal 
do mi nantlığa nail olmaq türklə rə 
asan ba şa gəlməmişdir. On  lar hə-
qi  qətən bu ölüm-dirim mübari zə-
sində böyük hərbi güc, siyasi zəka, 
diplomatik səy nü ma yiş etdirmiş, 
bey nəlxalq mü na sibətlərin bütün 
istiqamətləri üz rə hərəkət etməyi, 
dost və düşmən tə rəfl ərlə sülh və 
mü haribə dilində da nış mağı ba car   -
mışlar. Məhz onların bir  gə mü ba -
rizə si nəticəsində Ko re ya ya   rı  m-
a   da  sın dan Aralıq də nizi nə qə  dər, 
Uraldan Hind çayı na qə dər Avrasi-
yanın onlarla döv  ləti ni, yüz lərlə 
xalqını tarixi türk imperi yala rın da 
birləşdirmək müm  kün ol muşdur 
(309, s. 156, 278-279).

Təbii ki, VII əsrdən Ya xın 
Şərq də hökmranlığı ələ keçir miş 
ərəb-is lam xilafəti türklə rin Avra-
siya domi nantlığı ilə barışma ya-
caqdı. Ancaq o, bu böyük qüv vəyə qarşı nə qədər mü qavimət 
göstərsə də, önündə duruş gətirə bilməmişdir. Ərəb tarixçiləri, 
sal naməçiləri xüsusilə türk-monqol hərbi yürüşlərini “o zamana 
qədər baş vermiş fəlakətlərin ən dəhşətlisi” kimi qələmə almışlar. 
Qəribədir ki, bu mənbələrə is tinad edən Avropa müəllifləri də 
(əsa sən, K.Brokelman), demək olar ki, ey ni qənaətlərə gəlir, 

İstanbul. Ayasofya 
(IV – VI əsrlər) xristian məbədi, 
müsəlman məscidi və muzey kimi

“türk lərin pis iq tisa diyyatının əv vəllər çox inkişaf et miş olan İran 
və Mesopotamiya mə də niyyətlərini qüvvətli bir şəkildə zə  rərə 
uğratdığını”, bu “kültür məmlə kətlərinin türk hökmdarlarının 
əlində bir oyuncaq halına gəldiyini” yazırlar (42, s.198-199). La-
kin K.Brokelman sonrakı qənaətlərində bununla ziddiyyət təş-
kil edən mövqeyini orta ya qoyur, türk siyasi dominantlığının 
bu epoxada artıq tənəzzülə me yil lən məyə başlayan islamı xilas 
etdiyini, onun “sağ əlinə çevrildiyini” bildirir (42, s.212-281) .

Türklərin hərbi-siyasi istedadı Asiya dövlətlərinin əksə-
riyyətini, hə  qiqətən, bir im-
pe  riya halına gətirsə də, 
re allıqda onların bir konfed-
era si yası şəklində mövcud 
ol   muş dur. Türklər iranlı və 
me so po ta miyalıların mə də -
niyyəti ilə ayaqlaşan mad -
di-mənəvi mədə niy yət   lə-
r i  ni və onların kın dan da 
üs     tün olan siyasi idarə et-
mə mədəniyyətlərini or ta  ya 
qoy    muşlar. Türklərin mul-
tikul  tu ralist siyasəti, tole  -
rant  lığı onlara imkan ver-
miş  dir ki, “türk və monqol 
dil   ləri genetik cəhətdən 
bağ  lı  lı ğa malik olmasa da”, 
on  lar mədəniyyətlərinin qar-
şılıq lı təması müstə visində 
– kon federativ konsensusda 
– uzun bir dövr ərzində im -
periya hökmranlığını apa-
ra bil sinlər (280, s.77-89). 
Ta rixçi və siyasətçilər in di -
yə qədər bu tarixi fakt qar-

Moğol hökmdarı I Böyük Əkbərin 
əsasını qoyduğu “Din-i İlahi”. 

Burada bütün dinlərin nümayəndələri 
bir araya gəlirdilər. 

XVI əsrin miniatür təsviri

şı sında hey rətə gəlirlər: necə olub ki, hər birinin sayı təqribən 
700 000 olan türklər və monqollar sayı onlarınkından qat-qat artıq 
olan, möh  kəm dövlət əsaslarını ya ratmış xalqlara qalib gələrək, 
on lar üzərində fövqəlhakimiyyətə yüksələ bilmişlər? Bu sualın, 
yəqin ki, bir məntiqli cavabı var: yalnız türklərin doğma və əcnəbi 
ulus lar arasında fövqəladə dərəcədə güclü olan konsolidasiya ya-
ratmaq qa bi liy yəti nəticəsində belə uğur qa zanılmışdır.

Ümumiyyətlə, türklər is lam dünyasında siyasi domi nant lıq 
əldə etdikdən sonra, ar tıq islam de yil, xilafət ideo lo giyası üzrə mü-
əyyənlik tapan ərəb millətçiliyini də tədricən ara dan qaldırmış, Yaxın 
və Orta Şərq xalqları arasında dis k ri minasiyaya son qoymuşlar. 
Əgər belə olmasaydı, nəhəng ərəb xilafətinə daxil olan çoxlu xalq -
lar və siyasi vassallar həmin xila fətin idarəçiliyini bütünlüklə 
ələ alan türklərin hökmranlığı altına belə asanlıqla keçməzdilər. 
Türklər artıq mühafizəkarlaşmış, teokratlaşmış ərəblərdən daha 
çevik siyasət yü rüdə bildiklərindən, başqa millətlərin həyati 
ma  raqlarına uyğun ida rə etmə sistemi, təsisatlar yaratdığından, 
milli mədəniyyətləri tolerant bəra bərlik və rəqabət meydanına 
çı   xardığından belə köklü transformasiya hadisəsi baş vermişdir. 
Ma raqlıdır ki, türklər özü də siyasi-bürokratik üs  tünlüklərinə 
bax   mayaraq, bundan sui-istifadə etməmiş, siyasət, dil və mədə-
niy  yətlərin çulğaşması meydanında paritet əsaslarla iştirak et-
mişlər. Tarixi-mədəni proseslərin getdikcə mürəkkəbləşməsi və 
universallaşması stixiyasında türklər heç zaman özünü itirməmiş, 
həmişə özlərini səfərbər edərək, mədəniyyətlərini seçkinlik örnəyi 
kimi aparıcı mövqeyə qaldıra bilmişlər. Türk imperiyalarının do-
minantlığı dövründə, xüsusilə XI-XVII əsrlərdə ümumşərq in-
ti bahının və eyni zamanda, milli mədəniyyətlərin yüksəlişinin, 
on   ların qarşılıqlı münasibətlərindəki inkişafın ideya təminatı və 
başlıca səbəbi də budur.

Bir çox Avropa müəlliflərindən fərqli olaraq, türk tarixinə, 
onun yaratdığı universal tipli sivilizasiyanın möhtəşəmliyinə, türk 
öndərlərinin, xüsusilə Mustafa Kamal Atatürkün ümumdünya 
ta  rixindəki dönüşyaradıcı roluna həssaslıqla yanaşaraq böyük 

önəm verən görkəmli ingilis tarixçisi və mütəfəkkiri Arnold 
Toyn bi “klassik türk epoxasının” mahiyyətini dövrün ümumi 
mən    zərəsi fonunda, həm də metaforik-müqayisəli tərzdə açaraq 
yazır: “İnsan üçün çöl praktiki olaraq dənizdir, fəqət quru tor-
pağın dənizi. O torpağın ki, elə lap xristianlıq erasının XV əs   ri-
nədək sahilsiz şor dənizdən daha çox ünsiyyət üçün yararlı idi. 
Bu susuz dənizin – çölün quruda “üzən” öz gəmiləri, öz li man-
la rı vardı. Çölün avarlı qayıqları – dəvələr, yelkənli gəmiləri – 
at  lar, limanları – karvansaraylar, aralıq limanları – vadilər, son 
mən təqələri – qum “dalğaları” çırpılan sa hil-səh ralardı... Okean 
dal   ğalarını şırımlayıb keçən yelkənli gəmilərin əvə zinə, burada 
dü zənləri şırımlayıb süzən atlar ən müxtəlif məsafələrə hərəkətin 
əsas vasitəsi idi. Dünyada 1500-cü ilə qədər mövcud olan sivili-
zasiyalar onun – Türkün vasitəsilə bir-birinə əlaqə tapırdı, həm 
də bu əlaqələr elə kövrək idi ki, onları həqiqətən qırmaq istə-
mir dilər. Bax, belə bir dünyada Baburun Fərqanəsi (Babur ata 
yurdu Fərqanədən hərbi yürüşlərə başladığı 22 il müddətinə Hin-
distanı fəth edir və Böyük Moğol imperiyasının əsasını qo yur) 
– dünyanın mərkəzi idi, türklər isə Babur zamanında mil lət  lər 
ailə sini birləşdirən soy idi. Dünyanın türkmərkəzli tarixi isə – 
artıq bizim zamanlarda qərbyönümlü böyük Osmanlı türkü, Tür-
kiyə prezidenti Mus tafa Kamal Atatürk tərəfindən yazıldı. Bu, öz 
həmvətənlərinin mənə vi ruhunu qaldırmağın parlaq nümunəsi 
idi, ondan daha çox əsl tarixi in  tuisiyanın parlaq örnəyi idi. Çünki 
xristianlıq erasının IV əsrindən – sonuncu hind-avropalıların bu 
çöllərdən qovulduğu çağlardan başla yaraq, ta Kiçik Asiya, İran 
və Hindistanda Osmanlı, Səfəvi və Moğol im pe riyalarının – türk 
səltənətlərinin tənəzzülünə şahidlik edən XVII əsrə qədər türk-
dilli xalqlar, həqiqətən də, Asiya qövsünün məhək daşı idilər. Bu 
Asiya qövsü isə Vasko-de-Qama çağınadək özün də sivilizasiyalar 
qur şağını saxlayırdı. Quru ərazilərin müxtəlif si  vi lizasiyaları 
birləşdirən bu on iki əsrlik əlaqəsi türklərin çöl qüd rətinin nəzarəti 
altında idi. Və türklər özlərinin bu mərkəzi mövqeyindən... şərqə 

və qərbə, şimala və cənuba, Mancuriya və Əlcəzairə, Ukrayna və 
Dekana yürüşlər edirdilər...” (150, s.72-73).

Arnold Toynbinin diqqət yönəltdiyi tarixi proseslərin 
əhə    miyyəti həm də bundadır ki, məhz həmin tarixi yaddaşa 
və ənənəyə əsaslanaraq, milli-mənəvi ruhu dirçəltməyə özlə-
rin   də qüvvə taparaq, türklər XIX əsrin sonu – XX əsrin əv vəl-
lə rində bütün asiyalılarla birlikdə keçirdikləri böhranı aradan 
qal  dırmağın yollarını onların hamısından öncə dərk etdilər və 
on ların öncinahında gedərək Asiyanın özünütəsdiq hərəkatına 
baş  ladılar. Asiyanın özünütəsdiq hərəkatının içində ən güclü 
isti qamət, həm də Asiya və Avropa sivilizasiyalarının ən müasir 
də yərlərinə söykənən istiqamət məhz türklərin hərəkatı – türk-
çülük idi. Türklər bu tendensiya ilə bir daha sübut etdilər ki, on-
lar dar millətçilik çevrəsində qalan insanlar olmamış, müstəqil 
Asiya, eləcə də türk dövlətlərinin yaranması ilə Asiya – Avropa 
münasibətlərində ədalətli balansı yaratmağa və davam etdirməyə 
çalışmış, Avropa dəyərlərinin Asiya – türk cəmiyyətlərinə or qa-
nik sintezindən qə tiyyən çəkinməmiş, Avropanın da zəngin Asiya 
mədəniyyətlərindən üstün dəyərləri mənimsəməsinə heç bir əngəl 
görməmişlər.

Tarixən və bu gün multikulturalizm arenasında türk var lı-
ğının öz bütövlüyünü, dinamikliyini və çeşidli mədəniy yətlərlə 
orqanik təmas ya rat ma qabiliyyətini qoruması – onun bu qədər 
geniş ərazilərə yayılaraq mil li dövlətlər qurmasına və türk milli 
mə dəniyyətlərinin dixotomiyası istiqamətində zənginləşməsinə 
səbəb olmuşdur.

XX əsrin sonlarında dünyada baş verən və bilavasitə müs -
təqil türk dövlətlərinin yaranması ilə nəticələnən transfor ma-
tiv hadisələrin inkişaf məntiqi də göstərdi ki, Asiya – Avropa 
si vilizasiyalararası münasibətlərin “türk layihəsi” həm siyasi, 
həm ideoloji, həm də mədəni cəhətdən mü asirliyin bütün key-
fiy   yətlərini, universallaşmanın bütün müsbət cə hət lərini, qlo-
bal   laşmanın həm Asiya, həm də Avropa dövlətlərinə, xalq la  rına 

Bakıda Şərq və Qərb memarlığının vəhdətini özündə əks etdirən tarixi 
binalar: 

Opera və Balet Teatrı (1910) və AMEA-nın binası (1908-1913)

fayda gətirəcək istiqamətlərini özündə ehtiva edən praqmatik 
mul   tikulturalist tendensiyadır.

Təsadüfi deyil ki, suveren türk respublikalarından biri – 
Azər   bay can müasir dövrümüzdə qlobal multikulturalizm hə-
rə       katını irəlilətmək təşəbbüsü ilə çıxış edir. Prezident İlham 
Əli  yev Azərbaycanda multi kul turalizm ənənələrinin qorunub 
sax        lan ması, daha da inkişaf etdirilməsi və geniş təbliğ olunması 
məq   sə dilə 2016-cı ilin Respublikada “Multi kul turalizm ili” 
elan edilməsi haqqında Sərəncam imzalamışdır. Sərən cam da 
qeyd edilir ki, tarixi İpək yolu coğrafiyasında yerləşən Azər-
bay     can müxtəlif sivilizasiyaların qovuşduğu məkan olaraq, əsr-
lər boyu milli-mədəni rəngarənglik mühitinin formalaşdığı, ay-
rı- ayrı millətlərin və konfessiyaların nümayəndələrinin sülh, 
əmin-amanlıq, qarşılıqlı an laş ma və dialoq şəraitində yaşa dı-
ğı diyar kimi tanınır. Ölkəmizdə multi kul turalizm artıq alter-
na      tivi olmayan həyat tərzinə çevrilmişdir. Bakı Beynəlxalq 
Mul     ti   kulturalizm Mərkəzinin yaradılması müasir dövrdə res-

BMT-nin VII Qlobal Forumunda
Azərbaycan Respublikasının Prezidenti İlham Əliyevin çıxışı

Heydər Əliyev sarayında keçirilən VII Qlobal Forumdan fraqment

VII Qlobal Forumun açılışında Heydər Əliyev Fondunun
vitse-prezidenti Leyla Əliyevanın çıxışı

publikamızda gerçəkləşdirilən siyasətin tolerantlıq prinsiplərinə 
bu gün də sadiq qalmasının bariz nümunəsidir. Birləşmiş Mil lət-
lər Təşkilatının Sivilizasiyalar Alyansının Yeddinci Qlobal Fo-
ru  munun 2016-cı ildə Bakı şəhərində keçirilməsi barədə qərar 
qə bul edilməsi dünya ölkələrinin Azər baycandakı multikultural 
mü  hitə etimadlı münasibətinin real ifadəsidir.

Yüzilliklər öncə olduğu kimi və əlbəttə, daha konseptual 
və məq sədəyönlü oriyentasiyada bu gün də müstəqil türk res pub-
li kaları – çox millətli, çoxdilli, çoxmədəniyyətli, çoxkon fes siyalı 
ölkələr olaraq, qlobal sivilizasiyanın, ümumbəşəri dəyər lərin in-
kişafında mühüm rol oynayırlar.

TÜRK PARLAMENTARİZM 
ƏNƏNƏLƏRİ

Qədim zamanlardan bu günümüzədək cəmiyyət və dövlət 
həyatında baş verən ictimai-siyasi transformasiya hadisələri döv-
lət idarəçilik institutlarının fəaliyyətində dərin məzmun dəyi-
şikliyinə, o cümlədən, siyasi idarəetmədə iştirakçılıq dairəsinin 
da vamlı olaraq genişlənməsinə səbəb olmuşdur. Bu proseslərin 
gedişində parlamentarizm ənənələrinin yaranması dövlətin idarə 
olunmasında bütün maraqlı tərəflərin iştirakını stimullaşdırmışdır. 
Eyni zamanda, bu ənənə dialoq və əməkdaşlıq mühitində mövcud 
fikir ayrılıqlarının fəal müzakirəsinə imkan yaratmış, siyasi ida-
rə etmədə güclər arasında balans formalaşdırmışdır. Beləliklə, il-
kin parlamentarizm prinsipləri sonrakı yüzilliklər boyu özünün 
təkamül prosesində müxtəlif istiqamətli siyasi-ideoloji baxışların 
formalaşması üçün təməl rolu oynamışdır.

Proto-parlamentar quruluşlara hələ eramızdan əvvəl qə-
dim Yunanıstanda, Romada, Mesopotamiyada rast gəlmək müm-
kün dür. Həmin quruluşlar birbaşa xalq tərəfindən seçilməsə də, 
siyasi hakimiyyətdə məsuliyyətli idarəetmə təcrübəsinin forma-
laşmasına yol açmışdır. Daha sonrakı dövrlərdə bu təsisatlar 
tək milləşmiş idarəetmə institutları kimi hakimiyyət bölgüsündə 
si yasi mövqelərini gücləndirmişlər. 930-cu ildə İslandiyada ya-
radılmış Altinq (Ümumi Yığıncaq), 1215-ci ildə İngiltərədə Bö-
yük Azadlıq Xartiyasının (Magna Carta) qəbul edilməsindən son-
ra yaranan Parlament, 1278-ci ildə Fransada təsis olunmuş Paris 
Parlamenti kral hakimiyyətinin məhdudlaşdırılmasında önəmli 
rol oynayaraq dar miqyasda da olsa, demokratiya ideyalarının ya-
yılmasına və təşəkkül tapmasına səbəb olmuşdur.

Həmin dövrlərdə dövlət idarəetməsi ilə əlaqədar baş ve-
rən transformativ dəyişikliklər təkcə Avropa məkanı ilə məh-
dud  laşmamışdır. İctimai-siyasi yaşamında passionarlığı ilə se çi-
lən türklər də təkcə zəngin mədəni irsi ilə deyil, eyni zamanda, 
qədim dövlətçilik tarixləri ilə Avrasiya məkanının böyük bir 
hissəsində dərin tarixi iz qoymağı bacarmışlar. Yuxarıda qeyd 
olunan təsisatlara oxşar, bəzi hallarda onların fəaliyyət və təsir 
dairəsindən daha geniş olan strukturlara qədim və orta əsr türk 
döv lətlərində də rast gəlmək mümkündür. Qədim türk döv lət-
çi lik tarixində mühüm ictimai-siyasi təsir imkanlarına malik 
olan “Gənəşək” həmin təsisatların bizə məlum olan ən ilkin nü-
munəsidir. “Gənəşək” – müasir Azərbaycan türkcəsində və bir 
sı  ra türk dillərində işlədilən söz olmaqla, “gənəşmək” felindən 
ya ranmışdır. Bu günümüzdə də “məsləhətləşmək, müzakirə aç-
maq, çözümü daha geniş arenaya çıxararaq ümumi, yekdil rəyə 
gəl mək” mənasında işlədilir. Klassik türk dövlətçiliyinin for-
ma laşdırdığı bir dəyər kimi bu təsisat siyasi idarəetmədə kol-
lektivçiliyi, toplumsal iştirakı təşviq edirdi. Kağanlar bir çox 
qə rarları ali hakimiyyət səviyyəsində Gənəşək (məşvərət) ke-
çir dikdən sonra qəbul edirdilər. Göründüyü kimi, böyük impe ri-
yalar yaratmış və idarə etmiş türk hökmdarları da öz iradələrini 
mütləqiyyətçilik əsasında həyata keçirən tiranlar kimi çıxış etmir, 
əksinə, idarəetmə işlərində bir qayda olaraq gənəşəyə üstünlük 
verirdilər. Bu isə qəbul olunmuş qərarların praqmatikliyini təmin 
edir, məsuliyyətli idarəetmə ənənəsini formalaşdırır və türk döv-
lətçiliyini inkişaf etdirirdi.

Tarixi mənbələrdə türk dövlət məclisləri barədə ilkin mə-
lumatlar Böyük Hun imperiyası dönəminə təsadüf edir. Həmin 
dövr üçün kifayət qədər mükəmməl idarəetmə sisteminə malik 
olan Böyük Hun imperiyasında dövlət əhəmiyyətli bütün mə-
sələlər Qurultaylarda (“Kurultay”) müzakirə olunurdu. Qurul-
taylar kağan tərəfindən hər il üç dəfə çağırılırdı. Yeni hökmdarın 
seçilməsi də həmin Qurultaylarda həyata keçirilirdi. Bu yığın-
caqlara şahzadələrlə yanaşı, imperiyanın nüfuzlu şəxsləri, hərbi 

və mülki vəzifə sahibləri, ağsaqqallar da qatılırdı. Gənəşəyin 
sosial modeli kimi çıxış edən Qurultaylar eyni zamanda mülki 
prob lemləri araşdıran təsisat funksiyasını yerinə yetirirdi. Türk-
lə rin ictimai, siyasi, mənəvi həyatının universal nizamını ya-
ra dan, adət, ənənə və davranışlar toplusu olan “Törə” üç əsas 
mən  bədən – xalqdan, qurultaydan və kağandan qaynaqlanırdı. 
Tö rəyə əsasən Qurultay çağırmaq kağanın əsas vəzifələrindən 
biri hesab olunurdu. Hunlar və Göytürklər dönəmində Qurultayın 
qanunvericilik səlahiyyətləri o qədər güclü idi ki, kağan tərəfindən 
qəbul olunan qərarlar yalnız Qurultayın razılığı ilə qüvvəyə 
minirdi. Şübhəsiz ki, mühüm siyasi qərarların hökmdar tərəfindən 
təkbaşına deyil, tədbirli dövlət adamlarının iştirakı ilə ortaq bir 
strategiya müəyyənləşdirilməsindən sonra qəbul olunması əski 
türklərin geniş bir regionda geopolitik nüfuz qazanmasına və 
qüdrətli dövlətlər qura bilməsinə zəmin yaratmışdır.

Cəsarətli qərarları ilə Avrasiya tarixinin sonrakı gedişinə 
yön vermiş, əcdadı Çingiz xandan sonra Avrasiyada ən böyük 
əra  ziləri fəth etmiş Əmir Teymurun (Teymur-Ləngin) müasir 
an  lamda parlamenti və hərbi şuranı əvəz edən Gənəşəyi var idi. 
Ta rixdən məlumdur ki, dövlət və ordu rəhbərləri “Gənəşək”də 
toplaşıb müzakirələr aparır, məsləhətləşir, son qərarı qəbul et-
mək üçün hökmdara müvafiq tövsiyyələrini verirdilər. Qədim 
türk dövlət məclislərindən biri də “Toy” adlanırdı. “Kitabi-Dədə 
Qorqud” dastanında da bəhs olunan “Toy” oğuz türklərinin 
önəm li siyasi, hərbi, inzibati məsələləri müzakirə etdiyi bir top-
lan   tı idi. Oxşar funksiyaları həyata keçirən təsisatlar sonrakı 
dövrlərdə “Seçilənlər Məclisi”, “İxtiyarlar Məclisi”, “Məşvərətçi 
Şura”, “Divani-Humayun” adı altında türk dövlətlərində siyasi 
ha kimiyyətin aparıcı elementləri olmuşlar. Məsələn, orta əsr türk 
dövlətlərindən olan Ağqoyunlu dövlətində mühüm ictimai-siyasi 
məsələlər sarayda fəaliyyət göstərən Böyük Divanda müzakirə 
edilir və yekun qərar qəbul edilirdi. Osmanlı imperiyasında par la-
ment tipli ilk məclis kimi tanınan “Məclisi-Ümumi” 1877-ci il də 
fəaliyyətə başlamışdı.



226

TÜRK SİVİLİZASİYASININ TƏMƏL DƏYƏRLƏRİ

İctimai-siyasi müzakirələrin aparıldığı platforma kimi çı-
xış edən bu təsisatlar türk insanının sosiallaşmasında, dövlət ida-
rəetmə təcrübəsinin zənginləşməsində əvəzsiz rol oynamışdır. 
Bir sözlə, həmin toplumsal qurumlar sosial-siyasi düşüncə sis-
te minə həlledici təsir göstərərək, türklərin ictimai yaşam tərzinin 
tərkib hissəsinə çevrilmişdir. Həmin quruluşlar müasir anlamda 
bütün demokratik xüsusiyyətləri özündə cəmləşdirməsə də, hələ 
o zamanlarda türklərin şüurunda, dövlət idarəçilik təcrübəsində
de mokratik dəyərlərin üstün yer tutduğunu göstərir.

Yüzilliklər boyu davam edən bu ənənələr türklərin XX əsrin 
əvvəllərində demokratik, hüquqi dövlət quruculuğu istiqamətində 
səylərinə mənəvi güc vermişdir. Milli cümhuriyyətimiz qu rul-
mazdan öncə, hələ 1906-cı ildə Əlimərdan bəy Topçubaşov, 
İs   mayıl xan Ziyadxanov, Əbdürrəhim bəy Haqverdiyev kimi 
ta  nınmış Azərbaycan ziyalıları Çar Rusiyasının ilk parla men-
tinə – Birinci Dövlət Dumasına seçilmiş və bu qurumda Azər-
baycan xalqının milli-mədəni hüquq və azadlıqları uğrunda 
mü barizə aparmışlar. Bu görkəmli şəxsiyyətlərin əldə etdikləri 
par lamentizm təcrübəsi, universal dəyərlər, müasir parlament 
mə dəniyyəti barədə müfəssəl bilikləri az sonra yaranacaq milli 
par lamentimizin həmin təcrübə və dəyərlər əsasında fəaliyyətinə 
imkan yaratmışdı.

Şərqdə ilk parlamentli respublika kimi tanınan Azərbaycan 
Xalq Cümhuriyyətinin qurulması türk dövlətçilik tarixinin önəm-
li siyasi hadisəsi olmaqla, türk parlamentizmi ənənələrini da  ha 
da zənginləşdirmişdir. Zaqafqaziya Seyminin Müsəlman Frak si-
yasında təmsil olunan azərbaycanlı üzvlər 1918-ci ilin 28 may 
tarixində keçirilmiş iclasda Azərbaycanın müstəqilliyini elan et-
dilər. Zaqafqaziya Müsəlman Şurası özünü Azərbaycan Milli Şu-
rası adlandırdı və növbəti gün Məhəmməd Əmin Rəsulzadənin 
rəh bərliyi ilə keçirilən Milli Şuranın tarixi iclasında Azərbaycanın 
İstiqlal Bəyannaməsi qəbul edildi. Beləliklə, dünyanın türk coğ-
rafiyasında ilk parlamentli respublikanın bünövrəsi qoyuldu. 
Mü  rəkkəb daxili və beynəlxalq şəraitdə yaranan və fəaliyyət 

gös  tərən milli parlamentimiz qısa müddət ərzində demokratik 
Cümhuriyyətin zəngin qanunvericilik bazasını formalaşdırdı. 
Azər baycan Xalq Cümhuriyyətinin beynəlxalq səviyyədə ta-
nın   ması istiqamətində milli parlamentımız tərəfindən ciddi səy-
lər göstərildi. Azərbaycan Xalq Cümhuriyyəti bolşevik Ru-
si    yasının hərbi müdaxiləsi nəticəsində süquta uğrasa da, bu 
müd dət ərzində dövlətçilik və parlamentarizm ənənələrimizi da-
ha da zənginləşdirdi, müsəlman Şərqində müasir parlament mə-
dəniyyətinin özülünü yaratdı, xalqımızın azadlıq hərəkatı tari-
xində silinməz izlər qoydu.

Orta Asiya və Çar Rusiyası ərazisində yaşayan türk xalq-
ları da milli-mədəni müstəqillik hüquqları uğrunda davamlı mü-
barizələrini məhz parlamentarizm prinsipləri əsasında qurur-
dular. 1905-ci ildə Daşkənddə təsis olunmuş özbək, tatar, qazax, 
qırğız, türkmən və başqırd fəallarının təmsil olunduğu Türküstan 
Müsəlmanları Konqresi türk xalqlarının hüquq və azadlıqlarının 
təmin edilməsi, onların mədəniyyətinin qorunması istiqamətində 
mühüm işlər görmüşdür. Türkiyə Cümhuriyyətinin qurucusu 
Mus    tafa Kamal Atatürkün səyi ilə 1920-ci ildən fəaliyyətə baş-
la yan Türkiyə Böyük Millət Məclisi (TBMM) Osmanlı impe ri-
yasının süqutundan sonra regionda yaranmış mürəkkəb geostra teji 
vəziyyətdə türk millətinin və dövlətinin bütövlüyünün, su  ve  ren-
liyinin təmin edilməsində önəmli addımlar atmışdır.

Sovet İttifaqı dönəmində qanunvericilik səlahiyyətlərini 
Ali Sovet adlı qurum həyata keçirirdi. Azərbaycan SSR-lə ya na-
şı, Mərkəzi Asiyanın türk dövlətlərində də fəaliyyət göstərən hə-
min qurumlar dövrün ideoloji məqsədlərinə xidmət etsə də, par-
lamentarizm tariximizin bir hissəsidir.

Suverenliyimizin böyük təhlükələrlə üzləşdiyi dönəmdə 
si yasi hakimiyyətə qayıdan Heydər Əliyevin 1993-cü il iyunun 
15-də Azərbaycanın Ali Sovetinə sədr seçilməsi Azərbaycan par-
lamentarizmi tarixində keyfiyyətcə yeni dönəmi başlatdı. Məhz 
bu dövrdən sonra ölkə parlamenti xaotik siyasi məkan gö  rün-
tüsündən uzaqlaşaraq sağlam müzakirələrin aparıldığı, öl kə-

nin ictimai-siyasi, sosial-iqtisadi həyatına dair önəmli qanun 
layihələrinin qəbul olunduğu ali qanunverici orqana çevrildi.

Bu gün dövlət hakimiyyətinin aparıcı qollarından biri ki-
mi, Azərbaycan Respublikasının Milli Məclisi hüquqi dövlət 
quruculuğu və milli dövlətçiliyimizin möhkəmləndirilməsi üz-
rə fəaliyyətini uğurla davam etdirir. Müasir parlamentarizm 
prin   sipləri əsasında fəaliyyət göstərən Milli Məclis döv lə ti mi-
zin beynəlxalq miqyasda mövqelərinin güclənməsi və par la-
ment lərarası əlaqələrin dərinləşdirilməsi istiqamətində önəmli 
nailiyyətlərə imza atmaqdadır. Hazırda, Azərbaycan Res  pub-
likasının Milli Məclisi Parlamentlərarası İttifaqın, Avropa Şu rası 
Parlament Assambleyasının, ATƏT Parlament Assam bleyasının, 
MDB Parlament Assambleyasının, Qara Dəniz İqtisadi Əmək-
daşlığı Təşkilatı Parlament Assambleyasının, GUAM Par lament 
Assambleyasının, Avronest Parlament Assamb leyasının, İslam 
Konfransı Təşkilatı Parlament Məclisinin tamhüquqlu üzvüdür. 
Bu kimi beynəlxalq parlamentar qurumlar dünya parlamentizmi 
təcrübəsinin öyrənilməsi və paylaşılması, eyni zamanda, milli 
ma raqlarımızın beynəlxalq səviyyədə müdafiə olunması baxı-
mın dan əhəmiyyətli siyasi platformaya çevrilmişlər.

Hazırda, türk respublikalarında və muxtar qurumlarında 
fə  aliyyət göstərən parlamentlər müasir türk parlamentarizminin 
də yərli siyasi nümunələridir. 125 nəfərlik Azərbaycan Respub li-
ka sının Milli Məclisi, 550 nəfərlik Türkiyə Böyük Millət Məc-
lisi (TBMM), 2 palatadan və 154 üzvdən ibarət olan Qaza xıstan 
Parlamenti, 120 üzvdən ibarət Qırğızıstan Ali Şurası (Jo qorku 
Keneş), 250 nəfər üzvü olan iki palatalı Özbəkistan Ali Məc-
lisi, 125 üzvdən ibarət Türkmənistan Məclisi müstəqil türk döv-
lətlərinin qanunvericilik səlahiyyətlərini qabaqcıl beynəlxalq 
təc rübə əsasında həyata keçirir, hökumətlərin formalaşmasını və 
onların fəaliyyətinə nəzarəti təmin edirlər. Həmin orqanların fəa-
liy yətində türk dövlətləri arasında qarşılıqlı əməkdaşlığın geniş-
ləndirilməsi və ortaq maraqların beynəlxalq müstəvidə mü dafiə 
olun ması xüsusi yer tutur.

Çoxşaxəli əməkdaşlığın dayanıqlı platforması kimi çıxış 
edən ümumtürk qurumları suveren türk respublikaları arasında 
mü nasibətlərin strateji müttəfiqlik səviyyəsinə yüksəldilməsində 
önəmli rol oynayırlar. Türkdilli Dövlətlərin Əməkdaşlıq Şurası, 
TÜRKSOY, Türk İşbirliyi və Koordinasiyası Agentliyi kimi təş-
kilatlar ictimai-siyasi sferadan mədəni, ortaq tarixi dəyərlərin ta-
nıtımına qədər geniş diapazonlu fəaliyyəti ilə dərin əməkdaşlığın 
əsasını formalaşdırırlar.

Bu qurumlardan biri də getdikcə öz fəaliyyətini güclən-
dirməkdə olan Türkdilli Dövlətlərin Parlament Assambleyasıdır 
(TÜRKPA). Türk parlamentarizminin dəyərli siyasi nümunəsi 
olan TÜRKPA 21 noyabr 2008-ci ildə İstanbul şəhərində “Dol-
ma baxça Sarayı” nda Azərbaycan, Qazaxıstan, Qırğızıstan və 
Tür kiyə Respublikalarının parlament rəhbərlərinin imzaladığı 
Sazişlə təsis olunmuşdur. TÜRKPA-nın təsis sənədlərində qeyd 
olun duğu kimi, qurumun əsas məqsədi parlamentlərarası əmək-
daş lığın keyfiyyətcə yeni mərhələsi hesab olunan parlament 
dip lomatiyası vasitəsilə türk respublikaları arasında siyasi dia-
lo qun daha da inkişaf etdirilməsini və türk dövlətlərinin yaxın-
laşmasını təmin etməkdən ibarətdir. Tarix, mədəniyyət və dil 
ümu miliyinə əsaslanaraq, türkdilli ölkələr və digər regional si-
ya si subyektlər arasında faydalı və bərabərhüquqlu əməkdaşlığı 
təşviq etmək, tərəfdaş ölkələrin qanunvericiliklərinin təkmil ləş-
dirilməsi istiqamətində məsləhətləşmələr aparmaq TÜRKPA-nın 
əsas fəaliyyət istiqamətləridir. O cümlədən, mədəni irsin, tarix, 
incəsənət, ədəbiyyat və digər sahələrdə ümumtürk dəyərlərinin qo-
runmasına və gələcək nəsillərə ötürülməsinə yönəlmiş fəaliyyətləri 
dəstəkləmək, TÜRKPA üzvü olan ölkələrin qanunvericiliklərinin 
uyğunlaşdırılması üzrə tövsiyələr vermək və tərəflər arasında si-
yasi, sosial-iqtisadi, mədəni, humanitar, hüquqi və digər sahə-
lərdə əlaqələri dərinləşdirmək də TÜRKPA-nın fəaliyyət çər-
çi   vəsinə daxildir. Digər tərəfdaş ölkələrin parlamentləri və 
bey  nəlxalq təşkilatlarla yeni əlaqələrin qurulması və mövcud 
mü     nasibətlərin inkişaf etdirilməsi TÜRKPA-nın fəaliyyətində 

mü  hüm yer tutur. Bu gün artıq TÜRKPA Parlamentlərarası İtti-
fa qın, İslam Konfransı Təşkilatının Parlament İttifaqının mü-
şa   hidəçilik statusuna malik tam hüquqlu üzvü kimi önəmli 
bey  nəlxalq struktura çevrilməkdədir. 2008-ci ildə bağlanmış 
TÜRKPA haqqında İstanbul Sazişi, 2009 və 2011-ci illərdə qəbul 
olun muş TÜRKPA-nın Bakı və Astana Bəyannamələri, 2011-ci 
ildə İstanbul Sazişinə əlavə və dəyişikliklər edilməsi ilə bağlı im-
zalanmış Protokol, hər il keçirilən plenar sessiyalar TÜRKPA-nın 
son 8 ildə zəngin hüquqi bazasının və qarşılıqlı əməkdaşlıq me-
xanizminin formalaşdığını göstərir.

Bu günkü siyasi gerçəkliklər şəraitində qlobal müstəvidə 
tə sirli siyasi mövqe formalaşdırmağın əsas yolu etibarlı müt-
təfiqlik yaratmaqdan, dəyişkən geopolitik situasiyalarda ortaq 
ma   raqların zədələnməsinə imkan verməməkdən keçir. Xüsusilə 
regionumuzda baş verən mürəkkəb geosiyasi proseslər türk res-
pub likalarını daha çevik diplomatik gedişlərlə siyasi, iqtisadi, 
mə dəni maraqların və dəyərlərin qorunmasına yönələn ortaq stra-
tegiya qurmağa sövq edir. Bu çərçivədə türk dövlətləri ikitərəfli 
və çoxtərəfli əməkdaşlığı beynəlxalq müstəviyə yüksəltmək isti-
qamətində önəmli addımlar atmışlar.

22 dekabr 2016-cı ildə Türkiyə, Qazaxıstan və Qırğızıstan 
parlamentlərinin sədrləri ilə Bakıda görüşən Prezident İlham 
Əliyev TÜRKPA-nın fəaliyyətinə daim yüksək qiymət vermiş, bu 
qu rumun türk respublikaları arasında diplomatik, mədəni, parla-
men tar əməkdaşlığa verdiyi töhfəni vurğulamışdır: “Türkdilli 
öl kələr həm ikitərəfli, həm çoxtərəfli formatda, həm də BMT, 
İƏT və digər beynəlxalq təşkilatlar çərçivəsində əməkdaşlıq edir, 
qar  şılıqlı fəaliyyətin möhkəmləndirilməsi üçün səylər göstərir, 
hansısa türkdilli ölkənin təmsil olunmadığı beynəlxalq təşkilatda 
digər türkdilli dövlət onun mövqeyini dəstəkləyir və həmrəylik 
nümayiş etdirir”. Türk dövlətləri tərəfindən belə bir universal stra -
teji platformanın müəyyənləşməsi müasir dövrümüzdə ol duqca 
əhəmiyyətlidir. Ümumtürk coğrafiyasına getdikcə artan ge opo-
li tik maraq, türk respublikalarının üzləşdiyi regional və qlobal 

təhdidlər, türk dövlətlərinin sərhədləri ətrafında mövcud münaqişə 
ocaqları bu əməkdaşlığın daha praqmatik məzmun və keyfiyyət 
almasına zərurət yaratmışdır. Bu baxımdan, digər ümumtürk 
struk turları kimi, parlamentlərarası platforma funksiyasında çıxış 
edən TÜRKPA-nın da malik olduğu vasitələrdən daha səmərəli 
şə  kildə istifadəyə ehtiyac vardır.

2016-cı ilin 22 dekabrında Bakıda TÜRKPA Katibliyinin 
mən zil qərargahının açılışı bu qurumun və eləcə də ölkəmizin 
ta    rixində əlamətdar hadisədir. Açılış tədbirində Azərbaycan Res-
publikası Milli Məclisinin sədri Oqtay Əsədov, Türkiyə Bö yük 
Millət Məclisinin spikeri İsmayıl Kahraman, Qazaxıstan Par-
lamenti Məclisinin və TÜRKPA-nın fəaliyyətdə olan sədri Nurlan 
Niqmatulin və Qırğızıstan Joqorku Keneşinin (Ali Şurasının) 
sədri Çınıbay Tursunbekovun iştirakı türk respublikaları ara sın-
da parlamentar əməkdaşlığın yüksək səviyyədə olduğunun gös-
tə  ricisidir. Bu fakt həm də Azərbaycanın və onun paytaxtının 
ümum   türk coğrafiyasında vacib siyasi mərkəzə çevrildiyini gös-
tə rir.

Türk respublikalarının parlamentləri arasında əməkdaşlığın 
unikal platforması olan TÜRKPA – parlamentar qurumlarla əla-
qələrin genişləndirilməsinə yönəlmiş sistemli fəaliyyəti ilə yanaşı, 
türk coğrafiyasında vətəndaş cəmiyyəti institutları arasında sə-
mə rəli dialoqun aparılmasına da öz töhfəsini verir. TÜRKPA 
tə rə findən müntəzəm olaraq ictimai, siyasi, mədəni mövzulara 
da ir təşkil olunan tədbirlər, konfranslar, müxtəlif formatlı icti-
mai müzakirələr bu təşkilatın fəaliyyət çərçivəsinin yalnız parla-
mentlərarası əməkdaşlıqla məhdudlaşmadığını göstərir. Eyni 
za  manda, TÜRKPA regionda və dünyada sülhün, sabitliyin, uni-
versal dəyərlərin qorunmasını daim diqqət mərkəzində sax la ya-
raq, qlobal müstəvidə mədəniyyətlərarası və dinlərarası dialo qun 
intensivləşməsinə də davamlı dəstəyini göstərir.

Türk parlamentarizmi tarixində yeni səhifə açan TÜRKPA 
gənc regional təşkilat olmasına baxmayaraq, türk dövlətlərinin 
milli maraqlarının və türk xalqlarının ortaq dəyərlərinin bey nəl-

xalq müstəvidə qorunması və təbliği missiyasını uğurla həyata 
ke  çirməkdədir. Türk respublikaları tərəfindən fəaliyyətinə verilən 
hərtərəfli dəstək nəticəsində TÜRKPA – parlamentlərarası əmək-
daşlığın daha da dərinləşdirilməsinə və türk parlamentarizmi təc-
rü bəsinin daha da zənginləşməsinə yol açacaq, Türk Dövlətləri 
Bir  liyi siyasətinin əsas dayaqlarından biri olacaqdır.

TÜRKLƏR VƏ
MÜASİR DÜNYA

Müasir dünyanın siyasi xəritəsinə diqqətlə baxdıqda, Mər-
kəzi Asiya, Cənubi Qafqaz və Kiçik Asiyada yerləşən bütün türk 
res  publikalarının, əslində, üç geopolitik traktı birləşdirdiyini gö   -
rü rük: Avrasiya boyunca türk dövlətlərindən birinin ərazisi qur-
tardığı yerdə o birinin ərazisi baş layır. Məhz belə bir üçtərkibli 
ge opolitik sistemə malik olan türk res publikaları digər dövlətlərin 
tərkibində yaşayan türk toplumları, qeyri-dövlət quruluşları ilə 
birlikdə Avrasiyanın ən böyük ərazisini tutur. Yəni yer kürəsinin 
elə bir eynisoylu superetnosu yoxdur ki, tarixdə olduğu ki mi, bu 
gün də türklər qədər vahid kontinentin ən geniş və həmsərhəd 
əra  zilərində kompakt halda məskunlaşsın.

Türklərin suveren respublikaları,
muxtar qurumları və toplumlarının ümumi yerləşimi

Deməli, türk xalqları həqiqətən Avrasiyanın etnocoğra fi ya -
sının mü hüm subyekti olaraq, mövcud ərazi, əhali və iqtisadi po-
tensialı, sosial və siyasi perspektivi ilə özünün kompakt məs kun-
laşma vəziyyətini kon tinental bütövləşmə durumuna gətir mək üçün 
bütün gerçək imkanlara malikdirlər. Əgər müasir ta rixin hüdudları 
daxilində XX əsrin son onil liyinə qədər yer üzündə yalnız bircə 
müstəqil türk dövləti (Türkiyə) var idisə, indi 7 suveren türk dövləti 
dün yanın siyasi xəritəsində yer alır. Baş qa ölkələrin ərazisində 
kom pakt yaşayan, xüsusilə müəyyən mux   tariyyət statusuna malik 
olan türk kökənli xalqlar da həmin müs  təqil türk döv lətlərinə ba-
xıb, özlərini böyük türk dünyasının ye niləşən orbitində, vahid bir 
hərəkət mehvərində görürlər.

Lakin bu təbii-tarixi təkamül prosesinin asanlıqla get mə yə cəyi 
mə lumdur. Çünki dünyanın hegemonluq iddiasından əl çək məyən 
qüvvələri Avrasiyanın mərkəzində möhkəmlənməkdə qə rarlıdırlar. 
Bura isə ucsuz-bucaqsız türk dünyasının yurdudur. De   mə li, onun 
siyasi taleyi də türk dövlətləri və xalqlarının əlin        də dir. Avrasiyanı 
yenidən öz tabeliyinə salmaq istəyən, bu       ra    da  kı geopolitik zid-
diyyətləri aradan qaldırmağa yox, da     ha da kəskinləşdirməyə xidmət 
edən Avrasiya İttifaqı la yi  hə     si    nin perspektivi isə Rusiyanın yeni 

Türk dövlətlərinin bayraqları

imperiyaçılıq məq səd lə    rinə fokuslaşdığı üçün kifayət qədər şübhəli, 
riskli və təh lü       kə lidir. Avropa İttifaqının da indiki inersiya ilə, təbii 
ki, Çi    nədək “genişlənməsi” və əks ssenaridə Çinin Avropayadək 
“ge         nişlənməsi” də mümkünsüz görünür. Deməli, Avrasiyadakı 
“ge opo li tik boşluğa” determinant olan proseslər müxtəlif ten-
den siyaların tə si ri al tında regiondakı qüvvələrin birləşməsinə 
de   yil, parçalanmasına doğ ru aparır. Bu mürəkkəb vəziyyətdən 
daha çox yararlanan, böyük eh ti mal la, Avrasiya kontinentindən 
çox uzaqda – planetin şərq yox, qərb ya rım kürəsində yerləşən 
Ame rika Birləşmiş Ştatları ola bilər. Lakin ABŞ-ın Avrasiya do-
mi nantlığının (eyni zamanda, Rusiya amilinin mövcud ol du  ğu 
təq dirdə) Çindən Avropa İttifaqınadək region dövlətləri üçün 
ya      rarlı olduğunu, onun burada hərbi bazalar yaratmasının, pro-
ses ləri öz idarəsi altına salmasının, ölkə iqtisadiyyatları və təbii 
eh  tiyatları üzə rin də nəzarəti ələ keçirməsinin Rusiya hökm ran-
lı ğından daha pozitiv ol duğunu fərz etmək belə mümkün de yil. 
Əksinə, Yaxın Şərqin neft-qaz eh tiyatları Qərb tərəfindən tükən-
diriləndən sonra, oradakı “konfliktlərlə idarəetmə” metodu əsa-
sında həyata keçirilən siyasət yeni savaş meydanı Yaxın Şərq-
dən sonra dünyanın ikinci ən böyük təbii ehtiyatlar regionu olan 
Avrasiyanın mərkəz zolağına keçirilə bilər. Bu regionda isə, 
əsasən, türk dövlətləri yerləşir. Müstəqil türk dövlətlərinin buna 
im  kan yaratması – nəinki onların inkişafına, hətta mövcudluğuna 
təhlükədir. Deməli, bey  nəlxalq siyasətin Avrasiyada cərəyan edən 
prosesləri – bu regionda (1) kənar qüvvələrin müdaxiləsini, (2) 
hər hansı bir dövlətin mütləq üs tünlüyünü, (3) bölgə dövlətlərinin 
konflikt zolağına salınmasını istisna etməlidir. Deməli, region 
döv lətləri arasında həmrəyliyin güclənməsi və onların geo po 
litik katastrofa aparan üç təhlükəli və zərərgətirici ten den si
ya nın heç birinə imkan verməməsi şərtləri daxilində bu gün 
türk dünyasının birlik mövqeyini beynəlxalq siyasətdə möh
kəmləndirən müttəfiqlik proseslərinin dərinləşdirilməsi – onun 
ye ganə perspektividir.

Böyük dövlətçilik və sosial quruculuq təcrübəsi olan, lakin 
təqribən son 200 ildə müəyyən siyasi oriyentasiyaların itirilməsi 
sə bəbindən tarixin həm də neqativ təcrübələrini görmüş yeddi 
müs təqil türk respublikası – Azərbaycan, Türkiyə, Qazaxıstan, 
Öz    bəkistan, Türkmənistan, Qır ğı zıstan və Şimali Kipr Türk 
Res   publikası ikinci minilliyin sonu – üçüncü minilliyin əv və-
lində yenidən böyük siyasət meydanına birgə daxil ol ma ğın 
ye  ganə yolunu aydınca dərk edərək və ən yüksək siyasi səviy-
yə    də münasibətlərini qurmağa başlayaraq, iqtisadi-mədəni əmək-
daşlığın bü  tün sahələrini genişləndirirlər. Vaxtilə müstəqil döv-
lətləri olmuş, hət ta uyğurlar kimi imperiya yaratmış, hazırda isə 
digər dövlətlərin tər kibində yaşayan və milli birliklərini, mux tar 
qurumlarını təşkil edən türk soylu toplumlar da həmin mü nasibət 
və əməkdaşlığın bütün mümkün səviyyələrində bu pro sesə qo-
şulmaq imkanları əldə edirlər. Artıq aydındır ki, türk döv lət lə ri-
nin müttəfiqləşməsi prosesi labüddür və nə qədər cəhd edil sə də, 
onu geriyə döndərmək, əngəlləmək, pozmaq tarixin mən tiqini 
dəyişmək dərəcəsində qeyri-mümkündür.

Müasir dövrdə Avrasiyanın siyasi inkişafı onun kökündən 
yeni ləş  məsinə doğru – bu məkanda müstəqil və güclü siyasət ye-
ridən türk dövlətlərinin sarsılmaz birlik yaratmasına, ən yaxın 
tarixə qədər bu mə kanda birbaşa və dolayı müstəmləkəçiliklə 
hökm  ranlıq etmiş qüv vələrin onların daxili işlərinə qarışmasına 
yol verilməməsinə, Avrasiyanın sülh, təhlükəsizlik, sabitlik və 
da  vamlı inkişaf regionuna çevrilməsinə doğru gedir. Bu proses – 
qarşısıalınmaz tendensiyaya, yeni və mütərəqqi geo politik struk-
turlaşmaya yol açdığına görə beynəlxalq siyasətin də əsaslı trans-
formasiyası deməkdir.

Bu gün türklər dünyanın bütün xalqları və dövlətləri ilə sıx 
əmək daşlıq yolunu tutur, beynəlxalq münasibətlər sisteminin in-
kişafında həm müstəqil siyasi subyekt olaraq, həm də birlikdə 
vahid platformadan çı xış etməklə mühüm rol oynayırlar və bu 
ten densiya getdikcə güc lən di  rilə bilər. Müasir dünyada iqti sa diy-
ya tın, ticarətin, sənayenin, yeni tex nologiyaların, elm, təhsil və 

mə dəniyyətin tərəqqisində, pozitiv libe ral  laşma və qloballaşma 
ten densiyalarının güclənməsində, regional və lokal konfliktlərin 
aradan qaldırılmasında, xüsusilə Yaxın və Orta Şərq də təhlükəli 
münaqişələrə son qoyulması təşəbbüslərində türklərin əhə miy-
yətli mövqeyi artmaqda davam edir.

Əlbəttə, milli və beynəlxalq maraqların uzlaşması şərtləri 
çərçi və sin də regional və qlobal problemlərin həllinə səy gös-
tər  məklə beynəlxalq həyatın qaynar mühitində fəal iştirak et-
mək, konsensusyaradıcı mövqe sərgiləmək çox vacibdir. Yal nız 
belə məqsədəyönlü addımların getdikcə qə tiləşməsi ilə ye nicə 
müstəqillik əldə etmiş türk respublikalarının qar daşlıq mü na si-
bətlərinin yaradılmasında böyük səy göstərən Türkiyənin sa-
biq prezidenti Turqut Özalın 1992-ci ildə söylədiyi “İyirmi bi-
rin ci əsr – Türk Əsri olacaqdır” uzaqgörənliyi öz təsdiqini ta pa 
bilər. Hələ o vaxtlar Turqut Özalın bu nikbin və cəsarətli si ya si 

Müasir Avrasiyanın siyasi xəritəsində türk respublikalarının 
geopolitik məkanı

paradiqmasına münasibət bil dirən şərhçilər burada təkcə Tür-
kiyənin deyil, türksoylu dövlətlərin nə zərdə tutulduğunu və bu 
fik rin obyektiv qənaətlərə söykəndiyini anlat mışdılar.

Müasir dünyada baş verən hazırkı proseslərin ümumi ten-
densiyası da göstərir ki, beynəlxalq sistemi təşkil edən dövlətlərin 
qlobal siya si, iqtisadi, mədəni məkanda, geniş əməkdaşlıq şərtləri 
daxilində struktur laş ması onların sivilizasiya identikliyini, mil li-
tarixi inkişaf ənənələrini ciddi şəkildə özündə ehtiva edən praq-
matik ideya layihələrinin gerçəkləşməsi ilə mümkündür. Ona 
görə türk milli dövlətləri və xalqları da artıq əsası qoyulmuş vahid 
siyasət və mədəniyyət platforması ilə hərəkət edərək, bu strateji 
istiqamətdə öz maraq və mənafelərini uzlaşdırmağı bacarmalı və 
özlərinin koordinasiya olunmuş birlik strategiyasını müasir dünya 
inkişafının aparıcı tendensiyalarından birinə çevirməlidirlər.

Müasir dünyanın geopolitik miqyasına görə ən böyük par-
çasının – türk dünyasının bu gün çatmalı olduğu real bir məq səd 
var: Avrasiyadakı tarixi Vətəninin heç kimə yox, məhz türk lərə 
məxsus olduğunu sübut etmək – qlobal inteqrasiyanın türk mər-
kəz li Avrasiya modelini yaratmaq.

